
ПРОЗ  МА ПОЭЗИ

ТАМАТИ Таймураз

СЁДЁ АНЗИ

Мёрддзогойнё ласёг автобуси Лескенёй фёстёмё го-
рётмё цудан. Чиколамё ку ёрбахъёрттан, уёд си Хётёг-
ти Бекмёрза рахизтёй. Автобус ба идарддёр ё цуд кодта. 
Сурх-Дигори ёздёхмё нёма бахъёрттан, уотемёй автобуси 
фёстаг бадёнтёбёл бадёг адён хъёлёба кёнун райдёд-
тонцё. Куд идарддёр гёнгё цудан, уотё сё хъёлёба дёр 
гъёрдёрёй-гъёрдёр кодта.

Ёз разёй бадтён ёма уидтон, сё хъёлёбамё шофери 
зёрдё куд ёхсайдта, уой. Ё фёндагмё – размё куд кастёй, 
хъёлёбагёнгутёмё дёр айдёнёмё уотё кёсун райдёд-
та.

Ёрёдонёй ку рахизтан, уёд сё гъёр фёссабурдёр ёй. 
Хъёлёбагёнгутёй дууё лёги нё размё раззаг бунёттёмё 
ёрбацудёй.

Аци дууё лёгемёй сё еу Тамати Авраммё дзоруй:
– Аврам! Хестёр дё ёма нин хатир никкёнё. Еу фарста 

дёмё ратдзинан ёма нин ибёл раст дзуапп ратдзёнё?
Аврам неци ма загъта, уотемёй имё и дуггаг дзоруй:
– Игъосис! Дё дзуапп гъёуама уа хъёбёр цубур, зёгъ-

дзёнё нин кенё нёхъ кенё ба – гъо. – Аврам еу минкъий 
расагъёс кодта удта син уотё:

– Табуафси. Зёгъетё мин уё фарста ёма ин мё бон
дзуапп раттун ку уа, уёд уин ёй цубурёй зёгъдзёнён.

Фёрсгутёй ёй еу уотё бафарста:
– Аврам, Устур Фидибёсти тугъди рёстёги, дан, ду Дони-

фарси скъолай ахургёнёгёй кустай, ёма е раст ёй?
Аврам ин цубур дзуапп равардта:
– Гъо, кустон. Е адтёй уё фарста? Уобёл хъёлёба код-

тайтё?
Атё ба Аврамён уотё:
– Е нё сёйраг фарста нё адтёй. Мёнё нин нё сёйраг 

фарстамё байгъосё:
– Хётёгти Бекмёрзабёл 100 анзи цёуй ёви нё?
Аци фарстайён дзуапп раттун мён бон дёр адтёй. Бек-

мёрза Донифарси нё синхон адтёй, удта нё хёстёг дёр 
адтёй ёма ё 100 анзи ке исбёрёг кодта, уой дёр зудтон. 
Фал мён нё фарстонцё, удта мёмё цёмёдес кастёй, Ав-
рам син ци дзуапп ратдзёй, е дёр.

Аврам ё медбилтё байдзулдёй, удта син уотё:
– Бекмёрзай уё дууё дёр рагёй зонетё? 
Атё ба ин уотё:
– Гъо. Рагёй. Минкъийтё ма ку адтан, уёдёй ардёмё. 

Уотё нёмё кёсуй, цума уёддёр атё зёронд адтёй – еци 
хузёнёй лёууй.

Аврам ба син уотё:
– Мадта ёй ёз дёр биццеуёй гъуди кёнун. Мёнё абони 

цёхён ёй, мё биццеуи дзамани дёр, уёхён адтёй. Мён-
бёл ба нур цёуй 80 анзи ёма Бекмёрзабёл 100 анзи ке 
цёуй, уой ба, мёнмё гёсгё, цубурёй зёгъун дёр нёбал 
гъёуй.

ЦЪЁХ ХЁРЁГ

Евгъуд ёноси 60-аг ёнзти, Хрущев ма Советон Цёдеси 
хецау ку адтёй, уёд е ’рух рахатта нартихуари кустмё. Гъёу-
уон хёдзаради косгутёй домдта, цёмёй хъазауатондёрёй 
архайонцё нартихуари ёрзадбёл ёма ин ё тиллёги ёрзад 
еу гектарёй дзёвгарё фёффулдёр кёнонцё. Райком ёма 
обкоми косгутён ба баихёс кодта, цёмёй зёнхкосёг адё-

Прозæ æма поэзи

нён балёдёрун кёнонцё, нартихуари берё ёрзад син се 
’сони цард ке фёххуёздёр кёндзёй. Аци куст ка къулумпитё 
кёна, етё ба ёфхуёрд куд ёййафонцё.

Куд ёгас Советон Цёдеси, уотё нё республики районти 
хецауёдтё дёр Хрущеви пълёнттёбёл архайун райдёд-
тонцё. Унаффё рахастонцё – нартихуари ёрзад къулумпи 
ка кёнуй, ёма ин ёзнаггадё ка хёссуй, уобёл нимад ёрцу-
дёй хёрёг. Хёргути нихмё куст рапарахат ёй. Сё фесафу-
ни фёндитё дёр адтёй.

Райкомтёй къамистё ёрвистонцё гъёутёмё. Уёхён 
къамис ёрвист ёрцудёй Донифарси зилди гъёутёмё дёр. 
Къамиси адтёй Тамати Хаджи-Морат дёр. Хаджи-Морат раз-
дёр Къумбулти цардёй ёма Донифарси зилди цёрёг адёни 
хуарз зудта.

Къамиси иуёнгтё фиццаг фембалдёнцё гъёусовети кос-
гути хёццё. Загътонцё син, цёмёй ёртё гъёуеми цёрёг 
адёни исон клубмё ёрёмбурд кёнонцё. Уой фёсте къа-
миси иуёнгтё ёхсёвеуат кёнунмё Къумбултёмё иссудён-
цё. Хаджи-Морат нё фидё Азийхани ёнсувёр адтёй, ёма 
къамиси иуёнгтё еугурёй дёр нёхемё ёрфусун кодтонцё. 
Иуазгутён куд ёмбёлуй, уотё косарт дёр ракодтан. Цалин-
мё фид фунхтёй, уёдмё не ’уазгути ёрфёндё адтёй гъё-
уи хестёртёй еске хёццё бадзубанди кёнун, цёмёй син 
ёмбурди сё сёрбёл радзора. Хаджи-Морати фёндё адтёй 
Хъазиййи фёууинун. Е, дан, нин ку исарази уа, ёма ёмбурди 
ку радзора, уёд нё гъудтаг фёррёстмё уодзёй, нё размё 
ёвёрд ихёс ба исёнхёст кёндзинан. Азийхан Хаджи-Морат-
мё байгъуста удта ин уотё:

– Хъазий уин ку не ’сарази уа, уомёй тёссаг ёй. Куройнё-
мё дёр, хуаси кустмё дёр, согмё дёр ё хайуанёй пайда 
кёнуй. Уотё фёззёгъуй – мё галеу къох, – Хъазий галеуёг 
адтёй, – ёма мё хёрёг мё бийнонтё дарёг ёнцё, зёгъгё. 
Цёугё ба имё фёккёнетё, балихстё ин кёнетё.

Иуазгутё Хъазиййи ку бабёрёг кодтонцё, уёд еу сахатти 
фёсте нёхемё ёрбацудёнцё ёма Азийханён уотё загъ-
тонцё:

– Хъазиййи фёууидтан ёма ин балёдёрун кодтан не ’рба-
цуди сёр ёма нё курдиадё. Лёмбунёг нёмё ку байгъуста, 
уёд нин зёрдё байвардта, ёмбурди ести ке зёгъдзёнёй. 

Тамати Таймураз. Радзурдтё

Нур ба, бафунёй кёнуни размё нё бон ёй фёйнё арахъи 
баниуазун дёр... 

Дуггаг бон адён клубмё ёрёмбурд ёнцё. Гъёусовети 
сёрдар адёни ку базонгё кодта иуазгути хёццё, уёд иуаз-
гутён дзурди барё дёр равардта.

Иуазгутёй сё еу адёнён балёдёрун кодта се ’рбацуди 
сёр. Лёмбунёг радзурдта, нартихуари берё ёрзад адёни 
цард куд фёххуёздёр кёндзёй, уобёл.

Дуггаг иуазёг ба адёнён уотё:
– Кёд нё хецауади пълёнттё еугурей зёрдитёмё нё 

цёунцё, уёддёр ёнхёст гёнгё ’нцё, гёнён нёййес. 
Хёрёги туххёй ба мё сёрмагондёй ци зёгъун фёндуй? 
Гъудтаг уой медёгё ’й ёма нё устур хецауадё хёрёги нар-
тихуари фудголдёр ёзнагбёл ке банимадта, уомё гёсгё, 
ёвёдзи, исафгё дёр ёрцёудзёнёй,  – фёстагмё иуазёг 
ёмбурдмё ёрбацёуёг адёнён арфё ракодта удта син 
уотё: – Нур ба нё фёндуй, цёмёй сумахёй дёр еске нё 
абони гъудтагбёл ё гъудитё зёгъа. Хуарз уидё, коммунист-
ти разёй уи еске ку зёгъидё, зёгъён, мёнё аци хуарз лёг, 
– ё къохёй Хъазиймё байамудта.

Хъазий ё бунатёй фестадёй ёма син уотё зёгъуй:
– Нё устур хецауади устур пълёнттён адён ескёд аргъ 

искёндзёнёнцё. Хёрёги туххёй ба уин нур дёр мё бон ёй 
зёгъун, мё хёрёгбёл нур 15 анзи цёуй, ёма будури некёд 
ма адтёй. Фёндаг дёр имё нё зонуй. Ёма хонхёй будурмё 
и нартихуари будуртён ци ёзнаггадё искодта, е мёбёл не-
зёй бафтуйёд. Иннемёй ба, Хрущев цёмёй зонуй, Цъеути 
Хъазиймё цъёх хёрёг ес, уой, мёнё ин сумах ку нё зё-
гъайтё, – ё лёдзёгёй иуазгутёмё амонуй, – уёд.

Ёмбурди, ёнкъард бадт ци адён кодта, етё еугурёй дёр 
ёмхузонёй ниххудтёнцё. Иуазгутё сёхуёдтё дёр худтён-
цё. Гъеууотемёй – ходгё-ходгёй, иуазгути фембёлд адёни 
хёццё фёцёй.

БОДЁНИ ХЁЦЦЁ

Уартё раздёр Аграрон университетён Хъаспиййи денгизи 
билёбёл, Дербентмё хёстёг, фёллад уадзён лагер адтёй. 
Еу сёрдё си ёз дёр хецауи хуёдёййевёгёй бакустон. Бу-

Прозæ æма поэзи

Тамати Таймураз. Радзурдтё

нёттон колхозтё ёма совхозтёй рёзё, уорсаг ёма халсар-
тё арёх ёлхёдтан. Еу колхози сёрдар нёбёл, иннетёй 
уёлдай, берё ёхцулдёр адтёй. Ёвёдзи ин ё помидортё, 
хуёргёнёстё ёма сёнёфсерё арёх ке ёлхёдтан, уомё 
гёсгё. Сёхемё дёр нё арёх хонидё, фал ин аллихузон рё-
уёнттё ёримисианё. Еу бон ба нёмё сёумёй фёззиндтёй 
ёма нин уотё зёгъуй:

– Ацибон мин фёсарёфтё мё хёдзарё ку нё бабёрёг 
кёнайтё, уёд уёмё дзоргё дёр нёбал искёндзёнён.

Мах ин аразий дзуапп равардтан. Фёсарёфтё ба рёуёг 
машийни рабадтан ёма сё бабёрёг кодтан. Хёдзари хецау 
нё ку фёййидта, уёд нёбёл уотё бацийнё кодта, цума нё 
рагёй нёбал фёууидта.

Медёмё нин еблагъуё загъта ёма нё разёй хёдзарё-
мё бараст ёй. Куддёр дуармё бахъёрттёй, уотё нёмё 
фёстёмё дзоруй:

– Уё еугурёй дёр уё къахидарёс раласетё.
Мах ибёл фиццаг нё баууёндтан. Кавкази иуазёгбёл ал-

кёми дёр ёхцул фёуунцё ёма кёд гириз кёнуй, – зёгъгё. 
Уалинмё ёхуёдёг ё къахидарёс раласта ёма медёмё ба-
цудёй. Мах дёр, ёнёбари, нё дзабуртё раластан ёма ё 
фёсте медёмё бацудан. Медёгёй хёдзари еугур фёрстё 
дёр ёма пъолтё дёр гаузтёй ёмбёрзт ку фёууидтан, уёд 
балёдёрдтан, нё къахидарёс нин цёмё раласун кодта, уой. 
Бийнонтёй хёдзари адтёй айдагъдёр ё зёронд мадё. Зё-
ронд уосё нё ку фёууидта, уёд ё бунатёй фестадёй. Бад-
гё ба кодта, хёдзари сёмё ци еунёг къела адтёй, уобёл.

Хёдзари хецау нин, хёдзари бёрёг астёу, горцъебёл, 
фингё райвардта – таси дзаг салат, къёбёр, сёнё, коньяк, 
минкъий тёгёнагонди фуси фид ёма нёмё дзоруй:

– Ёфсёрми ма кёнетё. Мёнё цума уё хуёздёр лимён-
мё айтё, уотё уёхе даретё. Корун уи, ёма фёрзеуи ал-
фанбулай уёхе ёруадзетё. – Ёхуёдёгка ё къёхтё ё буни 
фёддудёгътё кодта, ёма сёбёл ёрбадтёй.

Ме ’мбёлттё ба горцъей – «финги» рёбунтё сё къёхтё 
даргъ рауадзгёй, аллиёрдёмитё ёрхъёнттё ’нцё. Мёнён 
си ёрхъан кёнунмё бунат нёбал адтёй ёма фусуни хузён 
мё къёхтё мё буни бакодтон ёма сёбёл ёрбадтён.

Еци рёстёг и зёронд уосё «хатиагау» (сёхе ёрдигонау) 

цидёртё дзурдта. Ё фурт ин дзуапп ку равардта, уёд махён 
ба уотё:

– Мё мадё мё бафарста, не ’уазгутёй, дан, еунёг раст 
бадуй, ёвёдзи, нёхе адёнихаттёй ёй? – зёгъгё.

Ёз бёргё балёдёрдтён, и фусунтё мён кой ке кодтонцё, 
уой. Фал мин ёндёр хузи ёрбадунмё фадуат ке н’ адтёй, 
уомё гёсгё мё къёхти тёрегъёди бацудтён. Хёдзари хецау 
агувзитё ниуёзтёй байдзаг кёнун кодта ёма нёмё дзоруй: 

– Зонун ёй, сумахмё фиццаг кувд Устур Хуцауи туххёй ке 
фёууй, уой, – ёма нин Хуцауи туххёй ракувта.

Мах нё фёйнё агувзи ’дзаги баниуазтан. Искомидзаг кё-
нунмё фиди хунтёмё ку бавналдтан, уёд нё фусун уотё 
бафарста:

– Кёд фид бодёни хёццё уарзетё, уёд ёй рагъёцун 
кёнон?

Ме ’мбёлттё ёмцъухёй загътонцё:
– Бёгудёр, уарзён! Фид бодёни гъёстёй тъайлаг фёууй.
Хёдзари хецау нин нё цорёй фиди амёнтён исиста. Ёз 

амёнтёнёй еу фиди хунё фелвастон ёма ин уотё: 
– Бодёнёй езгард фёккёнун ёма мин мё хай уадзё. 

Хёдзари хецау фиди хунтё къёбецмё бахаста ёма сё ё 
мади евгед бакодта. Ёхуёдёгка ё бунат иссердта ёма дуг-
гаг кувд ракодта. Ме ’мбёлттё ку баниуазтонцё, уёд мин 
мё фиди хуни кёрёнттё закъускайён ратудтитё кодтонцё. 
Фид ёрёгёмё ку хастонцё, уёд иуазгутё фусуни зёрди 
ёрёфтудтонцё – фуси фид гъарёй хуёргё ке ’й, уазалёй 
ба къётёр ке кёнуй, уой. Фусун ба ё хъазар иуазгутён уотё:

– Мё мадё зёронд ёй, удта ибёл цалдёр дёндагемёй 
уёлдай нёбал ес, – ё бунатёй ба ёзмёлгё дёр нё фёк-
кодта.

Ме ’мбёлтти хестёр мёнмё ёрбакастёй ёма мин уотё:
– Цалинмё дин дё фиди хунё нёма бахуардтан, уёдмё 

нин нё фиди амёнтён рахёссё. Кёд еугур фидтё гъёст 
нёма ёнцё, уёддёр сё рахёссё, уойбёрцё рёстёг нин 
нёййес удта ма нё изёйрон денгизи раёртайун дёр гъёу-
дзёй. 

Ёз фестадтён ёма къёбецмё бацудтён. Кёсун, ёма и 
зёронд уосё фиди хунёбёл ё дууё къохемёй хуёцуй, цума 
ёй хуёргё кёнуй, уотё.

Ёз мё къохтёй фиди тёгёнамё амонун, гъома, хёсгё 
ёй кёнун, зёгъгё. И уосё, ёнё истаус гёнгёй, ё къохтё 
ёма сёр нё дёдтуни тилд бакодта. Лёмбунёг имё ку ба-
кастён, уёд бафеппайдтон, ё бунгкаг ёфсёрё ракёнё-ба-
кёнё гёнгёй цидёр тухёууилд кодта. Мёхе нимёр уотё 
рагъуди кодтон, ёвёдзи, фиди комидзаги хёццё ё гъёлёси 
гёркъуртё бахаудтёй ёмё уомёй тухёууилдтитё кёнуй. 
Дзоргё дёр мёмё уомё гёсгё не ’скодта.

Уалинмё и зёронд уосё фиди хунё ё гъёлёсмё фёх-
хёстёгдёр кодта ёма ибёл «бёркадгун» тутё кёнун рай-
дёдта. И фиди хунёбёл  ёууилд бодёни цъёлтё ё сёти 
хёццё ёмхузон игъанста. Ёз балёдёрдтён, фид бодёнёй 
ке гъёста, уой, удта ё фурт уотё цёмё гёсгё фездёх код-
та – мё мадё зёронд ёй, дёндёгутё дёр ибёл нёбал ес, 
зёгъгё, уой дёр. И зёронд уосё хеваст разиндтёй. Цалин-
мё еугур фиди хунтё дёр тутёй исгъёста, уёдмё мин сё 
нё равардта. Еу дууё хатти сё райсунмё дёр багъавинё, 
фал мин мё къохтё фёййеуварс кёнидё.

Зёронд уосё фиди хунтё гъёст ку фёцёй, уёд ма сёмё 
тёгёнамё лёмбунёг ёркёститё кодта. Цалдёр хатти ма 
сёбёл тёгёнамё ниттутё кодта, удта мин сё равардта.

Ёз фидтё рахастон ёма сё горцъебёл лёгти астёу 
ёрёвардтон. Иуазгутё берё кёмё фенгъёлмё кастёнцё, 
еци бодёнёй гъёст фиди хунтёй ку исахуститё кодтонцё, 
уёд сё фусун бафарста:

– Куд ёй? Бодёни хёццё хуёздёр ёй? – Ме ’мбёлттё 
ин ёмцъухёй загътонцё:

– Уотид хуёздёр нё, фал берё хуёздёр!
Ме ’мбёлттё бодёнёй гъёст фиди хунтё зёрдиуагёй 

ке ’хсидтонцё, уомё гёсгё син не ’ской кодтон, ци амалёй 
гъёст ёрцудёнцё, уой.

Кёд горцъебёл фингёвёрди уёлгъос, ратолё-батолё 
кёнгёй, бадт зин адтёй, уёддёр ёй иуазгутё кёронмё ра-
хастонцё. Ку райзёр ёй, уёд фусунён зёрдибун арфитё 
ракодтан ёма лагермё рафардёг ан. Фёндагбёл мин, ма 
фарсмё ка бадтёй, е уотё:

– Игъосис, ду ниуазгё ку нё кодтай, уёд уотё игъёлдзёг 
цёмё дё? 

Ёз ин уотё:

– Еуемёй мин ёхсидзгон ёй сумах игъёлдзёгдзийнадё, 
иннемёй ба мё зёрди цидёр ёрёфтудёй ёма мё медни-
мёр уобёл ходун. 

Ме ’мбёлццон ба мин уотё:
– Гъёйдё, мёнён дёр ёй зёгъё. Мёнмё дёр ходун 

цёуй, удта цёмённё ходён. Ци нин нё фагё кёнуй?! 
Ёвёдзи, мёхе дёр ке фёндё адтёй, хъёбёрдёр уомё 

гёсгё, исарази дён ёма ин радзурдтон, и зёронд уосё и 
фиди хунтё бодёнёй куд гъёста, уой. И лёг, мёнмё игъос-
гёй, мётъёлёй мётъёлдёр кодта. Фёстагмё, дзурд ку 
фёдтён, уёд мёмё уозгалё каст ёрбакодта ёма шофер-
мё дзоруй:

– Тагъд, дё машийнё аци сёнёфсерё будури рази бауо-
рамё. – Шофер фёстёмё ракастёй ёма ин уотё:

– Сёнёфсерё ма цъёх ёй. Дё зёрдё тауёг агоруй?
Ме ’мбал ба ин уотё:
– Тагъддёр бауоромё! Мё бон нёбал ёй.
Куддёр машийнё фёллёудтёй, уотё си ме ’мбёлццон 

рагёпп кодта ёма ё артён-бунтё калун райдёдта. Умдёй 
умди ёхсён ба мёмё ёрбакёсидё ёма мин «сволочь» – 
зёгъгё, зёгъидё. Иннё ёмбёлттё ба мё хинц фарст код-
тонцё: – Аци лёг ци кодта? Дзёбёх игъёлдзёг ку адтёй. 
Ци ин кодтай? Ци ибёл ёрцудёй, – зёгъгё.

Ёз син бодёни хабар барёй нё ракодтон. Тарстён. Фу-
суни фёллёнттё фёснёдтё ку фёккалонцё, нё цуд ба ку 
фёдздзёгъёл уа.

ТЁФИРФЁС

Цалдёр анзей размё Дигорай не ’рваддёлтёй еу лёг 
рамардёй. Е ’вёрён бони, горётёй зианмё цёуёг адён, 
Ёрхонки ёздёхмё ёрёмбурд ёнцё. Автобус нёхстёр кё-
нунмё ку гъавта, уёд нёхе Ларё шофермё дзоруй:

– Минкъий ма бахезетё. Дзирёт дёр цёуйнаг адтёй. Те-
лефонёй мёмё дзурдта ёма кёд фёззиннидё.

Еу дёс минуттемё хёстёг Дзирётмё ку бангъёлмё кас-
тан, уёд Дзирёти ёнсувёр шофермё дзоруй:

– Гъенур ёй кёдмё хеззинан? Еунёгей туххёй автобуси 

Прозæ æма поэзи

дзаг адён гъёуама байрёгёмё кёнонцё? Гъёйдё райва-
зё, – зёгъгё. 

Автобус рараст ёй ёма афонадёбёл Дигорамё нихъ-
хъёрттёй. Цалинмё мёрддзогойни адён ратёфирфёс кё-
нунмё хестёргай рёнгъитё ёнхёст кодтонцё, уёдмё ба-
зудтонцё, гъёунгён ё иннё фарс дёр зиан ке ес, уой.

Мах адён ку ратёфирфёс кодтонцё, уёд си беретё тур-
гъёй гъёунгёмё рацудёнцё. Уони хёццё адтёй Ларё 
дёр. Лари зёрдё Дзирётмё ёхсайдта – ци бацёй, зёгъгё, 
удта Дзирёт бостё гёнагё ’й, ёма ибёл ё зёрдё ку фёх-
хода, уомёй дёр тарстёй. 

Дзирёти хабар ба уотё рауадёй. Ёрхонки ёздёхмё 
ку ёрхъёрттёй, уёд Дигорамё (иннё зианмё) ци автобус 
нёхстёр кодта, уоми рабадтёй. Автобусёй ку рахизтёй ёма 
фёндаги рёбунтё хеонти лёугё ку фёййидта, уёд ёнёгу-
русхёй, ёнёзонгё адёни хёццё кедёр зианмё бараст ёй. 

Еци рёстёг ёй Ларё бафеппайдта ёма ё фёсте тур-
гъёмё бауадёй. Лари зёрди адтёй Дзирёти раздахун, фал 
уёдмё Дзирёт марди сёргъи балёудтёй ёма гъёрёй кёун 
райдёдта. Кири рази лёууёг уоститё ба ма кёрёдзей дёр 
фарстонцё – а, дан, ин ка ’й? Ци хъёбёр ибёл хъурмё кё-
нуй, – зёгъгё.Дзирёт ё кёунёй ку ёрёнцадёй ёма мард-
бёл ё къох байвёрунмё ку гъавта, уёд куддёр фёкъкъех 
ёй. Фёкъкъех ёй, кири ё зонгё ёрвади бёсти ёнёзонё 
силгоймаги ку фёууидта, уёд, фал ибёл уёддёр ё къох ба 
байвардта. 

Уой фёсте, Дзирёт ёхе кирёй идарддёр ласун райдёд-
та, Ларё ба ёхе – Дзирётмё – хёстёгдёр. Кёрёдзебёл 
ку исёмбалдёнцё, уёд Ларё Дзирётён балёдёрун кодта, 
нёхе зианмё дёр ёй цёун ке гъёуй, уой.

Дзирёт ёхемё ку ’рцудёй, уёд Лари хёццё дуггаг зиан-
мё бацудёй. Аци зианбёл дёр Дзирёт фагё фёккудтёй, 
фал фиццаги хузён ба нёбал. Тёфирфёси фёсте Ларё 
Дзирётён уотё:

– Нё дё балёдёрдтён. Уотё мёмё фёккастёй, цума 
кедёр зианбёл дё зёрдё хъёбёрдёр фёрристёй. 

Дзирёт ба Ларён уотё:
– Дё бонён уай. Еудадзуг дууё зианеми ку фёккёуай, 

уёд мё хъёбёр дзёбёх балёдёрдзёнё.

ДУМЕТОНГ

Горёти, базармё хёстёг, ёрлёууёни маршруткёмё ён-
гъёлмё кастён. Мё цори ма кадёртё дёр лёудтёй. Уони 
ёхсён адтёй зёронд лёг ёма уосё дёр. Сё дзубандитё-
мё гёсгё базудтон, хуёнхёгтё ке адтёнцё удта Дзинагъа-
мё ци автобус цёуй, уомё ке цудёнцё, уой. Маршруткё 
ёрлёууёни ку бауорёдта, уёд си цалдёремёй рабадтан. 
Шофери хуёд фёсте уруссаг дууё силгоймаги ёрбабадтёй, 
уони фёсте ба – и зёронд лёг ёма уосё. Ёз бахезёни ра-
сабур дён, цалинмё надихарз лёвардтон, уёдмё. 

И хуёнхёгтё дёр сё надихарз шофермё радтун мён 
барё бакодтонцё. Шофер мёмё листёг ёхцати уёлдёйт-
тё ку равардта, уёд сё райурстон, мёхуёдёгка фёстаг 
бадёнбёл исбадтён. Разёй ци дууё силгоймаги рабадтёй, 
уонёй и кёстёр ё бунатёй фестадёй. Шофермё надихарз 
радтунмё ёхе размё рагубур кодта. И рагубури рёстёг ё 
джинсити ком фёстегёй уотё ёрлёстёй ёма си ё нарёг 
трусик разиндтёй.

И зёронд лёг, трусик фёййингёй, ё уосёмё бакастёй 
ёма гъёрёй уотё:

– Дё хуёздёри фёййинё! Кёсай имё, ё думетонг куд 
разиндтёй, уомё.

И уосё ба ин сабургай уотё: 
– Гъёрёй ма дзорё! Ходуйнаг ёй, – зёгъгё.
Зёронд лёг ба уотё:
– Ё арти фёллийёд! Ходуйнаг кёмён ёй? Мёнён, ёви 

нёмё ё думетонг ка равдиста, уомён!?

ИТАЛИАГ ДЗАБУРТЁ

Ме ’мбали хёццё Уёлахези фёзи ёрлёууёни рази лёуд-
тан. Адён нё рёзти дууердёмитё кодтонцё. Кадёртё ба, 
мах хузён, ёрлёууёни лёудтёнцё. Еу дзамани мёмё ме 
’мбал дзоруй:

– Дёлё еци дууё кизгемё кёсай (ё цёстёнгасёй сё 
байамудта). Сё дууё дёр хуёрзарёзт ёнцё, фал ё дзиг-
кобид даргъ кёмён ёй, е ё комнатон дзабурти ёй. Ёвёдзи 
си сё баййевун феронх ёй.

Прозæ æма поэзи

И кизги къахидарёсмё лёмбунёг ку ёркастён, уёд ба-
феппайдтон – кизги къёхтёбёл хумётёги комнётон къа-
хидарёс н’ адтёй, фал рагон дигорон тунин дзабуртё. Дза-
буртё адтёнцё цилле хёлттёй рёсугъд туд. Адтёй сёбёл 
федёгтё дёр ёма салин къелонтё дёр. Сё уёлфёдтё ба 
– алдёнбидт. Сё уёфстё нё зиндтёнцё ёма нё зонун – 
галдзарми ёркъийагёй адтёнцё ёви ёндёр естёмёй, уой. 
Мёхе нимёр уотё рагъуди кодтон – и кизгё, зёгъун, кёд 
кафгути къуари хёццё фёсарёнти фёууй, ёма нё дарёс 
дёр ёвдесуй, удта ма си сёндтадё дёр кёнуй. Ёхцёуён 
мин адтёй, ёгайти ма нё Дигорё-Иристони силгоймёгтёй 
ма кадёртё дзабуртё хуйуни дёсниадё зонуй. Раст зёгъ-
гёй, и дзабуртё кёд хъёбёр рёсугъд худ адтёнцё, уёд-
дёр сёмё еу гъёндзийнадё ба бафеппайдтон. Силгоймаги 
дзабуртён сё уёлфёдтёбёл, рёсугъди туххёй, худтонцё 
мулийнё хёлттёй ёмбурдгонд гоцоратё. Нёлгоймёгти дза-
буртёбёл ба гоцоратё нё худтонцё. Аци кизги дзабуртёбёл 
дёр н’ адтёй гоцоратё худ. Уотё рагъуди кодтон – дзабуртё 
бахуйёг силгоймагёй феронх ёй дзабурти рёсугъддзийна-
дё ёвдесёг гоцоратё бахуйун, кенё ба ёй нё зонуй. Гъе, 
уомё гёсгё, мёхе нёбал бауорёдтон ёма и ёнёзонгё киз-
гён уотё:

– Дё дзабуртё ёнёуагё рёсугъд ёнцё, удта дёбёл 
дзёбёх федаунцё. Ка дин сё бахудта, еци дзёбёх уосён 
ба уотё зёгъё – сё уёлфёдти сёрмё сёбёл рёсугъд, му-
лийнё хёлттёй гоцоратё бахуйё, е ба ёцёг рагон рёсугъд 
кизги дзабурти хузён уонцё.

Дзабурти хецау мёмё ёнё ’нвёрсон каст ёрбакодта ёма 
мин уотё:

– Циуавёр уоси кой кёнис? Обижаеш. Аци дзабуртё, лич-
но мёхуёдёг, Италий фирменный тукани ку балхёдтон, уёд!

ЁВГЁРДЁНИ КУЙ

Советон паддзахадё ку нёма фехалдёй, уёд еу сабати 
нёхемё – Хёзнидонмё ниууадтён. Сёумё ку раистадтён 
уёд, гъёууон хёдзари куд фёууй, уотё цидёртё мурхтан. 
Рёфтёмё хёстёг нё колдуари рази совхоз «Уёлахез»-и 

директори машийнё ёрбалёудтёй. Машийнёй нёхе Олег 
рахизтёй ёма мин уотё:

– Совхози хецау Ким мё  дёумё ёрёрвиста. Айразмё 
хуцаубони дёр дё агурдта, фал дё нёбал феййафта – го-
рётмё ниффардёг дё. Нур ба мин Ким загъта – аци хатт ёй 
ёнё исласгё ма фёууо. Ци ди кёнуй, уой ба бёлвурд нё 
зонун, – ёз Олегги фарсмё бабадтён ёма мё къанторёмё 
исхъёртун кодта. 

Къантори рази Кими хёццё фембалдан. Кёрёдземён са-
лам ку равардтан, уёд мин Ким уотё:

– Не ’вгёрдён нур дууё къуёрей бёрцё нё косуй. 
Электрон токкёй ке цёвуй, уомё гёсгё ’й нихгёдтан. Сов-
хози косгутё ёма рёвдауёндони сабийтён ба, хуёруйнаг 
искёнунмё, фид Чиколайёй ласён. Корун ди, ёма ин ести 
бакёнё, цалинмё ести бёлах нёма ёрцудёй, уёдмё. Ёв-
гёрдёни дёгъёлтё, уартё, ё цори ци дууё лёги бадуй, 
уонёмё ёнцё. Кёд дё еске анхос гъёуа, уёдта мин ёй 
зёгъдзёнё.

Ёз ёвгёрдёни размё бацудтён. Ё рази ци лёгтё ад-
тёй, етё мин ёвгёрдёни дуар ку байгон кодтонцё, уёд сё 
бафарстон:

– Ци ёрцудёй? Уе ’вгёрдён цёмённё косуй?
И лёгтёй мин сё еу уотё:
– Ёвгёрдён дзёбёх куста. Ё фадуёттё дёр хуарз 

ёнцё, фал ёнёнгъёлёги ё зёнхё ёма тёрхёгутё элек-
трон токкёй цёвун ке райдёдтонцё, уомё гёсгё ёхгёд 
ёрцудёй. Куд цёвуй, уой ба «ёвгёрдёни» куй ёхебёл 
бавзурста. Мёхе цёститёй ёй фёууидтон. Гъудтаг уой ме-
дёгё ёй, ёма и куй ёвгёрдёнёй ёндёмё лёдзёгёй тё-
рун дёр нёбал кумдта. Ёхсёвё дёр ёма бонёй дёр, удта 
хуёргё дёр ёма хусгё дёр уоми кёнидё, цалинмё ёй ток 
нё ниййахёста, уёдмё. Ток ёй ку ниййахёста, уёд фиц-
цаг низзир-зир кодта, ё гъунтё ба хъел ислёудтёнцё. Удта 
ё рагъ, къёлёти хузён, уёлёмё истастёй ёма къес-къос 
кёнун райдёдта. Ё къес-къос цидёр ёнахур богъ-богъмё 
рахизтёй. Ёвёдзи, ё батухсти сахат и ёвгёрдёни нивгарст 
фонси богъ-богъ ё зёрди ёрёфтудёй ёма уони фёнзта. 
Уотё дёр мёмё фёккастёй, цума нё еу гулувзаг косёги ху-
зён дёр исдзурдта, удта цума кедёрти ба ма ёлгъетгё дёр 

кодта. Фёстагмё и куй куддёр-муддёртёй фёууёгъдё ’й. 
Хёрдмё бёрзонд исгёпп кодта ёма цёсти фённикъулдмё 
фендёдуар ёй. Ледзгё ба, ёнёрлёугёй, ардёгёй уалё 
нартихуари 3-аг хумёмё цуппёрвадёй фёккодта. Уёдёй 
абони уёнгё не ’вгёрдёни куй уордёгёй дёлёмё рёйуй. 
Ардёмё ёй кадёртё сайун дёр ёвзурстонцё, фал син нё 
бакумдта. Нё бухгалтерий косгутё ба ин тёрегъёд кёнунцё 
ёма ин аллибон уордёмё хуёруйнаг хёссунцё. 

Куййи хабармё ку байгъустон, уёд сё уотё бафарстон:
– Ёвгёрдёнмё уалё ци дууё тели цёуй, уонёмё еске 

бавналдта?
Ёвгёрдёни косгутё ба мин уотё:
– Неке сёмё февналуй. Удта сёмё ёндеугё дёр ка кё-

нуй. Айдагъдёр, мёнё ёрёги карз дунгитё ку адтёй, уёд 
ратудтонцё ёма сё кадёр баеу кодта.

Балёдёрдтён, гъудтаг цёй медёгё адтёй, уой. Ёвгёр-
дёнмё ци дууё тели цудёй, уони сё бунёттёй баййивтон 
ёма и косгутёмё дзорун:

– Гъенур табуафси, уё бон ёвгёрдунмё бацёун ёй, ма-
бал тёрсетё.

И косгутё медёмё бацёун нё кумдтонцё, цалинмё мё-
хуёдёг сё разёй бацудтён, уёдмё.

ТЁРХЪОС ЁВГЁРДЁГ

Нё фёсевёд капекк бакосунмё Советон Цёдеси рёстё-
ги арёх цудёнцё Уёрёсемё. Сё фулдёр кустонцё арёз-
тёдти. Цёргё ба, арёхдёр, кодтонцё ёмдзёрёнти. Еу уё-
хён арёзтадон къуари хёццё адтёй Заурбег дёр. Сёумё 
косгутё кустмё ку рандёуиуонцё, уёд ма си еу ба ёмдзё-
рёни хъалагъурёй байзаидё. Косгути ёрбацудмё хъала-
гъур гъёуама ёмдзёрён бафснайдтайдё удта син хуёруй-
наг дёр искодтайдё. Заурмё хъалагъури радё ку ёрхаудтёй, 
уёд фёсарёфтёмё хёстёг сё цёрён бунат бафснайдта. 
Салд фиди хунё уазалгёнёнёй ёртёфсунмё райста ёма 
картофтё ёстъегъун райдёдта. Еци рёстёг имё, бунёттон 
гъёуи цёрёг, еу силгоймаг бацудёй. Кёрёдземён бонхуарз 
ку загътонцё, уёд и силгоймаг Заурбегён уотё:

– Хуарз лёг! Ёвгёрдунмё куд дё? Дё бон тёрхъос ра-
вгёрдун ёй?

Заурбег ё картофтё кёдзос кёнун ниууагъта. Раистадёй. 
Ё сёр бёрзонд исиста ёма, ё астёутёбёл дууё къохемёй 
ёрхуёцгёй, силгоймагён уотё:

– Ёз хуёнхаг лёг дён. Мёнё мё фарсбёл цёхён кард 
ес, уой уинис. Аци кардёй мё бон айдагъ тёрхъостё нё, фал 
ма гогузтё, хъёзтё, сёгътё, фустё, галтё ёма къамбецтё 
ёвгёрдун дёр ёй.

И силгоймаг бацийнё кодта, мёнё ци хуарз ёй, зёгъгё, 
ёма ё хурдзинёй тёрхъос исиста. Заурмё ’й бадаргъ кодта 
ёма ин уотё:

– Галтё ёма мёмё фустё нёййес, фал дин мёнё тёр-
хъос ёма мин ёй равгёрдё.

Заур ё ронёбёл баст кёрдбадзёй кард исласта. Тёрхъос 
ё къохтёмё райста ёма и силгоймаги бафарста:

– Зёгъай мин, хорискёсён уёмё кёци ёрдигёй ёй, уой.
Силгоймаг ба Заурён уотё:
– Хорискёсён ба дё цёмён гъёуй? Географий ахургё-

нёг дё?
Заурбег силгоймагмё бакастёй ёма ин уотё зёгъуй:
– Ёвгёрдуйнагёй тог рауадзуни фёткёмё гёсгё, ё сёр 

гъёуама хорискёсён ёрдёмё уа. Ё фид уёд адгиндёр 
фёууй.

Тёрхъоси хецау Заурён байамудта хорискёсён. Заур ё 
кард ё къёхти рёбун ёрёвардта. Тёрхъос хорискёсёнмё 
разилдта ёма ’й ё къёхти буни кёнуй. Мёнё цума карк ёв-
гёрдунмё гъавта, уотё ин ё къёхтё ё цулухъи буни цёвта. 
Тёрхъоси даргъ фёстаг къёхтёбёл Заур ёнцонёй ёрёф-
сарстёй, фал ё цубур раззаг къёхтё ба фёстёгти хёццё 
еу цулухъи буни нё цудёнцё.

Тёрхъоси хецау балёдёрдтёй Заур ин ё кролик карки 
хузён ёвгёрдунмё ке гъавуй, уой, ёма ин уотё:

– Игъосис! Кролик уотё нё февгёрдунцё. Ё тёрегъёд-
даг хъес-хъесмё адёймаги зёрдё исхъурмё уй.

Заур силгоймагмё лёмбунёг байгъуста удта ёй ба-
фарста:

– Мадта ёй куд февгёрдунцё?

– Ё нивгёрдуни размё ин ё тёрних естёмёй ниццёвё, 
цёмёй фегуппёг уа. Еци рёстёг ба ёй равгёрдё. Уоте-
мёй ёвгёрдгёй, ёстуф дёр не ’скёнуй тёрхъос, – загъта 
силгоймаг.

Заур ба ин уотё:
– Кёд уотё ёвгёрдгё ёй, уёд е ба ёнцондёр ку ёй, – 

зёгъгё, ёма тёрхъос ё къохтёмё исиста. Ё галеу къохёй 
ин ё дууё устур гъосебёл федар ёрхуёстёй. Ё рахес къох 
ба истумбул кодта, идард ёй фёххаста ёма си тёрхъоси 
тёрних, ё бон куд адтёй, уотё ниццавта. Заури уёззау рахес 
къохи цёфёй тёрхъоси гъостё ё гурёй фёххецён ёнцё 
ёма ё галеу къохи райзадёнцё. И тёрхъос ба, цалдёр ме-
три фёттёхгёй, фёрсрёбун къуми нигъгъёдёг ёй. Заур 
фиццаг, ё къохи ци дууё гъоси райзадёй, уонёмё ёрка-
стёй удта и силгоймагмё къёндзёстуг каст бакодта. И сил-
гоймаг ба ёнёдзоргёй еу минкъий рёстёг ралёудтёй удта 
соги фадёггаг раскъафта ёма Заури ё разёй искодта. Заур, 
и уосёй тилефтё гёнгёй, еуварсмё ледзуй. И уосё ба имё 
согёй ёвзиститё гёнгёй, дзоруй:

– Нур ма мё бийнонтё ци бахуёрдзёнцё? Ци син зёгъ-
дзёнён? 

Заур ба имё фёстёмё ёхе разелгёй, дзоруй:
– Дё тёрхъоси нихмё дин гъоги фид дёдтун ёма син 

уомёй исхуёруйнаг кёнё.
Силгоймаги зёрдёмё Заури фёндон бацудёй. Ё соги 

фадёггаг дёлёмё ёруагъта ёма Заурён уотё:
– Мё бийнонтё мё ку бафёрсонцё – тёрхъос нин фицуй-

наг ку адтё, уёд дин гъоги фид кёми адтёй, зёгъгё, уёд 
син ци зёгъдзёнён?

– Зёгъдзёнё син – тёрхъоси фидёй уё зёрдитё ис-
цъёх ёнцё ёма уин, зёгъун, ацибон уё меню баййевон. 
Гъе, уомё гёсгё, базармё фёццудтён ёма мё тёрхъос 
фидбёл баййивтон. 

Силгоймаг ёрсабур ёй. Соги хъуёл рагёлста ёма хезуй, 
Заур ин ё тёрхъоси нихмё цёйбёрцё фид ратдзёй, уомё. 
Заур цёлёмбуд н’ адтёй, удта и тёрхъоси «хабар» сабурёй 
ке рахецён ёй, уомё гёсгё ин дзёбёх фиди хунё равардта 
ёма ’й рафёндараст кодта. 

Уалинмё и ёнёгъостё тёрхъос ёрёскъиттёй. Заур ба-

цийнё кодта. Куд зудта, уотё ёй нивгарста, ёма си е ’мбёлт-
тён изёрхуар исцёттё кодта.

Изёрёй кустфёллад фёсевёд, мийнасё гёнгёй, Заури 
бафарстонцё:

– Аци хуёрзадё хуёруйнаг цёмёй искодтай?
Заур ба син уотё:
– Фиртони фидёй уё зёрдитё исцъёх ёнцё ёма уин, 

зёгъун, уё меню баййевон. Уомё гёсгё, еу фунхи фагё фид 
райстон ёма ёй базари тёрхъосбёл баййивтон. Хуарз ёма 
уё зёрдёмё фёццудёй. Хёлар уин уёд.

НЁУЁГ АНЗ

Куд ёгас дуйней адён, уотё Заури бийнонтё дёр сёхе 
цёттё кодтонцё Нёуёг анзи бёрёгбонмё. Бийнонтёй го-
рёти ци кёстёртё фёууй, етё дёр сёхемё ёрцудёнцё. 
Бёрёгбони размё куд фёууй, уотё гъёубёсти адён кё-
рёдземён арфитё кодтонцё. Беретё ба Нёуёг анзи ра-
лёуди агъонмё сё хёдзёртти, Зёронд анзён фёндараст 
дёр загътонцё. Заур дёр синхбёсти лёгти хёццё Зёронд 
анз цалдёр хатти рафёндараст кодта. Хъёбёр ёневдёлон 
ке адтёй, уомё гёсгё хёдзари фонс багъуд кёнуни ихё-
стё ба, горётёй ци кёстёртё ёрцудёй, уони бёрнёхсти 
бакодта. Изёрдалинги синхбёсти лёгтё Нёуёг анз бёрёг 
кёнунмё сё фёйнё хёдзаремё рандё ’нцё. Заур  дёр ё 
хёдзари Нёуёг анзи туххёй ёртё къерей искувта. Ё уарзон 
бийнонти Устур Хуцау ёма изёдтёбёл бафёдзахста. Финги 
бадтён кёрон ку искодта, уёд е ’хсёвхуссён хъёппёлтё 
искодта ёма ё гъар хуссёни ниххустёй. Хёдзари кёстёртё 
ба гъёуи клубмё рандё ’нцё.

Заур еу дууё сахатти ку рацъундё кодта, уёд ёй ё бий-
нойнаг райгъал кодта ёма ин тарст гъёлёсиуагёй уотё:

– Цума нин нё фонс кадёр ёзгули кёнуй. Сё катаййи и 
цёгиндзинтё ку бакъуёрунцё, уёд нё хёдзарё базмёлуй 
(се ’скъёт хёдзари бунгкаг адзуги адтёй, сё цёрён хёдза-
рё ба – сёргкаги). Игъал дёр мё етё ракодтонцё. Къёр-
нихтё ма уёнтё?

Заур хуссёнёй сонт гёпп ракодта. Спичкитё райста ёма 

скъёти размё ниццудёй. Скъёти дуар ёхгёдёй ку фёййид-
та, ё рази метбёл ба фёдтё дёр ку на ’дтёй, уёд гъудити 
ранигъулдёй – къёрних скъётмё кёбёлти бацудёй? Еунёг 
дуарёй уёлдай имё бахезён ку некёбёлти ес ёма е дёр 
ёхгёд ку ёй. Дуар байгон кодта ёма спичкё иссугъта. Спички 
рохсмё фёййидта ё фонси тарст – хъоппёгъ цёститё ёма 
сё тухуолёфтгёнгё фийти устур цъёсгитё. Дуггаг спичкё ку 
исасугъта уёдта ма фёййидта ё зёронд хёрёги кёвдёси 
хурфи уёлгонмёй, зёнхи уорс пакъутё, фонси астёу ба – 
хъаз. Хъази базуртё ба хёлеу-итигъд адтёнцё. Цалинмё 
хёдзари хецау ё фонсмё ракёсё-бакёсё кодта, уёдмё и 
хъаз ё устур базуртё исцагъта. Фонс хъази базурти ёзмёлд-
титёй уотё фёттарстёнцё, ёма минкъийтёбёл Заури сё 
къёхти буни нё никкодтонцё. Заур балёдёрдтёй – мёргъ-
тё ёма фонс сё хатёнти конд ке не ’рцудёнцё, уотемёй 
сёбёл и кёстёртё скъёти дуар ке нихгёдтонцё, уой.

Заур ё зёронд хёрёги кёвдёсёй ку раргъувта, уёд 
уотё исфёндё кодта – хъази фонси астёуёй ку рандё кё-
нон, уёд фонс ёрёллау уодзёнёнцё ёма син сёуми уён-
гё нецибал уодзёнёй. Иссугъта спичкё ёма тергадигай ёхе 
хъазмё хёстёгдёр баласта. Архайдта, цёмёй хъаз, фонс 
нёбал фёттёрсун гёнгёй, ё къохи ку бафтуидё, уобёл.

 Спичкё кёронмё ку басугъдёй, уёд Заур, зёрдиаргъё-
вёй, ёхе хъазмё фехста, мёнё футболёй гъазти дуаргёс 
къозомё ёхе куд фехсуй, раст уоййау. Хёдзари хецау и та-
лингё скъёти уорс хъазмё «тёхгёй», ё тулё скъёти ас-
тёугкаг цёгиндзёбёл ниццавта. Заур ёхуёдёг куд дзурдта, 
уотемёй нёбал гъуди кёнуй, цёйбёрцё рёстёг февдулдёй 
фагуси, уой. Гъуди ма кодта айдагъдёр уой, ёма ку исуазал 
ёй, уёд ин ё фарс цидёр багъар кодта. И гъарбёл ё уазал 
фёрстё фёгъгъар кодта. Уой фёсте куд рабёрёг ёй, уоте-
мёй и гъар ба адтёй – тарст гъоги тёнёг лёхё. Хуарз ёма 
ёй еци рёстёг галтё сё къёхти буни нё никкодтонцё. Заур 
кёми ёй, уой ку ёрлёдёрдтёй, уёд бабёй спичкё иссугъ-
та. Спички рохсмё ё тёккё рази фёууидта, минкъийтёбёл 
ке туххёй исавдёй ёма бийнонти фунёй кёнун ка нё уад-
зуй, еци хъази. Ё дууё къохемёй ин ё хопъалё райахёста 
ёма ин ё сёр хъурёй истудта. Ёнёсёр хъаз тургъёмё ра-
гёлста. Скъёти дуар рахгёдта ёма хёдзарёмё исхизтёй.

Ёфсийнё Заури фадёварцитё ку фёууидта, уёд фёт-
тарстёй ёма ’й бафарста:

– Ци бёлах нёбёл ёрцудёй? Дё тог ёма дё фагуси ка 
февдулдта?

Заур ё бийнойнагмё бакастёй ёма ин уотё:
– Алцидёр хуарз ёй. Исуазал дён ёма цалинмё мё 

хъёппёлтё ёййевун, уёдмё мин арахъи цумд цивзи хёц-
цё багъар кёнё. 

Ёфсийнё арахъ багъар кодта. Заур гъар арахъ баниуазта, 
ё гъар хуссёни ниллёстёй ёма бафунёй ёй.

Нёуёг анзи фиццаг бон ивайун ку райдёдта, уёд бабёй 
ёфсийнё Заури райгъал кодта ёма имё дзоруй:

– Ракёсай ёндёмё. Нё данкъа – куй ёхе цёбёлдёр 
рёйунёй маруй.

Заур ба ин уотё:
– Дзатмайёй имё дёхуёдёг ракёсё ёма базонё, цё-

бёл рёйуй, уой.
– Ракастён ёндёмё. Нё тургъи цидёр ес. Ё сёр ёр-

гъувдёй даруй. Талинги мёмё сурх хелаги хузён фёккас-
тёй. Ку ёй зонис, хелагёй ба куд тёрсун уой. Нё куй дёр 
имё не ’ндеуй.

Хёдзари хецау бабёй ё гъар хуссёнёй раистадёй ёма 
уотё:

– Нё зонун, куд уодзёнёй нё анз. Кёд ё райдайёни ати-
тё ан, уёд идарддёр ба кудтитё уодзинан?

Заур ёндёмё ку рахизтёй, уёд фёййидта, ёмбесёхсё-
ви скъётёй тургъёмё ци хъаз рагёлста, е мети буни куд 
ниццёй, уой. Турусай гъёди хузён ма си хъелёй зиндтёй, 
айдагъдёр, ё тогёйдзаг даргъ хъур.

ЁРТЁ КЪЕРЕЙ

Изёрдалинги мё архъангонд бёхи бунат раййевун багъу-
дёй. Бёх архъангонд адтёй Къумбулти Хуцаузёнги ковён-
донёмё хёстёг. Бёх нёуёг хезни ку ниййархъан кодтон, 
уёд нёхемё ковёндони рёзти къахнадбёл рацудтён. Къах-
надбёл синдзитё ёма дортё ке на ’дтёй, уомё гёсгё ибёл 
мё къохтёбёл ёрцудтён. Гъёумё ку ёрхъёрттён, уёд 

мё къохтёбёл цуд къёхтёбёл цудёй раййивтон. Фёйнер-
дёмё ку ракёститё кодтон, уёд мёсуги рази Даукуййи сё-
хемё цёугё фёууидтон.

Дуггаг бон мёмё нёхе Мишё, нихёси бадёг, лёгти раз-
мё фёдздзурдта ёма мё уотё бафарста:

– Ёзинё, изёрёй бабёй дё къохтёбёл ци рауён цуд-
тё? – зёгъгё.

Кёд мин хестёртё арёх дзурдтонцё – сёрмесиндзёгмё 
ма цо, дё ахсён дё хъури рабаддзёнёй, зёгъгё, уёддёр 
хестёри сайун нё бандиудтон ёма ин загътон, мё къохтё-
бёл кёми цудтён, уой.

Мишё гъёрёй ниххудтёй ёма нихёси лёгтёмё дзоруй:
– Нё уин загътон, ёз еци «изёди хаййи» зонун, зёгъгё. 
Уой фёсте куд рабёрёг ёй, уотемёй Даукуй сё гъог аго-

рунмё рацудёй. Ковёндони ёрдёмё ку фёццёйцудёй, 
уёд ковёндони рази ёнахур ёндарг (къохтёбёл цёуёг) ку 
фёууидта, уёд гъог агорун фёууагъта ёма сёхемё рандёй. 
Хёдзари хестёртён ба уотё:

– Ковёндони рази цидёр фёййидтон. Минкъий лёги ху-
зён мёмё фёккастёй, ёрмёст ибёл цума сёр на ’дтёй. 
Ё къохтё дёр мёмё тилдта (къохтёбёл цёугёй къёхтё 
зёболё фёккёнунцё) – рацо, зёгъгё, фал имё цёмёдёр 
гёсгё нё бандиудтон. Нё гъог агорун дёр ми феронх ёй.

Хёдзари бийнонтё ёнахур изёдён ёртё къерей ракод-
тонцё ёма ин сё ёртикъахуг фингёбёл искувтонцё.

Аци ёнахур изёди хабар нихёси лёгти унаффёмё гёс-
гё Даукуййи хестёртёй басосёг кодтонцё.

ДЕНГИЗДЗАУТЁ

Гъёууон хёдзарадон институтён Хъаспий денгизи билё-
бёл адтёй барёуадзё фёлладуадзён бунат. Еци-еу рёстёг 
си 600 адёймагемён бауолёфунмё адтёй хъёбёр хуарз 
фадуёттё. Институти студеттё си бауолёфиуонцё амистол 
ёма сосёни мёйти. Студенттё сухи мёйи каникултёмё ку 
рандёуиуонцё, удта си Иристони адёнёй дёр беретё ба-
уолёфиуонцё. Аци лагери 1986 анзи ёз дёр хецаугондёй 
бакустон. Сухи мёйи лагер байдзаг ёй сувёллёнттё ёма 

сё каргун бабатё ёма нанатёй. Лагер спортивон – ёнёнез-
дзийнадёдонёбёл нимад ке адтёй, уомё гёсгё си алли анз 
дёр 8-аг августи бёрёг кодтонцё физкультурникти бёрёг-
бон. Бунёттон фёсевёди хёццё исаразиуонцё еристё: во-
лейбол, футбол ёма уёззёуттё есунёй. Лагери нёмё сухи 
мёйи студенттё ёстён ке адтёй, уомё гёсгё бёрёгбони 
размё фёлладуадзёг адёнён барёй уотё загътон: 

– Нё лагер спортивон ёй ёма нёмё исон – бёрёгбони 
г. Махачкалайёй къамис ёрцёудзёнёй. Мах гъёуама къа-
мисён бавдесён, нё лагери спортти гъудтёгтё бёрзонд 
ёвёрд ке ’нцё, уой. Зонун ёй, студенттё нёмё фагё нёй-
йес. Сумах бон ба уёззёуттё есун ёма футболёй гъазун 
нё ’й. Гъе, уомё гёсгё, исон уё еугурей дёр денгизи бил-
гёрёнтти 200-гай метртё ранакё кёнун гъёудзёй.

Мёнмё гёсгё, къамиси иуёнгтё уойбёрцё адён накё 
гёнгё ку фёййинонцё, уёд сё зёрдёмё фёццёудзинан.

Аци дзубандити фёсте мё еу уосё уотё бафарста:
– Накё кёнун ка нё зонуй, уонён ба ци гёнгё ’й, ку ра-

нихъулонцё, удта?
Ёз ба ин уотё:
– Накё кёнунбёл исахур кёнунмё уин рёстёг дёр ад-

тёй ёма фёдуёттё дёр. Нихъулгё ка кёна, уони ба ер-
вёзунгёнгути къуар ергъёв кёндзёнёй. Нё бухгалтер дёр 
лёмбунёг кёссёй ёма нимайдзёй, цал лёги бацёудзёй 
денгизмё удта си цал лёги рацёудзёй, уомё. Нур ба, зё-
гъун, дзёбёх бауолёфетё ёма сёумё раги донибилёмё, 
ёмхузонёй, уе ’ртайён дарёсти рацёудзинайтё.

Сёумё ку раистадтён, уёд мё нё хуёруйнаггёнгути хес-
тёр Мирё фёрсуй:

– Ци кёнён? Хуёруйнаг сехуарён ёвёрён ёви нё?
– Цёмённё ёвёрён? Бонифёткё ма ихалетё, – зёгъ-

гё, ин загътон.
Хуёруйнаггёнёг ба мин уотё:
– Айсоми сехуар исцёттё кёнунмё 4 сахаттебёл фестад-

тён ёма мёхе цёститёй фёууидтон, лагери адён – ёд цъе-
лё, ёд мелё ёфсёнвёндаг станцё «Араблинки» ёрдёмё 
куд рандё ’нцё, уой. Кадёртё ба ма ми хуёруйнёгтё дёр 
ракурдта. Денгизмё сё накё кёнунмё ку батёрай, уомёй 
фёттарстёнцё ёма лагерёй фёллигъдёнцё.

Ёз балёдёрдтён, нё адён гириз кёнун ке нё уарзунцё, 
уой ёма сёмё ервёзунгёнгути къуар рарвистон. Къуарён 
ба загътон:

– Зёгъетё син, ёфсёнвёндаги уёнгё сабийтё ёма 
дзёкъолти хёццё ка бахъёрттёй, уони «марш-бросок» наки 
бёсти нимад уодзёй.

Еу сахатти фёсте ервёзунгёнгути къуар, денгизи банакё 
кёнунёй фёттёрсёг адёни, сёнёфсери будурёй ёрба-
кодтонцё ёма син сехуар бахуёрун кодтонцё.

ФУНУКТЪИЗТЁ

Дууё хуёнхаг лёхъуёни Алик ёма Алийхан, Гъёууон 
хёдзарадон институти ахур гёнгёй, сёрди бауолёфунмё 
ёрвист ёрцудёнцё институти фёлладуадзён лагермё.

Студенттё бонё 3 хатти хуардтонцё. Иннё рёстёг ба 
дони сёхе ёртадтонцё, футболёй гъазтонцё, хормё сёхе 
тавтонцё ёма у.и. Изёрёй ба, ниххуссуни размё, кино кенё 
телевизормё бакёсиуонцё. Аци дууё хуёнхаги дёр иннё 
студенттёй фёстаг нецёмёй изадёнцё – нёдёр бахуё-
рунмё, нёдёр футболёй гъазунмё. Ёрмёст, накё кёнун ке 
нё зудтонцё, уомё гёсгё денгизи билёмё цудёнцё, адён 
минкъийдёр кёми уидё, уордёмё. Уоми ба, хебёраги, сёхе 
гъар ёзменси ёвдулдтонцё – мёнё фёллад хёрёг кусти 
фёсте ёхе фунуки куд февдолуй, уоййау. Ёз син цалдёр 
хатти загътон: – Фунуктъизтё! Равгё уин ес ёма уёхе накё 
кёнунбёл исахур кёнетё. Ёзменси ёвдолунмё ба уё ар-
дёмё нё, фал идарддёр цёун гъудёй, – зёгъгё.

Атё ба мин уотё:
– Ёццёйнё, «Нептуни» бёрёгбони еугурей дёр денгиз-

мё фёггёлдзунцё?
Ёз син загътон:
– Гъо! Еугурей дёр денгизи басхуайунцё.
Атё ба мин уотё:
– Бёрёгбон ёрбацёуёд удта фёууиндзинан. 
Уалинмё бёрёгбон ёрбалёудтёй. Фёсарёфтё игъёл-

дзёг фёсевёд хецауади, хуёруйнаггёнгути, ахургёнгути 
ёма, накё кёнун ка нё зудта, уони денгизмё гёлстонцё. 

Еци бон ервёзунгёнгутён дёр фагё куст адтёй. Мён ба 
цалдёр хатти студенттё бафарстонцё:

– Алик ёма Алийхани нё фёууидтай, зёгъгё. 
Ёз син зёгъинё:
– Фёстаг хатт ма сё сехуар гёнгё фёууидтон. Рёфтад-

мё дёр не ’рбацудёнцё. Нептуни бёрёгбон раевгъудёй. 
Адён ёхсёвёр дёр искодтонцё, уёддёр аци дууё «исёв-
ди» ба некёцёй зиндтёнцё, мё зёрдё сёмё ёхсайун рай-
дёдта. Еу афони ба – ниххуссуни хуёд размё не ’сёфтитё 
фёззиндтёнцё. Ёз сё бафарстон, кёми адтайтё, абонггёй 
уё уе ’мбёлттё агорунцё.

Аци дууё медбилти бахудтёнцё удта мин уотё:
– Не ’мбёлттё нё денгизмё гёлдзунмё гъавтонцё аци-

бон, фал сё пълёнттёй неци рауадёй. Уартё бёлёсти буни 
ци устур есёй бидт къурту ес, уоми фёсарёфтё нёхе ба-
римахстан. Нё хёццё хуёрдё ёма ниуёзтё дёр адтёй. 
Ёндегёй нёбёл нё зонгё – хуёнхаг кизгё устур ауиндзгё 
къума нихгёдта ёма нё неке иссердта.

Гъеууотемёй нёхе фидбилизёй багъёуай кодтан.

ГЪАР ЁХЦИНТЁ

Марклен, Кермен ёма Алик ёнгёрттё адтёнцё. Куд ён-
гёрттё, уотё кёрёдзебёл хъёбёр ёхцул адтёнцё. Гъаз-
гё дёр еумё кёниуонцё ёма хилё дёр. Ирёзгё сабийтё 
куд фёуунцё, уотё атё дёр ёзмёлагё адтёнцё. Хёдзари 
куститё дёр кодтонцё, удта гъазун дёр берё уарзтонцё. 
Гъазгёй ёгёр гъёр ку кёниуонцё, уёд син хестёртё ба-
уайдзёф кёниуонцё ёма сё гъазти унёр фённидёндёр 
уидё. Уёлдай арёхдёр син уайдзёфтё кодта Зёлекё. Зё-
лекё, кёд се ’ртемён дёр тогёй хёстёг адтёй, уёддёр 
син алци нё уодёнстёй. Аци сабийтёй ба, Зёлекё еске ку 
бафхуёридё, уёд си еумёйагёй сё «маст» райсиуонцё. 
Сё маст ба арёхдёр сабийтё истонцё мёнё атё: Зёлекё 
ёхснад хъёппёлтё, сор кёнунмё, ёндегёй бёттёнбёл 
ку ниййауиндзидё, уёд ин сёбёл атё ба ругё исесиуонцё. 
Ругё кёнунмё ба си алкедёр ё фёсте хёмпёлти баст ба-
бёдтидё ёма ёхснад хъёппёлти рази, раледзё-баледзё

гёнгёй, ругё исесиуонцё. Ругё кодтонцё, цалинмё сё Зё-
лекё ё цъёхснаг уесёй нё расоридё, уёдмё. Еуёй-еу хатт 
и цъёхснаг уес сабийти зёнгитёбёл дёр исёнбёлидё.

Еу бон бабёй сабийтё нёуёг ёхснад хъёппёлтёбёл 
ругё калдтонцё, цалинмё сё Зёлекё нё фёссурдта, уёд-
мё. Аци хатт си цъёхснаг есёй цёф некёбёл ёруадёй.

Дуггаг бон сёумё Зёлекё ё фонси гъудтё ку бакодта, 
уёд хорбадёни ёхе хормё тавта. Тавта, цалинмё Марклен 
нё фёззиндтёй, уёдмё. Марклени ку рауидта, уёд ё зёрди 
ёрбафтудёй, ёзинё ё хъёппёлтё дуггаг ёхснад ке никкод-
та, е, ёма Маркленмё лихстё гёнгёй дзоруй:

– Мё зёрдтаг! Кёми айтё? Ацибон ци берё хуссетё? 
Нёуёг ёлхъивд цихтёй уин, ё гахё ивёзгё кёмён кёнуй, 
уёхён ёхцинтё ракодтон ёма ма цалинмё тёвдё ’нцё, 
уёдмё де ’мбёлттёмё дёр фёдздзорё ёма рахуёретё. 
Царв ба уин сёбёл уойбёрцё никкодтон ёма си лёпп-лёпп 
кёнунцё.

Марклен аци хуарз хабар Алик ёма Керменён фегъосун 
кодта, ёма уайтагъд Зёлеки къёбеци исмедёг ёнцё.

Зёлекё сёмё дзоруй:
– Уартё устур стъоли уёлгъос ёрбабадетё, ёз ба уин 

гъар ёхцинтё рахёссон. 
Сабийтё стъоли уёлгъос ку ёрбадтёнцё, уёд сёбёл 

Зёлекё ба дуар медёгёй къумайёй ёрёхгёдта. Къерети 
бёсти райста ё цъёхснаг уес ёма сё ё маст райсуни фагё 
«фёххинста»!

КЪЁХТЁ  ЁМА  КЪОХТЁ

Студент уогёй мёмё, еу изёр, ёмдзёрёнмё ме ’мкъла-
сон ёрбацудёй. Кёрёдзебёл бацийнитё кодтан. Нё ахури 
бонтё имисгёй нёбёл рёстёг уайтагъд 10 сахаттемё хёс-
тёг иссёй. Иуазёг сёхемё цудёй ёма ’й проспекти кёрон-
мё рахъёртун кодтон. Кёд гъар рёстёг адтёй, уёддёр 
проспекти еци афони адён ёстён адтёй. Трамвай ку фёз-
зиндтёй, уёд си ме ’уазёг рабадтёй. Ё къох ма мёмё къё-
разёй ратилдта ёма сёхемё рандёй. Ёз ба нёхемё куддёр 
фённёхстёр дён, уотё мёмё кинотеатр «Родини» разёй 

еу устур мора куй, гёпп-лёуирд гёнгё ёма рёйгёй, ёрба-
цудёй. Мё къохи цёвгёнён н’ адтёй ёма фёйнердёмитё 
ракастён, мёхе, зёгъун, ци амалёй багъёуай кёнон. Мё 
цори ци донуёйёгёнён ёфсёйнаг скъапп адтёй, уой сёр-
мё исгёпп кёнунмё куддёр багъавтон, уотё и куй мё раз-
мё ёрбахъёрттёй. Ёз, трамваййи ёфсёнвёндаги рёбун 
ци ниллёг горен адтёй, уой сёрти багёпп кёнгёй, си мёхе 
фёттилеф кодтон. Куй мё фёсте куддёр багёпп кодта, уотё 
ёз ба уордёги фёстёмё ёрбагёпп кодтон. Рагёпп-багёпп 
гёнгёй, мё туфли лёкъёрди райзадёй. Куддёр мё туфли 
зёнхёй фелвастон, уотё мёмё и куй ёрбагёпп кодта. Ёз 
ин ё къенбуртёмё мё туфли фёббуцёу кодтон. Мё туфли-
бёл дууё къохемёй ке хуёстён, ёвёдзи, уомё гёсгё и куй 
мё къёхти буни исмедёг ’й. Мё туфли фёггёлстон ёма ин 
мё дууё къохемёй ё хорхбёл бахуёстён. Кёд мё уёзё 
80 кг адтёй, уёддёр мё и куй, ё фёстаг къёхтё мё реумё 
фёббуцёу гёнгёй, уёлёмё ёнцонёй исесидё. Уалинмё 
нё сёргъи еу минкъий лёг – куййи хецау ёрбалёудтёй. И 
лёг ё куййи хъурбёл бёттён бёттун ку райдёдта, уёд ёз 
ба мё къахи лёкъёрдё горенбёл рахафтон ёма мё туфли 
къахбёл искодтон. Еци рёстёг кадёр нигъгъёр кодта: «Дёхе 
гъёуай кёнё», – зёгъгё. Ёз мёхе фёззилдтон ёма уинун, 
куй мёмё ё гъёлёс ниххёлеу гёнгёй, куд ёрбагёпп кодта, 
уой. Куййён ё дууё раззаг къахи мё къохтёй райахёс-тон. 
Еци рёстёг, ёвёдзи, куййи хецаубёл мё зёрдё дёр дард-
тон. Куййи къёхтё мёхемё ёрбарёуигътон, мёхе ба фёй-
йеуварс кодтон ёма куййи гупп зёнхёбёл фёццудёй. Куййи 
хецауён мё еу къохёй е ’фцёкъуатёбёл ёрхуёстён, ин-
немёй ба – хёлафи ронбастбёл фёстегёй. И минкъий лёги 
мё къохтёбёл уёлёмё исистон ёма си куййёй мёхе гъёу-
ай кёнун райдёдтон. Куй мёмё ку ёрбатомар кёнидё, уёд 
имё ё хецауи фёййаразинё. Еу уёхёни куййи ё хецауёй 
горенмё нилхъивтон ёма ин загътон:

– Цалинмё дё куй ниббёттай, уёдмё дё нёбал исуадз-
дзёнён, – зёгъгё.

Еци рёстёг нё рази дууё машийни ёрбалёудтёй. Сё еу 
милици, иннё ба – тагъд анхоси. Аци машинттёмё, ёвёдзи, 
ёрлёууёнмё хёстёг ка цардёй, уонёй кадёр телефонёй 
бадзурдта. Милици машийнё нё размё хъёбёр хёстёг ёр-

Прозæ æма поэзи



29

Тамати Таймураз. Радзурдтё

бацудёй. Машийни дуари авгё дёлёмё ёрлёстёй, ёма 
си кадёр дамбаца радаргёй, дзоруй: «Куй ёхсун ёма уё 
бунётти ёнцад лёууетё», – зёгъгё. 

Куй ёхсуни хабар фегъогёй, куййи хецау уотё:
– Ма мин фехсетё мё куй. Ёз милици берё фёккустон. 

Дёлболкъонёй пенсимё рацудтён, – ёма син ё муггаг дёр 
загъта.

Тагъд анхоси машийнёй ци дохтуртё рахизтёй, етё ба 
мё хинцфёрститё кодтонцё – ци рауён дёбёл фёххуёс-
тёй? Кёмити ди ресуй? Дё тёвдёй, дан, дё риститё нё 
лёдёрис, удта, кёд и куй агъуд ёй, – зёгъгё, ёма мё сё 
хёццё бадун кодтонцё. Сё хёццё бадун ку нё бакумдтон, 
уёд куййи хецау ёд куй ёма и дууё машийни дёр рандё 
’нцё. Мё раз адёнёй райдзаг ёй. Беретён сё къохти лёдз-
гутё ёма бёласи къалеутё адтёй. Се ’хсён мё зонгитё 
дёр разиндтёй. Сё еу мин уотё загъта:

– Уалё Универмаги рази лёгти къуари зартёмё игъустан. 
Уалинмё кадёр ниффёдес кодта: «Далё, дан, проспекти кё-
рони цирк – еу лёг, дан, куййи хёццё хилё кёнуй», – зёгъгё. 
Мах дёр бёласи къалеутё лёдзгутён расастан ёма «цирк»-
мё кёсунмё ёрцудан. Уой ку зудтайнё, ду дё, зёгъгё, уёд 
дё уотё уагътон?.

Дуггаг бон рёфтад кёнунмё нёхе Феликси хёццё прос-
пектбёл фёццёйцудан. Еу ёнёзонгё лёхъуён е ’мбёлтти 
фёууагъта. Мах размё ёрбацудёй ёма мё уотё бафарста:

– Ёдосё ами куййи хёццё ду нё хилё кодтай? 
Цалинмё гъуди кодтон, ци ин зёгъон, уобёл, уёдмё ин 

Феликс уотё:
– Ёхуёдёг адтёй. Байзудтайтё.
Ёнёзонгё лёхъуён ба е ’мбёлттёмё дзоруй:
– Нё уин загътон – и устур куй ибёл нё фёххуёстёй, 

цъёррёмухст дёр нё фёцёй, уинетё ’й.
Раст зёгъгёй, ёмдзёрёни куййи хёццё «фембёлди» 

фёсте мёхе ку ёхснадтон, уёд бафеппайдтон – мё костюми 
кёрон дёндагёй ёскъуд, сунтёбёл ёнсурёй хафти фёд, 
реубёл ба – куййи къахи дзёмбути фёдтё.

Аци хабарбёл еу дууё къуёрей ку рацудёй, уёд мё нё 
хёстёгутёй еу лёг бафарста:

– Ёцёгёйдёр куййи хёццё хёснёбёл фёххилё дё?

Ёз ин загътон:
– Циуавёр хёснёбёл, – ёма ин радзурдтон, хабар ёцё-

гёй куд адтёй, уой. 
Нё хёстёг ба мин уотё:
– Мадта ёз ба ёндёрхузи фегъустон. Цума, дан, хёснё 

ракодтай, еци устур куй дин ке неци ракёндзёй, уобёл. И 
куййи дёбёл ё хецау ку рансиста, уёд, дан, и куййи них-
мё дёхуёдёг турёй-турмё бацудтё, ёма уёхе кёрёдзе-
бёл ниццавтайтё. Ку, дан, фёгъгъёбесёй айтё, уёд ин ду 
кёсгон къах ракодтай, ёма и куй уотемёй дё буни фёцёй. 
Уой адёбёл ёй, дё бунёй нёбал исуагътай ёма ресторан 
«Нар»-и финги бадт рамулдтай. Кадёр, дан, дёмё анхосмё 
дёр бацудёй, фал, дан, ке хёццё рахёснё кодтай, е ёй нё 
бауагъта, гъома, бауадзетё сё, маке, дан, сё хъор кёнёд.

Мёхе хабар ескёмёй фегъосгёй, уотё рагъуди кодтон:
– Нё адён ести хабарбёл къёхтё ёма къохтё бафтаун-

цё, фал ма базуртё дёр, уой ба нё зудтон.

ФИДГУНТЁ  ЁВИ  ФЫДДЖЫНТЁ?

Еу сёумё мёмё Маирбег телефонёй ёрбадзурдта ёма 
мин уотё:

– Туркёй мёмё иуазёг ес, ёма дин кёд рёстёг ес, уёд 
ин Дигори ком ку фёууинун кёнисё. Транспорттёй дёр ёма 
фёндаггагёй дёр рёвдзё ан.

Ёз Маирбеги комкоммё бафарстон:
– Де ’уазёг кёд ниуазунмё цёуй, уёд ин ами дёр бани-

уазун кёндзинан. Уотё идардмё нё еци лёгъуз нёдтёбёл 
цёмё цёун кёнис?

– Нёгъ! Ме ’уазёг карз ниуёзтёбёл ёхцул нё ’й. Рацо 
ардёмё. Базонгё уотё, ёма дёхуёдёг дёр ё хёццё ра-
дзубандитё кёнё.

Иуазёги ку фёййидтон, уёд мин ёхуёдёг уотё:
– Фёууинун мё фёндуй нё фиддёлти бёстё. Турк тёв-

дё бёстё ёй. Бёлёстё си ёстён ёнцё. Сатёг рауён ёма 
дон кёми уа, уёхён рауёнмё мё хъёбёр фёндуй.

Иуазёги фёндонмё гёсгё, Дигоргоммё рараст ан. Фён-
дагбёл ин ё дзубандитёй базудтон: не ’уазёг туркаг ирон ёй, 

ё бийнойнаг ба – Иристонёй. Ардёмё ёрбацёуни агъонмё 
ёй ё бийнойнаг цуппар мёйей дёргъци иронау дзорунбёл 
ахур кодта. Ё ахурён (уосён) мёйё 600 доллёри фиста. 
Раст зёгъгёй, иронау дзёбёх дзурдта не ’уазёг. Зудта цал-
дёр ёмбесонди дёр.

Къуссубёл ку баевгъудан, уёд иуазёгён, туриститё 
«Жемчужинё» ци лёхцорён хонунцё, уой кой ку ракодтон, 
уёд мин иуазёг ба уотё:

– Аци дессаги рёсугъд ёрдзи медёгё ма уёхён лёх-
цорён дёр кёд ес, уёд ёй, ёнёмёнгё, фёууинун гъёуй.

Бунёттон адёни рафёрсгёй, базудтон, лёхцорёнмё над 
ихёлд ёй ёма имё машинё нё цёуй. Иуазёгён ку загътон, 
лёхцорёнмё машини фёндаг ихёлд ёй, фестёгёй ба имё 
хёрдмё зин цёуён ёй, зёгъгё, уёд мин е ба уотё:

– Фестёгёй цёунёй мин ёппундёр ма тёрегъёд кёнё. 
Америкаг ёфсёдтон бази службё кодтон. Алли сёумё дёр 
цуппар километри догъ кодтон ёма къахёй федар дён. 
Гъёйдё, цёуён лёхцорёнмё.

Нё туркаг ирон ёцёгёйдёр къахёй федар разиндтёй. 
Уайтагъддёр и дессаги рёсугъд лёхцорёни рази балёуд-
тан. Иуазёг фёйнердёмитё ку ракастёй ёма бёлёстёй 
ёхгёд цъетегун хуёнхтё ку фёууидта, уёд уотё бакодта:

– Эхх! Тёходуй ами еу къуёре хёцъелё хёдзари бацё-
рё.

Ёз балёдёрдтён, мах палаткё ке хонён, уой хёцъелё 
хёдзарё ке исхудта, уой. 

Ё хузесёнёй ба ёрдзи рёсугъд ёма федауцё бунётти 
хузтё иста. Ку ин загътон, дон рёсог ёй ёма ниуазунмё дёр 
ке бёззуй, уой, уёд мёмё ё хузесён февардта. Цухцурёг-
мё хёстёг бацудёй ёма ин ё кёронёй, листёг тёдзунёг-
мё ё гъёлёс бадаргёй, дон ниуазта. Еци рёстёг ин ёз ё 
хузё исистон. Ку мё базудта, ё хузё ин ке исистон, уой, уёд 
мин уотё:

– Раст нё бакодтай. Нур и хузтё мёхецён кёнгё уодзё-
нёнцё. Мё кусти мин сё искодтайуонцё, фал сёмё нур ба 
пленкё радтун нёбал ёнгъезуй, мё хузё мин дон ниуазгёй 
ке исистай, уомё гёсгё. 

Ёз ба ин уотё:

– Еци хузё иннетёй хуёздёр уодзёй. Рёсог цъете донёй 
дё фиддёлти бёсти де ’донуг ке сёттис, уомё гёсгё.

– Бёргё уотё ’й. Дё хёццё арази дён, фал мё мё кос-
гутё, гъоги хузён, дон ниуазгё ку фёууинонцё, уёд мёбёл 
ходдзёнёнцё. Хецау гъёуама алкёми дёр ёхе ездон дара. 
Мах царди фёткитё уотё ёнцё. 

Иуазёг царди фёткити кой ку искодта, уёд ёй хинцфёр-
ститё ракодтон ёма ин ё дзубандитёй базудтон:

– Кавказёй турки ци адёнихёттитё цёруй, уони еугурей 
дёр черкестё хонунцё;

– Еугурёй дёр берё уарзунцё ёма ёрхун кёнунцё сё 
фиддёлти бёстёбёл;

– Кёд син сё муггёгтё туркаг муггёгтёбёл баййивтонцё, 
уёддёр ма сё гъуди кёнунцё;

– Ирон ёма си дигоронау дёр кадёртё зонуй.
Фёстагмё иуазёги уотё бафарстон:
– Туркаг ирон кенё дигорон киндзёхсёвёр иннё адёни-

хёттити киндзёхсёвёрёй естёмёй хецён кёнуй? Цёмё 
гёсгё ’й базонун ёнгъезуй?

– Ё фингарёзтмё гёсгё. Мах киндзёхсёвёрти фингё-
бёл фёууй – къеретё, бёгёни, фидгунтё ёма фыдджынтё.

Фидгунтё ёма фыдджынти фингёбёл ёрёвард хецён-
тёй ку загъта, уёд ин ёз балёдёрун кёнунмё гъавтон – 
ёхцинён ё гахё фидёй ку уа, уёд дигоронау фидгун хуннуй, 
иронау ба – фыдджын.

Иуазёги зёрдёмё мё уайдзёф нё бацудёй ёма мин 
уотё:

– Раст нё дё. Ирон ёмбесонд зонис? Еу лёг, дан, тугъди 
адтёй, иннё ба ин ё хабёрттё дзурдта. Зонетё уой, ёма 
фыдджынтён сё медёгё ци фид фёууй, е техникон мадза-
лёй къуёхтёгонд фёууй (мясорубкёй – ред.), фидгунтён 
ба – фёрёти комёй хуаст.

ДЗАСОХТЫ Музафер

БЁСТЁ ЁМЁ АДЁМ

Йё митёй иу дёр нёу фёрныг,
Фёлё бёрзонд – йё бадён...
Нё вёййынц алы хатт хъёзныг
Хъёзныг бёстёйы адём.
			  2013 азы 1 январь

ЁВЗЁР ЁМЁ БЫНТОН ЁВЗЁР
 
Ыскъёф ёмё лёбур,
Ыссив ёмё ёфсёр...
Бынтон ёвзёры цур
Хуыздёр фёзыны ’взёр.
			  2013 азы 6 январь

ХИВЁНД

Бавналдзён кардмё,
Хъамамё зин...
Хивёндёй дардмё
Алидзы цин.
		 2013 азы 8 январь	

БИРЁГЪ ЁМЁ ЛЁГ

Баназы хёрнёджы иу рёгъ,
Йе ’гъдау у уымёй бёрёг...
Бирёйё бафсёды бирёгъ,
Фёлё дзы не ’фсёды лёг.
			  2013 азы 9 январь

ФЫДГУЛТЫ ФЫДЁНЁН
				 

Фыдгулты фыдёнён у кусын дё хёс,
Дё хъизёмар ферох кён, ферох кё зын.
Цы дуртё мыл фехстат, ыслёууыдтён ёз
Уыдоныл, ёмё бёрзондёй кёсын.

				   2013 азы 10 январь

ЁВЗЁР
				 

Хёссы дё зёхх дзёгъёлы йе ’ккой,
Нё йё кадджын кёны дё фёд.
Ёвзёртё иу къаддёр фёуиккой,
Дё цёст куы фёцъынд уаид, уёд.

				   2013 азы 10 январь

ЗЫН ЁМБЁХСЁН
				 

Куыннё цёуа нё иуфёрсты ёрхуымёй,
Кёд у сыхбёсты алкёимё хыл?!
Дёхи тыххёй цы хъуыды кёныс, уымёй
Зындёр ёмбёхсён ницы ис зёххыл.

				   2013 азы 11 январь

ЁВЗАГ

Йё алы дзырд дёр – сындз,
Дзыхён нё зоны уаг.
Дамбацайё, зёгъынц,
Тёссагдёр – маргёвзаг.
			  2013 азы 12 январь

ЁДЗЁМ
				 
Гуыбындзёлтё къёрис
Нё фёуадзынц сё фёстё...
Ёнёдзургёйё ис
Фылдёр зёгъён ныхёстё.
			  2013 азы 13 январь

СЫЛГОЙМАГ
				 

Ысхъомыл кодта кадимё мё коймаг,
Кёмёй ёппёлынц, ахём хорз цёуёт...
Ныббардзёни дын алцыдёр сылгоймаг,
Куы йыл худай, нё дын ныббардзён уёд.

				   2013 азы 14 январь

УАВЁР

Мёгуырдзинад – мё ис,
Нё цух кёны мёнёй.
Кём цёрон, уый мын ис,
Цёмёй цёрон, уый нёй.
		 2013 азы 15 январь

ЦАУД ЁМЁ ХОРЗ
				 
Ницёуыл домдёуы дёу,
Никёйы хъёуы дё сёр дёр...
Цаудёй нё разынын нёу
Хорз разынынёй ёвзёрдёр.
			  2013 азы 22 январь	

РЁСТЁГ
				 
Искуы ма дё хёстёгён
Зёгъ салам мёнёй...
Иунёг уысм дёр рёстёгён
Фёстйатгёнён нёй.
			  2013 азы 22 январь

УАЗАЛЫ УАЗАЛ ФЫСТЫТЁ
				 
Хъёбёр нё хонын ёз дё хуыссён,
Хъёбёрдёр уымёй ис хуыссён...
Дё фыстытё ысты дёу хуызён,
Ды та – дё фыстыты хуызён.
				   2013 азы 25 январь

ФЁЛТАУ
				 

Уыдысты кадджын халёттё дё цёсты,
Нё дём зынди бёрзонд арвыл цёргёс...
Кёмёндёрты лёгъстё кёныны бёсты,
Ёвзардзынён фыдхъизёмёрттё ёз.

				   2013 азы 26 январь
	

СЁРИБАРДЗИНАД

Фёвёййы зымёг, даргъдёр
Кёны ёрвылбон бон...
Сызгъёринёй зынаргъдёр
Сёрибардзинад хон.
			  2013 азы 26 январь

ХЪУЫДЫЙЫ ХЪЁР

			  ПЭКСТОН1 Уильямы мотив

Мёнгардёй ды кёй дё мёнгарддёр,
Уый зоны алчи махёй...
Хъуыдыйы хъёр фёхъуысы дарддёр
Сармадзаны гёрахёй.

			  2013 азы 25-26 январь

МЁ РЁНХЪЫТЁ
				 

Нё бамынёг уыдзён мё хъыг, мё худын,
Мё къахдзёфтён нё айсёфдзён сё фёд.
Йё кёцыдёр хай баззайдзён мё удён
Мё рёнхъыты, нё йын уыдзён мёлёт.

				   2013 азы 28 январь

1 ПЭКСТОН Уильям (1869–1941) – америкаг нывгёнёг.

ХЪУЫДДАГ

Тынг бирё фёлёууыдтён ёз дзагдар
Сонтёй...
Фидауы кёцыфёнды хъуыддаг дёр
Кондёй.

				   2013 азы 28 январь
	

ЗОНДДЖЫНЫ НЫХЁСТЁ

Ис арф хъуыдытё зондджыны ныхёсты,
Кёд раджы загъд ёрцыдысты, уёддёр:
«Сёрхъёнимё лымён уёвыны бёсты,
Фыдызнагау куырыхонимё цёр».

			  2013 азы 29 январь
	

АИППЫТЁ

Нё сахуыр дё фёстёмё хёцын къухыл,
Ныхилаг у кёйдёр исмё дё къух...
Уё аиппытён бахёцут сё хурхыл,
Кёндзысты уё науёд сёхёдёг хурх.

			  2013 азы 29 январь

ФЫРНЫМД

Нё дё къёмдзёстыг ёмё цам –
Гёды ныхас фёлитой лёг зёгъёд...
Ис дидинджытёй ахём – аниччам –
Ёрызгъёлы, куы йём басмудай, уёд.

			  2013 азы 29 январь

БЫХСЫН, ФЁРАЗЫН

Быхсыдта лёг ёмё фёразёй,
Фёци йё зын...
Фёразын зон ёмё фёразай
Дё уаргъ хёссын.
			  2013 азы 30 январь

ФЁНДАГ

Дё кад ёмё намыс – мёрдфынёй,
Дё цёсгом, дё ёфсарм та – уёй...
Мёгуыр лёгён баххуыс кёнынёй
Дзёнётмё хуыздёр фёндаг нёй.

			  2013 азы 30 январь

ЁХХУЫС

Ысуыдзёни уёрыкк дёр далыс,
Ыстёй ысуыдзён далыс фыс...
Кёд мын ёххуыс кёнынмё хъавыс,
Уёд мын кён афоныл ёххуыс.

			  2013 азы 30 январь

ФАРСТ

Йё дыууё къахёй дуне чиуы,
Йё хъултёй нал бады иу сах...
Йёхёдёг хъахъхъёнинаг чи у,
Куыд бахъахъхъёндзёни уый мах?

			  2013 азы 30 январь
	

УАРЗОН ЁМЁ ХИУАРЗОН

Дуджы фаззон
Нал уыдзён кёддёр...
Хорз у уарзон,
Хиуарзон – ёвзёр.

			  2013 азы 31 январь

ХЪУЫДДЁГТЁ

Лёг уыд хёсты
Йё фыдау фырт...
Хъуыддёгтё сты
Хъуыдытёй гуырд.
	 2013 азы 31 январь

ЁГАД

Ёфхёрд у мё зёрдё, мё уд,
Ёрбадти мё бёллицтыл сёг...
Ёвёццёгён, никуыма уыд
Ныртёккёйау ёгад фыссёг.
			  2013 азы 1 февраль

	ЁФСАРМ ЁМЁ ХИНДЗИНАД
				 

Фёллайын тёлфынёй
Нё зоны ёмбал...
У йе ’фсарм мёрдфынёй,
Йё хиндзинад – хъал.

			  2013 азы 1 февраль

ЁНАД
				 
Нё хъёуы никёйы дё чиныг, –
Йё рёнхъытё нё кёнынц ад...
Куы кёнай искёйы дёлджинёг –
Нё фёуыдзён уёлдёр дё кад.
			  2013 азы 1-2 февраль

ХУДИНАДЖЫ ТАС
				 
Цёмёй дё къухы исты бафта –
Дёхицёй асур зивёг уисёй...
Куыд тёрсынц худинагёй, афтё
Хъёбатыртё нё тёрсынц низёй.
			  2013 азы 2 февраль

РАЗДЗОГ

Нё бауадздзён райсын хылычъи цёндёй,
Уёгъды йё нё хонынц уёндаг...
Куы нё вёййы раздзог ёфсадён, уёд нёй
Уёлахизмё уымён фёндаг.

				   2013 азы 2 февраль

СЁРХЪЁНДЗИНАД

Дёлё кёнём ёви кёнём мах уёлё:
Йё быны нё ассёнддзён искёд бон зёй...
Дё гом буар дын бамбёрздзён дарёс, фёлё
Дё сёрхъёндзинадён та бамбёрзён нёй.

				   2013 азы 2 февраль

БЫНАТ

Дё сёр кёндзёни искуы сар,
Фыдмигёнёг, уый хат...
Кёд уарзыс мён, уёд мын ыссар
Дё зёрдёйы бынат.
				   2013 азы 4 февраль

ФЫН

Дзурынц, райгуырди хёдоны:
Никуы федта зын...
Диссаджы ёрхъуыды хоны
Генрих Гейне фын.
			  2013 азы 5 февраль	

ЁФХЁРД

Кёуыл ёмбёлы – калы сыл йё сёт,
Сабырёй цёрын нёу йё уды бон...
Ёфхёрд баййафёг ницы сдзырдта кёд,
Уёддёр йё маст кёй райсдзёни, уый зон.

				   2013 азы 5 февраль

ФЫР

Ёз арёхдёр базмё
Ёруадзын мё фёллад сёр ныр...
Ныццёвыны размё
Фёстёмё фёцёйцёуы фыр.
			  2013 азы 4, 6 февраль

ЁДЗЫТ

Дё фёдёй у хуыздёр ёвёд,
Дё алкёцы ми – сонт.
Куы дём уыдаид намыс, уёд
Ёрцыдаид уёйгонд.
			  2013 азы 6 февраль

ХУЫМЁТЁГ ЁЦЁГДЗИНАД

Цёрёнбонты дё цъёлхъёр хъуыст,
Фёрысти дзы нё алкёй сёр...
Бёргё куы уаид хорз дё фыст,
Уёд ёй нё хониккам ёвзёр.
				   2013 азы 6 февраль	

БЁРГЁ

Кёрёдзийы алы мёгуыр бон дёр къахём,
Фёлё дзы, зёгъ-ма мын, пайда та цы ис?..
Дёхимё цы кёсыс, куы нын уаис ахём,
Кёнид уёд дё фыстытыл дун-дуне дис.

				   2013 азы 6 февраль

ХИЦЁУТТЁ

Куыннё уыл кёной адём дис,
Уё кад, уё намыс кёд фёуёй?..
Уёхи уын хъахъхъёнджытё ис,
Уё хъахъхъёнджыты – нёй.
			  2013 азы 7 февраль

МЁГУЫРДЗИНАД

Лёгёй-лёгмё, дам, бацыди арсмё,
Ныцъцъёл ын кодта йё домбай фёрстё...
Мё мёгуырдзинад цёуы мё фарсмё,
Кёд баззайдзёни цымё мё фёстё?!

				   2013 азы 7 февраль

ЗЁХХ

Нё фарсхёцёг уыди ёрмгуырой,
Йё хорзёх алкёй уёд!..
Ныууадздзёни дё зёхх мёгуырёй,
Куы нё йём зилай, уёд.

			  2013 азы 7 февраль

ЗЁХХ

Ысбадти сонты ном фёрсёгыл,
Цёмён? Нё йё ’мбарын дзёбёх...
Йё къухтён счъизийё тёрсёгыл,
Куыннё худа ныййарёг зёхх?!

			  2013 азы 7 февраль

ЛЁГАУ ЛЁГ

Кёмён ёрбадт йё кадыл сёг,
Хёссы уый алцыдёр йё сёрмё...
Кёйдёр ёвзёр митёй дёр лёг
Йёхи митау кёны ёфсёрмы.
			  2013 азы 7 февраль
	

ЁРДЗ ЁМЁ АМОНД

Куы нё зоныс ды иу ран бёрц,
Уёд дё, зёгъ-ма, куыдёй уём райгонд?!
Вёййы, дам, курдйаты фарс ёрдз,
Фёлё йё фарс нё хёцы амонд.

				   2013 азы 7 февраль

ЁГЪДАУ

Йё ном кёмён хуыйны фыдсыл,
Уый алкёй дёр фёсаууон фауы...
Ёгъдёуттёй иу дёр нёу чысыл:
Кёцыфёнды дёр дзы ёгъдау у.
			  2013 азы 7 февраль	

МАРГ

Куыннё федтон фыдлёгтё!
Ды се ’хсён дё фыццаг...
Дё хёлёрттёй ызнёгтё
Кёныны фаг – дё марг.
			  2013 азы 8 февраль

ФАРСХЁЦЁГ

Бёрёгбон та ралёууыд – Цыппурс,
Асырдта нё зёрдётёй ёрхёндёг...
Сау лёджы фарс чи хёцы, уый урс
Никёцы рёстёг уыдзён йёхёдёг.
				   2013 азы 8 февраль

ЁРДХОРД

Ёмбис дёр нёй ёцёгёй лёгтёй минёй,
Ёнёхъён хъёуы ахёмтё ис къорд...
Ёрдхорд дёуыл нё рацёудзёни хинёй,
Куы дыл рацёуа, уёд уый нёу ёрдхорд.

				   2013 азы 8 февраль

ЁГЪДАУ

Нё ирвёзынгёнджытёй иу уыди давон,
Бехъанёй дзы хастон ёз голладжы дзаг...
Цы хёрыс, цы дарыс, сёйрагдёр уый ма хон,
Ёгъдау дём ис ёви нёй, уый у сёйраг.

				   2013 азы 8 февраль

БЁРЦ

Фёкарста хос ёнёхъён цалдёр боны,
Цёмён хъуамё уой холлагхъуаг йё фос?!
Ёгёр бирё куы самайай уёрдоны –
Хъёмпыхал дёр ын асёттыны хос.

				   2013 азы 9 февраль

УЁЗДАН НЫХАС

Дё митёй ёз сёрыстыр вёййын ёдзух, мё лымён,
Дзуары лёджы дзырдау дё ныхёстё сты уаз...
Зын рёстёджы дё фарсмё цы лёг лёууыди, уымён
Уёздан ныхасёй арфё ды ракёнын фёраз.

				   2013 азы 9 февраль

БАРОН

Дёуён лёггад кёнын – йё хёс
Мё зёрдёйы хуызён мё удён...
Нё ныббарин мёхицён ёз,
Дёуён цытё ныббарын, уыдон.
				   2013 азы 9 февраль
	

ФЁЛТАУ

Куыд кадджын у лёджы цёсты
Ёдзёрёгёй дёр Хъуд!..
Дё былтёй худыны бёсты
Мёнмё зёрдёйё худ.
			  2013 азы 9 февраль

РАЙДАЙЁН ЁМЁ КЁРОН

Куыннё дын рахонон уый хъён,
Ёмбёхсыс хъама кёд дё роны?!
Хъуыды йё райдайёны кён
Дё хъуыддаджы кёроныл.
			  2013 азы 10 февраль

ИУНЁГ ЁМЁ ЦАЛДЁР

Тар чи у, худы уый тардёрыл,
Урс та йын худы йёхиуыл...
Не ’рвёссы иунёгёй цалдёрыл,
Цалдёрёй не ’рвёссынц ууыл.
			  2013 азы 10 февраль

ХЪУС ЁМЁ ЦЁСТ

Арс ёмё тёрхъусы
Федтон ёз мё фыны...
Алы хъус нё хъусы,
Алы цёст нё уыны.
	 2013 азы 10 февраль

ПАДДЗАХ ЁМЁ ПОЭТ

Йё фаг аргъ нал кёнём зёххён:
Ёлхёнём ёй, кёнём ёй уёй...
«Кёддёры паддзах» ис зёгъён,
«Кёддёры поэт» – нёй.
			  2013 азы 14 февраль

СЫЛГОЙМАГ

Нё бафёллайдзён адёймаг куысты,
Куы уа йё тёккё лёджы кары...
Сылгоймагён ёрдзёй лёвёрд ысты
Быхсын, фёразын ёмё барын.

			  2013 азы 15 февраль

ПАДДЗАХ

				   ВАЛЛЮВАРЫ мотив

Дё хицауы цур фестыс уаддзалх,
Куы та зыр-зыр кёныс тёссёй...
Чъынды, ысхъёл уёвынёй паддзах
Йё разёй ауадздзёни кёй?!

			  2013 азы 16 февраль

ЗОНДАМЫНД

Цёмёй ёдзухёйдёр ёмбулай –
Фёзминёгтимё уай...
Дё аиппытё ’мбёхс фыдгулёй
Ёмё ёвёсмон уай.
			  2013 азы 16 февраль

ЁГАД

Ёфсон нёй ацы бон ёрхуымён:
Ёрлёууыд цъаммар лёджы рад.
Куыдзы мард чи акодта, уымён
Йё цард дёр уыд куыдзау ёгад.
			  2013 азы 17 февраль

ТЕРК ЁМЁ ЁЗ

Йёхи сыгъдёг кёнын – йё хёс,
Фёзмын ёмбёлы махён доны...
Цёрынёй бафёлладтён ёз,
Цёуынёй Терк фёллад нё зоны.
			  2013 азы 18 февраль

УЁЛЁМЁ – ДЁЛЁМЁ 

Уёлмёрдты был нё бырён
Зымёгон дзоныгъёй уыдис...
Бёласмё ис ысбырён,
Фёлё дзы рахауён дёр ис.
			  2013 азы 18 февраль

ЁНЦОН ЁМЁ ЗЫН

Дё хуызётты фёхонынц адём «рын»,
Нё дём хъуысы кёуын ёмё хъёрзын.
Ёнцон дын у кёйдёр хардзёй цёрын,
Дё уавёры мёнён та уаид зын.

				   2013 азы 18 февраль

ЗЁРДЁХСАЙЫНДЗИНАД

Ма рахёсс дё хъуыддаг адёмы тёрхонмё,
Ма фёуай фёсмойнаг искёд бон цёмёй...
«Уарздзынён дёу, – загътон, – ёз адзалы бонмё!»
Бафарста мё уарзон: «Уый фёстё та кёй?»

				   2013 азы 18 февраль

ЁНЁУУЁНК

Йё фёндаг фидёнмё – ёхгёд,
Йё сёрён чи нё зоны фат...
Уёздан куы смёгуыр вёййы, уёд
Ёрбайсёфы йё кёнгё кад.
			  2013 азы 18 февраль

ХОРЗДЗИНАД

Кёцыдёр хъёуты хуызён сён
Нё дыгъта иунёг дёр нё хъёуы...
Мё хорздзинады тыххёй мён
Хёрзиуёгау лёвар нё хъёуы.
				   2013 азы 18 февраль
	

ДОН ЁМЁ КУЫРОЙ

Нё цёуы ’ддёмё къуымёй,
Куыд райхъуыса йё кой?!
Цы дон акалди, уымёй
Нё разилдзён куырой.
		 2013 азы 18 февраль

ЗОНДДЖЫН ЁМЁ ЁРРА

		 	 Не дай мне Бог сойти с ума...
					    А. ПУШКИН
	

Алцы фёуыдзёни искуы зыгуымёй,
Рауайдзён искуы бёласёй мёра...

Зондджын фётёрсы, куы сёрра уа, уымёй,
Сзондджын уёвынёй нё тёрсы ёрра.

				   2013 азы 19 февраль	

ЁГАС ЦЁУЁНТ!

Нё цардён нуазынц иугёйттё йё сой,
Хъыцъыдёттё мёгуыр нуазы цас!..
Ёдзёстуарзонтён фесёфёд сё кой,
Цёстуарзонтё, цёут сымах ёгас!

			  2013 азы 19 февраль

КУСЫН ЁМЁ ЦЁРЫН

Чи цард уёлёуыл мёнгардёй,
Уымён хёрам уыд йё низ...
Кусынёй ма фёллай, цардёй,
Цардёй та ма зон ёфсис.
			  2013 азы 19 февраль

ЗОНД

Куы тёрсай, куы дзурай: «Фёуыдзёни бон!»
Хъёстаг уёд нё уыдзынё никуы дё бонтёй...
Куы нё уа дё монцтён сё раздзёуёг зонд,
Уёд хаудзынё искуы кёйдёртау бёрзондёй.

				   2013 азы 19 февраль

УАРЗТЫ ФУРД

Быдыртё та адардзысты цъёх
Булёмёргъ ныззардзёни хъёрёй...
Уарзты фурд у афтё тынг уёрёх,
Ёмё йын былгёрон бёрёг нёй.
			  2013 азы 19 февраль

* 4

ЁЗ ЁМЁ ДЫ

Зивёгимё дё лымён,
Базыдтой уый хъёу...
Не ’вдёлы мёлынмё мён,
Кусынмё та – дёу.
		  2013 азы 19 февраль

ЗЫЛЫН СУГТЁ

Йё иу ёмбис цардён –
Цин, иннё ’мбис – маст...
Зылын сугты артён
Сты йе ’взёгтё раст.
		  2013 азы 19 февраль

ТЁРХОН

Рёстёг – дугъон, боны фёстё бон
Азгъордта, фёцыдёр ис ирёд...
Рахастай дёхицён кёд тёрхон,
Ничиуал дын баххуыс кёндзён уёд.
				   2013 азы 20 февраль

ХЪЁЗДЫДЖЫТЁ
				 

У тугёйдзаг уё фынг:
Йё физонёг, йё уёхст.
Цёрын мё фёнды тынг,
Ёнё сымах ёрмёст.
		  2013 азы 20 февраль	

ЦАРД

Куыд хорз уыди ызноны арт,
Йё фарсмё бадгёйё нё тавта...
Кёддёр куыд райдыдта мё цард,
Кёддёр фёуыдзёни уый афтё.
			      2013 азы 20 февраль

ЗЁХХ ЁМЁ РАВГ

Куы ралёууы ёрёгвёззёг, куынал фенцайы зёгъ,
Йё авналёнтё нал вёййынц фыццаджы хуызён удён...
Куыд аивы йё миниуджытё доны фёрцы зёхх,
Мё равг мын афтё аивынц, кёимё вёййын, уыдон.

				   2013 азы 20 февраль

АДЁМ

Дё мыды боцкъа – дзаг къёмёй,
Хёрён дзы нёй, хёрён...
Цыфёнды хъёздыгён дёр нёй
Ёнё адём цёрён.
			  2013 азы 20 февраль

ЁЦЁГ ЁМЁ МЁНГ

Ёрыгонёй уыдыстём мах лымён,
Зёрондёй та нё кёрёдзийы къахём...
Ёцёгёй цы дён, уый бёсты ды мён,
Цы дём кёсын, цёмёндёр хоныс ахём.

				   2013 азы 20 февраль

ФЁЙНЁ УАВЁРЫ

Нё фёхъёр кёнын ёз мё рис –
Кёд мё хъысмёт сыкъайы здухы...
Ёввонг, фёрсылёй дын цы ис,
Зынёй дёр не ’фты уый мё къухы.

			  2013 азы 21 февраль

ЁДЫЛЫ ЁМЁ ЧИНЫГ

Нё кёнын зондхъуаджы дёлджинёг,
Ыстёй нё худын сонтыл...
Нё бафтаудзёни зондджын чиныг
Ёдылыйён йё зондыл.

			  2013 азы 21 февраль

ЛЁГ

Дё хъёуы уа, мё хъёуы –
Ёгад, ёдзыт – тёрсаг...
Лёг уёвынён лёг хъёуы,
Лёджы аууон нёу фаг.
		 2013 азы 21 февраль

ЁНАККАГ

Ёнёхъару стём: айк фёлдахём
Мёцъисёй, ницы у нё бон...
Ёнаккаг, чъизи дё ды ахём –
Дё цъыф нё ныхсдзён Терчы дон.

			  2013 азы 21 февраль

НЫЙЙАРЁГ ЁМЁ ЦОТ

Уёрццытён нёй баййафён никуы цёргёсты,
Тёрхъусы йё фёстё нё фёуадздзён мыст...
Ныййарджытён се ’нтыст дёр ахады цёсты,
Уёлдай тынгдёр ахады цоты ёнтыст.

			           2013 азы 21 февраль

ТЁССЁЙ
				 

Мёгуыры уавёр-иу бамбар,
Искёйы сагъёс дё уёд...
Хорз хъуыддаг бакёндзён цъаммар,
Хъама куы ауына, уёд.

			  2013 азы 21 февраль

ДЗУЛ ЁМЁ МЫД

Кодта алкёмё хёлёг,
Уыд зындгонд кёрёф, зыдёй...
Дзулёй не схъыг уыдзён лёг,
Фёлё схъыг уыдзён мыдёй.
		      2013 азы 21 февраль

ЗОНЫНДЗИНЁДТЁ

Ёз ёнёмётёй куы бадон,
Ничи кёндзён уёд мё кой...
Зонындзинёдтё – хёзнадон,
Байгом ёй кёндзён фёллой.
			  2013 азы 21 февраль	

ЁХХУЫСГЁНЁГ

Нёу дёуён мё хуызён зын
Хъазты зарын ёмё кафын...
Де ’взёрдзинёдтём кёсын
Ёмё м’ аиппытё сафын.
		    2013 азы 21 февраль

ФЫНЁЙ

Фёдисмё разыны къуырма,
Ёрдын нё райсы къухмё, фат...
Нё райхъал иу хатт дёр нырма
Йё намысы хуызён йё кад.
			  2013 азы 22 февраль

ДЫУУЁ БЁЛЛЁХЫ

Хосы цъупп нал и, фёвёййы хъёллёгъ:
Баййафдзён хъомрёгъау холлёгтёхъуаг...
Дзурын кёй нё зоныс – фыццаг бёллёх,
Хъусын кёй нё зоныс, уый та – дыккаг.

			       2013 азы 22 февраль

ХУЫМ

Дё намыс ёмё кад
Ёрхауд дё сёрёй къахмё...
Кёйдёр хуымы бёркад
Фылдёр фёкёсы махмё.
			  2013 азы 22 февраль	

СЁРЫСТЫРДЗИНАД

Ныффёрёзтай мастён –
Фёфылдёр дё кад...
Ёвзёр хос у уарзтён
Сёрыстырдзинад.
		 2013 азы 22 февраль

КАДДЖЫН

Дзаг уыдис кёддёр хёхбёстё дзугтёй,
Кадджын уыд фыдёлтём бёх ёдсаргъ...
Никуыма фёкъаддёр кодта дугтёй
Иунёг дёр рёстдзинадён йё аргъ.

			  2013 азы 22 февраль

РЁСТДЗИНАД

Иунёг дёр нё зоны дёу уёндонёй,
Хоны дё уёддёр ныфсджын дё фырт...
Сёхгёнут рёстдзинады дзых бонёй –
Райхъуысдзён ёхсёвыгон йё дзырд.

			  2013 азы 22 февраль

ДИССЁГТЁ

Диссёгтё цас федтон, цас! –
Дисёгтёй дзаг уыд мё цард:
Мардёй нё уыди ёгас,
Фёлё ёгасёй уыд мард.
			  2013 азы 23 февраль	

ЁМГАРХОР

Цёргё-цёрёнбон чи кёны хылкъахён,
Уыдзёни уый ёппынфёстаг бынёй.
Мёнгардёй дзы кёуыл нё рацыд, ахём
Йё хёлёртты ’хсён разындзён зынёй.

				   2013 азы 23 февраль

ЦЪЁХДЁНДАГ ЁМЁ ЗЁРДЁЦЪЁХ

Уё зарджытён сё ныхёстё – ёдзёхх,
Нё тавы махёй иуы дёр сё артёй.
Кёддёр дыргъёй мё дёндаг кодта цъёх,
Ныр та кёны мё зёрдё цъёх уё зардёй.

				   2013 азы 24 февраль

МЁГУЫРДЗИНАД

Ды дёр-ма искёдбон мё разы
Дё хъуыдыты къуыбылой хал...
Мёгуырдзинад йё фёдыл ласы
Фыдбылызты ёнёхъён хал.
			  2013 азы 24 февраль

ФЁЛЛАД

Нё иутё рацыдысты Бадёй,
Уыд иннётён сё цёрён Хъёз...
Куы ницы бакусын – фёлладёй
Ёрбаздёхын нёхимё ёз.
			  2013 азы 24 февраль

БАСТДЗИНАД

Ёппёлын дё, ды та мё
Кёныс ёдзухдёр хъаст...
Рёстдзинадимё хъуамё
Мё фыст уа фидар баст.
			  2013 азы 24 февраль
	

ХЁЛАРЁЙ – УЁЙГЁНЁГ 

				   Виктор ГЮГОЙЫ мотив

Уыдис дё бар
Мё дур, мё фёйнёг...
Ёмбисхёлар –
Ёмбисуёйгёнёг.
		 2013 азы 24 февраль

БЁРЗОНД ЁМЁ НЫЛЛЁГ
				 

Нё дын тарстён ёз никёдбон ныллёгёй,
Уый рабёрёг ёппынфёстаг зёрондёй.
Бёрзонд дё ды, нё дём зынын ныллёгёй,
Ныллёг дён ёз, нё мём зыныс бёрзондёй.

				   2013 азы 25 февраль

ФЫДГЁНЁГ
				 

Дёуёй фыдгёнёгёй уёлдай,
Нёй ницы хъауджыдёр мёнён.
Хёрыс мё хай. Цёмён мё хай? –
Хёрыс сё хёйттё мин лёгён.

			  2013 азы 25 февраль	

ПЫЛ ЁМЁ ХЪЁДДАГ КУЫДЗ

Ёнёбон у кёфхъуындар доны был,
Тыхджын у доны, – загъдёуыди кёд!..
Куы нынныхса цъымарабыны пыл,
Хъёддаг куыдз ыл фётых уыдзёни уёд.

				   2013 азы 25 февраль

УЁЛАХИЗ
				 
Дыууёйё ма лёбурут иумё,
Лёгдзинады нысан уый нёу...
Ёрёмбырд кён дё тыхтё иумё
Ёмё уыдзён уёлахиз дёу.
			  2013 азы 25 февраль

ЛЁМЁГЪ
				 
Нё фёхъусынц цёутё
Фысы хуызён сёгъмё...
Ёвёрынц быцёутё
Ёдзухдёр лёмёгъмё.
		 2013 азы 25 февраль

ГУЫМИРЫ
				 
Нё абаддзёни сонтён
Йё тохси никуы тёу...
Гуымиры уёвын зондён
Йё тыхыл дзурёг нёу.
		 2013 азы 25 февраль	

КОЗБАУ
				 

Фёсаууон нё, фёлё дё цуры,
Цы нё дё, уый козбау фёдзуры.
Нё феууёндыс йё дзырдтыл кёд,
Уёддёр нё фёзёгъыс: «Ёгъгъёд!»

			  2013 азы 25 февраль

ЁВЗЁР
				 
Дё тиуёй дёр, дё лёгёй дёр
Нё зёрдыл дарём рис...
Ёнё ахуыргёнёгёй дёр
Ёвзёр ысуёвён ис.
		 2013 азы 25 февраль

	ХОЛЛАГ
				 
Дёу нё фёкодта сёлёт
Иунёг хатт дёр сён...
Цард мё баууилдзён, мёлёт
Аныхъуырдзён мён.
			  2013 азы 26 февраль

ЁНЁРЁГЪДЗЫД

Цъёх-цъёхид дары нёуу:
Кёлы йё рёзты дон...
Дё цардёй цёрын нёу
Лёгау лёгён йё бон.
		 2013 азы 26 февраль

САРИНКЪА

Уацау

Саринкъа райгурдёй ёма ё царди бёнттё рарвиста Сау 
хонхи дёлвёзи, финддёс ёма инсёй хёдзари кёми цар-
дёй, уёхён минкъий гъёу Кёурёггини, Наргъи дони билё-
бёл, ё фиддёлтиккон, дорёй амад уёлиндзсёр хёдзари. 
Ё фидё Ахтоли ин медхонхи адён зудтонцё, куд косёг, ёхе 
раст хъиамётёй цёрёг лёг, уотё. Уарзта цауёйнон хётён-
ти ёрзелун дёр, Сау хонхи гъёди арс, берёгъти фёдбёл, 
сёрди-фёззёги ба Уорс хонхи бёрзёндти сикъетёбёл. Са-
ринкъа ма минкъий сувёллон ку адтёй, уёд Ахтол Уорс хонхи 
еу ёведзуг рауёни, Сауёлдари1  фёсмёкъур сикъети къах-
нёдтёмё, фёдёвгарст кёнгёй бацудёй. Ё еу рафсёрсти 
ёй къёйдор фёссайдта ’ма урдугмё рахаудтёй. Лёги суйни 
ёстёгутё, ё къохтё ’ма къёхтё басастёнцё. Дугкаг изёр 
ку нё разиндтёй сё хёдзарёмё, уёд гъёубёсти цауёйнон 
фёсевёд фёффёдеси ёнцё ё фёдбёл. Еу устур къёдзё-
хи буни ёй, гъезёмарёгёнгёй, иссирдтонцё фёсарёфти. 
Фёсевёд ахур адтёнцё уёхён гъуддёгти, ци-куд кёнгёй, 
уобёл ’ма уайтагъддёр, къотёрбёлёсти цёнгтёй, лёггуфё 
рааразтонцё.

Арёхстгай хёсгёй ёй ё хёдзарёбёл исёнбёлун кодтон-
цё изёрёрдёмё. Сёумёмё ба лёг ё цардёй рахецён ёй.

Гъёубёстё зиан банигёдтонцё. Бон бони ёййивта, уоте-
мёй анз раевгъудёй. Ахтоли бийнойнаг, Сафят, уоййадёбёл 
ё саутё нёбал исиста. Бакастгин, гурведауцё силгоймаг

1 Сауёлдар – Уорс хонхи бунмё хезни будуртё Дигоргоми.	

колхози правлений азгъунсти сёрфёгёй куста. Уёхён адёй-
маг ёнёбафеппайдёй нё байзадёй. Дзоргутё ибёл фё-
цёй, куд Кёурёггинёй, уотё фёрсаг гъёутёй дёр. Берё 
нимад, ёгъдаугин лёгтё ёй сёхецён цардёнбалён агурд-
тонцё, фал си ком некёмён равардта Сафят. Ё еунёг кизгё 
Саринкъайён бадёг уосё иссёй. Ирёзтёй кизгё дёр. Ё 
бон ци адтёй, уомёй ё мадён е ’нхуси хай кодта. Седзёр 
кизгё цуппёрёймёгтё каст фёцёй, хъёбёр хуарз бёрёг-
гёнёнтё равдесгёй. Скъоладзаути сёрддон уолёфёнти 
мёйи дууё ёма инсёййёймаг бони ба Кёурёггинмё ёр-
байгъустёй ёбуалгъ хабар, – райдёдта Фидибёсти Устур 
тугъд фашистон Германий лёборгути нихмё.

Гъёуи лёгадён, ё къохмё ма тохёндзаумау райсунгъон 
кадёриддёр адтёй, етё нё Райгурён бёстё багъёуай кё-
нунмё рандё ’нцё. Гъёубёсти ма ёризадёнцё пенсиесёг 
зёрёндтё, сахъат адён, силгоймёгтё ’ма сувёллёнттё. 
Гъёуи уони лёмёгъ усхъитёмё ёнгъёлдзауёй райзадёй 
хуёнхаг зин царди уёзё.

Хуцауи нифсёй хайгин, хуёнхаг дигорон адён, куд нё бёс-
ти иннё адёнтё, гъе уотё сё дустё медёмё арф батол-
гёй, еци уёзё сё рагъмё исёргъувтонцё ёмдухёй  ’ма ’й 
1418 даргъ бони ’ма ёхсёви, устур лёгдзийнадё бавдесгёй, 
бунмё нёбал ёруагътонцё...

Тугъд ё фёуунтёбёл адтёй. Хумёгёнён мёйи еу ёх-
сёвё, куройни хуар инсгёй, Сафят исуазал кодта ’ма уёззау 
сёйгё фёцёй уоййадёбёл. Мёйёй дёр фулдёр февдул-
дёй силгоймаг сёйгёдони. Дохтуртё ибёл бёргё архайд-
тонцё, фал ин ё незихатт еугуронёй исбёлвурд кёнун ба сё 
бон не ’ссёй. Уосё дёргъвётийни сёйги хуссёнмё бахауд-
тёй. Ё седзёр Саринкъа ёй гъуд кёнун райдёдта. Уёдмё 
фёцёй Фидибёсти Устур тугъд. Кёд адён берё зиндзий-
нёдтё ёвзурстонцё, уёддёр цард сабургай ё раздёри бун-
дормё ёздахтёй алли рауён дёр...

Дууё анзи ма рацудёй. Саринкъа дёс къласи каст фё-
цёй сугъзёрийнё майдани хёццё. Кёд ин Кёурёггини то-
гёй уоййасёбёл хёстёг адён н’ адтёй, уёддёр ёй гъё-
убёсти алке дёр ёхебёл реуи ёгънёгён бахудтайдё, гъе 
уотё берё уарзтонцё сёрён кизги. Беретё ин си фёдздзо-
риуонцё, цёмёй горёти уёлдёр ахурдзийнадё райса, уо-

бёл. Дзурдта, лихстё ин кодта уой туххёй ё мадё Сафят 
дёр. Бёргё рагёй ёхе зёрди дёр адтёй ахургёнёг исун. 
Сувёллёнттён берё хуарз зонундзийнёдтё баамонун, фал 
ё фёндитё фёссек ёнцё. Ё дуйнеййи рохсёй фулдёр ци 
мади уарзта, уой еунёгёй ниууадзун ё бон не ’ссёй. Лё-
дёрдтёй ёй, ё синхонтё, ё гъёуккёгтё ин Сафяти ёнё 
ёнхус, ёнё фёккёсгёй ке нё ниууадздзёнцё, уой. Фал 
Сафят ё еунёг мадё адтёй. Зёнхи цъарёбёл ин уомёй 
уёлдай ё зёрдёмё хёстёгдёр кёми ес адёймаг? Кёд 
ёма-ма нур дёр уой гъар комитулфёй ку уолёфуй, уёд. 
Афонёбёл ин дон, хуасё бадёттёг ку нё разинна ё рази... 
Ци бауодзёй уёд? Адёни фарнё берё ёй, фал имё мёхе 
хузён ка базелдзёнёй... Нё... Нё... Неке... Неке... не ’сарази 
ёй Саринкъа нё ё синхонтё ’ма гъёугкёгти, нё ё мадё 
Сафяти хёццё.

Берё даргъ ёнёхуссёг ёхсёвтё раевгъудёй Кёурёгги-
ни, кизгё ’ма ё сёйгё мадёбёл. Еу си иннемён тёрегъёд 
кёнгёй, дууемёй дёр сё цёхгун цёстисугтёй сёхе ёхснад-
тонцё. Гъёуи скъолай райдайён кълёстёй сё еуей ахургё-
нёг пенсимё рацудёй. Скъолай директор ёма гъёусовети 
сёрдари курдиадёмё гёсгё, райони ахуради хаййадё Са-
ринкъайён еци ахургёнёги бёсти косуни барё равардтонцё 
скъолай, нёуёг ахури анзи, райдайён къласён. Зёрдиуагёй 
си авд анзи бакуста. Уой фёсте ба, – диплом дёмё нёййес, – 
зёгъгё, ё кустёй уёгъдёгонд ёрцудёй. Ё кълас равардта 
нёуёг, диплом кёмё адтёй, уёхён ёригон ахургёнёгмё.

Еци усми гъёусовети секретар е ’нзтёмё гёсгё, ё куст 
ниууагъта, ’ма ин ё бёсти Саринкъай ниввардтонцё. Цал-
дёр анзей ёндёргъци кизгёмё алли ’рдигёй, еу-иннемёй 
лёгдёр ёма сёрёндёр лёхъуёнтё мийнёвар барветиуон-
цё. Еунёгемён дёр си аразий дзуапп нё равардта.

Фондз ёма инсёй анзи, ёнё еу хатт бадугъ-дугъгёнгёй, 
Саринкъа фёгъгъуд кодта ё сёйгё мади. Фёстагёрдёмё 
Сафят бонёй-бонмё лёгъузёй-лёгъуздёр кодта. Еу усми 
Саринкъай ё размё къелабёл исбадун кодта ’ма ин загъта:

– Кизгё, сувёллонуарзонёй мён бёллахёй дё амонд-
бёл нихханхё кодтай. Дё берё ес коргутёмё лёгмё не 
’рцудтё. Зудтон ёй, ёз дин царди хъёбёр устур цёлхдор 
ке исдён, уой, – ё цёсгонбёл зинна-нёзинна медбилхудт 

фёззиндтёй, – берё дин фёдздзурдтон Хъёрёсей фурт 
Руслани ма раздахё. Уой хёццё баеу кёнё дё цард. Хуарз 
адёнуарзёг, хёларзёрдё бийнонтё ёнцё. Уёдта дёмё 
нёхемё, сувёллёнттё ма ку адтайтё, уёддёр куд арёх 
ёрбауаидё Руслан... Айфонгёмё уё сувёллёнттё дёр ма 
скъола каст фёцайуонцё. Фал мёмё нё байгъустай. Дёхе-
цён сувёллонён равзурстай мён – дё мади. Уёдёй ардё-
мё мин, мё бон зёгъун ёй, ёма хъёбёр хуарз мадё адтё, 
– сёйгё ё дууё къохемёй ё сёрбёл ёрхуёстёй, – цидёр 
бёллах ес аци бон мё сёрбёл. Тухсун мё кёнуй.

– Сувёллёнттё ёндегёй гъазунцё ’ма си еске дохтурмё 
ферветон, – ё бунатёй фестадёй Саринкъа.

– Нё гъё-уй киз-гё. Ис-ба-дё, – куддёр ёнахурёй ис-
дзурдта Сафят. Саринкъа исбадтёй ё размё. – Мё сёр ис-
ристёй, фал мё цума исуагъта, – дзурдта идарддёр Сафят. 
– Цёбёлдёр ку дзурдтон? Нёбал ёй гъуди кёнун. – Дё-
хецён мё дзёбёх мадё исхудтай,  – ё къохтён ин батё 
кодта Саринкъа. – О-о, кизгё. Ду мёнмё куд зелис, уотё ёхе 
уарзон сувёллон дёр неке багъуд кёндзёй, – ё къохтёй ё 
сёр бахуаста, – мёнё аци гъёла кортой фуд адтёй, ёндё-
ра айфонгёмё дёхе сувёллёнттё гъуд кёнисё! Фал ёнё-
хъаурё, ёнё нифс разиндтён царди... Мё бон не ’ссёй... 
не... ссёй... – ё сёр хуайунмё бабёй фёййагайдта. Сарин-
къа ин ё къохтё раахёста:

– Ци дёбёл ёрцудёй ёма ци дзорис, нана?
– Ниммин хатир кёнё, кизгё, – ё къохтё ратудта кизги 

къохтёй ’ма ёхебёл дзиуёрттё ёфтаунбёл фёцёй, – хё-
дзари ку нё уисё, уёд цал хатти гъавтон... мё бон не ’су-
идё... – хёстуолёфт кёнунбёл фёцёй, – не ’суидё... Ху-
цаубёл аууёндтён... Е ’лгъистёй ин мёлётёй хъёбёрдёр 
тарстён. Не ’ссёй мё бон... не ’ссёй... Ниммин хатир кёнё!

– Ку некёд мин неци иской кодтай, нана, цёбёл ёй нур 
дё тухст?

– Мён хор ё нигулёнмё фёттулуй арвбёл. Берё рёстёг 
лёвёрд мин нёбал ес Хуцауёй, – ёхебёл бабёй дзиуарё 
бафтудта. – О! Ме ’скёнёг Хуцау, мё минкъиййёй дёмё ку 
райдёдтон ковун, уёд мё куд нё фёййаразтай аци гъуддаги 
ба?! Ёлгъист фёууо ду дёр! Дёу бёллахёй не ’ссёй мё 
бон, дёу бёллахёй! Дёу анхосёй бацёудзёнён дё размё 

тёрегъёдгунёй! – ё цёститё рахгёдта Сафят, ё къохтё ба 
дзиуарёивард ёркодта ё реубёл, уотемёй дзурдта идард-
дёр, – мё бон не ’ссёй, уой туххёй ба зинтёй ессёнён мё 
уод. Цёмёй аци дуйнебёл берё ма фёгъгъезёмарё кёнон, 
уомёй ба Меретён дууё кёрдзини ракёнун кёндзёнё ’ма 
мин ’Барастури размё нади барё ракордзёнёй... – Ё сёрк-
каг билёй бунккаги ёрёмбарзта, – мё бон не ’ссёй кизгё 
мё-хе-мё мё къох исе-сун. Ха-тир мин ба-кё-нё... Ёз... Ёз... 
– цидёр ма зёгъунмё гъавта Сафят ё кизгён, фал имё уой 
бёрцё хъауритё нёбал адтёй, уотемёй тухуолёфт кодта 
ё хуссёни.

Саринкъа къёразё фегон кодта. Ё синхёгти тургъи гъа-
зёг сувёллёнттёй сё еуемё фёгъгъёр кодта:

– Таймораз, тагъд тъёбёрттёй дохтурмё исуайё ’ма ин 
зёгъё, ардёмё цурддёр рацёуёд. Сафят цидёр кёнуй!

Биццеу ё гъазун фёууагъта ’ма усми фёсте дохтури хёц-
цё фелвёстёй. Саринкъай цёстисугтё уайунмё фёййа-
гайдтонцё, дохтур шприцмё донхуасё цъирун ку райдёдта, 
уёд. Сёйги зёрди цёф исбёрёггёнгёй ин ё бауёрмё хуа-
сё бауагъта. Ё тёвдё ин исбарста. Сёйгён ё цёсгон ёна-
хури зулунтё кёнун райдёдта. Ё цёстити размё ин дохтур 
е ’нгулдзё дууердёмё ракёнё-бакёнё ракодта. Сафят сё 
ёзмёлун дёр нё фёккодта, уотемёй кумёдёр уати цар-
мё кастёй. Дохтур ма имё еума донхуасё дёр бауагъта. Ё 
сёр, – гъуддаг хуёздёртёй нёй, – зёгъгё, батилдта, Са-
ринкъамё ёхе рахатгёй: – Сёри тогдадзинттё ратудтонцё 
’ма тог сёри хъанзмё феймёхстёй. Лёгъуз гъуддаг, Сарин-
къа, хъёбёр лёгъуз. Уотемёй ин сёйгёдонёмё ласён дёр 
нёййес... уёдта ауёхён уёззау сёйгён... Лёдёрис мё... 
Хуцаумё берё хуёрзтё ес ’ма йбёл нё зёрдё дардзинан...

Саринкъа, ё цёстисугтё сёрфгёй, ё сёри батилдёй дох-
тури хёццё исарази ёй. Сувёллон ку нёбал адтёй, миййаг. 
Балёдёрдтёй, бон-дууё, фулдёр ке нёбал рахёссёнёй ё 
дуйнеййи уарзт, ё хъазар мадё Сафяти цард...

Сёумёмё Сафят рамардёй. Уёлмёрдти ин ё лёг Ах-
толи фарсмё бунат уагъд адтёй ’ма ’й уоми байвардтонцё.

Саринкъа ё тъёрёбёл еунёги цардбёл сабургай фёл-
тёрнун райдёдта. Куста фиццагау гъёусовети секретарёй. 
Сафяти рамарди анзи бони фёсте бабёй ибёл дзоргутё 

фёцёй, фал ёхуёдёг ёхецён бадёг кизги хъисмёт раги 
ке равзурста, е си иронхи бунати нёма байзадёй. Куд инсёй 
анзей размё, уотё бабёй си нур дёр аразий дзуапп некё-
мён равардта.

II

Рёстёг е ’вёллайгё ёфсоргъи фётён рагъбёл бадгёй, 
кёми сёппёй, кёми догъи уайгёй, хёрд-урдуг не ’взаргёй, 
ё цуди кой кодта. Саринкъа ахургёнёг кёмён адтёй, еци 
кизгуттё ’ма биццеутё, сёхуёдтё, мадтёлтё ’ма фидтёл-
тё иссёнцё. Кёмёндёрти ба си зёнёги зёнёг дёр ран-
тёстёй.

Скъоладзауён ё фиццаг ахургёнёг ё дуккаг мадё ке 
исуй, е дузёрдугдзийнадё некёмё ёвзурун кёнуй. Беретё 
си ёй, се ’дарддёри царди дёр, сёхе мадёй минкъийдёр нё 
фёууарзунцё. Нё феронх кодтонцё сё фиццаг ахургёнёги 
Кёурёггини фёсевёд, багъонбёл уогёй. Лёгтёбёл сёхе 
нимайун ку райдёдтонцё, уёд ин, фёццей кёнгёй, фиццаг-
дёр ё уёлиндзсёр хёдзарё шиферёй ёрёмбарзтонцё. 
Алли анз ба ин ё фонсён хуасё ёркёрдиуонцё. Ёнё сог, 
ёнё дорёвзалу дёр ёй еунёг зумёг дёр нё ниууагътонцё.

Сё цёуёт дёр берё уарзтонцё сё ниййергути фиццаг 
ахургёнёги. Фембёлгёй ибёл – «Дё бон хуарз, Саринкъа 
Ахтоловна» – ёнё сдзоргёй, некёд еуварс кодтонцё сёхе. 
Берё уарзта Саринкъа гъёуи сувёллёнттё ёхуёдёг дёр. 
Раст си цума алкёмёндёр ё хъёбёр хеуон адтёй, уотё. 
Уёхён минкъий на ’дтёй Кёурёггини ’ма ин Саринкъа ё 
зёрдё е къанфеттё, е печенитёй нё ралхёдта, тукани сё 
хёццё рамбёлгёй. Ирёзгё уоди ба цанёбёрёг дессёгтё 
фёгъгъёуй? Зёрдёбёл ба дарагё ’й кёстёр!

Бон-бони ёййевгё цудёй, анз ба анзи. Гъёуи ёнхёст-
коми косгёй, Саринкъа раги рахизтёй фёскомцёдесойнаги 
карёй. Еу усми ’й ёрфёндё адтёй Советтон Цёдеси Комму-
нистон партий рёнгъитёмё бацёун. Еци хуарз гъуддаг дёр 
ёнтёстгинёй ё къохи бафтудёй. Скъолай директори курди-
адёмё гёсгё ба ин бунёттон парторганизаций сёргълёу-
уёг байхёс кодта, алли анз дёр, 7-аг ноябри скъоладзаутён 
Октябри Цитгин революци ёма е ’саразёг Владимир Ильич 

Ленини царди туххёй лекци бакёсун. Уёхён бёнтти, скъола-
мё бацёугёй, ё цёститёбёл алкёддёр рагъазидё, скъола 
каст фёууогёй, бунтон ёвзонг кизгёй, ами, ё гъёуи сувёл-
лёнтти финсун ёма кёсунбёл ахур кёнун куд райдёдта, е. 
Урокти фёсте ба ё сёйгё мадё Сафятён куд лёмбунёгёй 
фёдздзоридё, сувёллёнттён абони ци нёуёг ёрмёгутё 
баамудта. Куд берё сё уарзуй. Алли сабий дёр си ци дессаги 
уоди хецау ёй. Ци берё хуарздзийнёдтёмё ёнгъёлдзау 
ёнцё се ’дарддёри царди...

Къуёрей сёри 7-аг ноябри 1977 анзи Кёурёггини адён ёд 
цъелё, ёд мелё зёрдёрохсёй исёмбалдёнцё ёма бёрёг 
кодтонцё Октябри Революций ёртинсёй анзей юбилей.

Зёнхкосёг адён нё Райгурён бёсти устур бёрёгбонбёл 
хуарз бёрёггёнёнти хёццё исёмбалдёнцё. Иннё ёнзти 
хёццё рабаргёй, фёффулдёр кодтонцё хуарёрзад ёма 
ёхсири ёрдугъд. Ёнхёстгонд ёрцудёнцё паддзахадёмё 
фид ёма цъопп радтуни пълёнттё. Ёхцай ёфтуйёгкёгтё-
мё дёр ёнгъёлдзау адтёнцё. Сё хуарз бакустмё гёсгё 
син колхози разамунд бёрёгбонмё гъёугувдён косёрттаг 
гал ёма мин соми ёхцай фёрёзнё радех кодта. Хуарз кон-
церт бацёттё кодтонцё Кёурёггини клуби хехъёппёреси 
къуари архайгутё, скъолай фёндур ёма балалайкёй цёгъ-
дёг ахурдзаути хёццё. Адён си бозёй байзадёнцё. Кёу-
рёггини цёргутёбёл сё бёрёгбон зёрдёрохс ёма игъёл-
дзёгёй раевгъудёй...

Цубур ёй хуёнхбёсти фёззигон бон. Хор Устур1 фёзи 
сёрмё, Сау хонхи фёсте ранигулдёй. Адён сё фёрнуг 
хёдзёрттёмё еугай-дугаййёй цёунбёл фёцёнцё. Фёр-
раст ёй сёхемё Саринкъа дёр. Джульбарси тургъи не ’рёс-
тёфгёй имё ё номёй цалдёр хатти фёдздзурдта. Куй ку 
некёцёй зиндтёй, уёд ибёл ё къох ракъуёрдта – «еу афо-
ни зиндзёнёй».

Тагъд-тагъдёй ё дарёс феййивта ’ма ё фонси гъуд кё-
нун райдёдта. Ёрдугъта ё гъог. Ёхсирёй куййён ё бунати 
размё теби еу къосидзаг нивгёдта, уотемёй медёмё бацу-
дёй. Ёхсирбёл ахсён бакодта. Хуссёнбёл ёхе бауагъта. 
Радиоконцертмё еу минкъий рёстёг байгъосгёй, цёбёл-

1 Устур фёзё — фонси хезнё Саухонхи дёлвёзи Дигоргоми.	

дёрти гъудити ранигъулдёй… Фёстёдёр ба ё цихт бал-
хъивта. Ёхсёвёр искодта ёма ниххустёй.

Еу афони, раст ибёл цума къёстёнидзаг ех дон еске ба-
калдта, уотё, ё хуссёнёй ратёррёст ласта. Ё къёрази 
буни, ёндегёй, дзатмабёл сувёллони кёунмё ё хуссёг 
уайтагъддёр ёрбайсавдёй. «А ци дессаг уа», – ёхемедни-
мёр загъта Саринкъа. Рохс иссугъта. Ё дзабуртё ’ма халат 
ёхебёл ракодта ’ма дзатмамё фендёбилё ’й. Хёдзари
дуарёй идарддёр къуми пъолбёл ёрвхуз дарий гъар гъёц-
цоли тухтёй хъес-хъес кодта дзедзедай сувёллон. Ё цёс-
гон гъёццоли къёбазёй ёмбёрзт. Сувёллони размё ё 
фёстёгутёбёл бадтёй Джульбарс, ё къёдзелё телгёй. 
Сабиййи кёунмё е дёр усмёй-усмёмё искъес-къос кёни-
дё. Саринкъай зёрдё ё реуи фёрстёбёл ёхе гупп-гуппёй 
хуаста. Ё къохтё зир-зир кодтонцё, уотемёй сувёллонмё 
ёхе ёргубур кодта, ’ма ’й пъолёй исиста. Ё реумё ’й ёр-
балхъивта. Сабиййи билтё Саринкъай гъар ростёбёл ку бан-
дзавдёнцё, уёд ё кёунёй фёссабур ёй. Сун-сун кёнунмё 
фёййагайдта уайтагъддёр. Ё минкъий гъар ёвзагёй ин ё 
рос цъур-цъур кёнунбёл фёцёй.

«Исёстонг ёй ’ма дзедзе агоруй», – ёхе меднимёр загъ-
та Саринкъа, – нуртёкки дин мё минкъий адгин бёдолё 
ёхсир дёр уодзёнёй. О, ме ’скёнёг Хуцау! Мин хатти мё 
сёри ци гъуди исёвзуридё, уой мин абони исёнхёст кодтай, 
’ма дёмё рамёлёти уёнгё дёр, уёрагисёртёбёл лёу-
гёй, ковдзёнён. Табу дин уёд! Ду Еунёг дё, нё Дарёг, не 
’Сфёлдесёг! Дёу бон алцидёр ёй. Де ’уазёг уёд! Изёдтё 
’ма ’й Идаугутёбёл бафёдзёхсё! Табу… Табу дин уёд!

Сувёллони медёмё бахаста ’ма ’й хуссёнбёл ёрёвард-
та. Кёурёггини ёхсёз дзедзедаййи адтёй. Хёстёгдёр имё 
сё синхи цардёнцё Муратетё. Фиццаг кёркуасёнтё ’ма 
бони фёцъцъёхи бёрёг астёуи сёмё Саринкъа колдуар 
бахуаста. Куййи рёйун иссудёй.

Усми фёсте хёдзари хецау уёгъдхёдони ёндёмё рацу-
дёй ’ма рафарста:

– Ка хуайуй? Кёци дё?
– Ёз дён, ёз, Мурат, – дзуапп равардта Саринкъа. Мурат 

ёй ё гъёлёси уагёй разудта. Куйбёл фёззуст кодта ’ма 
силгоймаги тургъёмё ёрбауагъта.

– Лёгъуз хабар ескёми ес, Саринкъа?
– Нё… Нё… Ма тёрсё, – ё сёр батилдта Саринкъа, – 

хуарз хабар. Уёхён хуарз, ёма раст дессаг! Мёхуёдёг дёр 
ибёл, Мурат, ёнхёст нёма ёууёндун, – ё медбилти бахуд-
тёй ’ма ин балёдёрун кодта е ’рбацуди сёр.

– Гъе уёхён хабар, мё хуарз синхон!
– Мё мадистён, Саринкъа, хуёздёр хабарён ма уён дёр 

куд уа? Кизгё ёй ёви биццеу?
– Нёма ’й зонун мёхуёдёг дёр, фал ин е стонги ё кёу-

нёй ёрсабури мадзал нёййес. Фиццаг бал ин, зёгъун...
– Хуарз, хуарз, – ё дзурд ин ё цъухёй раскъафта Мурат, 

– бадё лёдёрдтён. Фёлледзун ’ма дёмё Лизи ферветдзё-
нён. Биццеу кёд ёй, уёд ибёл, Саринкъа, ном мёхуёдёг 
ёвёрдзёнён!

Мурати медёмё бацуд ёма Лизи рацудбёл усмёй фул-
дёр нё рацудёй. Цёстифённикъулдмё дууё силгоймаги 
сувёллони сёргъи балёудтёнцё. Сабий ёхсирёй ку баф-
сес ёй, уёд «косгитё» кёнун райдёдта. Рёстёгёй-рёстёг-
мё исбохъхъитё кёнгёй, ё сау цёститёй уёд сё еуемё 
фёккёсидё, уёдта се ’ннемё.

Етё дёр, кёрёдземё бакёсгёй, идзулдёнцё, уотемёй 
ин ё гъёццол райхалдтонцё. Биццеу разиндтёй.

– Берё зинтё бавзурстай, Саринкъа, дё сувёллони рёс-
тёгёй ардёмё, ’ма дё Хуцау нё феронх кодта. Аци минкъий 
бёдолё ба дин дё зинтё феронх кёнун кёнёд. Игъёлдёг, 
амондгин цардмё дин зёрди зёрбатук куд исуа, уёхён фар-
нё дин не ’Скёнёг Хуцау исаккаг кёнёд, – ё цёстисугтё 
сёрфгёй ин арфё кодта Лизё. Ё хъури ниттухта Саринкъай. 
Е дёр хёкъурццёй кёун фёййагайдта. Сё цийни цёстисуг-
тё ку фёцёнцё сё ростёй сёрфт, уёдта Саринкъа загъта 
Лизён:

– Дё усхъё мёмё ку нё фёддарай, Лизё, фиццаг рёстё-
ги, уёд ин ёз ба еунёгёй ци кёндзёнён ёнахурёй? Цуппар 
сувёллоней мадё дё, Лизё. Фёлтёрддзийнадё дёмё ес... 
Ёз ба мё дуйнебёл Сафятёй уёлдай... лёдёрис мё?..

– Тухсгё дёр ма кёнё, Саринкъа Ахтоловнё, цуппар су-
вёллонемё ка кёсуй е ма, бамёбёл ёууёндё, фёндзёй-
магён дёр исхъаурё кёндзёй. Еумё си, ёз ёма ду, лёг 
рауайун кёндзинан.

Сёумёраги хабар гъёубёл райгъустёй. Уёхён гъуддёг-
ти медгъёу силгоймёгти уёлдай хонёг нё фёгъгъёуй. Ха-
бар уёд ёрмёстдёр, ’ма ’й игъосгё ракёнёнтё! Цёунмё 
ба син сё раз ка кёд баахёста!? Уёхён лёг медхонхи нёма 
райгурдёй!

Хор арвбёл нёма фёххёрд кодта, уотемёй Саринкъамё 
сувёллони туххёй раарфё кёнунмё лёвёртти хёццё, ёз 
фёрраздёронёй гъёуи алли кёрёнттёй ёмбурдтё кодтон-
цё...

Саринкъа синхи кёстёртён нёл фус равгёрдун кодта. 
Фёсарёфти гъёуи хестёртё ’ма синхи лёгтёмё фёдз-
дзурдта, сувёллони туххёй ци ёртё къерей ракодта хёдза-
ри, уони раковунмё адён ёрбанбурд ёнцё. Сё гагидёутти 
Хуцау ёма Уасгергий ном иссирдтонцё. Сувёллони номбёл 
сёрмагонд кувд рауадза, зёгъгё хестёр, уотё цийни бадтмё 
ёхе хёдзари номёй фёхсун – ёгъдау ёрбахаста Мурат.
Агуайён арахъ, къёстёни ’дзаг бёгёни, ёртё къерей, ёртё 
сёфсати ’ма хёдойнаг хъумац. Бацудёй хестёрти размё ’ма 
ёрлёудтёй.

– Игъосён дёмё, Мурат, – дзурди барё ин равардта фин-
ги хестёр.

– Не ’гъдаубёл хуёст, гъёуи цитгин хестёртё! Сабий, су-
вёллон – Хуцауи иуазёг, сумахён ба уё фарнё берё уёд! 
Нё гъёуи кёстёртён, алкёддёр, федар сёрбонс айтё ’ма 
нё берё ёнзти уё фёдбёл, лигъз нёдтёбёл куд хонайтё, 
уёхён хъауритё уин не ’Скёнёг исаккаг кёнёд. Аци бон 
ци цийни фингёбёл бадетё, уёхён фингитёбёл ба ма нин 
сёдё анзи рёсугъд нёртон гагидёуттё куд уадзайтё, уой 
дёр уин нё зёрдё зёгъуй ёнёмёнгёй. Дзурди барё мин 
равардтайтё ’ма уин мё фёндон лёдёрун кёнун. Уе ’гас 
дёр ёй гъуди кёнетё, нё боц хестёртё, мё фидё Кер-
тибий ёма Саринкъай фидё, Ахтол, куд лимён цард бакод-
тонцё уёлёбёл, уой. Рохсаг уёнтё сё дууё дёр. Ёдосё 
мёмё фиццаг кёркуасёнти фёсте Саринкъа аци хабар ку ёр-
бахаста, уёд си барё ракурдтон, сувёллон биццеу ку разинна,
уёд ибёл мёхуёдёг ёвёрдзёнён ном. Ёцёгёйдёр раз-
индтёй биццеу. Мёхе цуппар цъёх кизги сё минкъиййи ци 
ёхсири адё базудтонцё, уомёй ёдосё фегъёстё ёй аци 
биццеу дёр. Уотемёй нё рагфиддёлтиккон ёгъдаумё гёс-

гё, ёнсувёри бунатмё бацудёй. Аци бон хуарз бон ёй. Геу-
ёргибон. Биццеуи ном нё астёу абонёй фёстёмё Геуёрги 
уёд. Уёхён фёндон мёмё ес, хуарз адён. Аци фёхсун ёд 
ёхсёрфёмбёлттё, ёртё къерей, ёртё сёфсати, арахъ, 
бёгёни ’ма хёдойнаг ба мё номёй Геуёргийён номёвё-
рёггаг.

Хестёрмё ниуазён рауагътонцё. Ёхсёрфёмбёлтти 
хёццё ’й райста ё къохмё, уотемёй фёдздзурдта Муратмё:

– Дё цёрёнбон берё уёд, нё хуарз кёстёр. Ес дёмё, 
Мурат, дё фидё Кертибиййи ерисхъё. Фиди фарнё мёрд-
тёмё нё цёуй. Фиддёлтиккон ёгъдау дёттис аци бон, ёма 
зёруёмё дё кёстёрти хёццё фёрнёй бацёрё. Геуёрги 
ба син царди медёгё ёцёг уарзон ёнсувёр куд исуа, уёхён 
амонд корёг ан Хуцауёй...

Геуёргий изёдтё ’ма идаугутёбёл фёдзёхсгёй, цийни 
бадти адён, игъёлдзёгёй, изёрмелтёмё нёртон гагидё-
уттё еу-инней фёдбёл, фёрнёйдзаг финги уёлгъос, зёр-
дёрохсёй Хуцауи уёнгё ёрвистонцё...

III

Ирёзтёй Геуёрги. Саринкъа ибёл биндзё бабадун дёр 
нё уагъта, гъеууотё ёновуд ибёл адтёй. Ёнё рёвдуд нё 
изадёй Мурат ёма Лизи ёрдигёй дёр. Сё кизгутти хёццё 
ба ёцёг хуёртё ’ма ёнсувёр иссёнцё. Ёнгёрттё уогёй, 
хуёрти кёстёр Азауи хёццё скъолай дёр, еу къласи, еу пар-
тёбёл бадтёнцё.

Еуёй-еу хатт, Геуёргимё кёсгёй, Саринкъа ё цёститё 
дони разелидё. Нури уёнгё дёр ин ё зёрдёмё уазал тас-
дзийнадё уагъта, сувёллони хёццё гъёццоли ци пъисмо 
райста ’ма ёй е стъоли раласгёмё ниггёлста. Цал ёма ’й 
цал хатти бакастёй Саринкъа еци бонёй фёстёмё. Алли 
хатт дёр ин ё тарст зёрдё ё реуи уёгъдё дзиппи хатт ис-
кёнуй усхъунмё:

«Хуарз уосё, уёлдай сувёллон некёмё ес царди ме-
дёгё. Мах бёдолё ба уёхён иссёй адёни астёу ма нури 
уёнгё дёр берёгътё ке ес, уой бёллахёй. Нё мё фён-
дуй, цёмёй уони амёттаг исуа, ’ма ин ё цар растъегъонцё 
ёгъатирёй! Ёууёндун уобёл, ёма си дё къохти ёцёг лёг 

рауайдзёнёй. Хуцауи иуазёг уотё дууемёй дёр. Цёмёй 
биццеу дё базури рёбун дёхеуон исуа, ёма дё «мёмё» 
хона, уой туххёй ба мён агорун фёндё макёд искёнё».

Пъисмо бакёсгёй, силгоймаги рист зёрди ци уёззау 
лёгъуз сау гъуди бабуридё, уомёй бабёй ёй уой фёсте, 
фёссёйгё уогёй, тухамёлтти искёдзос кёнидё рёстёг-
мё. Цал ёма цал хатти расоми кодта, ёнёхаири пъисмо ё 
къохтёмё ке нёбал райссёнёй, уобёл, фал ё карз соми 
мёйёй фулдёр некёд рахаста. Нё ниббухсуй, ’ма бабёй е 
скъаппи раласгё райгон кёнуй...

Геуёрги куд баргъондёр кодта, уотё арёхёй-арёхдёр 
ё гъостёбёл исёмбёлиуонцё скъоладзаути дзубандитё: 
«Дзёгъёлзад ёй, Саринкъамё ба ёй тар ёхсёви куййи 
къёбулай гёлст бакодтонцё, ке нёбал гъудёй, етё».

Цуппёрдёсанздзуд хуёнхбёсти сувёллонбёл нимад нё-
бал фёууй. Тагъддёр хестёр кёнунцё хуёнхаг сувёллёнт-
тё сё зиндёр царди уавёртёмё гёсгё. Бакастёй, хъаурёй, 
сё фезмёлд, сё миутёй. Еци кари си беретё, седзёрёй 
байзайгёй, се ’мгъёуккёгти астёу хёдзардар лёгтёбёл 
нимад фёуунцё.

Еу бон урокти фёсте Геуёрги уёлмёрдтёмё фёццудёй 
Ахтоли циртмё. Базудта, ё фидё ке нё ’й, уой, уотемёй сё-
хемё ёрёздахтёй. Саринкъа кустёй ку фёззинттёй, уёдта 
ёй бафарста:

– Мамё, Ахтол хъёбёр раги ку рамардёй, уёд мё фидё 
куд иссёй? Ду ба ё кизгё – мё мадё? Дессаг ба ма е ёй, 
ёма мё, скъолай, еуёй-еу фахъёратё «дзёгъёлзад» дёр 
хонун райдёдтонцё сё медастёу. Кедёрти си нёмгё дёр 
ракодтон ’ма дё, ёвёдзи, уой туххёй директормё дёр, – ё 
цёститё дони разилдта, ё зёрдё ба исхъурмё ёй, – агорд-
зёнёнцё...

Саринкъа ё фарсмё диванбёл ёхе ёруагъта. Ё хъури 
ёй ниттухта ’ма ин ё къёбёлдзуг сау сёригъунтё ё къохёй 
урдугмё ёрдауидё, уотемёй ин загъта:

– Бёдолё, дёу кари лёгён кёун нёбал ёмбёлуй. Хо-
дуйнаг ёй. Нёмун дёр неке гъёуй. Гъуддаг, ёцёгёй куд ёй, 
уой базонун дё кёд фёндуй, уёдта дин ёй ёз мёхуёдёг 
радзордзёнён. Фёндуй дё? – Геуёрги ё сёр аразий тилд 
бакодта.

Саринкъа ин радзурдта, гъуддаг куддёриддёр адтёй, уой. 
Неци ибёл басосёг кодта. Пъисмо дёр имё равардта. Уой 
ку бакастёй, уёдта ёй Саринкъа рафарста:

– Ци зёгъдзёнё, Геуёрги?
– Неци, – дзуапп ин равардта биццеу.
– Фиццагидёр, – Саринкъа е ’нгулдзёй цармё амонгёй, 

– Хуцауи размё, пъисмо куд амонуй, уотемёй дзёгъёлзад 
нё дё. Мах ёй нё зонён, фал бёрёг ёй, цидёр устур фид-
билиздзийнадё дёмё ёнгъёл кастёй. Уомё гёсгё ба дё 
ка уарзта, е дё, цёмёй раервёзай еци фидбилизёй, уой 
туххён мён уёнгё ёрбахаста. Ка ёй, ци ёй, кёцёй ёй, 
уой ба ёз дёр нё зонун. Ёз дё нёхе муггаг Нёргионтёбёл 
ниффинстон. Ахтол, куд дё фидё, ёз ба дё мадё. Закъон-
мё гёсгё. Уотё ку нё бакодтайнё, уёдта дё, закъонмё 
гёсгё, сувёллёнтти хёдзарёмё райстайдё паддзахадё. 
Уордиги бабёй дё, кенё ёндёр еске райстайдё, кенё ба 
уоми байзздайсё скъола каст фёууни уёнгё. Нур ба мин 
раст зёгъё, бамёлёдёрдтё? 

– Балёдёрдтён!
– Кёурёггини зонунцё, Ахтол раги ке рамардёй, уой. 

Уомё гёсгё ба ин дё фидё уён нёййес. Фал ма ёз ба, 
бёдолё, ёгас дён. Ёз, дё мадё. Де ’схёссёг мадё, – ё 
цёстисугтё ёруадёнцё, ’ма сё ё къохёй расёрфта, – ёви 
дё нур ёндёр мадё гъёун райдёдта?

Геуёрги Саринкъабёл ёхе ниттухта.
– Мамё, алци дёр балёдёрдтён. Авдёйнон нёбал дён. 

Мё мадё ба ду дё. Циуавёр ёндёр мади кой ма кёнис? 
Дзорёнтё, ке ци фёндуй, уой. Ёрсабур уодзёнёнцё, зун-
дёй ку фёффедардёр уонцё, уёд. Уотё нё ’й, мамё?

Саринкъа ин ё сёрён фёлмён ба ракодта ’ма ин загъта: 
– Нанай зунди къубус, мё мардёвёрёг, алци дёр хъё-

бёр раст балёдёрдтё. Директор мё скъоламё ку агора, 
уёдта имё бацёудзёнён ’ма ’й бафёрсдзёнён, – ё тумбул 
къохёй кумёдёр февзиста, – сувёллёнттё ардёмё ахур 
кёнунмё цёунцё, ёви гъёуи зёронд уостити сусу-бусутё 
парахат кёнунмё?..

Уёдёй фёстёмё сё астёу еци гъуддаг ёма пъисмой 
фёдбёл дзубанди некёдбал рауадёй. Сё дууё дёр ёй лё-
дёрдтёнцё, хуарзёй си ке неци рауайдзёй идарддёри, уой. 

Уёддёр Саринкъай зёрдёй нё цох кодта: «Ёвёдзи ин ёй 
ё кёддёри ахурдзаутёй ё тургъёмё еске куййи къёбулай 
гёлст бакодта»...

Еу бон бабёй нё ниггац кодта. Пъисмо исиста ’ма имё берё 
фёрракёсё-бакёсё кодта. Ёнай-ёнойти еу усми ёваст ё 
зёрди гупп-гупп иссудёй. Пъисмо ё къохтёй ё размё стъол-
мё ёрхаудтёй. Ё цёститёбёл ниххуёстёй. Ёхебёл нёма 
ёууёндгёй, ёнёбари хузи базмалдёнцё ё билтё:

– Уёхён дессаг ма фёууиндёй! Беллё дё, Беллё! Дё-
уёй уёлдай мё ахурдзаутёй дамугъа «д»-бёл, ёнё размё 
ёрбазелгёй, ёваст фёстёмё къах неке кодта. Къозёгъости 
Мухарбеги кизгё – Беллё!

Саринкъа иннё уатмё бацудёй. Ё рагон дзаумёуттё ци 
кири дардта, уордигёй, дууинсёй анзей размё ци тетрёд-
тё ниввардта, уони исиста. Берё агорун ёй нё багъудёй. 
Раирдта 4-аг къласи ахурдзау Къозёгъости Белли тетрад. Ё 
финститё ин, пъисмой финстити хёццё  рабаргёй, дузёрдуг 
нёбал кодта, еци еу адёймаги къохфинст ке ёнцё, уобёл.

Саринкъай зёрдёбёл ёрлёудтёй, финддёс анзей размё 
Къозёгъости бийнонтё горётмё ку нёма фёллигъдёнцё, 
уёд имё Беллё, Кёурёггини ё цёгатмё уогёй, бонё дууё, 
ёртё хатти куд фёззиннидё ё хёдзарёмё, е. Алли хатт дёр 
ё хёццё Джульбарсён, е къалбас, е фиди морё куд ёрба-
хёссидё. Уотемёй ёй ёхебёл ёрёууёндун кодта. Хъёбёр 
тагъд ибёл раахур ёй. Гъеууомё гёсгё ба Геуёргий ёмбе-
сёхсёви ку ёрбахаста, уёд гъиггаг куй ё фёсмард адёймаг-
бёл не ’срёйдтёй. Ёвёсмард адёймагён уёхён куййи рёзти 
хёдзари дзатмай уёнгё бацёуён неци хузи адтёй. Уёлдай-
дёр ба ёхсёвигон. Нё лёдёрдтёй ёрмёстдёр Саринкъа, ё 
кёддёри ахурдзаути хуёздёртёй сё еу уотё цёмён бакодта, 
уой. Берё ибёл фёгъгъуди кодта, фал ин дзуапп ба не ’ссирдта. 

– Беллё, Беллё, – арф ниууолёфгёй, загъта Саринкъа, 
– ё пъисмо Белли тетради хурфи байвардта ’ма сё раласги 
ниггёлста.

Берё дон рацудёй уёдёй фёстёмё Наргъи комбёл 
урдугмё Айгомугмё1. Рёстёг лёугё нё кёнуй. Ё цуди ин 
фёллад нёййес. Донзонуг нё кёнуй адёймагау. Цёмё ёма 

1 Айгомуг – цёугёдон Дигоргоми.	

кёмё гъёуама ёрлёууа? Райста ё хёццё Джульбарси. 
Кумё? Ка ин ци зонуй. Куй берё царагё нё ’й. Дзёвгарё 
рёстёг ибёл ферхун кодтонцё Геуёрги ёмё Саринкъа. Еу 
уёхёни ба син Мурат будури гъёутёй кавказаг овчарки къё-
була ёрбаласта. Сёхе ибёл цийнёй мардтонцё Нёргионтё.

– Мамё, гъёйдё ибёл Джульбарс ном исёвёрён, – загъ-
та Геуёрги.

– Гъйдё, – исарази ёй ё хёццё Саринкъа дёр, – хуёз-
дёр ном куййён зин иссерён ёй...

– Нёуёг Джульбарс дин, Геуёрги, мё лёвар, дёсёймёгтё 
Саринкъа Ахтоловни хузён, сугъзёрийнё майдани хёццё каст 
ке фёддё, гъе уой фёдбёл, – загъта Мурат, – Университетмё 
ку бацёуай, уёдта ма дин дзёбёх костюм дёр мёнёй...

IV

Кёурёггини скъолай ма сёхе гъёуккёгтёй уёлдай ахур 
кодтонцё, сё фёрстёмё ци ёртё синхи ’ма дууё минкъий-
дёр гъёуи адтёй, уони сувёллёнттё дёр.

Скъола каст фёууогёй, анзи рауагъдонтё ёхсёрдёсе-
мёй дёр сёхе цёттё кодтонцё астёуккаг ахуради атестат-
тё райсунмё. Ёнёзийнадёй цёттё кодтонцё сёхе рауагъ-
ди изёрмё дёр. Кизгуттён сё ниййергутё алли рауёнти 
– гъёути, горётти тукёнтти, базарти уорс даргъ пъолцитё, 
уорс бёрзонд къелгун къахидарёс, уорс бантиктё ёлхёд-
тонцё. Биццеутён ба, бакасти, келбетгун костюмтё, галстук-
тё ’ма туфлитё...

Ёстёймаг къласи ма ахур кодтонцё нури рауагъдонтё, 
уотемёй фехалдёй Советтон Цёдеси адёни цардарёзт. 
Устур бёстё ниддехтё ёй финддёс, листёгдёр, хецён 
паддзахадебёл. Берё рауёнти, раздёри синхон, лимён-
цардгёнёг адёнтё кёрёдземён топпи кёсёнёй «салам» 
дёттун райдёдтонцё. Нихмёллёууёг син нёбал адтёй. 
Адёни царёстъегъгутё, цъулбертё ’ма ёвдеутё ёнккётей 
еумёйаг гъёздугдзийнёдтё, зёнхитё, гъёдтё, кустуёттё, 
ёнё цёстёрникъолгёй, сёхе пайдайён тёлёт кёнун рай-
дёдтонцё алли рауёнти дёр. Адёнбёл, адёймаг ё фуни 
азари бахаугёй, кёмёй фёттёрсуй, сё асёги уёхён тухст 
дзаман искодта...

Еци зин рёстёги Кёурёггини скъолай рауагъдонтёмё ё 
усхъё бадардта се скъолай раздёри рауагъдон, сё гъёуёй 
рацёугё, нур горёти цёрёг, Къозёгъости Мухарбеги кизгё 
Беллё. Амалгъон силгоймаг син горётмё автобус байхуёр-
ста. Уоми син хуёздёр хузесён ательей рауагъдон альбом-
тё искёнун кодта ёхе харзёй. Уой уёлёнхасён ма син ра-
уагъди изёр исаразуни фагё ёхца дёр равардта.

Бёрёгбон нёма райгон кодтонцё скъолай, уотё ёхе хуёд-
толгёбёл фёззиндтёй Беллё горётёй. Фёццийнё кодта ё 
гъёуккёгтёбёл. Уёлдайдёр ба ё фиццаг ахургёнёг Сарин-
къабёл. Баин лёвар кодта устур баст дидингутё, къанфетти 
къаробкё. Уёхён лёвёрттё искодта скъолай алли рауагъ-
донён дёр, аттестат есгёй син зёрдибунёй раарфё кодта: 

– Уё цёрёнбон берё уёд, нё зинаргъ кёстёртё. Дёс 
анзи нё гъёуи скъоламё еумё фёццудайтё. Еумё фёййа-
хур кодтайтё. Еу бийнонтау хуёртё ’ма ёнсувёрти хузён ис-
сайтё кёрёдземён. Идарддёр, ёвёдзи, уёлдёр скъолати 
ахур кёндзинайтё, фал уё ахургёнгутё, уё маддёлтё ’ма 
фиддёлти ба макёд иронх кёнетё. Ёнё сумах мах цард 
дёр, уёхуёдтё ’й лёдёретё, ёдзёнхё ёй.

Устур цардмё нёхстёр кёнетё, ёма уин мё зёрдё 
зёгъуй, уё къохти ци къанфеттё ес, уони хузён адгин уин 
исуёд, ци дидингутёбёл хуёцетё, уонёй ба рёсугъддёр...

Берё хуарз арфитё ма фёккодтонцё ахургёнгутё, ний-
йергутё ’ма бёрёгбонмё хунд адён сё кёстёртён. Ёгасей 
фёсте син раарфё кодта скъолай директор. Фёсарёфтё ис-
сёй, ёма адёнмё фёдздзурдта: 

– Бёрёгбонмё ёрцёуёг дзиллё, корун уи, ёмё уе ’гас 
дёр спортзалмё еблагъуё скёнетё фингитёмё, мах ба нё 
кёстёр фёсевёди, не ’гъдаумё гёсгё, не ’зёдтё ’ма не 
’даугутёбёл бафёдзёхсён Хуцауи фарнёй...

Фингёбёл Саринкъа ’ма Беллё ёнвёрстё бадт фёцёнцё.
– Беллё, куд дё, кёми дё? Рагёй дёр ди ку нецибал 

хабар адтёй!
– Горёти цард куд ёй, уой нё зонис дёхуёдёг, Саринкъа 

Ахтоловнё? Уёлдайдёр ба а фёстаг ёнзти. Адёймаг хуё-
рун дёр ёма хуссун дёр цёугё-цёун райдёдта.

– Еу дзамани мёмё, гъуди ма ’й кёнун, хъёбёр арёх 
ёрбауаисё. 

– Бабайистён, хъёбёр баст дёбёл адтён. Нур дёр дё 
мамёй минкъийдёр нё уарзун. Нё мёбёл ёууёндис?

– Мё хуёздёр ахурдзаутён сё фиццёгтёй адтё, Беллё. 
Алкёддёр дёмё хеуони цёстё дардтон. Уомё гёсгё ба дё 
бафёрсунмё гъавун, кёд ёмбёлуй, уёд?

– Уёд цёмённё, – бахудтёй Беллё.
– Куд дёмё кёсуй мё биццеу ба? – ёнёнгъёлти рафар-

ста Саринкъа. 
– Хъёбёр хуарз биццеу ёй, Саринкъа Ахтоловнё, бакасти 

дёхецёй къёртт дёр нё гёлдзуй. Гъуддагёй дёр. Скъола 
дёр, уинис, дёхе хузён, майданбёл каст фёцёй.

Саринкъа куд нё лёдёрдтёй, уой бёрцё хёрзтё ёма 
лёвёрттё Беллё, Геуёргий фарсмё куд фулдёр рёстёг 
рарвета, уомё гёсгё ке искодта, уой, фал си «дёхецёй 
къёртт дёр нё гёлдзуй» фегъоссёнёй, е ба ё фёсонёр-
хёги дёр некёд ёрёфтудайдё.

Саринкъа иннё адёнёй игъаугидёр ёнёбафеппайгё нё 
фёцёй, Беллё, скъоладзаутён дидингутё ’ма къанфеттё 
дётгёй, ёгас рауагъдонтёй еунёг Геуёргий куд ракодта ё 
хъури, уой.

«Гёдзи буни сойнё ес. Ка ни фулдёр ниббухссёнёй? Ка 
ни тагъддёр райдайдзёнёй тулозун1 кёнун? Ка ни раздёр 
раргом кёндзёнёй ёхе, кёд не ’хсён уёхён гъазт раеудагъ 
ёй, уёд», – ёхе меднимёр загъта Саринкъа. 

– Хуёдтолгё дё буни ёй, – еу усми фёсте загъта Са-
ринкъа, – ёма мёмё еу хатт, Беллё, сёрмагондёй ёрцо. 
Фёмминдзорё, кёми ’нцё, цитё архайунцё мё кёддёри 
ахурдзаутё? Горёти сё ду арёхдёр уинис. Дё хёццё дёр 
си, ка дин бакома, уони ёрласё. Гёр-гёлёхха! Куд адён 
айтё? Мён берёгътё бахуёрёнтё, фал уё ёхцайёй уёл-
дай нецибал гъёуй?

– Нё ди байруагёс уодзёнёй, Саринкъа Ахтоловнё, гъе-
нур мин цёбёл дзорис, е мёхе зёрди дёр фёууй, фал...

– Еунёг фал дёр нё, – ё дзурд ин райста Саринкъа. 
Зудта, Беллё косагё, амалгъон силгоймаг ке иссёй, уой. Ё 
лёг Муртаз, Кёурёггини «бунёттон хабёрттёмё» гёсгё, 
партий обкоми устур бунати косёг уогёй, Советтон Цёдеси

1 Тулозун – нервничать.	

фехалди фёсте горёти заводтёй еу аренди райста Белли 
номбёл. Цубур рёстёгмё сёрмагонд продукциёй уёлдай 
ма заводи фёсвёдгонд водкё уадзун райдёдтонцё.

Камазтё ’ма ’й ёфсёнвёндаги вагонтёй Уёрёсей алли 
къумтёмё ластонцё уёйёмё. Сё ес, сё бон фулдёрёй-
фулдёр кодта.

Миллионер иссёнцё. Алли хузи мулк ёлхёдтонцё алли 
рауёнти: хёдзёрттё, зёнхитё, фонс ёма хъазар фёсарёй-
наг хуёдтолгитё. – Фегъустон, Беллё, уё коммерций гъуд-
дёгтё хуарз, ёнёкъулумпийёй цёунцё. Ёрмёстдёр дин 
уой зёгъуйнаг дён, ёма ёгас дуйней ёхцатё Рокфеллертё1 
дёр нёма ёртумбул кодтонцё. Уолёфун дёр гъёуй адёй-
маги. Еу бон мин исуёлдай кёнё. Ёрцо ардёмё, мах бабёй 
нёхе дзёбёх бафсадён, хуёнхаг сау хъёлёрдзий варений 
цай ёма соргонд цёхгун цихтёй. Гъуди ма ’й кёнис, кёддёр 
куд цумианё, уой? 

– Куд ёй нё гъуди кёнун, Саринкъа Ахтоловнё, ёвддёс 
анзей размё.

– Уинис, дё зёрдёбёл ёй куд бадардтай. Лёгъуз цай н’ 
адтёй, нё, Беллё!

– Хъёбёр адгин, – ё хёццё исарази ёй Беллё, – нур 
дёр ма мин цума ме ’взаг ё фур хуёрзадёй медёмё ласуй, 
уотё мёмё кёсуй.

«Де ’взаг – де ’знаг, кизгё, – ёхецён загъта Саринкъа, – 
алцидёр мин минкъий фёстёдёр дёхуёдёг радзордзёнё».

– Ёнгъёлмё дёмё кёссёнён, Беллё, ма ферёгёмё 
уо. Тагъд Геуёрги дёр горётмё рёндё уодзёнёй ахур 
кёнунмё, ёма бабёй зубути еунёгёй ёризайдзёнён ами 
ёнё дзорёг ёмбалёй.

– Гъема хуарз, – загъта Беллё, – баархайдзёнён ’ма дёмё, 
гъёуама, иннё хуцаубони фёззиннон. Ёнгъёлмё мёмё кёс-
сёнё. Дё зёрдё цёмёдёриддёр дзоруй, уони ба мин ра-
нимайай, ’ма дин сё мё хёццё ёрласдзёнён. Нур горёти 
адёймаг цъеуи ёхсир дёр иссердзёнёй. Ци нё ба си ес, ци!

– Ёхсирмё мондаг нё дён, фал газети ба бакастён, 
ёрёги Малити Геуёргий исфёлдистадё нёуёг киунугёй 
рацудёй мухури. Кёд ибёл ескёми фёххуёст уай, уёд мё 
уомёй хуёздёр лёвар нё гъёуй.

1 Рокфеллертё – америкаг миллионерти муггаг.	

– Гъе дин мёнбёл, Саринкъа Ахтоловнё, фал иди ба, цё-
бёлдёр ма дё рафёрсуйнаг ку адтён, – Беллё еу усмё ёхе 
гъудигёнёг искодта, уёдта загъта, – А... А... ахур кёнунмё 
кёци институт равзурста Геуёрги горёти?

Саринкъай цёсгонбёл ё медбилхудт гёзёмё фёббё-
рёг ёй, уотемёй ин дзуапп равардта:

– Университетмё ёй ё нисан, историй факультетмё.
– М... М... Дёхе хузён ёй ахургёнёг исун фёндуй. Е хъё-

бёр хуарз ёй...
– Ёз цёй ахургёнёг адтён, – ё дзурд ин райста Сарин-

къа, – ёнё исахургёнгёй, ёнё дипломёй, – ё къох рарё-
уигъта, – фёндгё ба мё хъёбёр кодта ёцёг ахургёнёг 
исун, фал мин нецирдёмё фёггёнён адтёй. Сафяти кё-
мён ниууагътайнё?

– Гъо, гъо, – ё хёццё исарази ёй Беллё, – раст зёгъис. 
Ёрмёстдёр, Саринкъа Ахтоловнё, скъолай ба дёуёй хуёз-
дёр ахургёнёг неке адтёй. Ёнёгиризёй зёгъун. Мёнё 
иннё къуёрей ку ёрцёуон, уёд лёмбунёгдёр фёххабёрт-
тё кёндзинан...

– Ци кёстёрти туххёй ёрёнбурд ан аци райдзаст бони, 
етё Устур Еунёг Хуцауи иуазёг уёнтё, – ковун райдёдта 
финги хестёр...

V

Хуасгёрдёнтёмё берё рёстёг нёбал байзадёй. Кёу-
рёггини адён, куд иннё ёнзти, уотё бабёй нур дёр, ём-
бурд гъёуёй сёхе цёттё кёнун райдёдтонцё циргъесёни 
бёрёгбонмё.

Хорискасти, саргъи бёхтёбёл Мурат ёма Геуёрги То-
борёхъти1 фёсбилёмё сё хуасгёрцитё бабёрёг кёнун-
мё рандё ёнцё. Ё дзурд нё фёссайдта Беллё дёр. Хор 
арвбёл берё нёма исуадёй, уотемёй Нёргиуонти размё 
бауорёдта ё хуёдтолгё. Саринкъа имё ёндёмё рацудёй. 
Кёрёдзебёл рацийнё кодтонцё. Беллё киунугё хуёдтол-
гёй райста ёма ’й Саринкъамё равардта:

– Мёнё дин Малити Геуёрги, куд мин фёдзахстай, уотё.

1 Тоборёхътё – хуасгарцитё Дигоргоми.	

– Хъёбёр хуарз, Беллё, дё салам берё уёд! Уодзёнёй 
бабёй мин, ци бакёсон е. Кёд, Малий-фурти найзуст зонун, 
уёддёр си алли хатт дёр мёхецён цидёр берё нёуёг 
гъуддёгтё иссерун мё уодён. Е дессаг ёй, дессаг!

– Хумётёги нё фёззёгъунцё, классиктё ёнёмёлгё 
ёнцё, – загъта Беллё ’ма ма хуёдтолгёй торт, шампайнаг 
ниуёзтё ё сумки хёццё раиста, уотемёй хёдзарёмё ба-
цудёнцё.

Бон раздёр, тёккё бацёуёни, дуари комкоммё Саринкъа 
фарсбёл ёрауигъта Геуёргий устур хузист дивани сёрмё.

Уой ёруингёй си Беллё ё цёститё ратонунгъон нёбал 
адтёй. Цавддорау лёугёй райзадёй ё медбунати. Еу усмё 
имё фёккастёй Саринкъа, уёдта ёй ёнёнгъёлти ёваст 
рафарста:

– Дёу ёй, Беллё?
Беллё фестъёлфтёй. Нё балёдёрдтёй, Саринкъа ёй 

цёбёл рафарста, уой.
– Мёнмё ести дзорис, Саринкъа Ахтоловнё?
Саринкъа байдзулдёй ёма е ’нгулдзёй Геуёргий хузёмё 

раамудта. Ёргомёй ёй бафарста:
– Дёу фурт ёй аци лёхъуён, Беллё?!
Байдзулдёй Беллё дёр. Ё хёссуйнёгтё ё размё стъол-

бёл ёрёвардта ёма диванбёл исбадтёй. Ё фарсмё ёхе 
ёруагъта Саринкъа дёр. Ё цёститёмё ин лёмбунёгёй 
кастёй:

– Цёй, ци зёгъдзёнё?
– Нё! Нё! – ё сёр батилдта Беллё, – мён фурт нё ’й 

Геуёрги...
– Маци мёбёл баримёхсё, Беллё, – ё дзурд ин райста 

Саринкъа, – сувёллонёй ардёмё дё зонун. Мёнгёдтё не-
кёд дзурдтай, – раласгёй тетрад исиста ёма ’й Белли размё 
стъолбёл ёрёвардта, – мёнё аци тетрад дёу ёй, уобёл 
идёуён нёййес, – пъисмо дёр ин ё размё ёрёвардта, – 
тетради дёр, пъисмой дёр дамугъа «д» еу адёймаги къохёй 
финст ёй, уой лёдёрис? Ёргъуди кёнай, цёйбёрцё дин 
файйамудтон скъолай, аци дамугъа куд финсгё ёй, ёма дин 
мё бон куд неци иссёй!

– Гъуди ма ’й кёнун, – нийнёфтёй Беллё. – Архайдтон, 
фал не ’схъулай дён еци ёнёхаири дамугъа раст финсун-

бёл. Дёуён ба ме ’нёгиризёй зёгъун, Саринкъа Ахтоловнё, 
милици дин фёдёсмотёгёй косун ёмбёлуй, – ниххудтёй. 
– Дууинсёй анземёй фулдёр рацудёй уёдёй ардёмё! Ду 
ба ма ’й уёддёр, цума ёзинё адтёй, уоййау гъуди кёнис! 
Мёнён ба мё зёрди дёр не ’рёфтудёй, еунёг дамугъа мё 
рауёйё кёндзёнёй, е! Сайунмё дёр дё нё гъавун. Пъисмо 
дёр мён финст ёй ёцёгёйдёр. 

– Мадта Геуёрги уёддёр дёу фурт ёй? – ё дёндёгу-
тёй ё бунккаг билё ёрёлхъивта Саринкъа, уотемёй кастёй 
Беллёмё.

– Нё! Нё! Ами гъуддаг берё вазуггиндёр ёй, дёумё куд 
кёсуй, уомёй. Кёд цёттё дё, куд, ци ёй хабар, уой базонун-
мё, уёд табуафси, игъосгё кёнё. Неци дёбёл баримёхс-
сёнён, бабайистён!

Саринкъа ёрёнкъард ёй уайтагъддёр. Ё цёсгон фёттар 
ёй. Ё сёр ба ё зекъи уёнгё стъолмё ёруагъта. Еу усми 
фёсте ба загъта:

– Геуёргий некёмён ратдзёнён, Беллё! Некёмён! 
Фегъустай мё?! Фал мин, уёддёр, гъуддаг куд ёй, уой ба 
балёдёрун кёнё. Дзорё, дзорё, Беллё!

– Геуёрги дёу къохти исгъонбёл ёй, ёма ин дёуёй уёл-
дай ёндёр мадё нёййес. Сувёллони исхёссёг мадё ду 
дё. Уёдта дин, раст ку зёгъон, уёд... 

– Раст, ёрмёстдёр раст! – ё дзурд ин  райста Саринкъа. 
– Дё мадё, дё фиди хатирёй, Беллё, маци мёбёл бафёс-
вёд кёнё, уотемёй дзорё!

– Хуарз, – арф нийнёфгёй, ё сёр аразий тилд бакодта 
Беллё. Игъосгё кёнё, Саринкъа Ахтоловнё. Скъолай фёс-
те бацудтён Хуёнхаг гъёууон хёдзарадон институтмё эко-
номистбёл ахур кёнунмё. Дуккаг курси ахур кодтон, уотемёй 
фёззонгё дён Муртази хёццё. Муртаз куста обкомпартий 
устур хецауёй. Адтёй мёнёй, зёгъун ёмбёлуй, дууё хатти 
хестёр, фал мё зёрдёмё фёццудёй. Игъёлдзёг, парахат-
зёрдё, ёгъдаубёл хуёст.

Нё цард баеу кодтан. Диплом ку райстон, уобёл ма дууё 
мёйи рацудёй, уёдта нин кизгё райгурдёй, Изетё. Авд ан-
зей фёсте ба – Виктор.

Финддёс ёма инсёй анзи цёрён еумё, ’ма мин маст не-
кёд ма искодта. Некёд неци гъёуагё адтан. Мёхецён дёр 

мин райкомпартий хуарз бунат искодта косунмё. Сёрди рёс-
тёги уолёфунмё цёуианё фёсарёнтёмё. Кубё... Болга-
ри, Венгри, Польшё... Цёргё ё мадё ’ма ё фиди хёдзари 
кодтан. Ёхецён дёр ин ё кустёй цуппаруатон фатер ра-
вардтонцё. Ёз дёр райстон мё кустёй ёртёуатон фатер... 
Еци дууё хёдзареми нин фатерёесгутё цардёй, ’ма нёмё
хуарз капек хаудтёй уордигёй дёр. Адтёй нёмё нёхе
хуёдтолгё «Волгё». Муртазмё ё кустёй алли бон дёр об-
коми гаражёй хуёдтолгё цудёй. Хъёбёр цёфст адтёй Из-
етёбёл ё райгурцёй фёстёмё. Куд ирёзгё цудёй, уотё 
ин ё еунёг «гъёуй мё»-бёл дёр «нё» некёд загъта. Гъе уо-
темёй, кизгё куд баргъондёргёнгё цудёй, уотё си, мёнё 
нур «монстр» ке хонунцё, уёхён рауадёй.

Фиццаг сувёллёнтти хёдзарёмё, уой фёсте ба скъола-
мё дёр, ё фидёмё ци «Волгё» ёрбацёуидё кустёй, уоми 
ёй ласидё ё хёццё. Изёрёй ба – фёстёмё, хёдзарёмё. 
Ё фур пъёр-пъёр ёма бёгъгъайёй кизгё, «ёз дён»-ёй 
уёлдай, ё фиди дзурдмё дёр нёбал игъуста. Ё мёнгё киз-
гё ёнбёлтти хёццё бабёрёг кодта ё фиццаг дискотекё. 
Кафетё ’ма ресторантё... Горёти, еу бакасти бёрёг ка нё 
кёнуй, еци ихёлд, ёнёзакъон царди уаг ёй бонёй-бонмё, 
хъёбёрёй-хъёбёрдёр, е ’нёбун цъимарамё ёлвасгё цу-
дёй. Уотемёй ёй ё над, фарёстёймаг къласмё бацёугёй, 
ёрбахаста, горёти хуёдтолгитё ка давта, уёхён бандёмё. 
Бандё Жужунаури Ладо ёма е ’ртё фурти Нодар, Джамал, 
Гиви, хуёдтолгитё давунёй уёлдай къахтонцё хёдзёрттё 
’ма горётмё хёстёг гъёути тукёнттё. Дугай, ёртигай хёт-
титё ахёсти дёр адтёнцё, уёддёр сё кёнон нё уагътон-
цё. Жигулитё ’ма нёуёг Волгитё синхон республикитёмё 
фёттёриуонцё сё зонгитёмё. Етё сё ёййевён хёйттён 
ихалдтонцё ’ма сё уотемёй уёйё кодтонцё. Ци ёхца сёмё 
хаудтёй, уой ба сё медастёу райуариуонцё.

Еу усми, дискотеки уогёй, Изетё базонгё ёй ёнсувёрти 
кёстёр, Гивий, хёццё. Бакастгин, цъухёй ёнхёст, фондз 
ёма инсёйанздзуд лёхъуён, финддёсанздзуд кизгён ё 
сёр разелун кодта ёма ’й басайдта. Рёстёг цудёй. Кизгё 
тумбултё кёнун райдёдта. Сувёллон ёнгъёлдзауёй ибёл 
гурусхё кёнун райдёдтон. Поликлиникёмё ёй мё хёццё 
дохтурмё бахудтон, ’ма уоми гъуддаг бундоронёй исбёрёг 

ёй, раст ке адтёй мё гурусхё. Сувёллонбёл, дан, ёхсёз 
мёйи цёуй, балёдёрун кодта дохтур. Ёндёгёнён дёр ин 
нёбал ес, зёгъгё...

Изёрёй, Муртаз кустёй ку ёрбацудёй, уёд ин ёй ра-
дзурдтон. Лёги зёрдё ресун райдёдта. Сёйгёдонёмё лас-
гё рауадёй ’ма си мёйёмё хёстёг фёцёй. Хёдзарёмё 
ёй ку рафинстонцё, уёд Изетён балёдёрун кодта, гъёун-
гёмё ма куддёр рацёуа, уотё, ёнёфёстёмё фёккёс-
гёй, Гивий ке ниййахёссун кёндзёнёй, скъоладзау кизгё 
ке фёссайдта, уой туххёй.

Сентябри фиццаг бони Изетё иннё ёнзтау скъоламё нё-
бал ранёхстёр ёй ё фиди хёццё хуёдтолги. Ё хуссёнёй 
истгё дёр не ’скодта, уотемёй ё цёстисугтёй ёхе ёхснад-
та, уёхён устур сайд ке ёруагъта ёхебёл, уёдта, уёхён 
устур ходуйнагдзийнадё ке ’скодта, ё цардёй ёй фулдёр 
ка уарзта, ё еци ёгъдаубёлхуёст фидён, уой балёдёргёй. 
Гивийён ниййахёссунёй тёрсгёй ба хёдзарёй ё сёр гъё-
унгёмё даргё дёр нёбал ракодта. Еци бонёй фёстёмё 
телевизор ё хуёздёр ёмбал иссёй хёстёгдёр рёстёгути.

Еу усми горёти хуёдтолгити хёццё исёфун райдёд-
тонцё сё шофертё дёр. Обкомпартий 1-аг Секретарь Рес-
публики медгъуддёгти министради размё ихёс ниввардта 
– цубур рёстёгмё фудракёндтён кёронгонд куд ёрцёуа, 
фудгёнгутё ба уорёд ёма тёрхондони косгути къохтёмё 
лёвёрд куд ёрцёуонцё, уобёл.

Министради фёдёсмотён комитетти рагёй дёр гурус-
хё кодтонцё Ладо ёма ё фурттёбёл. Цалдёр оперативон 
къуаремёй син, ёдёхсёвё-ёдёбонё, сё фёд уёгъдё 
нёбал уагътонцё. Еу бон фёсарёфтё Ладой дууё хестёр 
фурти, Нодар ёма Джамал, вакзали размё нёуёг сау «Вол-
гё» бауорёдтонцё. Федералон над «Кавказ»-мё рахезгёй, 
Кёсёгёрдёмё рараст ёнцё. Милицё сё фёсте, цуппар 
оперативон къуаремёй. Куд нё сё ёрёстёфтайуонцё Ла-
дой фурттё, уотё уёд си еу къуар сё разёй фёууидё, уёд 
иннё къуар. Раций бастдзинадёй сёмё се ’мгосгутё архи-
вёй радзурдтонцё:

– Ладой фуртти хёццё Кёсёг-Балхъарёй, Баксани горё-
ти цёрёг Танашонти Хусейн Анзори фурт ахёсти еу камери 
бадтёй. Цёруй Кешокови гъёунгёбёл, 248-аг хёдзари.

Фёдёсмотгути хестёр гъуддаг балёдёрун кодта раци-
йёй Баксани милици райони хайади хецауён. Дёлболкъон 
ёнёдзебёлёй, цалдёнмё ма фудгёнгутё надбёл адтён-
цё, уёдмё, ёхуёдёг сё хестёр, уотемёй, Кешокови гъёун-
ги 248-аг хёдзарёмё хёстёг арёсён ёрёвардта. Берё 
рёстёг ёнгъёлмё кёсун сё нё багъудёй. Сау «Волгё» 
фёззиндтёй гъёунги. Хёдзари размё ёрлёугёй, басиг-
нал кодта. Медёгёй рацудёй лёг, ёма колдуёрттё рай-
гон ёнцё. Хуёдтолгё тургъёмё ку фёммедёг ёй, уёд и 
лёг гъёунги дууердёмё рагъёуай-багъёуай ракодта ёма 
медёмё бахизтёй. Ё фёсте колдуёрттё бахгёдта. Фёз-
зиндтёнцё гъёунги Иристони фёдёсмотгутё. Баксани рай-
отдели сёргълёууёг ёхемё райста ёгас операций унаф-
фё. Цалдёнмё ёнё стуфёй бацёуён дуар игон кодтонцё, 
уёдмё ёртё лёги ёрёвардта хёдзарёй раледзёнти, дзё-
хёра ’ма къёрёзгитёмё хёстёг. Ёртё лёги гъёунги, сёхе 
хуёдтолгити рёбун. Иннё авд лёги ба дуари байгони хёццё, 
сё дамбацатё сё къохти, уотемёй, тургъёмё бакалдёнцё.

– Ё бунатёй уи ка фезмёла, е ёхст уодзёнёй еци фёд-
бёл! – фёгъгъёр кодта дёлболкъон бандиттёмё ё дамба-
цайёй ёвзедгёй.

«Волги» хецау – ё гъёлёси пъёсту, ё къохтё ё фёсте 
баст, уотемёй хъанёй ёвдулдёй ё хуёдтолгёй минкъий 
идарддёр, сарай къуми. Ё тог ё цёсгонёй урдугмё лёсён-
тё кодта. Сарай астёу, хуёрдё ’ма ниуёзтёй идзаг стъоли 
алливарс, фёлмён къелатёбёл бадгёй, усми размё шофе-
рёй ци мин соми, сугъзёрийнё хъурбёлдаргё рёхис ёма 
къохдарён байстонцё, уони рамболунбёл Ладой фурттё, сё 
фусунти хёццё къарти гъазгёй, лёдёргё дёр нё ракодтон-
цё, милицё сё уёлгъос куд ёрбатумбул ёй, уой. Сё къох-
тё цуппаремёй дёр хёрдмё исдардтонцё, уотемёй сёбёл 
фёдёсмотёг къуар къохти хъадаматё бакъуёрдтонцё.

Исуёгъдё кодтонцё «Волги» хецауи. Милици дохтур ин 
ё гъёдгинтё хуасёй байсарста. Ёхемё ку ёрцудёй, уёд 
стъолёй, ё хуёдтолгёй ин ци номертё фефтудтонцё фуд-
гёнгутё, уони исиста ёма сё фёстёмё сё бунати «Волгё»-
бёл бафедар кодта. Хёдзари деголёгёнгёй ма фёдёсмот-
гутё аст хуёдтолгити номертё дёр раирдтонцё еу скъаппи 
раласги.

Фудракёнгути, алке дёр хецён хуёдтолгеми рабадун 
кёнгёй, сё хёццё райони хайадёмё райстонцё. Фёстё-
дёр ба син ёнётёрегъёдёй тёрхонгонд ёрцудёй, закъон 
куд амудта, уотё, ёхсёз анземёй дёс анзей уёнгё...

Сувёллон райгурдёй фёндзёймаг ноябри 1977-аг анзи. 
Ё мадё ин ёхсир дёр нё бадардта, уотемёй иннё бон, 
сёумё раги, ерёндонёй ё уарзони агорёг ралигъдёй. 
Нёбал разиндтёй. Акушеркё ’ма морги патолого-анатомён 
ёхца бафистон, уотемёй сё хёццё бадзубанди кодтон. Аку-
шеркё мин сувёллон радтунбёл исарази ёй, морги дохтур 
ба ё журнали, цума сабий, райгурци зёрдёй сахъат уогёй, 
иннё бон рамардёй, ёма ё мард ё мади мадён лёвёрд 
ёрцудёй, уотё ниффинста. Морги сувёллони кирё ёма 
уёлцирти дзиуарё фёйнёг райстон. Кири хурфи агоридор 
ниввардтон сувёллони уёзёмё гёсгё, мё сёрбёттёни 
тухтёй. Дзиуари фёйнёгбёл ба бафинсун кодтон: «Жужуна-
ури Гивий нёуёгигурд ёнёном биццеу». Куд фёууй, уотё 
ёй уёлмёрдти косгутён байвёрун кодтон бони дуккаг ёмбе-
си кёрони ёвдёймаг ноябри 1977 анзи. Фёззигон бон фёу-
унтёбёл адтёй, уотемёй фёстёмё ерёндонёмё ёрбаз-
дахтдён. Райстон сабиййи. Акушеркё ма мин ёхсирдарёг 
силгоймёгтёй реуи ёхсир дёр фёммадзал кодта минкъий-
йён, уотемёй изёрмелтё кёнун райдёдта. Мисхали бёрцё 
дёр мё дузёрдуг кёнун нё багъудёй, мё бёдоли бёдолён 
мин ёцёг мадё ка исуодзёй, уобёл. Гъеууотемёй ёхсёви 
тари бамедёг дён Кёурёггини. Куд ниууагътайнё, Саринкъа 
Ахтоловнё, тумбул къохи асё сабий уёхён берёгъти бали 
астёу?! Уёдта си ци рауадайдё е ’дарддёри царди, уонёмё 
кёсгёй?! – Геуёргий хузёмё ё къохёй амонгёй, Саринкъай 
гъёбесмё ёхе ёруагъта Беллё, е ’нкъард цёститё дони 
разелгёй.

Саринкъа ин еу къохёй ё сёрбёттёни къабазёй ё цёс-
тисугтё сёрфта, иннё къохёй ба ёй ё реумё ёнгон ёр-
балвасгёй, загъта:

– Алци дёр, Беллё, хъёбёр раст бакодтай... Куд не ’мбё-
луй, гъеууотё раст. Ёндёр хузи ин, мёнмё гёсгё, уён дёр 
н’ адтёй, – ё сёр батилдта Саринкъа, – фал мё уёддёр 
базонун фёндуй, Муртазён ци загътай, Беллё, уёдта Изетё 
ёма еци ёнёхаири Гиви ци бацёнцё?

– Цал ёма цал анзи фёццардтён Муртази хёццё «А» 
ёма «О»-йёй, фал мин уёд мёнгёдтё дзоргё рауадёй. 
Байсайдтон – сувёллон рамардёй. Уомён, ёма ин хуарз зуд-
тон ё зёрдихатт. Сувёллон ёгас ёй, уой ку зудтайдё, уёд 
ёй еууёхёни, ё раст зёрди уогёй, Изетён ёнё радзоргё 
нё фёцайдё. Уомё гёсгё ба...

– Раст зёгъис, Беллё, – ё сёр бабёй аразий тилд ба-
кодта Саринкъа, – еуёй-еу хатт лёгтё силгоймёгтёй дёр 
лёгъуздёр исунцё, ести сосёгдзийнадё фергон кёнунмё... 
Раст дё, Беллё, раст, ами дёр. Мёнмё уотё кёсуй.

– Изетё Гивий хёццё Ладой хёдзари цёрун райдёдта, 
– дзурдта идарддёр Беллё, – нёуёг уалдзёги райдайёни 
ахёстдонёй исуёгъдё уогёй, Нодар ёма Джамали хёццё 
Ростови еу камери ка бадтёй, уёхён лёг сёмё, Гивий ён-
сувёрти номёй, иуазёгуати исёнбалдёй.

Туркменистани райгургё, Ашхабади сахари цёрёг. Гъё-
динёгти Алихан, ё фусуни хёццё ёмгёрттё уогёй, еумё 
ци къуёре рарвистонцё, уоци рёстёги банкъардта, сё 
астёу цидёр устур ёнахури бастдзийнадё ке исёвзурстёй, 
уой. Раст цума сё сувёллони бёнттёй фёстёмё зудтонцё 
кёрёдзей, цёмёдёргёсгё имё уотё кёсун райдёдта. Еу 
усми Алихан Гиви ёма Изетён балёдёрун кодта, ё хёц-
цё сё Ашхабадмё хонунвёндё имё ке фёззиндтёй, уой. 
Етё дёр сё иуазёги курдиадёбёл дууё нёбал загътонцё, 
уотемёй Туркмений искусийнё ёнцё. Царди медёгё, куста-
хур нё уогёй, устур сахари, сё нихтён бадёмуни мадзал не 
’ссирдтонцё Алихан ёма Гиви. Давунбёл бабёй фёццёф-
стёнцё. Давтонцё цёргути хёдзёрттёй, ахурдёнттёй, му-
зейтёй, «Пикин», «Гулистан», «Алтын-Асыр» ёма «Уруссаг» 
– базартёй, сё къохи цидёриддёр ёфтудёй, уой. Изетё 
ба син, ци радавиуонцё, уони уёйё кодта. Фал, куд фёз-
зёгъунцё, уотё алцёмён дёр ес райдайён. Ес ин кёрон 
дёр, – Беллё ё сумочкё байгон кодта ’ма си конверт исис-
та. Стъолбёл ёй Саринкъай размё ёрёвардта, – айдагъ 
дёумё нёййес пъисмо, Саринкъа Ахтоловнё, кёсгё кёнё. 
Уёззау, хъёбёр уёззау пъисмо ёй, Саринкъа Ахтоловнё.

Саринкъай бауёри уазал азар сабургай пурх кёнунбёл 
фёцёй. Зир-зиргёнгё конвертти хурфёй пъисмо исиста 
ёма ’й кёсун райдёдта:

Прокурор гор. Ашхабада
Туркменской ССР

полковник юстиции
Бердыгалиев Курбан Курбанович

Уважаемые Белла Мухарбековна и Муртаз Абисалович, 
Следственный комитет по особо важным делам прокуратуры 
г. Ашхабада Туркменской ССР доводит до Вашего сведения, 
что Ваша дочь, гаржданка Уасикелова Изета Муртазовна, уро-
женка г. Орджоникидзе СО АССР, 1961 года рождения, без 
определенного рода занятий, вступив в преступный сговор с 
гражданами Жужунаури Гиви Ладоевичем, уроженцем г. Ор-
джоникидзе, 1951 года рождения, без определенного рода за-
нятий, ранее судимого и гражданином Гадинаговым Алиханом 
Баткеевичем, уроженцем г. Ашхабада Туркменской ССР, 1951 
года рождения, без определенного рода занятий, ранее су-
димого организовали устойчивую преступную группировку в
г. Ашхабаде Туркменской ССР. Занимаясь в течение несколь-
ких месяцев воровством на рынках, карманными кражами и 
ограблением квартир, банда под покровом ночи 18 сентября 
1978 года напала на республиканское госучреждение «Турк-
менмедснабсбыт».

Обезвредив охрану, завладели их табельным оружием в 
количестве двух пистолетов системы «ТТ» с 32 патронами к 
ним. Под угрозой убийства связали охранников. Путем взлома 
замков «фомкой» вскрыли железные спецящики для хране-
ния ядовитых, сильнодействующих и наркотических веществ. 
Унесли с собой более двух с половиной тысяч ампул морфи-
на, промедола и омнопон с умыслом для последующей до-
ставки и продажи их в г. Москве. Для осуществления этой цели 
24 сентября 1978 г., находясь на улице «Героглы» г. Ашхаба-
да возле кинотеатра «Ватан», банде удалось путем обмана 
гражданки Яман-Галиевой Гульжан Керимовны похитить ее 
шестимесячного грудничка Маматкула Атамурадовича. Этим 
же вечером, задушив малыша, выпотрошили его внутренние 
органы, превратив тело в контейнер для наркотиков. Группу, с 
телом малыша на руках у Изеты, к самолету, мимо досмотро-
вой зоны, должен был провести технический работник аэро-
порта, бывший друг детства Алихана Гадинагова, Тимур Хай-

даркулиев. Но он в день вылета самолета на Москву, признав 
в десятке расхаживающих по территории аэропорта граждан-
ских лиц знакомых ему сотрудников уголовного розыска Ашха-
бадской милиции во главе с майором Ордабековым, рассудив 
трезво, и, чтобы не оказаться сообщником чего-то не того, о 
чем ему говорил недавно освободившийся из мест лишения 
свободы друг детства, подошел к майору и сдал банду. По 
просьбе Ордабекова Тимур провел троицу с малышом в пред-
вылетное помещение аэропорта и быстро ретировался отту-
да. Оказавшись в засаде, преступникам предложили сдаться. 
Вышла только девушка с малышом. Жужунаури и Гадинагов, 
оказав вооруженное сопротивление, были уничтожены ответ-
ным огнем опергруппы.

Утром 1-го октября 1978 г. Ваша дочь была обнаружена 
повешенной на верхней ручке двухъярусной кровати в оди-
ночной камере следственного изолятора г. Ашхабада. Судме-
дэксперты в составе трех человек констатировали смерть в 
результате самоубийства. Тело похоронено на полевом клад-
бище И.Т.К. 4/2 под номером 126 04.10.78 г.

г. Ашхабад, 05.10.78 г.

Ё цёстисугтё калгёй, Саринкъа пъисмо фёстёмё кон-
верти ниввардта.

– Хъёбёр ёвгъау адтёй кизгё еци кари фесёфунмё. 
Зёгъён дёр ин нёййес, уотё ёвгъау. Мё зёрдё ёррёстё 
тонгё кёнуй, Беллё. 

– Ёвгъау, ёвгъау, – ё сёр батилдта Беллё. – Тикиси бё-
долё фесёфгёй дёр ма адёймагён гъулёг ку фёууй... Ци 
ракёнён... Хуцау радтуй адёймаги, уёдта ёй есгё дёр ёху-
ёдёг кёнуй. Берё ёнзти фехснадтон мёхе мё цёстисугёй. 
Кёдёй Викторён кёстёртё фёззиндтёй, уёдёй ардёмё 
ба мё зёрди уоййасёбёл арёх нёбал ёфтуйуй. Мё фуни 
ба ма ’й рауинун...

– Муртазён ба зундгонд ёй аци гъуддаг?
– Ёхуёдёг райста аци пъисмо Муртаз. Анзи бёрцё мё-

бёл ёй фёрримахста. Изети мёлёти бони ба мин ёй ис-
кой кодта, ёма ин, куд фёууй, уотё, нёхемё, хёдзари дууё 
кёрдзини ё номбёл ниххёлар кодтан. Ё уат, куд ёй ниу-

уагъта, нур дёр гъеууотемёй лёууй. Ёд киунугутё, гъазёнтё, 
хузтё, бантиктё, куклатё. Нё сёмё уадзуй ёвналун Муртаз. 
Нё цох кёнуй нури уёнгё дёр ё зёрдёй. Мёйё еу хатт ба-
цёуй кизги уатмё ёма сахат-дууё еунёгёй фёббадуй уоми. 
Ёвёдзи, фёууй уотё дёр, ёма ё хёццё фёдз-дзоруй.

– Фёууй, фёууй, – ё хёццё исарази ёй Саринкъа, уёдта 
бафарста Белли, – Геуёргий туххёй ба неци фёззёгъуй?

– Саринкъа Ахтоловнё, – Беллё е ’нгулдзёй ё билтё 
балхъивта, – у-с-с! Сабурдёр дзорё. Геуёргий туххёй ёз 
ёма дёуёй уёлдай а уёлиуон дуйнебёл неке неци зонуй! 
Лёдёрис мё?!

– Лёдёрун дё, Беллё, – ё сёр батилдта Саринкъа.
– Зёронд акушеркё ёма ниуёзтёбёл ёхцул патолого-

анатом къуар анзей размё ёрбунёттон ёнцё Нарти кён-
ти Барастурмё. Рохсаг уёнтё сё дууё дёр, – ё бунатёй 
раистадёй, уони рохс ном ёримисгёй, Беллё, фёстёмё 
ёхе ёруагъта. – Акушеркё ма ёгас адтёй, уотемёй ин рёс-
тёгёй-рёстёгмё ести зёрдёбёлдаргё лёвар искёнинё, 
ёма мин еу хатт уотё загъта, рацёргё гурдзиаг лёг ёма 
уосё ёрбацудёнцё, ци, дан, бацёй, ами дёс анзей размё 
Уёсикъелти Изетён ци биццеу райгурдёй, е? Нё еу фурт, 
дан, Туркмений фёммардёй, сувёллони фидё. Иннё дууё 
хестёри ба, ахёстдони уогёй, рёугути незёй рамардёнцё. 
Берё нёбал фёццёрдзинан мах дёр ёма ’йбёл нё бунтё, 
нё мулк ниффинстаййанё, цалинмё нёма байрёги ёй, уёд-
мё. Акушеркё син балёдёрун кодта, сувёллон рамардёй, 
зёгъгё. Уёдёй фёстёмё некёдбал разиндтёнцё сувёл-
лон агоргутё ерёндони. Гъе, уомё гёсгё ба дёуён дёр, 
Викторён дёр, Муртазён дёр некёд неци иской кодтон Ге-
уёргий туххёй. Ёгас ма ёнцё Ладо ёма ё бийнойнаг, мё 
цёстё сёмё дарун, уой зонис?

Саринкъа фарсмё, Геуёргий хузёмё кастёй ёма ибёл, 
дзиуарё бафтаугёй, загъта:

– Хуцау ёма Мадё-Майрёни иуазёг уо, мё еунёг, хъа-
зар, уарзон бёдолё, – Беллёмё бахатта ёхе: – Ци нин гён-
гё ’й идарддёр ба? Нё ’й лёдёрун, Беллё! 

– Ёз ёй зонун! – ё реу ё тумбул къохёй бахуаста Бел-
лё. – Ёз, Геуёргий мади мадё, дёуёй уёлдай ёй некёбёл 
баууёндтён исгъонбёл кёнунмё! Геуёрги дёу ёй, дёу! Ё 

къахи къелтёй ё сёри уёнгё! Ёндёр некуд, Саринкъа Ах-
толовнё!

– Мадта ин ёхецён дёр неци зёгъгё ёй?
– Неци ма, Саринкъа Ахтоловнё.
– Мадта идарддёр ба кутемёй...
– Нурмё куд адтёй, уотемёй, – дзуапп ин равардта Беллё 

’ма ниххудтёй, – ёрмёстдёр мё хъор ма бакёнё. Ци гъёуа, 
уой ба мёхе барё уадзё. Алци дёр дин игъосун кёндзёнён 
мёхуёдёг горётёй.

– Кутемёй?
– Фиццагидёр бал фёйнё дзёбёх тёвдё цаййи бацу-

мён, – е ’нгулдзёй стъол ёртъёпп-тъёпп кодта, – мёнё аци 
стъолбёл, къуёрей фёсте ба ибёл телефон ке лёудзёнёй, 
уобёл дин бабайёй соми кёнун.

Саринкъа фестадёй ё бунатёй. Цайдан гази пецбёл 
байвардта. Скъаппёй цайцумёнтё, сау хъёлёрдзий варе-
ни, къёртт сёкёр, минкъий уедгутё райста ’ма сё стъолбёл 
ёрёвардта.

– Саринкъа Ахтоловнё, рахёссай дё сонгун, соргонд, 
цёхгун цихт дёр, – загъта Беллё, конверт пъисмой хёццё 
ё сумочки ёфснайгёй. 

– Уомёй ёндёр лазё дё ма уёд, – бахудтёй Саринкъа 
ёма усми фёсте медёггойнёй дууё цихти рахаста цетени, 
– минкъийдёр мах. Устурдёри ба дё хёццё лассёнё го-
рётмё.

VI

Беллё ё дзурд нё фёссайдта. Къуёрей бонмё райони 
бастдзийнади косгутё Кёурёггини, Саринкъай хёдзарёмё 
телефон бауагътонцё. Уёдёй фёстёмё дууё силгоймаги, 
сё хабёрттё кёрёдзебёл нёбал сосёггёнгёй, ёргонёй 
дзорун райдёдтонцё. Геуёрги дёр, кёдёй фёззёги ахур 
кёнун райдёдта горёти университети, уёдёй фёстёмё 
бонё, уёддёр, еу хатт ёнё ёрдзоргё нё уидё Саринкъа-
мё.

Алли сабати ба гъёумё ёруаидё. Ё фёззинди Сарин-
къайёй нивгундёр ёма амондгундёр адёймаг нёбал уидё 
айдагъ Кёурёггини нё, фал ёнёгъёнё медхонхи дёр. Ге-

уёрги дёр ёй, уёд еуёрдёмё, уёд иннердёмё ё алли 
ёрцуди дёр ё хъури кёнунбёл фёууидё, раст, цума еу анз 
нёбал фёууидтонцё кёрёдзей, уотё.

Анз уайтёккидёр раевгъудёй. Геуёрги дуккаг курсмё ба-
цудёй. Ё каникулти рёстёги мёйё бауолёфтёй. Августи 
мёйё ба ин хуасё цёттё кёнунбёл раевгъудёй игуёрдён-
ти, Мурати хёццё, Уорс хонхи дёлвёзти. Сентябри Геуёрги 
ё ахурмё рандё ’й.

– Фенбёлун нё гъёуй, – еу бон ёрдзурдта Беллё Сарин-
къамё.

– Ёруайё, дё равгё кёд ёй, уёд, – загъта ин Саринкъа.
Беллё бабёрёг кодта Кёурёггин хёстёгдёр бёнттёй 

еуеми. Лёмбунёгёй балёдёрун кодта Саринкъайён е ’рцу-
ди сёр. Е дёр, – гъо, гъо – гёнгёй, ё хёццё исарази ёй. 
Беллё фёстёмё ку рандё ’й, уёдта ма ибёл ёхе медни-
мёр берё фёддес кодта: – Ци хъаурёгин, зундгин силгоймаг 
ёй, – зёгъгё.

Ци ёхца ин ниууагъта, уонёй Саринкъа куд ин фёдзёхст 
адтёй, уотё почти ци лотерей билеттё адтёй, уони ёгасёй 
дёр балхёдта.

– Ци кёнис уой бёрцё билеттёй, де ’хцай капеккитё цё-
бёл исафис? – дес кодта почти сёргълёууёг, – ёви сё ци 
фёккёнай, е дин нёбал ес?

– Ёхца ёхцабёл ёфтуйуй. Мёнё ёй фёстёдёр фёу-
уиндзёнё, еститё ку рамболон, уёд! Хъёбёр хуарз фунтё 
уинун райдёдтон, Мисирхан, а фёстаг рёстёги.

Почти хецау Мисирхан Саринкъамё цидёр ёнахури каст 
кодта. Байдзулдёй, уотемёй ин загъта:

– Куд фёззёгъунцё, уотё, Саринкъа, мёгури зёрдё фун-
тёй хъал! Урухдёр дарё дё дзиппё! – ё  къох ибёл ра-
къуёрдта.

– Ка ’й зонуй, ка ’й зонуй! – ниххудтёй Саринкъа. – Цъеутё 
фёззёги фённимайунцё!..

Кёурёггинбёл уайтагъддёр фёххабар ёй: Саринкъа 
дёс пачки лотерей билеттё балхёдта почти. Еу ёй иннемён 
хуёрзёнгорёггагау дессагён дзурдта... Мёйё раевгъудёй. 
Горётмё, сёумон автобусмё бахезгёй, си ци адён бадтёй, 
уонён бонхуарз загъта Саринкъа ’ма бадёнтёй еуебёл ёхе 
ёруагъта. Салам ин равардтонцё балци цёугутё дёр. 

– Дё фёндаг раст, Саринкъа, куд дё, ци ’рдёмё ра-
хуёстё? – табедзё ибёл кодта Михал, ё кёддёри ём-
кълассаг. – Рагёй дёр дё нёбал фёууидтон. 

– Горётмё цёун, Михал, кёдёй уёдёй ма. Мёйи размё 
къибилайдзаг лотерейтё балхёдтон ’ма сё нур ба...

– Фегъустон! Фегъустон! Мё зёрдё дин зёгъуй, Саринкъа, 
хуёдтолгё куд рамболай, уёдта ма берё ёхцатё, гъеууой! 
Нё хёстёгутёй еу лёхъуён ауалдзёги фёсарёйнаг хуёд-
толгё рамбулдта. Киристонгъёугкаг. Гъема дё Хуцау уомён 
ёмбал искёнёд. Мё зёрдё дин зёгъуй!

– Сек нё хёссун, Михал. Куддёр мё цанси ести бафтуйа 
хуарзёй, уотё дин хуарз коньякки авгё мёнбёл.

– Еунёгёй ёй ма баниуазё, Мишё! – кедёр дзурд цудёй 
фёстаг бадёнтёй.

– Идзагдар уё ку гъёуа, уёд мёмё фёдздзордзинайтё, 
– райгъустёй иннё гъёлёс. Сё медбилти идзулдёнцё, ка 
сёмё игъуста, еци бёлццёнттё дёр...

Кёурёггинмё фёстёмё цёугёй, изёйрон автобусмё 
фёстагдёр бахизтёй Саринкъа. Ё сумкёй исиста хъазар, 
сомехаг фондзстъалугин коньякки авгё, ухстбёл фезонёги 
хёццё, ёма сё Михалмё дётгёй, ё цёстё ёрникъулдта:

– Договор дороже денег, Мишё! Дё зёрдихатт, скъола-
дзау уогёй, куд хуарз адтёй, уобёл, аци бони уёнгё дёр, 
дууё зёгъён нёма ес!

– Естёбёл фёххуёст дё, Саринкъа? – ё лёвёрттё 
райсгёй, рафарста Михал, – гъосёй лёгъуз игъосун райдёд-
тон, ’ма минкъий гъёрдёр дзорё!

– Хуцауи размё гъёстагёй нё цёун мё къёсёрмё. Ци 
аст ёма дууинсёй анзей ёндёргъци фёккустон нури уён-
гё, уони еумё бафтаугёй дёр фулдёр капекбёл фёххуёст 
дён аци бон.

– Хаир капек дин уёнтё, Саринкъа! – коньякки авгё райгон 
кодта Михал, автобуси салони рагъёуёйттё гёнгёй, дзоруй: 
– Ци фёцёнцё, мё хёццё ниуазунмё ка гъавта е, ёма ме 
’дзагдар? – Еу къуар хъуртти си искодта ’ма ин фёстёмё ё 
сёр нихгёдта. Ё размё ’й ё цетени ниввардта, фезонёгёй 
ба искомидзаг кодта.

Саринкъай фарсмё ци туппуртё рёстёмбес ёнзти сил-
гоймаг бадтёй, е ёй ей усми рафарста ё фур цёмёдесёй:

– Саринкъа, ме ’нёгиризёй дё фёрсун, цёйбёрцё ра-
мбулдтай?

– Ци рёстёг ма фёццёрон, Дарицка, уой фагё мин уо-
дзёнцё, – худтёй Саринкъа.

– Цёмён уотё зёгъис, Саринкъа, нё рагъи дё ку нё да-
рён, миййаг. Цёргё кёнё, Хуцауёй дин цёйбёрцё уагъд 
рёстёг ес, уой уёнгё, – ёхе си иннердёмё разилдта Да-
рицка. Фёббостё ёй…

Михал бабёй ё ниуёзтё исиста:
– Дё цёрёнбонтё берё уёнтё, Саринкъа, ’ма сёдё 

анзи ёнёнезёй цёрё! – дзёбёх исёлвёститё кодта авги 
хъурёй. – Гъе нур бабёй мёнмё дёр цёрун ёрцудёй. – Ё 
цёсгон фегъёлдзёгдёр ёй, уотемёй дзоруй Саринкъамё:

– Эх! Ёдта! Нивтё иуарёгён ци загъдё уа! Гъуди ма ’й 
кёнис скъоладзауёй дёр дё куд берё уарзтон, уой, Сарин-
къа?!

– Куд нё ба ’й гъуди кёнун, Мишё!
– Мёхемё дёр уотё кёсидё! – ниуёзтё бабёй исхупп 

ласта. – Дёсёймёгтё ку фёцан, скъолай косун ку райдёдтай 
’ма дёбёл дзоргутё ку иссёй, уёд дё еу усми ёскъёфун 
фёндё дёр бёргё искодтон! Фал, зёгъун, Сафят ци фёу-
уодзёнёй?! – фарста равардтон мёхемё. ’Ма мё е ёр-
уорёдта. Хёларзёрдёдёр ёма ёгъдаугиндёр силгоймаг 
н’ адтёй Кёурёггини. Сафят, Сафят, мёхе мади хузён ёй 
нимадтон! – карз ниуёзтё ибёл бёрёг кёнун райдёдта. Ё 
цёститё дони разилдта. Ё зёрдё исхъурмё ’й бунтондёр. 
Авги хъурёй еу гёзёмё ёртагъта ё размё. – Ци бёсти дё, 
Сафят, уоми Нарти кёнти рёстити хёццё уо, Кёурёггини 
ахил ’ма дё кёстёртён ба сугъзёрийнё талатё исуадзё 
а-уёлион дуйнемё! – баниуазта ё гагидауёбёл. Искомидзаг 
кодта ’ма усми фёсте, Хуцау ё зонёг, ци дзёбёх фунти бай-
надёй, уонён. Уасгергий ковёндони рази райгъал ёй. Уоми, 
ё авги ма ци байзадёй, уой баниуазта. Кёурёггини уёнгё, 
ёхсирёй ёфсес сувёллонау, фёффунёй кодта ё бадёни...

Изёрёй, Саринкъа нёма ниххустёй, уотемёй имё Бел-
лё телефонёй дзурдта:

– Куд цёунцё нё гъуддёгтё, Саринкъа Ахтоловнё?
– Куддёриддёр бадзубанди кодтан, гъеууотё, – дзуапп ин 

равардта Саринкъа. – Мацёбёл тухсё.

– Гъема хуарз. Мёйё, дууё мёйей фёсте, еу дзурдёй, 
нёуёг анзи уёнгё цёбёл дзубандигонд ан, уони балхён-
дзинан. Хуарз?

– Хуарз, Беллё. Ёркёссёнён, исон-иннё бон ци дзор-
дзёнцё ами дёр адён, уомё...

– Ёркёсё, ’ма мин игъосун кёндзёнё, нур ба бал хуёрз-
ёхсёвё кёнё. 

– Хуёрзёхсёвё уо ду дёр.
Иннё бон Кёурёггин ёма ё фёрстёмё цёрёг адён 

ёнё мехцохёй зудтонцё, Саринкъа дзёвгарё ёхца ке рам-
булдта лотерей билеттёй, уой. Еу цалдёр адёймаги имё 
фёсарёфтёмё хёстёг ёфстаугор дёр ёрбацудёй сёхе-
мё.

– Бёргё уи неке раздахинё фёстёмё ревёдёй, фал 
фёткёмё гёсгё паддзахадё рамболёг адёнён ёхца мёйи 
фёсте дёттун райдайуй, – басин лёдёрун кодта Саринкъа.

Мёйи кёрони бабёй имё Беллё ёрдзурдта:
– Ес хуарз хёдзарё, Саринкъа Ахтоловнё. Хецён тургъё, 

Ирон театрмё хёстёг. Ёд времянкё, хецён цёлгёнёни 
хёццё.

Саринкъа фёццудёй горётмё. Белли хёццё бабёрёг 
кодтонцё хёдзарё. Ё зёрдёмё бацудёй, ’ма ибёл дууё 
нёбал загъта, уотемёй ёй балхёдтонцё. Беллё хёдзари 
ёлхёди гёгъёдитё Саринкъай номбёл искодта ’ма имё сё 
уотемёй равардта.

– Цёмёй дёмё, Саринкъа Ахтоловнё, мисхали бёрцё 
дёр ма фёззина гурусхё, гъома, мё зёрди ёндёр цидёр 
ес, зёгъгё, – ё медбилти худтёй Беллё, – Геуёргибёл дё 
ку бафёндё уа ё ниффинсун хёдзарён, уёдта ин лёваргон-
ди гёгъёди искёндзёнё. Зёрдёмёдзёугё хуёдтолгёбёл 
куддёр исцурёвёрё уон, уёдта ин уой дёр райссёнён. Дёу 
номбёл. Мё косгутёй ёй еске уёхе уёнгё, Кёурёггинмё, 
ниссордзёнёй. Геуёргийён ибёл, автоинспекций ёууёнду-
ни гёгъёди, ку дё фёндёуа, уёд искёндзёнё. Ёрмёст-
дёр имё дёгъёлтё, цалинмё хуёдтолгё тёруни праватё 
райса, уёдмё ма радтё, гъеууой корёг ба ди дён. Уёдта 
ма дин банки сберкнижкё искодтон ёртё миллионебёл Геу-
ёргий киндзёхсёвёрмё. Нури кёстёртё еугёндзон нёбал 
ёнцё. Ка ин ци зонуй, ё зёрди кёд ци ёрбафтуйдзёй, уо-

мён? Адён ба гъуди кёнёнтё, лотерей билеттё дёр ёлхё-
нун гъёуй рёстёгёй-рёстёгмё. Бадзубанди кодтан? – сё 
дууё дёр ниххудтёнцё, уотемёй Саринкъа, гъо, зёгъгё, ё 
сёр батилдта ’ма рафарста Белли:

– Зёгъгё ба ин ци кёндзёнён, ку мё фёрса, уёд?
– Кёмён?
– Геуёргийён.
– Геуёргийён, куд дзубандигонд адтан раздёр, уомёй 

уёлдай хъипп дёр нё!
– Зёрдё дёбёл ес, Беллё? Кёдмё ’й сайдзинан?
– Зёрдё мёбёл ес, Саринкъа Ахтоловнё, фал ма ё фиди 

мадё ма ё фиди фидё ёгас ёнцё, уой ма иронх кёнё. 
Ци нё фёууй? Нё ’й къулумпи кёндзинан. Уадзё ’ма ахури 
гъуддаг кёна идарддёр. Бон цёуй ’ма фарнё хёссуй ё хёц-
цё. Ести уодзёнёй...

Еу сабати, горётёй гъёумё ёрцёугёй, Геуёрги сё тур-
гъи баййафта нёуёг уорс «Жигули», ёхсёзёймаг модель. Ка 
нёмё ес, зёгъгё, къёразёй медёмё бакастёй. Саринкъа 
диванбёл бадтёй, киунугё ё къохти, ёндёр си неке ёрё-
стёфтёй. Бацудёй медёмё ’ма ’й ё хъури ракодта, уой
фёсте ба ’й бафарста:

– Куд дё, мамё, ци нёуёг хабёрттё дёмё ес? А-а, – ё 
къохёй къёразёмё раамудта, – тургъи ке хуёдтолгё лёууй?

– Дёу хуёдтолгё, нанай тикис, – Саринкъа ин ё къох ё 
усхъёбёл ёрёвардта.

– Гириз кёнун дёр хуарз ёй, фал ёцёгёй ба?
– Лотерей билеттё ку райстон, уёд мёбёл, гъуди ма ’й 

кёнис, ду, минкъийдёр нё гириз кодтай, – ё цёсгон низзу-
лунтё кодта Саринкъа, уотемёй стъоли раласгёй хуёдтолги 
гёгъёдитё исиста ’ма сё Геуёргий размё ёрёвадта – ёр-
кёститё кёнё дёхуёдёг, бёдолё!

Геуёрги сёмё ку ёркастёй, уёд ё фурцийнёй фёгъ-
гъёр кодта:

– Мамё! Кёурёггини, Хуцауистён, дёуёй крутойдёр 
адёймаг нёййес! – ё гъёбеси фелваста Саринкъай ’ма ё 
хёццё уати цалдёр зилди ёркодта. 

– Мё сёр мёбёл разилдёй! – ницъцъест ласта Саринкъа. 
– Ёрмёуадзё, бёдолё, зёнхёмё!

Геуёрги ёй диванмё ёруагъта ё гъёбесёй. Саринкъай 

уоди рагёй дёр уёхён ёхцёуёндзийнадё некёдбал рай-
гурдёй. Идзулдёй, уотемёй ма раласгёй хёдзари гёгъё-
дитё дёр исиста. Уони дёр лёхъуёни размё ёрёвардта.

– Ёмдзёрёнёй, бёдолё, нёхе хёдзарёмё баййевун 
ёй нур дё бон, кёд дё фёндуй, уёд. Кёми дин ёнцондёр 
уодзёнёй?

– Дессёгтё ёма тёмёстё! – ё цёститёбёл них-
хуёстёй Геуёрги, – айдагъдёр, мёнмё гёсгё, аргъёутти 
фёууй уотё!

– Устур хъаурё ес лотереи билеттёмё, ёрмёстдёр 
еу гъуддаг ес, – ёхе фёттузмёг кодта Саринкъа. – Цалин-
мё шофери праватё райсай хуёдтолгё тёрунмё, уёдмё 
дёмё, бёдолё, дёгъёлтё нё ратдзёнён. Дё зёрди дёр 
ма ёрёфтуйёнтё!

– Коргё дёр сё нё ракёндзёнён, – загъта Геуёрги, – 
ДОСААФ-и скъола Университетмё хёстёг ёй. Изёйрон
къуармё мёхе ниффинсун кёндзёнён ’ма мёмё маййи 
мёйи праватё уодзёнёй...

Геуёрги ёртиккаг курсмё бахизтёй. Райста праватё дёр, 
уотемёй ёрцудёй гъёумё. Ё каникулти рёстёги скъолай 
нёуёг рауагъдонтёй еу кизгёбёл ё цёстё ёрёвардта. 
Анютё бацудёй медицинон училищемё. Ёртё анзей фёсте 
Геуёрги дёр, Анютё дёр каст фёцёнцё. Дипломтё райстон-
цё, уотемёй ёрёздахтёнцё сё райгурён Кёурёггинмё. 
Кизгё косун райдёдта фельдшерёй амбулаторий, Геуёрги – 
скъолай ахургёнёгёй историбёл. Фёззёги киндзёхсёвёр 
исаразтонцё. Анзи фёсте син Ритё райгурдёй. Саринкъабёл 
дёр уёдмё ёвдай анзи исёнхёст ёй. Кёд ма ’й уорёдтонцё 
ё кусти, уёддёр ин уадзгё рауадёй. Минкъий Ритёмё е ’гас 
хъауритё дёр исаразта. Ё гъёбес, куд фёззёгъунцё, уотё, 
Ритён авдёнё иссёй. Иннё анз ба сёмё лёппоигурд дёр 
фёззиндтёй. Биццеу ё къёхтёбёл цёун райдёдта анзмё. 
Саринкъа Геуёргийён сувёллёнтти хёццё ёхе горётмё 
рёстёгёй-рёстёгмё фёлласун кёнидё ’ма си еу къуёре 
бауолёфиуонцё. Геуёрги фёстёмё, Кёурёггинмё ку ран-
дёуидё, уёд минкъийтёмё фёззиннидё Беллё берё гъа-
зёнтё, рёзё ’ма адгийнёгти хёццё. Цийнёй сёбёл ёхе 
мардта алли хатт дёр. Дууё силгоймаги дёр, хебёраги зёр-
дёй-зёрдёмё хабёрттё кёнунёй ёфсес нёбал зониуонцё 

ёрталинги уёнгё, кёддёри ахургёнёг Саринкъа,  ’ма ё кёд-
дёри ахурдазу, Беллё. Цард сё уотё хъёбёр ёнгон исбаста 
кёрёдзебёл, иннё, адёгон, адёнмё ка нё зиндтёй, ё еци 
федар рагъи уаргъхёссён къёзбитёй...

Саринкъамё, сувёллёнти хёццё Кёурёггинёй горёт-
мё ё еу уёхён фёццуди, фёссехуарафони фёззиндтёй 
Беллё. Сабитё ма сё гъар хуссёнти, сё тёккё адгиндёр 
сёумон фунти хъёлбеститё кёнгёй, хурхурёй хустёнцё... 
Дуарёй сёмё медёгкаг уатмё еу каст бакодта ё медбилти 
ходгёй, фал сё игъал кёнун ба нё бауагъта Беллё. 

– Фёскуст, нёхемё цёугёй сё рабёрёг кёндзёнён, нур 
ба бал хуссёнтё, – загъта Беллё, ё къохти ёнгулдзитё рау-
уёрдё-баууёрдё кёнгёй. Саринкъа ин ё цёсгон, ё дзурди 
уаги, цёбёлдёр ке катай кёнуй, Беллё, уой ёнёбафеппай-
гё нё фёцёй. Ё цёститёмё ин ёдзинёг кёсгёй, диванмё 
къохёй раамудта цурд-цурдёй.

– Ёрбабадай мё рази, ’ма, ци ёрцудёй, уой мин лёмбу-
нёг радзорё, – загъта Саринкъа, – куд фёдздзорис, уотё! 
Маци мёбёл басосёг кёнё!

Беллё исбадтёй ё фарсмё. Ё сумочкёй газет исиста ’ма 
’й, Саринкъамё дётгёй, дзуапп равардта:

– Цуппёрёймаг фарси, горёти фудбёллёхтё ёрцуди 
игъосунгёнуйнёгти... Саринкъа ё кёсёнцёститё бакодта 
’ма кёсунбёл фёцёй: «Газ ёнёцёстёфёддарёгёй бай-
задёй ’ма ёмбесёхсёви исрёмугъта баллон. Фёммард 
ёнцё рацёргё хёдзари хецау Жужунаури Ладо ёма ё бий-
нойнаг»...

– Кёд махён, Беллё, нё къохти баст фёууёгъдёдёр 
уодзёнёй ардигёй фёстёмё, уёддёр хабар ба лёгъуз 
хабар ёй. Дёлё кёнён, уёлё кёнён, уёддёр, тогёй ба 
етё дёр Геуёргийён ёхе ёнцё. Уёдта нё дигорон адёни 
царди фёткё ’вёрди нё ’й, ёма некёд адтёй, еске зиани ха-
бар фегъосгёй, байгъёлдзёг ун, ёппун ёй кёд нё уарзтай, 
уёддёр. Алкёмён дёр нин нё Хуцау ёй тёрхонгёнёг. Мах 
бёллах сёбёл нёййес не ’Скёнёги размё. Рохсаг уёнтё, 
– е ’нгулдзё ё билтёбёл бамбёлун кодта, – Геуёргийён, 
Беллё, хъипп дёр нё! – ё кёсёнцёститё ё размё газет-
бёл ёрёвардта Саринкъа. Беллё ё сёр аразий тилд бакод-
та, уотемёй ё кустмё рандё ’й...

VII

Адёни царди хуёрзёрдёмё ёййивддзийнёдтё ку ис-
берё унцё рёстёгёй-рёстёгмё, уёд алкёддёр цардён 
ё уагё дёр къёпхён уёлдёрмё ёнёсхезгё нё фёууй. 
Хуёнхбёсти адёни цард, ё фёстугъдон уавёри хёццё 
рабаргёй, фёстаг рёстёги, еу нё, фал цалдёр къёпхё-
ни фёббёрзонддёр ёй. Еузёрдонёй Кёурёггини цёргутё 
исбёрёг кодтонцё Фидибёсти Устур тугъди гитлерон фа-
шистёбёл фёууёлахези 60 анзей бёрёгбон. Нё феронх 
ёнцё, тугъди циренкалгё будуртёй фёстёмё ё хёдзарё-
бёл ка нёбал исёнбалдёй, уони дёр. Сё рохс ном син имис-
тонцё хеуонтё ’ма гъёуккёгтё. Скъолай тургъи ба син сё 
еумёйаг циртдзёвён, рёсугъддёр дидингутё ’ма веноктёй 
исфёлгонц кодтонцё.

Иннё мёйи гъёуи скъолай фёстугъдон 60-аг юбилейон 
рауагъдмё, Беллё, куд спонсор, уотё бабёй берё алли-
хузон лёвёрттё ёрцёттё кодта скъоладзутён. Рауагъди 
бёрёгбони сё ё хёццё ёрласта Кёурёггинмё. Скъолай 
азгъунсти ёмбурдгёнён зали рауагъдонтё сё аттестатти 
хёццё райстонцё Белли лёвёрттё дёр.

Райони ахуради хаййади сёргълёууёг зёрдиуагон арфи-
тё фёккодта скъолай директорён ё берё ёнзти хуарз кусти 
туххёй. Лёваргонд ин ёрцудёй устур хузгин телевизор ёма 
хузесён аппарат, уотемёй ёй, еумёйаг къохёмдзёгъди хёц-
цё, ё карё куд амудта, уотё, пенсимё рафёндараст кодтон-
цё. Скъолай нёуёг директорёй нисангонд ёрцудёй Геуёрги.

Беллё еу усми фендёбилё ’й залёй, куд ёй неке ёрё-
стёфтайдё, уотемёй. Ё хуёдтолги ёхе багёлста ’ма хуёр-
зёнгорёггаг ниццудёй Саринкъабёл. Сё нёуёг игурд Ав-
дани авдёни баст куд фёцёй, уотемёй ёй баййафта. Са-
биййён, авдёнёмё батёгёнгёй, ё хёццё рагъазта, уой 
фёсте ба рахабар кодта, Геуёргий директорёй ке ниввард-
тонцё, уой. Саринкъай цёстисугтё, авдёнё уозгёй, ё фур 
цийнёй феймёхстёнцё. Беллё ин сё ё къохмёрзёнёй 
расёрфта.

– Мацёбёл тухсай, Саринкъа Ахтоловнё, Геуёргийёй 
хъёбёр хуарз директор рауайдзёнёй. Ёууёндё мёбёл. 
Тагъд ёй дёхуёдёг дёр дёхе цёститёй фёууиндзёнё!

– Исарёхсдзёнёй, ёнгъёлис?
– Сувёллёнттё куд ёнтауй, уомёй хатдзёг ку кёнон, 

уёд имё дё зёрдё ма дзорёд, – ниххудтёй Беллё. Сабий-
йён раба кодта, – ёццёйнё, Авдий, раст нё зёгъун? Дзоргё 
кёнай, бёдолё, – cувёллон ин цума ести балёдёрдтёй, 
уотё ёхецён цидёртё бадугъ-дугъ кодта. – Игъосис имё, 
Саринкъа Ахтоловнё? Авдий мё хёццё исарази ёй! – ций-
нё кодта, сувёллони фий е ’нгулдзёй фёлмён радауё-ба-
дауёгёнгёй.

– Ой! Беллё, Беллё! Амонун дин ёй нё гъёуй, адёни 
сёргълёууёгёй куд зин косён иссёй, уой. Куд иннетён 
берё рауёнти, уотё ами дёр ахургёнгутён анзи ’рдгутё 
мизд фист не ’рцёуй, ’ма син уотемёй ци кёнгё ’й? Цёмёй 
даронцё сё бийнонтё? Иннердигёй, аци ёнёхаири тугъд... 
Террористтё сё терактти хёццё... Гурдзий ёносон ёвзедён 
миутё нё Хонсари адёнмё...

– Берё нёма косуй нё нёуёг президент, фал имё ё рай-
дайёнёй абони уёнгё хуарз фезмёлд ес. Фёббабёй раст 
уодзинан, – загъта Беллё ’ма Авдиййи росён раба кодта, – 
нур ба мё цёун гъёуй. Муртази нёфёразгёй ниууагътон, 
’ма имё мё зёрдё ёхсайуй.

– Мадта мабал дзебёл кёнё, Беллё. Ку ’схъёртай уёхе-
мё, уёдта мёмё ёрдзордзёнё. Ма ди байронх уёд!..

Фарсбёл, Геуёргий хузи рёбун сахатти фатгутё ёхсёй-
вон цирагъи рохсмё ёмбесёхсёвё амудтонцё. Саринкъа, 
Беллёй хабармё ёнгъёлмё кёсгёй, ё къохтёбёл ё сёр 
ёруагъта, уотемёй кёркуасёнтёмё стъоли сёргъи фёф-
фунёй кодта. Ку райгъал ёй, уёд ма хорискасти уёнгё бан-
гъёлмё кастёй, уёдта нёбал ниггац кодта. Ёхуёдёг дзён-
гёрёг рарвиста Беллёмё. Иннё кёронёй телефони хётёл 
неке иста. Еу усмё ин ё дут-дутмё фегъуста, фёстёмё ёй 
ёрёвардта. Ё уод, е ’гас бауёрёй дёр, Саринкъа цума ци-
дёр фудёрцуди бёллах ёнкъарун райдёдта ёваст, уотё 
фёггурусхё ёй ёхебёл: 

– Хумётёги ёнё ёрдзоргё нё ’й Беллё. Муртазбёл 
маци ёрцёуёд, – ё гъудитё ин ё уод, арви сау фудёнкъа-
рён стъалуй бёрзондмё исесгёй, зёнхёмё фёстёмё ёр-
хезун берё рёстёг нёбал уагътонцё, – надён ё уёргъцёй, 
ё дёргъцёй неци игъаугидёр ес. Хуёдтолгё ёскъёргёй, 

ёхебёл макёми маци ёрцёуёд! Лёгти изёд дё, Беллё, 
ё рахес базури буни дарёд! Муртаз дёр, кёд ё ёстай ан-
зей сёрти ракастёй, уёддёр, уой дёр Устур Еунёг Хуцау 
ё сёдё анзебёл исёнбёлун кёнёд! – кувта ёхемеднимёр 
Саринкъа Хуцаумё ёма Лёгти изёдмё, ёхебёл дзиуёрттё 
ёфтаугёй бони райгъали...

Берё рёстёг нёбал рацудёй, уёдта райгъустёй теле-
фони дзёнгёрёг дёр. Ё къохтё зир-зир кодтонцё, уотемёй 
хётёл исиста Саринкъа ’ма загъта:

– Ал-ло! Игъосун дёмё!
Беллё ин фегъосун кодта, изёрёй сёхемё Муртази, Изе-

ти уати балёгъуз ёй, уотемёй сиребёл бадгёй, исёййафта. 
Тагъд ёнхуси хуёдтолги ёй сёйгёдонёмё фёлластонцё. 
Уодхар кёнуй. Ё кеми нёбал цёуй. Цёй фёдбёл, ё нез ци 
ёй, уой ба ин анализтёй исбёрёг кёнунбёл архайунцё дох-
туртё. Ё размё ин неке уадзунцё реанимаций палатёмё...

Муртаз дууё къуёрей фёцёй сёйгёдони ёнё уёлдай 
рёвдзёдёргёнгёй.

– Цёуй ибёл ёнзтё. Аст ёма си ёртинсёй анзи ба тама-
кудумёг ёй. Рёугутё ибёл нёбал ес. Басугъдёнцё. Тама-
куй скъорёй игёр дёр ниццироз ёй. Бауёр рист ёма хуссё-
ги хуастёй уёлдай нецибал есуй ёхемё. Хуцауёй ма ин ци 
рёстёг уагъд ес, уой уёхе хёццё, уёхе астёу ку рарвета, 
уёд хуёздёр уодзёй сёйгён. Табу Хуцауён, берё хуёрзтё 
имё ес. Разиннуй уёхёнттё дёр, ёма, дохтуртёмё хуасё 
кёмён нёбал фёууй, уонён дёр хатгай банхус кёнуй, – ба-
лёдёрун кодтонцё дохтуртё Беллё ’ма Викторён.

Муртаз ёзмёлунгъон, дзорунгъон, хуёрунгъон нёбал ад-
тёй, уотемёй ёй хёдзарёмё ёрбаластонцё. Дохтур ёма 
ин гъудгёнёг байхуёрста Беллё... Амистъоли мёйи райдай-
ёни ба ёрдзурдта Саринкъамё:

– Муртаз хъёбёр ёрлёгъуз ёй, ’ма нё фембёлун гъёуй.
– Ёруайё, кёд дё равгё ’й, уёд. Кенё ба Геуёргийён 

исдавун кёнон мёхе горётмё.
– Нё-нё! Исон дёмё мёхуёдёг зиндзёнён...
Сёумё, хор дзёвгарё исхизтёй арви рёсог цъёх гъё-

бесмё, уотемёй Беллё балёудтёй Кёурёггини Нёргион-
тёмё. Берё фёццийнё кодта кёстёртёбёл. Алкёмён 
дёр си, ё карё кёмён куд амудта, уёхён гъазён лёвёрт-

тё искодта. Усми фёсте, бийнонти хёццё цай цумгёй, Ге-
уёргимё ёхе бахатта:

– Геуёрги, мё цуди сёр е ёй, ёма скъоладзаути уолё-
фён рёстёг ё кёронмё фёххёстёг кёнуй. Куд нёуёг ди-
ректор, уотё дёмё, куд спонсор, мёхе хатун, нёуёг ахури 
анзмё скъола ци гъёуагё ёй, уони мин ку ниффинсисё еу 
тъафёбёл. Финсёндзаумёуттё, киунугутё, тетрёдтё... Еу 
рауён бал фёндзай цъилини ’ма дууё сёдё электрон лам-
почки фёммадзал кодтон. Кёд скъоладзаутёй еске уёледа-
рёс, къахидарёс гъёуагё ’й, уёд уой дёр исбёрёг кёнё 
дё финстёги, ’ма сёмё ёхцай капеккёй фёккёссёнён. 
Гъе, уёхён хабёрттё...

– Хуарз, Беллё Мухарбековнё, – ё сёр батилдта, бай-
дзулгёй, Геуёрги, – арфиаг уо! Кёд ёма цёмёй бафеддзё-
нёй Кёурёггин дёу берё хуёрзтё!

– Цанёбёрёг хуёрзтё фёддён, – ё къох ракъуёрдта 
Беллё. – Берё уарзун Кёурёггин ’ма мёхе ихёсгинбёл ни-
майун, ци мё бон ёй, уомёй фёккёсунмё.

Геуёрги фестадёй ’ма Анюти къохбёл исхуёстёй, уоте-
мёй ин загъта:

– Цёуёнай, хуарз кизгё, мё хёццё иннё уатмё, ’ма 
дёмё ци дзорон, уой финссёнё...

Дууё уоси хебёраги ку райзадёнцё, уёд Саринкъа ра-
фарста Белли:

– Ци ’рцудёй?
– Игъосё лёмбунёг, – Геуёрги ’ма Анютё иннё уатмё ци 

дуарбёл бацудёнцё, уомё ё цёстё даргёй, загъта Беллё. 
– Муртази сёйгёдонёй ку ’рбаластон, уёд ёхе хуссёни хъан 
кёнун нё бакумдта нёхе уати. Цёф сирд куд фённеуй, уотё 
неун райдёдта, цалинмё ’й Изети уати нё ниввардтан, уёд-
мё. Ци имё фёдздзорун, уой игъосуй, ’ма мин ёй ести хузи 
балёдёрун кёнуй. Кёми – ё цёстити ёрёхгёдёй, кёми – 
е ’рфгути, ё билти базмёлдёй. Фёстаг ёртё бони дон дёр 
нёбал баниуазта. Ё цёстисугтё ё ростёбёл сауёдонау ур-
дугмё уадёнцё. Бафарстон ёй, ци кёнис, нё лёг, мёлунёй 
тёрсис? Нё, зёгъгё, мин балёдёрун кодта. Мадта, зёгъун, 
миййаг, Изетё ёй дё тухсти сёр? Гъо, зёгъгё, мин уой дёр 
е ’рфгути базмёлдёй балёдёрун кодта. Мё зёрдё уотё ис-
хъурмё ёй, ’ма ин зёгъён дёр нёййес. Ратонунмё ’й берё 

нёбал гъудёй. Мё катаййи, мё уоди лёмёгъдзийнадёй ин 
иской кодтон кизги биццеу, кёд ё мадё нёбал ёй, уёддёр 
ёгасёй ке байзадёй, уой. Кёд мин бантёса, уёд ёй нёхемё 
дёр ёрбахондзёнён, ёма ’й фёууиндзёнё дёхе цёститёй. 
Лёг цума нёуёгёй райгурдёй, уотё исёрттивтонцё ё цёс-
титё. Ё цёсгон цардхуз райста. Изёрёй ёхсирбёл касё 
дёр, ёнё уёлдай ниууадзгёй, бахуардта. Нур ба ’й нёбал зо-
нун, ци кёнгё ёй, уой. Мёхемё мёстёй мёлун райдёдтон...

Саринкъа ё къохтёй ё цёсгон бамбарзта. Еу усми, е ’рфгу-
ти дууё къёлёти ё тёрнихи бёрёгастёумё исесгёй, загъта:

– Беллё! Мё дзёбёх зундгин кизгё! Алци дёр бабёй 
хъёбёр раст бакодтай! Зонён ёй, берё рёстёг Геуёргийён 
кёмёй тарстан, етё уёлиуон дуйнеййи нёбал ёнцё. Рохсаг 
уёнтё! Дё дзубандимё гёсгё Муртазён дёр берё рахёс-
сён нёбал ес. Уомё гёсгё ба, Хуцау нин ниххатир кёнёд, 
ё зёрди ё царди берё бёнтти ци уёззау уаргъ фёххаста, 
уой ин исесун гъёуй ё фёллад уодёй, махён дёр мёрдти 
бёсти ёфсапё уодзёнёй. Ести ёргъуди кёнё, Беллё, ’ма 
Геуёргий хонё дё хёццё, е ба ’й ё баба фёууина, цалинмё 
ма ё уод ё медёги ёй, уёдмё. Ёрмёстдёр ди уой корёг 
ба дён, ’ма Геуёргийён дёхе ма раргон кёнё. Еци рёстёг 
нёма ралёудтёй. Хуарз? – Беллё ё цёститё дони разилд-
та, уотемёй Саринкъай ё гъёбеси ниттухта. Саринкъа ин сё 
ё къохёй фёлмёнгомау расёрфта. 

Ёрбацудёнцё Геуёрги ’ма Анютё. Ци ниффинстонцё, 
уой Беллё райста. Ёримёкёститё кодта ’ма бафарста:

– Кёд ма уи ести феронх ёй?
– Ци уа, е хуарз, Беллё Мухарбековнё, – бахудтёй Геуёрги.
– Мадта хуарз, – ё сёрёй ёркувта Беллё, – тагъд рёс-

тёги дёбёл ёмбёлдзёнёнцё, Геуёрги, нур ба ёз дёр цё-
уон, мё хёдзарё байагорон.

Рацудёнцё хёдзарёй. Анютё сувёллёнтти хёццё дзат-
мабёл райзадёй, Геуёрги ’ма Саринкъа ба Белли гъёунги 
уёнгё раефхастонцё. Беллё хуёдтолги рабадтёй, фал ма-
тор не ’ркуста. Ё гъур-гъур иссёугёй, еци ёваст фёгъгъос 
ёй. Беллё ма ’й еу ёвзурст ракодта ёркосун кёнунмё, уёд-
та рахизтёй ’ма дзоруй Геуёргимё:

– Нё ’й лёдёрун, ци кёнуй, уой. Ёримё кёсай, дё Ху-
цауи хатирёй.

– Бёргё ’ймё ёркёсинё, – батухстёй Геуёрги, – фал 
фёсарёйнаг хуёдтолгитён «му» дёр неци лёдёрун, Бел-
лё Мухарбековнё.

– Нёхе механик ёма имё электрик ёрветгё рауайдзё-
нёй горётёй, фал уордёмё ци мадзалёй исхъёрта адёй-
маг. Автобус ба изёрёй раздёр ку нё уодзёнёй, – багузавё 
кодта Беллё.

Саринкъа, ё къох Геуёргий усхъёбёл ёрёвёргёй, имё 
исдзурдта:

– Биццеу, ёркосун кёнё дёхеуон ёма ’й исхъёртун кёнё 
сёхемё!

– Дзурд дёр ибёл нёййес, мамё! – хуёдтолги дёгъёлтё 
ё дзиппёй фелваста ’ма ’й тургъёй гъёунгёмё фендёбилё 
кодта. Беллё рабадтёй ’ма ранёхстёр ёнцё...

Горёти ’й Беллё сёхемё бахудта. Сёйги уёнгё Изети 
уатмё бацудёнцё.

– Куд ёй нё лёхъуён, Аидё? – Муртазмё амонгёй, Бел-
лё рафарста, сёйги размё ци силгоймаг бадтёй, уой.

– Куд фёууй, уотё, – дзуапп ин равардта Аидё.
– Мадта нин, Аидё, ма базийнадё кёнё, уотемёй фёйнё 

кофей ’ма бутерброди къалбаси хёццё ракёнё, куд фёккё-
нис, уотё.

Аидё бацудёй цёлгёнёнмё. 
Беллё хуссёнбёл сёйги дёлфёдтё исбадтёй ’ма ’ймё 

дзоруй: – Аци лёппо ба, кёмёй дин дзурдтон, е ёй. Хонхи, 
спонсор ци скъолайён дён, уой нёуёг директор. – Сёйги 
мёллёг ёнцъулдтё цёсгон ке фёййирддёр ёй, е ибёл 
уайтагъддёр рабёрёг ёй. Беллё фестадёй ’ма Геуёргий 
гъоси цидёр бадзурдта. Еци фёдёй е дёр сёйги сёргъёмё 
бацудёй. Ёхе имё ёргубур кодта ’ма ин ё къохтё ё дёла-
гисти бацавта, уотемёй ёй арёхстгай хуссёнёй хёрдмё ё 
гъёбеси исёргъувта. Беллё ин ё бёзтё ку сцагъта, уёд ёй 
фёстёмё ё нивёрзёнмё сабургай ёруагъта.

Муртази цёстисугтё ё фёлмён базмё урдугмё лёсён-
тё кодтонцё, уотемёй ба, цума, цёбёлдёр цийнё кодта, ё 
бакаст уотё амудта. 

– Ку ин фенцондёр уй, Геуёрги, уёд ё цийнёй ёрба-
хъурмё уй ’ма искёуй, – загъта Беллё ’ма сёйги ростё, къох-
мёрзён рацъифёгёнгёй, расёрфта. – Ести дин фенцондёр 

ёй аци бон? Сёйги цёсгонбёл Белли фарстай фёсте ё
медбилхудт арви гъогау рабёрёг ёй, ’ма си дзёвгарё рё-
стёг нёбал ёндё кодта.

– Уё хуёруйнаг цёттё ’й, – ёрбайгъустёй Аиди дзурд 
цёлгёнёнёй, – рацотё!

Ку ракомидзаг кодтонцё, уёд Беллё еу тумбочкёй мин-
къий сау сиуин къаробкё райста. Байгон ёй кодта ’ма ’й Ге-
уёргимё ёвдесуй:

– Мёнмё гёсгё, аци предохранительтё, мах ка гъёуй 
уёхёнтё ёнцё?

Кёддёр ма мёбёл ауёхён цау адтёй.
– Нё зонун, Беллё Мухарбековнё, – ё усхъитё ёхемё 

ёнгон ёрбалхъивта Геуёрги. – Дёхуёдёг сёмё дёснидёр 
гъёуама уай.

– Атё ёнцё, атё! – загъта Беллё, – техник дёр ёма нё 
электрик дёр нёбал гъёуй. Фёстёмё цёунёй нё барё ес!..

– Хатир бакёнё, фал дёмё фарста радтун ёмбёлуй, 
Беллё Мухарбековнё? – бафарста Геуёрги, трассёмё ку 
рахизтёнцё горётёй, уёд.

– Табуафси. Бафёрсай.
– Ци кёнуй дё фидё? Ци ёй ё нез?
– Мё фидё нё ’й, – ниххудтёй Беллё, – Муртаз мё цар-

ди ёмбал ёй. Тамакуй скъорё ин ё рёугутё ’ма игёртё 
басугъта. Е ба дин ё незихатт...

Саринкъай, Авдий ё гъёбеси, уотемёй хёдзари размё 
гъёунги бадёнбёл бадгёй ёрбаййафтонцё. Цалинмё Ге-
уёрги ё хуёдтолгё тургъёмё кодта, уёдмё Саринкъа ра-
фарста Белли:

– Куд рауадёй уё фёццуд?
– Куд дзурдгонд адтан, уотё. Геуёрги ёй ё гъёбеси ку 

исёргъувта, уёд Муртази цёсгонбёл рабёрёг ёй фиццаг 
бакасти дёр, е сёргъувёги ё кизги фурти ке бафёсмардта, 
е. Ёнё мёнгёй зёгъун. Зёгъун мё бон ёй, уёззау дор ё 
зёрдёй рахаудтёй ’ма ’й нёбал тухсун кёнуй. Фёууидта нё 
кизги бёдоли. Геуёрги дёр нецёбёл ма фёггурусхё ’й не-
рёнги, уотё мёмё кёсуй.

– Хъёбёр хуарз, – Авдиймё идзулгёй, загъта Саринкъа, – 
Геуёрги неци ма зонуй, Авдий ба нё нё рауёйё кёндзёй, кёд 
ести фегъуста, уёддёр. Нур ба цёуён медёмё. Киндзё уе 

’рцудмё хъёбёр дзёбёх тёнцъарё дзёхёрагунтё ракодта.
– Хёлар, ка бахуёра уомён, – загъта Беллё, тагъд изёр 

кёнун райдайдзёнёй, мён ба ма дууё сахатти надбёл цёун 
гъёуй, – Авдиййён раба кодта. Хуёдтолги мотор ёркуста. Усми 
фёсте, гъёунгёй устур надмё баздёхгёй, Саринкъай цёстён-
гасёй хуёнхти къёдзал-мудзул фёззелёнти ёрбацидёр ёй.

VIII

Саринкъа сё дзатмабёл буйнаг ходтён кезё цопп исит 
кодта, уотемёй имё телефони дзёнгёрёг райгъустёй. Ба-
цудёй медёмё, хётёл исиста:

– Ал-ло, кёци дё, игъосун дёмё.
– Ёз, Беллё дён, Саринкъа Ахтоловнё.
– М’ артиуазал! Дё гъёлёси уаг мёмё, Беллё, хуёрзтёй 

нё кёсуй! Сёйгё ести фёдтё?!
– Ёдосё ёхсёвё дууё сахаттебёл Муртаз рацох ёй...
Саринкъа ёваст хабарёй ракуддёртё ’й. Ё бауёри нир-

ризтёй, е ’взаг ё коми расор ёй ёма еу усмё дзурдгъон 
нёбал адтёй. Уёддёр ма ’й ё сёр ба ахёста, уёхён ёваст 
хабар райгъосгёй, ци зёгъгё фёууй, уой. 

– Фёррохсаг уёд, – фёсос гъёлёсёй загъта Саринкъа, 
– кёд ёй ё зиани бон ба?

– Иннё бон. Хабар Кёурёггини, бабай ёмхуёрифурт, 
Михалетёмё уодзёнёй. Автобус ба ардигёй мёхуёдёг 
ёрветдзёнён. Зонун ёй, нё уарзта Муртаз Кёурёггинмё 
цёун. Уомё гёсгё ба мё зёрдё некёбёл фёхходдзёнёй. 
Ке равгё куд уа, уотё кёндзёнёй...

Гъёубёстё, Белли сёр нимайгёй, автобус ёма цалдёр 
хуёдтолгемёй фёццудёнцё сё сиахси зианмё ’ма ин, куд 
фёууй уёхён гъуддаги, уотё сиахси ёгъдау дёр искодтонцё. 
Мёрддзогойни хёццё адтёнцё Саринкъа ёма Геуёрги дёр.

Рёстёги ёфсоргъ уорамун некёмён ёма нецёмён ко-
муй, уотемёй ё цуди кой идарддёр кёнуй. Кумё, уомён дёр 
неке неци зонуй. Зонён ёрмёстдёр, размё ке тундзуй, уой...

Авд анзи исёнхёст ёй Геуёргий кизгё Ритёбёл. Ёрфес-
тёг ёй сё къёсёрмё зёрдёвёрён мёйи фиццаг бон. Куд 
берё фёббёлдтёй, куд берё ё били цортё фёххуардта 
Саринкъа еци бони ёрцудмё.

Ё киндзё Анюти хёццё къёбёл арёзтёй Рити исёнбё-
лун кодтонцё скъолабёл. Фиццаг хатт, фиццаг къласмё. Ка 
нё бадаруй ё зёрдёбёл ё царди еци рохс бон ё рамёлё-
ти уёнгё дёр. Фиццаг хатт, фиццаг къласмё. Фиццаг дзён-
гёрёг, фиццаг урокмё. Фиццаг ахургёнёг... Адёймагён ё 
карёмё бацёугёй дёр ци берё рёсугъд ёнкъарёнтё нё-
уёгёй ёригъал кёнуй ё зёрди еци евгъуд рёстёгёй...

Мадё-Майрён ёма Алаурди, нёуёгигурд сувёллон ав-
дёни ци хёдзари уозун райдайунцё, уоци къёсёрёй рёс-
тёгёй-рёстёгмё, ёнёмёнгёй, кирё дёр ёнё рахёсгё 
нё фёуунцё Нарти кёнтёмё. Уёхён ёмбесонд байзадёй 
нё зундгин рагфиддёлтёй. Бафтауён дёр имё неци ес. 
Неци си ес рагёлдзён дёр. Зундгин адтёнцё. Уингё дёр 
идардмё кодтонцё. Сек хёссун сёбёл некема бон иссёй 
дзамёнттёй нёуёг фёлтёрти уёнгё...

Муртази зиани фёсте, Саринкъай зёрди тёгтёбёл тас-
дзийнади азар дууё ёносей фёлдзауён дзамани1 ёмёнтъе-
ри ёййивддзийнёдтёй ёхецён фёлмён листён никкодта.

Усмёй-усмёмё йбёл ё хур-хур иссёуидё. Цубур рёстёг-
мё силгоймагён нарёг уод ё хуарз фусун иссёй. Ёндёмё ра-
тёрун ба ин Саринкъа нёбал хъаурё кодта. Ё бийнонтё ибёл 
нецёмёй ма гурусхё кодтонцё, фал ёхуёдёг ба ёвеппайди 
мёлётёй тёрсун райдёдта. Цёмён, уобёл дзуапп раттун-
гъон дёр нёбал адтёй. Дзуапп ба алкёддёр, алли бон дёр 
ё фарсмё уидё – Геуёрги! Еу уёхёни ’й дё рёбун исбадун 
кёнё. Фёдздзорё Беллё ’ма Виктормё, уотемёй ин ёрдзорё 
алци дёр. Райдёйёнёй кёронмё. Ка ёй ёма кёцёй ёй. Е ба 
базона, зёнхёбёл ма ин, еу тог, еу стёг ке хёццё ’й, уёхён 
адён дёр ес! Цёмёй ё мади мади Беллё Мухарбековнё ма-
бал хона, фал – нана! Цёмёй ё мади ёнсувёр Викторён, куд 
хуёри фурт, уотё царди медёгё астёуккаг цёгиндзё исуа, сё 
сувёллёнттё ба се ’дарддёри царди кёрёдзей зононцё ёма 
нимайонцё хуёртё ’ма ёнсувёртёбёл. Фал... Тёрсгё кодта 
Саринкъа. Тарстёй, Геуёрги ибёл ё зёрдихатт ку исёййева, 
уомёй. Еуёй-еуети царди куд рауайуй еуёй-еу хатт, уотё... Го-
рётмё ин ку рандё уа, хуёздёр цардмё рахицё кёнгёй!.. 
Тарстёй Кёурёггини еунёгёй байзайунёй...

1 Фёлдзауён дзаман – евгъуд растёг.	

Еци уёззау гъудити хёццё бабёй, еу бон хёдзари еунёгёй 
райзайгёй, ёхецён бунат нёбал ирдта. Ёхецёй боз нёбал 
адтёй, нури уёнгё Геуёргийён ёхе ке некёдма раргон кодта.

Ёртё сувёллоней фидё исуогёй ёй куд нёма бацёттё 
кодта ёхеуонти хёццё базонгё кёнунмё:

– Эх! Саринкъа, Саринкъа! Лёмбунёг ёркёсгёй, ке не-
цёй ахургёнёг разиндтё, е дёр дин аци бон рабёрёг ёй, 
– ёхецён бауайдзёф кодта, фарсбёл Геуёргий хузёмё ба-
кёсгёй. Усми фёсте пъисмо финсун райдёдта...

Хёстёгдёр сабати Геуёргийён кёстёр дууё сувёлло-
ней хёццё ёхе горётмё фёлласун кодта. Изёрёй Геуёр-
гий фёстёмё ранди Беллёмё бадзурдта:

– Исон мёмё еу афони фёззиннай!
Беллё сувёллёнттён лёвёртти хёццё рёфтёрдё-

мё фёззиндтёй. Хъёбёр бабёй сёбёл фёццийнё кодта, 
уёдта рафарста:

– Куд ёй Ритё ба? Нёма багъигё ёй скъоламё цёунёй?
– Цитё дзорис, Беллё, сёумё ёхе куддёр  рахснуй, уотё 

мёмё ёрбауайуй ’ма рафёрсуй: «Нана цёудзёнё бабёй 
мё хёццё скъоламё?» Лёмбунёг кизгё ёй. Ахур ба, – Са-
ринкъа ё къохи хестёр ёнгулдзё исхъел кодта, – мёнё атё 
кёнуй! Мёнё дин а ба Геуёргийён пъисмо, – конверт ба-
даргъ кодта Беллёмё, – байкёсё кёрёй-кёронмё…

Беллё бакастёй пъисмо. Ё сёр батилдта, уотемёй загъта:
– Дё хёццё арази дён. Хуёздёр ин неци ёргъудигёнён 

ес, цийфёнди фёккёнё, уёддёр.
– Цидёриддёр си финст ес, уонёй алцёбёлдёр исарази дё?
– Алцёбёл дёр, – ё сёр батилдта Беллё. – Цийфёнди 

зин нин кёд ёй, уёддёр. Фиццаг рёстёгутё нёбёл ё зёр-
дё ходдзёнёй, фал...

– Фудзёрдё нё ’й. Ёрсабур уодзёнёй. Дёхуёдёг ёй зо-
нис, адёнуарзон уоди хецау ке ёй, уой. Пъисмо дё сейфи нив-
вёрё, Беллё. Ку рамёлон, ’ма мё анзи бон ку фёййевгъуйа, 
гъе уёд имё ’й ратдзёнё. Уой корёг ба ма ди дён, ёма ё 
муггаг ма раййевёд. Нё ахилёй ма нёлёстёг еунёг Ахтол 
адтёй. Нур Геуёрги ’ма ё дууё фурти Рити хёццё хёссунцё 
Нёргионти муггаг. Ма син бауадзё рагон дигорон ахили фёд 
фесафун. Уёсикъелти хёццё ба ёрвадё куд исуонцё кё-
рёдземён, гъе уобёл ба, корун ди, ёма баархайдзёнё. Мё 

мёлёти размё мин дзурд дёттис мё курдиадёбёл, Беллё?! 
– Раги ма дин ёй мёлунмё, – бахудтёй Беллё, – кумё 

’ймё тагъд кёнис? Уёдта дё сайгё дёр некёдма бакодтон.
– Зонун ёй, ёнёсайд адёймаг ке дё, уой. Фал мёнмё 

ба адзал ёсмотун ке райдёдта, уой ёнкъарун алли бон дёр 
а фёстаг рёстёги. Ме ’нёгиризёй дин зёгъун. Мё бон ёр-
хёстёг кёнуй.

– Хуцауи ихёстё есун зёнхонён нё фёткёуй, Саринкъа 
Ахтоловнё. Кёмён ни кёд мёлгё ’й, уой уомёй уёлдай ка 
зонуй? Цидёриддёр мин ихёс кёнис, уонёмё ба дё зёрдё 
ма дзорёд...

Тиллёги мёйи райдайёни Саринкъа ёваст хумётёги ге-
руцъёй1 адзали сёйгё ёрбацёй. Анютё ин ниуазгё хуастё 
дардта. Уколтё ’ма компресстё ёвардта, фал уёддёр ё 
тёвдёдзийнадё урдугмё нёбал хаудтёй. Усмёй-усмёмё 
ёхе хёццё дзубанди кёнунмё фёййагаидё.

Хуфтёй, ёхснирстёй, уолёфт ин нёбал хъёрттёй. Дон 
нёбал ниуазта, хуёргё нёбал кодта. Ёртиккаг бон сёумёй 
сёнттё цёгъдун райдёдта. Геуёрги Мурат ’ма Лизёмё Рити 
фервиста. Уони ёрбацуди фёсте райони сёйгёдонёй тагъд 
ёнхуси хуёдтолгё дохтури хёццё фёззиндтёй. Ё цонги ве-
нёмё ин тъинкгёнён донхуасё витаминти хёццё исаразтон-
цё. Ёндёр хуастё дёр ма имё бауагътонцё еци фёдёй. 
Саринкъа бафунёй ёй. Берё ’йбёл нё рацудёй, уотемёй 
фёстёмё фегъал ёй, ё цёститё ферттивтонцё цирагъи 
рохсмё. Ё дууё къохи исхъел гёнгёй, ё алливарс ка адтёй, 
еци адёнмё ё авд ёнгулдзи бавдиста. Ё фёстаг хъауритё 
ёрбатумбулгёнгёй ма ё цъухёй еунёг дзурд искодта гъёрёй:

– Авд!..
Саринкъа ё цардёй рахецён ёй ёфтауцитёгёнён бё-

рёгбони ёвддёс ёма ёртинсёй анздзудёй. Ё авд ёнгул-
дзи ёвдесгёй, уёдта «авд!» фёгъгъёргёнгёй. Ци зёгъунмё 
гъавта хеуонтён, синхонтён, дохтуртён, еци сосёгдзийна-
дё ба ё хёццё Нарти кёнтёмё фёххаста. Кёурёггини ба 
адён, еу ескёми бакъуар уогёй, ёнё радзоргё нё уиуонцё:

– Авд анзи йбёл нёма цудёй, уёд седзёрёй байзадёй...
– Авд анземё скъоламё бацудёй...
– Авд анзи ахургёнёгёй бакуста...
1 Геруцъ – грипп.	

– Ё ахурдзаутёй авд кизги горётмё лёгтёмё ёрцудёнцё...
– Авд корёги ёй адтёй ё дзамани...
– Авд ахурдзауи си афицертё иссёнцё...
Алли хатт дёр аци хабёрттё дзоргутёй алке дёр инне-

тёй игъаугидёр айдагъ ёхе нимадта растдёр дзорёгбёл. 
Дзурдтонцё уотё цуппар ёма цуппаринсёй анздзуд Михали 
рамёлёти уёнгё.

Уёлмёрдхуёрнёги финги хестёр Муратмё къуар гаги-
дауей фёсте цирткъахгутёй сё еу бацудёй ’ма ин ё гъоси 
цидёр бадзурдта. Мурат раистадёй ёма загъта:

– Зиани фингёбёл бадёг адён, бахатир кёнетё! Берё рё-
стёг, Саринкъа нин ци сосёгдзийнадё ниууагъта, ё авд ёнгул-
дзи ёвдесгёй, ё мёлёти бони, уой базонунбёл фёййархайдтан. 
Алцитё имистан. Нур ёй абони цирткъахгутё раргон кодтонцё. 
Авд анзей размё рамардёй Саринкъа. Ё уёлиуон зёрдё нин 
Нарти кёнти цирагъау содзгёй авд анзей ёндёргъци ё размё 
гъёуёй адёймаг нё бауагъта. Кёурёггин авд анзи ёнё зианёй, 
цийнёдзийнёдти фёццардёй. Авд анзи ёнё зиан уодзинайтё, 
зёгъгё, нин ё уод есгёй, лёдёрун кодта Саринкъа. Корун уи, 
фестетё ёма ин ё рохс ном иссеретё Михали фёндаггагёй.

Адён исистадёнцё ёнё еу мехцохёй, ниуазёнтё сё 
къохти даргёй. Сё синонтёй фёйнё къуар тъинкки зён-
хёмё ёртадзгёй, сё бунётти исбадтёнцё ’ма гагидауё 
идарддёр рауагътонцё:

– Рохсаг уо, Саринкъа!
Гагидауё рёнгъёбёл Геуёргий уёнгё ку ёрхъёрттёй, 

уёд фестадёй ’ма ё фёрстёмё бадёг ёрцёуёг адёнмё 
фездёх кодта:

– Мёнён хатирёй фёууёд, сумах ба уёхе хёдзёртти 
ёнёнез уогёй, дзёбёхдзийнади ёмбёлагё уотё Кёурёг-
гини. Нё финги хестёр ё гагидауи ци силгоймаги ном ис-
сирдта, е, Саринкъа – мён мадё адтёй, ’ма, сумахён дёр 
хуарзбёл бауодёд. Сугъзёрийнё талатё исуадзёд, ци бё-
сти ’й, уордигёй, не ’рёзгё кёстёртён исони рохс цардмё, 
ёхуёдёг ба рохсаг уёд!

Рохсаг уёд! – ёмгъёлёс, ёмзёрдёй загътонцё Геуёр-
гий фарсмё бадёг адён, гагидауё финги кёронмё фёх-
хёстёгдёр гёнгёй.

Сурх-Дигорё, мартъий мёйё, 2021 анз

   ДЗАГУРТИ Данё (Дигорхан)

КЪОСТА ЁМА ГЕУЁРГИ

Ме ’ргом бадунцё дууемёй,
Мё зёрди гупп – нидёндёр,
Мётъёл цёстёй мин дзорунцё,
Седунцё мёмё цидёр...
Мё гъудий халё ёлвесун,
Исит кёнун мё катай,
Нур син ци ’скёнон лёггадён,
Мё еуёй  куд ’суон мингай?..
Мё еу уодёй куд бахатон
Сумах царди сёрбёлтау,
Кёци дунгё, кёци уадён
Бафёдзёхсон ме ’рёллау?..
Уе ’фсармёй мё зёрди гагу
Кокойни ’хсинцъё иссёй,
Мё хъурмитёй сонт фегъал дён,
Изёр гъёр кёнуй угёй...

НЁХЕ ЦЁРЁНБОН

Суле, Созур, Агубекир,
Мисирби ’ма Еналдухъ
Царди астёу, хори бунмё –
Амондгун ёма улдугъ!
Сё гъосинти инод гъёрёй
Буни дзёгъ-дзёгъ нё цёуй,
Сёнёфтойтё, сёндёг сёртё,
Бони цъёх сёбёл кёуй...
Фал, нуртёккё ци дзёбёх ёй!
Ка – гёлери, ка – уомёл,
Сё бабадт ё тёккё тъузи,
Сё уонай нё ёй дзёгъёл...
Исесунцё цъёхнёрингё
Еци хъуртё ёвёллад!
Идёрдтёбёл ма нерёнгё
Ци Сесаннё, ци Бёркад...

ФЕДДОН

Сёттун суйнёбёл мё сестё,
Ёфсес дён.
Уё фёливдёй, уё герузёй
Лёдёрсён.
Семпурёй уин уе ’нёзёгъгё
Уёлёмё кёлуй.
Уе ’нёрастёй – ёнё кёлдёф,
Дуйне цъёсгитё кёнуй.
Нё фёккей ка ’й,
Уой ёййевдзи хёстёг ёй...
Расти фёстаг ёнисёвд ёй,
Бёрёг ёй.

РАГОН НЁМТТЁ

Зёри базур уацё рохсёй
Гъесфёндурёй цёгъдёгау,
Мё зёрди мин ёрёфтудта
Евгъудади сонт егъау...
Фёлгёсунцё нё догёмё
Сё тафсийнё ёрветгёй,
Рагон нёмттё, рагон бёнттё,
Кёцитими асхъодёй
Нё нанатё, рагмадтёлтё,
Сё ном иронх кёмён нё ’й...
Нё Фаритё, Абидёттё,
Зурмёхантё, Монкитё,
Лескатё ’ма Гуаритё,
Хёдизёдтё, Олкитё,
Меретхантё, Дигорхантё,
Косерхантё, Госкитё,
Госёматё, Елинкитё,
Хулимёттё, Цонкитё...
Кёми ма ес уёхён нёмттё,
Рёстёг сёбёл ратулдёй...
Се ’фсарё дёр хетгё носёй
Бонуордёгмё бацудёй...

УАРЗТИ УЁЛДЁФ

Ка уи адтёй арви хузён,
Цъёхёй ирддёр ’ма кёдзос,
Ке уи реуи тар изёрти
Адтёй стъалутён мёйрохс?
Дони ’ртёхтёй уи ка ’фсастёй,
Хор сурх зингёй ку сугъта,
Цёсти никъулдмё дуйнетё
Идзаг армёй ка игъта?
Ке бёлдити уи, фур цийнёй,
Цагъта уалдзигон фёндур,
Тёккё  рёсугъддёр бунатёй
Кёмё кастёй цъёх будур?

Дидингутё фуни уингёй,
Ка син ахёста сё тёф,
Е гъёуама, ёнёмёнгё,
Балдёра уарзти уёлдёф...

МЁ РЁНГЪИТЁ

Дунгён финсун, зёнхён финсун,
Етё мин уёнтё тёрхон...
Хуарз искёнон – уони номбёл,
Фуд ёвзарон – уёларвон...
Кёдёмайди мё рёмонёй
Арви зёрдё низмёла,
Хумётёги ’й: хуарз – ё фиди,
Худурёй – мадё мёла.
Ёнтаун сё, тумугъ кёнгёй,
Кёд сё фарнё ахеда...
Ёмтгёй цёуй сё ирисхъё,
Ёмвёндёй уёд сё цёра...

УАЗЦИРАГЪ

Уарзти ковёндони содзуй
Уацёрохс цирагъ тёмён,
Ё цёрайёй, ё фёлдистёй
Хуасийнё ёйёй мёнён.
Уоди фалдзох идзаг кёнун –
Ё ерисхъё, ё уёлвонг,
Ё тайунёй рохс ахедуй,
Кёнуй си дуйне ёрвонг.
Нё ’й фёзгъери, хёлин цёфсуй,
Ё фёлгёт – налмаз ёрттивд,
Ё фёдзёл мони фёдгаг ёй,
Ё адзал – мёнгё, фёливд.

ФЁСМОН

Мё тар сагъёсти сау бёхтё
Изёр хёссунцё зёрдён.

Аци царди нё бёллёхтё
Ёнё ’ргъудийёй кёрдён.
Гъёйт кёнён исмаст кёнунмё,
Рёстёг ба зелуй ё цалх...
’Ма, ку ракёсай фёстёмё, –
Фёсмонёй идзаг – дё рагъ!
Ци ’й рёстёг ба?
Уотид ругё!..
Ни ’й хёлеу кёндзёй думги...
Фал, куд зин ёй, еудадзугёй,
Цард рарветун ё бунти!..
Цал уолёфти, уёззау гуппи
Искёнуй дё фёллад реу,
Царди медёгё дё нёдтёй
Ку нё фёббёзза сё еу?..
...Уайгё догъи, тар сагъёстё,
Кёд бафехсуйа уё над!..
Къахёй сёрмё уин уё уёзёй
Адёймаг ниууй фёллад...

НЁ ЁЗИНЁ

Зёронд зёна мётъёлдзаст ёй.
Нидён инёфт искёнгёй,
Ёримисуй рагон бёнттё –
Ё тала ма рёутас ёй.
Куд никкизгё ’нцё бёлёстё,
Сё тъулин ма ёгёрон...
Симди зелгёй цёнгёринттё
Рёу калдтонцё, дзёнгёргёй.
Къёс-къёс кодта сё тёмёнёй
Сёумёй изёрмё уёлдёф,
Арви цёстё си не ’фсастёй,
Сё риуён кодта ёрдзёф.
Дзёгёргути ес-бес хёсгёй,
Дунгё едёгтён кувта:
Уё зёрийнё, уё Фёлвёра,
Ёнёкёрон уё цёра!
Ци дирзёг дё, нивхуар рёстёг,

Ёййевдзи дин куд нёййес!
Ёбони дёр мё медзёрдё
Рёуёг тасё ёй мё уес...

ХУЁРИФУРТТЁ

Туртунатёй, къёлуппатёй
Идзаг хёдзари гъёбес,
Хуёрифурттёй ниббедау ёй
Фёрнугадё ’ма циййес!
Цёгиндзитёй ирёзунцё,
Ёндозунцё нё бундор,
Ка цёра – ёвдесён уодзёй,
Куд пака кёндзёй се ’сон...
Нё ахилён, нивтё ’лвесгё,
Сё исуйнаг бёрёг ёй,
Кёдмё къёсёр – къайнифедар
Зёгёлёй нё, фал лёгёй!

МЁЙИ УАЙДЗЁФ

Мёйё-бёрзонд стъалу-арвёй,
Ходгёй, цёстё ’рникъулдта,
Хуёрзконд кизгай кедёр реуи
Уарзти цёхёр бакалдта.
Тунтё уафдзёй, зингёй содздзёй
Федар реуи уарзти хор,
Кёддёр адтёй аци лёхъуён
Зёрдихаттёй – къёйнаг дор.
Нур ёй зондзёй, ёнёмёнгёй,
Уарзтёй расуг ку кёна,
Мёйхуз кизги цёсти ’нгасёй
Къёхтё къуёргё ку цёуа,
’Сдзурд игъосгёй, зёрдё кёндзёй
Алли ’суолёфтён ёрдзёф,
Уарзти дзёгёргути тёфёй
Рёсог уодзёнёй уёлдёф.
– Уарзис, реудор, рёсугъд кизги? –
Гирццё мёйё рафарста,

Уарзон кизги фурёнгёсёй
Ёхе арвёй равдиста.
– Берё рёстёг, цард нё хъёртгёй,
Ёнё уарзтёй рарвистай, 
Куд ёнгъалдтай, къёлётёрфуг,
Хуарзёй хуёрзтё ёвзурстай?
Рёстёг тёхуй, бёнттё давгёй,
Ци фёнди ку уай къёйдор, –
Еууёхёни ’й лёдёрдзёнё,
Куд неци ’й дё зёрди дор...

ЁБЁРНОНИ ЁЛГЪИСТАДЁ

Ратолёд мёбёл уёларвон дор,
Мё уоди еунёг цъола ку ’рхёссон,
Ё кёдзосён ин ёфхуёлд ку уон,
Мё царди бёрнёй къёхтё ку сёрфон.
Мё нуртёккё мин хецау ку ’суа,
Хецмёри незёй ку ниррёуайон,
Уорс-уорсидёй сау ку зёгъон,
Мёнгё дуйнейён уокил ку ’хсайон.
Расти фёстаг ку нё ауодон,
Герузи фёткён мендар ку кёнон, –
Рамёбёл толёд уёларвон дор,
Мё уоди Хуцауи куд нё фёссайон.

ГЪАРЁНГЁ

Дуйне бабёй фудбони абони,
Къоси бунёй кёуй Сёризёд.
Кёрёдзей хуёрунцё, ёфхуёрунцё,
Сё тъиматё бёрёг ёй – ёвёд.
Маргхелагё бабурдёй сё уонхи,
Фёлдемёнёй саразта бундор,
Сардзё, ёргъёцмё цодетё!
Хардзё конд ёй уё исони хор...
Бёрни фарнё баковёд уё кеми,
Ёрёскъетёд ёдухёй уё мон!
Марой уёбёл ма ’скёнёд ёносмё,
Уё федён ма разиннёд гормон.

КУРДИАДЁ

Бонивайён е ’хсир ёрбакалдта, –
Арви ицёг тар фунёй ёдас.
Раги уа, ёрёги мегъти хъумуз
Исараззёй хезнёбёл къёрцгъаст.
Зёрин хор лёфийнё ку истаха,
Ё фёндур уёлиёуттё ку зёла, –
Сердзёнцё, гупп кёнгёй, нё къёдзёхтё,
Нёуёг киндзау син ёнос лёууа.
Бауайсадё, рёстёг, уорссёр тегътён,
Дё сасугён ёфсар уа талас,
Дзиллитён дё хуарзёнхё ахедё,
Ёфидбилиз дё ун ’ма де ’нгас.
Кёдмё Хуцау зёгъён, кёдмё ковён,
Нё дин-иман ма зонёд цъола,
Диндара нё монён уёд баредзё,
Байауодё, кёнё нё цёра.

УЁ ХЁЦЦЁ ФЁММЁЛУН...

Дууё марди ракодтон ёдосё...
Фати нёмуг зёрдё батудта!
Мё хорёй идзаг ёскъуд дадзинтёй
Мё дигорон тог арв ёхгёдта!..
Мё кемён ё хъаурё нё фёццудёй,
Ме ’уёнгтё бал адтёнцё дзухъмард!..
Арвёй зёнхи ’хсён сёнтуорс ’сабузтён,
Рёуёг тёхё искодта мё цард...
Нёдёр тас, нёдёр фёсмон мё уонхи,
Турнёг фёлмё фестадтён цума,
Бауёрёй, кемёй, ёвзонг рохс уодёй,
Кёцимёй адтайнё гъёуама?!
Зёнхи реу зиндтёй дони ёртёхёй,
Е ’нхё ин адзал хъурт-хъурт кодта...
Кёми дё, не ’Скёнёг, байауодё!
Д’ амёнат, де ’уазёг, гёлёхха!
’Веппайди, ёнёунёр табедзё
Мё есадёй катай исласта:

Ма тухсё, Ме ’сконд, Мё монёй ’скъёрнёг,
Дё цёрайёй цёрдзёнцё, загъта...
...Дууё марди ракодтон ёдосё,
Мё еу уодёй гъарёнгё цудёй,
Мё дуккаг уод хёлин цард-базурёй
Дуйне тахгёй уёларвёй зиндтёй...

ХЕСТЁР МАДЁ

Базонгё уён, Ёрдзё дён!
Хестёр мадё уё дзиллён...
Мё гъомусёй – цёрунгъон
Уё дзилагё ’ма уе ’сон...
Мё гъёбеси – уё ирёзт,
Уё авдёнё – мён арёзт,
Уё цёрабёл уин уодун,
Мё сёрёй ниллёг ковун.
...Зёрдёдзоргё – уё ёууёл,
Ниууадзон уё нур кёбёл?
Цодуй, кёсгёй, уё мадзал,
Фахсрёбун лёууй адзал...
Фехалдтайтё мё ёууёг,
Мё гъонон ёрцёй ниллёг,
Зёрёстон, седзёр ме ’нхё,
Уё фёлдист, ’ма уё зёнхё.
Мётъёлдзаст мё уоди хор,
Тухёсаст уи дён, ’ма хъор.
Исминёг ёй мё цёра,
Ёрхуссёнёй мё цирагъ...
Уё уонхёй ’ма уё зундёй –
Нё дёр хъабил, нё дёр кайд.

ФЁНДАГАРФЁ

Рафёлгёсё, мё уод,
Дуйней тухёй бедауё!
Дё тахъа-будзура
Ё сёрбёлтау фёддарё!
Итинг базур кёрдёд

Хъазауатёй фудмелё,
Кёдмё уа а дуйне –
Турнё, уодё, ёндеуё!
Нё дёр ’знаг дин нёййес,
Нё дёр кёрон дё ауён!
Цёхёркалгё цёдес
Дё тёлён, ’ма дё армён!
Ёнтёсёд дё уёлдёр,
Ёдзёсхез дё хъайтарё!
Уёлион дё фёлдес,
Бурсё, цёрё, фелауё!

АЛДЗЁН ИСФЁЛДЕСОНД

Тъёбёрттитё хор-байраг,
Дес-дуйнейёй ёрвистаг,
Сёфтёгутё – цурд, ёндон,
Ёргъдунгё дин уёд хеуон!
Барцё цёхёртё калуй,
Тёрних стъалуйёй цёфсуй,
Налмаз ёрттивд байрагдзар,
Дё нивесин – алдзён зар!
Ци дёсни дё истахта,
Ци тухё ди бауагъта...
Дё ахъёлён – ёвёлмас,
Дё ёнзёрдё – ёнё тас!
Ци алёмёт ди цёруй,
Цёмёдес цёстёй кёсуй,
Аци дуйнемё, хорау,
Дё уод тафсийнё хёссуй...

ЦЪИЛМА

Тёхун ёнгъёл базуртё агорён,
Нё фётевзё синдзгунёй идзаг,
Удт, еу мёнкъёй, удзестёй дзанкъойдёр
Ку уидё нё геруз нисайнаг.
Ёнхё нё не ’лвасидё ёноси,
Дехадё не ’взаридё фуддзо,

Ёндзийнадё базурау уодидё,
Нё уйнадё нё уидё хуёддзо.

ТУХЁСТАР СИРДТЁ

Уёри, Уёра, Уёрира, Боцо,
Зилдёгёй игъосунцё ма цо.
Еци мацо цъаси балёсёд,
Мистау резёд, ёмпулёд, тёрсёд!
Нё къизон уё ма сайёд, нённё!
Тухёстар сирдтё ан, ёццёйнё?
Тикис турёй-турмё неци ёй,
Ё хуссён дёр уёлпец уомёй ёй.
Уцист, зёгъгё, тохи фёккёнён,
Нёхецёй дёр, раст зёгъгёй, ’стёрсён.

ДИГОРОН ДЁН...

Мё дин, мё мон,
Уё ауодёг – мёхуёдёг.
Цёрон, мёлон –
Ма ’рзайёд уёбёл кёрдёг.
Хъибиллён мин –
Мё уоди Хуцау,
Уомё ковун,
Е мин – бёстё,
Е мин – цирагъдар.
Хёрд, урдуги,
Фазёбёл бургёй,
Цёфсгёй, тайгёй,
Уобай ёхседгёй,
Фуни, асёги,
Арвёй зёнхи ’хсён –
Дигорон дён, –
Тахёд мё удзёл.

СУВЁЛЛЁНТТЁН

ТЁРХЪОСТЁН АРГЪАУ

Мё къузуппён аргъау кёсун,
Хицёй дёр имё мёлун!
Тёходуйтё, ёнай рони
Ирд стъалутёмё тёхун...
Ё фёлмён гъёлёс игъосгёй,
Киртё пъолци ивазгёй:
«Уёдта ’ма, ’ма, ци бацёнцё,
Ралигъдёнцё берёгъёй?
Ку райрёзон, уёд тёрхъости
Ёрбахондзёнён дёумё!
Уонён дёр аргъау кёссёнё,
Идзулдзёнё ба – мёнмё!»

ДЗИБИРЦЪЕУ

Мё тункъуртё сау къубарё,
Арви усхъёй ёргургёй,
Фёлмён арми ёрёнцадтё,
Кёсун дёмё, дес кёнгёй...
Ци Хуцау дё исёнтёста,
Ци зёрин ди бацудёй...
Хортё-мёйтёй мё уосонгё
Исёрттивта, исцёфстёй!
Цёрё-цёрё, дзибирцъеу,
Мё сонтадё евгъуйгёй.
Дёумё бёлгёй уод ниддардтон,
Зёрё-фудбон еунёгёй...
Мё тёходуй, мё гёлёхха,
Дон уё фёлласёд бунмё,
Райевгъудёй нур уё догё,
Уё косарт нё йёй мёнмё...

АГЁЛАТЁ-ДОГЁЛАТЁ

Агла, догла, ёхседёгла,
Ка рёдуйа – фёндёгъёла...
Еууёрёй, дууёрёй,
Нё кёмттёй – уёрирёй!..
Донцъа-гъонца, кумё бури,
Де ’донуги, дё гиаури?
Еске-меске сесгун сёри
Ци ’сфёснах дё, ци агори?
Дё бёлёлёй ма ахедё,
Дё бёркёдтё – дё дёлмус!
Дё хератёй, дё цёкутёй
Дёхецён кёнё фёлунст!
Агёлатё, догёлатё,
Ка игъуста – уё цёратё!..

СУВЁЛЛЁНТТИ НИМАЙЁН

Нё тёрхёгбёл – губорё,
Фё ’ймё цурд уо, лёборё!
Сувёллёнттё – бёлёутё,
Сё фудёгтё – къёлёутё!
Нана фицуй хъёбунтё,
Тикис зелуй рёбунти!
Мулдзуги хай – зёкъёнтё,
Миститён ба – хуёрёнтё!
Зелуй думгё къёдзелё,
Дё тункъуртё бателё!
Еууё, дууё, фёццёун,
Мё разёй уё фёттёрун!

СУВЁЛЛЁНТТИ НИМАЙЁН

Баграт бадуй бор бёхбёл,
Бёдёйнёгтё – бёзтёбёл!
Бабай биццеу – бёдолё,
Бузурдунтё, будзолё!
Бали бёласё байрёзтёй, –
Биндзитён берё бантёстёй!
Басилтё, басилтё,
Базаретё, басилтё!
Бёрёгбони баковён,
Бор бёгёни бавзарён!

БАБАЙ РУЙМОН

Нё Кукуркё кёрзахсён ёй,
Исдзурд, бакаст ин нёййес,
Маргъёй, куййёй, адёймагёй –
Тёхуй къумти нё гъун-гъес!
Фалё баба ку рацёуй,
Рафёлгёсуй идзулгёй, –
Нё Кукуркё  идзагдарау
Ё рёбун ёрбалёууй!..
Бабай руймон нёрёмонёй
Айки хъозгёй кёсёгау,
Адёгонтён тургъи астёу
Федар лёууй мёсугау!

ХОДЁНДЗЁГ

Гъёйдёуайти, сувёллёнттё,
Ёмдзёвгё уи ка дзордзёй?
Хонхи цъоппмё сёгут-сагау
Зёлланг муртё ка хёссёй?
Ёндиуд адтён, уёлбар адтён,

Зирзирадё нё зудтон,
Гъе ма, синхи цидёр уидтон,
Гъе уонити рёсугътон!
Дзёба, Созур, ’ма Губатё
Исхилё ’нцё кизгёбёл...
Фарсбёл фарс фёцан ’веппайди,
Ёз Губатён аурстон.
Уёлахез ни неке кодта, –
Лёги ном цъизи нё йёй!
Фал гъе уотё бафёлладдён,
Ёма ’систон цъёхнёгёй:
Ра ’й ивазё, Губатё!
Ма ’й рауадзё, Губатё!
Ра ёй тонё, Губатё!
Ё дёлёрмтти, Губатё!
...Ахургёнёг ирд кёсуй,
Цо, ё сёри ци зелуй...
Ёнёнгъёлти мин уёдта
Мё лёги къох ёртилдта!
Сёгут-сагау нур тёхун,
Игъёлдзёг уин иуарун...

ЗЁРДУНАТИ ЗАР

А ке гаггё ’й, кудзи гаггё ’й?
Кудзён дёр ёй нё дёттён!
Уорс дзабурти – зупп-зупп!
Салин уёрми – тупп-тупп!
Арви реубёл – фёрдгутё!
Бёлёстёбёл – гёггутё!
Хори тунтёй – елхъина!
Мё гёботи – зёрдуна!
Мистикъитёй – айдёнё!
Рёсугъдтё нин зардзёнё!
Бази бёсти – уорс тёрхъос,
Куд нё фёрреса дё рос!
Бёлёуёй дин – базуртё!
Мулдзугутёй – гъазёнтё!

Дё мудкъелтён – фёндёгтё,
Куд дин уонцё цёрдёгтё!
Уёриккитёй – сикъатё!
Ёрситёй ба – лоппатё!
Де ’рёзёнтён – уёлёрвтё!
Ёнтёститён – ёрдзёфтё!

ТИКИСИ ДУГЪ-ДУГЪ

Ёз нуртёккё тикис дён!
Миститёмё бацёудзён:
Гъёйдё-уайти, биццеутё,
Ма кёнтё ми хёлеутё!
Еумёйагёй рагъазён,
Разарён ’ма ракафён!
Миститё ми тёрсунцё,
Цъёсгитёмё лёсунцё!
Ци бон нёбёл никкодта –
Туку миццён ёй лихстаг!
Рандё, цёуон гёбусмё,
Тъинкфий сёрфгё мё дусёй!

УЗУНЛЁГ

Ёз сюм-сюм дён,
Фий-сюм-сюм,
Дзорунцё мёмё узюн!
Къахи фийтёй – тъёбёрттитё,
Мё судзинттёй – ёсхъиудтитё!
Баба зёлдё ку кёрда,
Нана хъёбун ку фица, –
Тёф мё хонуй ё фёдбёл,
Некёми раун дзёгъёл!
Самур куййёй гъёйтдёр дён,
Уё римёхст уин иссердзён!
Мён хузён ку уай фий-лёг, –
Рёстёг цёудзёй игъёлдзёг!

ТЁРСЁНДЗУРД

Урундухъ ций ’й, зонетё?
Мён хузён си тёрсетё?
Къёппёнсуртё, къёлос фий,
Ё даргъ къёдзелё кёми ’й?
Нур, цума, еци сирд ка ’й?
Лёгау ёй ёрёмпурсай!
Нённё, баба, мён хузи
Нё нифсёрдзёй ё фёзи!
Хъарабугъа дёр нё дён,
Цёуон, хезуй мё хуссён!..
Урундухъён ба баба
Ё мокъотё исцёгъда!

СЁРЁН КИЗГЁ

Дацци-нана, къёпинкё,
Ёрфёлладёй мё кизгё,
Хуссёг цёсти бабурдёй,
Тикисау си ёрзилдёй.
Бонизёрмё мё бёсти –
Ёфсинеуёг къёртрёзти,
Хёдзаронтён – мийнасаг,
Адёгонтён – хинцуйнаг.
Хёдзаргиндёр, рёсугъддёр
Нё синхи нёййес ёндёр!
Ку райгъал уа, гъе уёдта –
Киндзи цёугё дёр исуа...

РОБАСИ КАФТ

Ёртхуз робас дён, рёутас,
Кафунмё дёр тулаваст!
Дорё-дорёбёл цъинггёй –
Ёнгулдзёхтё итингёй!

Хёрдмё хауё, гъёйт, гёмбий!
Дё тахъина ба кёми ’й?
Розхуз горцъе дё фалдзос,
Фёндур, ма кёнё нин гъос!

ДЗУКЪУСКЁ

Дзукъускъё – мё ном,
Цёрун ёз ёргом.
Бундорён – бундар,
Тикисён – ёлдар.
Нанай – ходгё хор,
Мё цётти – уосгор.
Мё касти – мусу,
Уёлхонхмё лёсун.
Тухгин тухёстёг,
Еу загъдёй, дён
Лёг.

САФАРБИ

Къаппё-къуппё ёрёмпурста
Гъурна тикиси фёлмён,
Зёлди реубёл ёрминёг ёй
Зёри фёллад Сафарён.
Нур ё фунти тукуна йёй,
Бокуна ’ма хори тун,
Тург дёр ибёл неке кёнуй,
Ё фудаг дёр – ходунён.
Рёхцё-рёхцё, зёронд тикис,
Уасёг фунёй – ёгёрон,
Пеци рёбун, гъар тъёрёбёл
Бонуоддёртё – дё кёрон...

ХАЙМАНТИ Антонинё

СЁУМЁЙ ХУЁНХБЁСТИ

Ёрбарохс ёй хуёнхбёсти, ёхсёви тайрадё ёрбайсав-
дёй. Хуёнхти бёрзонд тегътёбёл хори ирд тунтё хемёсай 
ёнгъазё кёнунцё. Гъёуи сёрёй игъусуй фиййауи цъёхснаг 
скъотт ё фусти дзогёбёл.

Тёхгёцъеути ёскъотзар ёнёбари дёр сё хуссёнтёй ис-
тун кёнуй хуссигъёлдзёг сабийти.

Ёдосё-бонмё ёзфёгъгъёрдёронёй, ерисёй, ци куйтё 
фёррёйдтёнцё, етё нур ба фёлладёй багъос ёнцё.

Гъёуи алли хёдзарёй дёр игъусуй уасёнгити уасун. Кёр-
китё нартихуари нёмгутёбёл сёхе зудёцёф никкодтонцё.

Тикис ёхе рафсаста ё давёггаг хуёруйнёгтёй ёма
хуёрзёфсесёй, цалдёр гобаней сёрмё исрёдёхсгёй, хус-
суй, ё гъур-гъур игъусуй.

Хёдзари ёфсийнё ё сехуари гъуддёгтё кёнуй цалгёнё-
ни. Баба ба согвадёни бадуй къудуронбёл ёма еци зёрде-
генёй амайуй фёрётгъёдё. Амайёдздзёгтё аллирдёмити 
ёсхъиудтитё кёнунцё. Бабайён ё цёстингас ёй уёззау, 
хатгай ба, гъудити ранигъулгёй, еу усмё ёдзёмёй ралёу-
уй, уёдта цума ё тарф фунёййёй фегъал уй, уотё ёвваст 
фестъёлфуй, арф нийнёфуй ёма бабёй амётдзёгтё нё-
уёгёй фёйнердёмё ёсхъиудтитё кёнун райдайунцё. Ма-
хён зин балёдёрён ёй, зёнхёмё уотё арёх сёццёкаст 
цёмён никкёнуй, е. Ёстёнхатт хуфун дёр райдайуй ёма 
уёдта ё рёугути хёр-хёр иссёуй. Ё рахезфарс цургъдёй 
лёуунцё бёттуйнаг уесойнёгтё. Уонёмё дёр зёрдмёгур 
каст бакёнуй. Бёргё ’й лёдёруй, бёттун сё ке гъёуй, фал 
ё хъаурё ёнхёст уотитё нёбал ёййафуй...

Арви тегъёрдигёй фёззиндтёй цёргёс ёма дууердёми-
тё кёнун райдёдта. Уотё устур дёр нёй, фал уотё зиннуй, 

цума ё парахат базуртёй еугур ёрвон итигъдадё дёр ба-
йахёссунмё гъавуй.

Хорискасти хёццё тургъи астёу кёрдёги ёхсён сё сёр-
тё рахёлеу ёнцё къаппё-къуппи деденгутён. Цёугёдони 
ёнахъёл гъёр ё хёццё ёрбахёссуй фёлмён дунгё.

Бёлёстё дидингути буни фёцёнцё ёма бёстё, уёл-
дёф еугур мудёмадё тёфёй байдзаг ёй.

Гёлёботё дёр сё зелдохтахтёй нёбал ёнцайунцё. Хо-
рискаст уонён дёр цийнёхёссёг ёй.

Дзёхёрамё бахезён ёзинё дёр ма лигъз адтёй, нур ба 
си сабургай ирёзуй мулдзугути гобакк. Мёгур сё бон, рагу-
алдзёгёй ба ёрёгвёззёгмё сё хъиамёт сё сёрёй фул-
дёр фёууй.

Кёдзос уёлдёфи унёр зёрди гупп-гуппи хузён азёлуй 
фёлабулайти, игъусуй сау биндзити гув-гув дёр. Цёугёдони 
билгёрёнттёбёл ци еугай бёрзё бёлёстё ес, етё киндз-
дзон кизгуттау ратасё-батасё кёнунцё фёйнердёмитё.

Хуёнхти уёлкъёсёрмё ниййирд ёнцё, аци бон уарунёй 
тёссаг нё ’й. Мегъи пъёсту некёми зиннуй. Ёцёг аргъауау 
ёй хуёнхбёсти ёрдзё. Аци анз арв нигъгъёр кодта гурдзиёр-
дигёй. Фиддёлти зёгъдтитёмё гёсгё, уарун анз уодзёнёй.

Миститё гоморий рёбунтё раледзё-баледзё кёнунцё. 
Лёвар хуар алкёддёр адгиндёр фёууй.

Хъёлёрдзи бёласи буни ба цёруй дууё узуни. Изёрёй 
ба ёндёмё сёхе раесунцё ёма къумти ёрзилдтитё кёнун-
цё. Куй сёбёл рёйгё нё фёккёнуй, сё хёццё лимёнёй 
цёруй. О, царди лимёндзийнадёй хуёздёр ке неци ес, уой 
сауёнгё куйтё дёр ма лёдёрунцё.

Цума адён ба кёд исахур уодзёнцё кёрёдзей хёццё 
хёларёй цёрун?..

ХЪАЙМАГЪХУАРТЁ

Адтёй уазал къёресгёнён бон. Ме ’нбали хёццё гъёун-
гёй ёрбацёйцудтён. Хёдзари цёлгёнёни къумти рацо-бацо 
ракодтон. Пеци сёрбёл цёнгёт аги хуёруйнаги номбёл лёуд-
тёй сор-серё. Тёрхёгбёл ба – месин ёма хурхи къибилатё, 
фал мё цёмёдёр гёсгё сор-серё нё гъудёй аци хатт.

Пеци къелёй агъазиау, хёдзари конд, цалхи асё дзол ёрис-
тон ёма ’й нё цори ёрёвардтон фингёбёл. Къёрестё ра-

тонианё ёма уомёй не ’стонг састан. Уёдмё тёрхёгбёл еу 
цёхгёргондмё фендзаст дён, уёдта имё нёбал фёллёуд-
тён, бауадтён имё, ё сёр ин фегон кодтон. Уоми ба дин, нё-
уёгуард мети хузён, уорс-уорсид хъаймагъ, никки ба ма бёзгин.

Еу къос си райдзаг кодтон ёма ’й Тузари рази райвардтон, 
иннё къос – мёхе цори.

Ёвёдзи, не ’стонг ацихатт не ’фсарёй тухгиндёр разинд-
тёй, нё рафсастан ёма ма си никкидёр еума фёйнё къоси 
дёр ёркодтон.

Уотё дуккаг, ёртиккаг бон дёр. Уёдмё нанай зёрди 
ёрёфтудёй царв исцёгъдун ёма еци бараггенёй еу бони 
сёри цёхгёри сёр фегон кодта. 

– Ёллёх! Ами ба ё сулудонёй ёндёр ку нецибал ес, – 
зёгъгё, ка ма си адтёй, уой еугурёй дёр цёрвцёгъдёнмё 
ракъолё кодта. – Аци хъаймагъи бёзгинтё уи ка бахуардта, 
– зёгъгё, нёбёл нана ё мёстгун цёстингас рахаста.

Мёнмё неци уоййасёбёл харз адтёй мё миуёбёл ба-
сёттунмё, фал Тузар ба лёмёгъуоддёр разиндтёй ёма 
мёбёл уайтёккидёр нё зёронди райардудта, цидёриддёр 
адтёй, уой ин къёр-къёрёй радзурдта.

Нана нецибал исдзурдта, ёрмёстдёр ма мёмё фёрс-
мё еу дзагъолё каст фёккодта ёма мин, бауайдзёфгёнгёй, 
сдзурдта: «Хурних!» Е дин ё устурдёр федис. 

– Мёнё хуёцё ёма царв цёгъдё, зёгъгё, мин цёрв-
цёгъдёни гъёдё мё къохти фёссагъта, – уёддёр си месин 
рауайдзёй, – зёгъгё. 

Бустёги хъёбёр ёхсицгон мин кёми адтёй цёрвцёгъ-
дёни хуллуп-хуллупп. Тузармё дёр мё фур мёстёй мё 
фёрстё тудтонцё ёма куддёр аварёмё фёммедёг ёй, 
уотё ин цёрвцёгъдёни гъёдё ё нихти фёссагътон, мёху-
ёдёг ба фендёдуар дён. Кёсун, ёма тургъи къолсёрбёл 
халасё ёвёрд рауёнёй-рауёнти.

Бауадтён медёмё ёма еци цёмёдесхузёй Тузармё 
дзорун: 

– Дёлё уоми сёкёр ка ниххёлеу кодта?
Тузар ё царв цёгъдун фёууагъта ёма мё фёсте ра-

тъёбёртт кодта.
– Ци рёсугъд ёй, – фёгъгъёр кодта ё фур десёй ёма 

ёхе фёггубур кодта къаламё сёкёр растёронёнгъёл. 

Куддёр е ’взаг уазал къалабёл рандзавдёй, уотё ибёл 
рацёфстёй. Ё ристёй уёхён сонт гъёр никкодта, ёма нана 
хёдзарёй рауадёй. Ёз ёй нё рауидтон ёма дзорун Тузармё: 

– Гъёйдё, куд дин ёй, дё цъухи неци уорамис, ёма дин 
е ба гъе уотё.

Е кёцёй лёдёрдтёй, нанай мёбёл ке сардудта, ёма си 
ёз мё маст ке истон, уой.

Уёдмё ба мин кадёр мё фёсонтён швабрёй – дзёхст, 
ёма расонт дён. Е мё нана ёрцавта ме ’дули миуёбёл.

Тургъи дёлёмё дёлалайгёнгё ралигъдтён, нё бор куй 
ба мё фёсте ниййарцё ’й. Мё еци миуё мёхе зёрдёмё 
дёр нёбал цудёй, мё зёрдё ба исунгёг ёй.

Уёдёй абонмё цал анзи рацудёй, фал куддёр хъаймагъ 
фёууинун, уотё мё фёсонтё еци рист искёнунцё ёма си 
мёхе иннердёмё разелун...

ХЪАСБОЛ ЁМА ТЁТОРС

Дигоргом. Хуёнхбёстё. Рёсугъд рауёнтё, рагон, недза-
мани арёзт цёрёнтё, кёдзос ковёндёнттё, изёдбадён 
будуртё хуёнхрёбун.

Бон ёма ёхсёвё кёрёдземёй фёххецён ёнцё. Мёргъ-
ти тъёлланг зартё иситинг ёнцё сёумёраги. Уасёнгё дёр, 
уони фёнзгёй, ё уахъёрбёл нё ауёрдгёй, ё дордонё 
ёскъунуй, ё уасунёй нёбал ёнцайуй. Ё гъёр уастмё Хъас-
бол фегъал ёй, ё цёститё рауурста.

Ёнгъёлдён, ёма хусгё байзадтён, зёгъгё, цирагъ ис-
сугъта, уёдта ’й цума ё хуссёни хъёндзёлттё ёмёсхуст 
фёккодтонцё, уотё фёггёпп кодта ёма ё дарёс кёнунбёл 
фёцёй. Тагъдгомау дуарёй ё сёр радардта, уёдта арёхст-
гайти рацудёй.

Къанауи дон хёл-хёл кёнуй. Хъасбол си ё цёсгонбёл 
искёлдтитё кодта. Хуёнхаг рёсог дони уазал бандзёвдёй 
дзёвгарё фегъёлдзёгдёр ёй. Ё мадё Розё гъоцитё ёр-
дугъта ёма ё къибилай ёзгули райгъустёй скъётёй стойни 
рахезёнёрдигёй.

Хъасбол дёр еци ’рдёмё баевгъудёй. Дзатмайёй ё хёц-
цё сайён рахаста, ёндёдёр цъёх зёлдёбёл ци бёх хиз-
тёй, уомён.

Куддёр дуар фегон кодта, уотё Тёторс дёр ё цори фе-
взурдёй. (Ё бёхи ном уотё хундтёй.)

Хъасбол ин ё сёр ё армитъёпёнёй ёрсёрфтитё кодта 
еци фёлмёндауёй, уёдта ин сайёни къибила ё къембури 
цори ёрёвардта зётхи хёццё хёлёмулёй.

Тёторс уарзта хуёрун, фал аци хатт ба къибиламё ёс-
мотгё дёр не ’ркодта. Хъасбол бабёй имё сайёни бёрцуат 
бахёстёгдёр кодта, ё сёр ин ёрхёфтитё кодта, уёдта ин 
ё цёсгонмё фендзаст ёй, ёма ё зёрдё катаййи сёххёт 
никкодта: бёхи цёститё адтёнцё сугёйдзаг: 

– Мё бёх, ци кёнис, естёбёл мёбёл боститё кёнис, – 
зёгъгё, фёстёмё хёдзарёмё фёммедёг ёй ёма сёкё-
ри къёрттити хёццё Тёторсмё фездахтёй. 

Бёх сёкёри къёрттитёмё ёдзинёгкёсё никкодта идар-
дёй, фал имё иннё хёттитау ба нё бадогъ кодта. Хъасбол 
ё цормё ку бацудёй, уёд ёрёстёфтёй, бёхи цёстисугтё 
никки хъёбёрдёр ке феймёхсёгау ёнцё, уой. Ёхуёдёг 
дёр ракуддёртё ’й. Ёнёдзоргёй ибёл идонё бакодта ёма 
’й ё фёсте райвазта, фал бёх цавддор фестадёй. Туххёй-
ти ёй рацёун кодта ёма ’й сё синхонти уосё Зёрийнёмё 
фёлласуй. Сё куй дёр сё фёсте ниббарцё ’й.

Зёрийнё сёумёцъинккёй бадтёй хурёбёл, ё буни баз 
бакёнгёй ёма цъопп ёлвиста.

– Зёрийнё, дё сёумё хуарз, – салам ин равардта Хъасбол.
– Уёллёй, сёумёраги дё бёхбёл скъёрунмё цидёр 

цёуис, – дзуапп ин равардта Зёрийнё.
– Мадта, мадта, дёхе ёрцёттё кёнё амёнтёни арха-

йунмё, – гиризгёнгёй, сдзурдта Хъасбол дёр.
– Амёнтёни къинсё кёстёртё ёзмёнтдзёнёнцё, ёз 

ба мудикъосмё цёттё кёнун мёхе, – ё дзурд бабёй ба-
гёлста Зёрийнё.

– Алцидёр хуарз ёй, фал, ёнгъёлдён, мё бёх цёстуд 
ёй, кёсай, ё цёстисугтё уайунцё ёма ибёл, зёгъун, цёсти 
арфё ку скёнисё, – корёгау бакодта Хъасбол.

Зёрийнё ниббериндзтёй ёма Тёторсмё кёсунти фё-
цёй, цидёртё дёр исдзоридё ё меднимёр, фал ин си Хъас-
бол неци балёдёрдтёй.

Ёппунфёстаг Зёрийнё бёхёй ё цёститё ратудта ёма, 
ёхе Хъасболёрдёмё разелгёй, загъта: 

– Мё бон дин уой зёгъун ёй федарёй, ёма дё бёх цё-
студ нё ’й, фал кёд ескумё цёунвёндё скодтай, уёдта дё 
гъуди раййевё, нё дин ёй цёугё, – ёма Торсбёл батутё 
кодта силгоймаг.

Хъасбол Зёрийнён арфё ракодта, ё бёх разилдта фёс-
тёмё, ё куй дёр сё хёццё, уотемёй раздахтёй.

Гъуддаг уотё рауадёй, ёма Хъасбол еци бон ё бёхбёл Хё-
ресёрдёмё рандё ’й. Ёхсёвё ба дессаги ех рацудёй кёмтти.

– Фидбилиз ма ёруагътё, – зёгъгё, Елиатёмё кувтонцё 
еугур гъёуи цёргутё дёр. Фал нивтёбайуарёгён ци загъ-
дёуа: Хъасбол билёй рахаудтёй ёма фёсевёд ёмгулфёй 
рандё ’нцё уой мард хёссунмё.

Зиан хёдзарёбёл ку сёмбёлун кодтонцё, уёдта сё хуёд-
фёсте бёх дёр тургъёмё ёрбацудёй, ё цёстисугтё гёр-
гёрёй уадёнцё, уотемёй. Ёма, дан, хайуан ёгомуг ёй, 
неци лёдёруй.

Зёрийнё дёр лёудтёй марди уёлгъос ёма ё цёсти-
сугтёй ёхе ёхснадта, баргё ин дзурдта, Хъасбол, аци бон 
макумё рабалци кёнё, зёгъгё, фал, ёвёдзи, адзалён ма-
дзал нёййес. 

Хёдзарёй игъустёй зёрдихалён гъарёнгё. Фёсехуар-
дё ма арвбёл дзёвгарё рёстёгути тумугъзелё кодтонцё 
сау мегътё...

Авторёй. Аци радзурд ёй ёцёг хабар, ёрмёст-
дёр си баййивтон архайгути нёмттё.

ИВУЛДДОНИ ЁХСЁН

Цард дессаг ёй. Ка дёмё куд даруй ёхе, ду дёр уотё ку кё-
най, уёд боститё ’ма зёрдихудтитё исберё унцё. ’Ма дессаг, 
цёмё уотё ёй? Еу ёхсёвё хъёбёр стур мёстити хёццё ба-
фунёй кодтон. Ёхсёвё-бонмё фёрракёнё-бакёнё кодтон, 
уёдта – хъёрёу лёг хъаурёгиндёр ёй, ’ма цидёр ёрбадён.

Фуни бафтудтён тар гъёди, рараст дён, ёма бафтудтён 
берё хелгути ёхсён, фёттилефгёнён мин нецирдёмё бал 
адтёй, уёдмё хъёбёр устур ампъез цума бакодтон, ’ма мё 
тъёпп фёццудёй ивулд дони. Мё уод исёгудзёг ёй, мё ал-
фанбулай дони билёбёл лёудтёнцё, нурмё мё лимёнтё-

бёл ке нимадтон, етё. Ка налат худт кодта, ка мёбёл тугулдор-
тё ёнтъухта, ка ба загъта, мё цёститё дин уой уинонцё, ёма 
куддёртё ёрбадён. Мёхецён гъудити бафтудтён, зёгъун, 
гёр, гёлёхха, ёз кусти медёгё дёр, ’ ма царди медёгё дёр, 
ёнхус ку гъёуидё, уёд сё фарсмё ку уинё кёддёриддёр.

Мё цёститё ратар ёнцё, е ба адтёй е, ёма ивулд дони ёх-
сёнмё ме ’рдхуёрдтёй еу мёбёл фехста цёфсгё ёхседарв.

Ёхседарв, гъай-гъай, ниххустёй ивулд дони, ма ’й уёдта 
балёдёрдтён, кедёр цау мёбёл ке ’рцудёй: ёз ёй маргё 
кёнун, е ба ма ми дон коруй, зёгъгё. Гёр, мён, зёгъун, 
ку неци фёгъгъёуй, уотемёй ёнхусмё фиццаг ку рацёун. 
Мадта мё зёрди маст берё дёр ку нё дарун, а ци ёй, зёгъ-
гё. Усми мёмё фёккастёй уотё, ёма рамардтён, зиндони 
бафтудтён, зёгъгё, уомён ёма лёкъун ивулд дони хурфи 
адтён, ёнёхъаурё ’ма ёфхуёрд, нигъулгё ба нё кодтон.

Цидёр адтёй, уёддёр гъуддёгтё Хуцауёй конд ёнцё, 
ёма ранёхстёр дён ивулд дони хурфи. Цирдёмё мё хаста, 
уордёмё нё, фал иннердёмё, – исёфт ёма исёфт, зёгъ-
гё, гъема дессаг, Хуцауи иуазёг адтён, ёвёдзи, ралёстён 
ивулд дони хурфёй мёхуёдёг.

Еу дёр мёмё не ’рбадардта ё къох ёнхусмё, гъай-гъай, 
зин адтёй зёрдён. Фал мё уодён ба адтёй ёхцёуён, мё-
хуёдёг ке рабурдтён ивулд дони хурфёй, ке неке хуарз мё 
гъудёй федун. Цума мин арвёй асинё кадёр ёруагъта, уотё 
мёмё фёккастёй. Ку рацудтён донёй, уёд кёсун, ёма мё 
хезуй мё куй. Ку мё рауидта, уёд мё гъёбесмё ёрбагёпп 
кодта. Адён ба мё ку фёууидтонцё, уёд син цума хъёбёр 
ёхцёуён адтёй мё уиндё, сёхе уотитё ’скодтонцё.

Еци гъудитё кёнгёй, ёвваст фегъал дён, мё бауёр ад-
тёй хеди хъуми. Сёумон зилдтитё кёнгёй, мё дессаг фун 
мё зёрдёй нё цох кодта. Ци дессаг фун! Куд рауидтон еу 
усмёмё мё царди уаг!

Загътон, хуарз некёмёнбал фёууодзён, зёгъгё. Фал, 
нёгъ, – кёндзён хуарз, архайдзён уодибёстёбёл адёнён, 
уомён ёма мах еунёг усмё цёрён зёнхёбёл, уёдта нё 
уод тёхуй – е дзёнётмё, е зиндонёмё.

Маке мё уарзёд, маке фёндёд мё хуарз, гёлдзёнтё 
мё донмё, уёддёр мё бон фуддзийнадё кёнун нё ’й. Ал-
кёмён е ’мбесонд ёхе уёд.

Н  ЮБИЛЯРТ

АКЪОТИ ВИКТОР – 105 АНЗИ!

Акъоти Виктор Константини фурт
(1919-1977)

Фидибёсти Устур тугъдмё рандё 1941 анзи сентябри, тух-
тёй Хонсар-Нигулён, Фёскавкази, Белорусаг фронтти, Ирани.

Тугъди фёсте куста скъолай директорёй, ирон ёвзаг ёма 
литератури ахургёнёгёй, газетти литературон косёгёй, Ди-
горай радиой дикторёй.

Дуйней исконд уотё ’й, ёма еуетё разуайё кёнунмё исён-
тёсунцё, иннетё ба цёттё надбёл сё къах дёр некёд ба-
къуёрунцё, уотемёй аййевади уёлцъонгкитёмё ёнцонтёй 
исхезунцё. Фёстёгтён сё нёмттё байзайунцё историй къум-
ти, уонён над ка къёртт кодта, етё ба фесёфунцё рёстёги 
ёнёбун тарфи.

Акъоти Константини фурт Виктори мах фёлтёрёй лёгёй-
лёгмё неке фёсмардта. 1977 анзи фиццаг къахдзёфтё кёнун 
ку райдёдтан аййевадон литератури, Акъой-фурт ба уёд нив-
вардта фёстаг ёстъёлфё ё фёстаг рёнгъи ёма царди кё-
рони. Фал нин ци ёмдзёвгитё ниууагъта, етё ба дзорёг ёнцё, 
Викторён е сфёлдистадён царди кёрон нурма дзёвгарё рёс-
тёгути дёргъи ке нёма ёрхъёртдзёнёй, уобёл.

Уездон, хуёдёфсармё, цёстуарзон адёймагёй ёй зудтон-
цё е ’мдогёнттё. Ёрдзё ин ци сфёлдистадон хъаурё равард-
та, уомёй ёнхёстёй испайда кёнуни фадуат дёр ма ин нё 
фёцёй.

Райгурдёй Киристонгъёуи 1919 анзи. Революций рёстёги 
ёма ё фёсте ёзмёнст, ёстонг ёнзти рарвиста ё сабийдогё. 
Ку багъонбёл ёй, уёдмё ба райдёдта Фидибёсти Устур тугъд. 
Виктор адтёй тугъди активон архайёг. Хуёцёнгарз ёма финсён 
сесёй тох кодта цитгин Уёлахез фёххёстёгдёр кёнунбёл. Фёс-
тугъд дёр ё хёдзари еу бон нё бабадтёй, нё бауолёфтёй. Ё 
бон ци адтёй, уомёй ёнхус кодта кёстёр фёсевёдён царди 
ёма сфёлдистади раст фёндаг равзаруни гъуддаги.

Викторён ё уодёгасёй бантёстёй ёрмёст еунёг ёмдзёв-
гити ёмбурдгонд рауадзун – «Амонд» киунугёуадзён «Ир»-и 
1948 анзи. Ё рамёлёти фёсте ба рацудёй ё дуккаг ёнхёст-
гонд киунугё «Амонд», – нёуёгёй бабёй еци сёргонди хёццё 
(«Ир», 1980 анз).

Виктор адтёй ё доги поэт. Ёнтёстгинёй ёвдиста цард е ’цёг 
ёууёлти хёццё. Зардта Советон Цёдеси нё бёсти уёлахез-
тё ёма кустадон ёнтёститёбёл. Бёрзонд иста хумётёг косёг 
адёймаги кадгин нон, ёрмёст били кёрёнттёй нё, фал ё зёр-
ди арфёй рацёугё рёнгъитёй. Ё уарзондзийнадёбёл финст 
ёмдзёвгитё ёнцё сатёг донау нифсдёттёг, лирикон бёгъа-
тёр си е ’фсари сёрти некёми рахезуй ё кёдзос ёнкъарёнти.

Е ’взаг хумётёг адёмон, фал уой хёццё ба – ёхсёст, гъу-
дитё – ёлвёст. Нё зёрдё дарён, фёстёдёр дигорон поэзи 
уарзгутё ё нёуёг киунуги хёццё дёр ке базонгё уодзёнён-
цё, уобёл, ёма уёд ёнхёстдёрёй разиндзёнёй ё цардбёл-
лон поэзи.

Нур ба бал журналкёсгути тёрхонмё хёссён Виктори ём-
дзёвгитёй цалдёр.

АКЪОТИ Виктор

МАДЁ

Ёнхъуёт бони дунги сатёг
Ци ’хцёуён исуй зёрдён.
Дё фёууиндё, о, мё мадё,
Адгин ёй уоййау мёнён.

Гъар кодтай мёнён мё къёхтё
Дё комитулфёй ёдзох.
Дё реугудур – не ’стур зёнхё,
Уобёл даринё мё къох.

Цёбёл рабарон дё адё,
Алцёй ном дёр имистон:
Еугур ёрдзи адгийнадё
Ёз дё реутёй исистон.

Куд рёсугъд уисё, мё мадё,
Рёвдауидё мён де ’нгас.
Цъухи дзурди рёвдудадё
Нур дёр ма ’й мё тоги ’гас.

Фал мин мёнё исёдух  дё,
Фёллёкъундзаст ёй дё каст...
Догъ фёккодтай, никъкъулух дё,
Де ’взонг хъаурё ба ’й нур саст...

Ду цума дё ёнёртёфсгё
Зумёгон уазал рёстёг,

Рацёуис мин, тёлфгё-тёлфгё,
Ёй де ’нцойнё дё лёдзёг.

Ци тагъд-тагъдёй базёронд дё,
Дё дзигготё – уорс метау.
Гъеуёддёр мин куд хуёрзконд дё,
Куд рёсугъд дё фиццагау!

Куд не ’ййевуй фёллад зёрдё –
Уарзис мён нигки фулдёр;
Нё дин тайуй адгин хуёрдё
Раздёрау ме ’ной нур дёр.

Мё ниййерёг, ёнёнцойнё,
Дёу ёдзохдёр рёвдаун;
Ёдёхсёвё-ёдёбонё
Ёз дё уорс дзикко даун.

Ехх!.. уёдта дин ку бёззинё
Дё фенцойнён мёхуёдёг,
Раййевинё, раййевинё
Ёз мёхецёй дё лёдзёг.

Кенё фурти гъардзийнадё
Ку уидё дёуён мадзал,
Фестинё дин хор, мё мадё,
Расоринё дё адзал.

СЁРДЁ

Нё мёнёути ёмвётёнтё
Райвулдёнцё денгизау;
Рафелаугёй сурх тёмёнти,
Тёлмё фёззиннуй, зингау,

Уёрццё стахтёй пёр-пёргёнгё.
Комбайн кёрдуй, кёрдуй.
Ставд мёнёуё гёр-гёргёнгё
Машинттёмё ёркёлуй.

Бёстён хуар, зёгъгё, машинттё
Радаргъ ёнцё, ра, идард,
Сё уёззау цудёй цёлхитё
Сё фёсте уадзунцё над.

ИГУЁРДЁНТИ

Игуёрдёнти кёрдёгутё
Ёмбёрзунцё мё уёргутё;
Уолёнгёнгё ку зиннунцё,
Ку, идардмё.
Сёумёраги хуасгёрдгутё
Уони размё ёд цёвгутё
Балёууёнцё, байгъосунцё
Хуёнхти зардмё...
Уес ба уеси размё ’рхауй,
Карст бунати рацёйдаргъ уй;
Рёнгъё рёнгъи тагъд ёййафуй
’Ма федауй.
Сатёг уадё ерисонти
Хедёйдзаг фётён фёсонти
Ёхсицгонёй ёрцёй дауй –
Барёвдауй.

ХУЁНХАГ ИЗЁРТЁ

Хуёнхаг изёртё,
Фёлмён изёртё,
Ёз дён уё уацар.
Мёнён иссайтё
Мё боц катайтё,
Мё уоди азар...

Фидтёлти зёнхё,
Бёрзонд къёдзёхтё –
Мё зартё уафёг.
Рёуёг уадусмё
Тундзуй мё хъурмё,
Хёссуй ё сатёг.

Акъоти Виктор – 105 анзи! Ёмдзёвгити цикл

Рохснёг ёстъалу
Ё рохс ёркалуй
Хонхи бёрзондёй,
Мёнмё изолёй
Цёстё никъолуй
Рёсугъд, хуёрзкондёй.

Дёлё, и коми,
Ирёф ба уоми
Хебарёй заруй.
Мёйрохс ёвзестё –
Цёхъалти сестё
Фарнёй иуаруй.

ДЁУ АГОРУН

Изёйрон фёлмё ци ’нцад ёй,
Уолёфуй дзёбёх мё гъёу.
Фал мё зёрдё ёрёнкъард ёй,
О, мё уарзон, ёнё дёу.
Мён уадусмё нё рёвдауй,
Зёрди ёнтёф нё сёттуй,
Цъёх кёрдёг дёр рафелауй,
Фал ёнцойнё нё дёдтуй.
Мёйё ’рттевуй цалхидзагёй,
Нё ’й зёрдесгё, нё, ё каст.
Мин гъудемёй сёр байдзаг ёй, –
Реуи содзуй зёрдтаг уарзт.
Фёффёлгёсун, фё, и надмё
Дёу фёууинуни ёнгъёл.
Дони билтёбёл идардмё
Фёццёун, кёнун дзёгъёл...
Баталингё ’й... Ци ёнкъард ёй,
Ёнёсибиртт ёй мё гъёу.
Цёй, фёззиннё ду мёйдарёй!
Ёрдзё рохс нё ’й ёнё дёу.

ТЁХГЁ ЦЪЕУ

Тёхгё цъеу тухсуй уазалёй,
Е сонтау зелуй, мёгур...
Зарунгъон дёр ку нёбал ёй,
Нигъгъёрасёст ёй ё хъур.

Нё къёразгёбёл ё  реуёй
Ниццавта ёхе ёваст;
Райзадёй зёнхёбёл хеуёй,
Агъаз хезёгау – ё каст.

Фелвастон ёй, ’ма хёдзари
Ёрискъиттёй и мёлдзой...
Рауагътон ёй, ’ма ё зари
Е кодта мёнён мё кой.

УАЛДЗЁГ

И уалдзёг хонхи ёристадёй,
Дунгё и кёмттёй уолёфуй...
Кёрдёг хуссёнёй исистадёй,
Ёхе и хормё ёргъувуй...

Тёхуй цъёх уалдзёг и фёзтёбёл,
Зёллангёй зарти азёлгёй;
Сифтёртё калуй бёлёстёбёл,
Дунги сёбар-субур кёнгёй.

Ё цъёх горцъетё идёрдтёбёл
Ё дёсни къохтёй рёдзёхсуй...
Ирёф ба ’взестё уолёнтёбёл
И хори рохситё хёссуй.

И уалдзёг хонхи ёристадёй,
Дунгё и кёмттёй уолёфуй...
Зингау цъёх ёрдзё исистадёй,
Мё гъуди ’хемё ёскъёфуй.

Акъоти Виктор – 105 анзи! Ёмдзёвгити цикл



138

* * *

Цума фуритё
Хуёнхтау хуёцунцё,
Уотё думгитё
Ёрс-тох кёнунцё.

Уёлзёнхи реутё
Сугъдёг кёнунцё,
Мегътё хёлеутё
Ёваст фёуунцё.

Бёстё бёститён
Кёнуй хъуритё;
Кёдзос – цёститё,
Фёрнуг – сё цитё.

Изёрдалингти
Сабурдзийнадё
Нё рохс хёдзёртти –
Нё царди  радё.

Мёйрохс сё ростё
Фёлмён ёрдауй.
Нё цард ёносмё
Уони рёвдауй.

Нё фуртти фурттё –
Бабай дёлфёдтё.
Нё боц кизгуттё –
Нанай уёлфёдтё.

ХУЁНХБЁСТИ

Цидёр ёндёр хузи ’й хуёнхбёсти
Нё царди хуасё – ’рттевгё хор:
Цума хётуй уёларвон фёзти
Дзиллити фарнён амондгор.

Фёлмён рёвдаугё цёстингасёй
Фёлгёсуй метсёр хуёнхтёбёл,
Ёма цъёх дуйне ёригас ёй
Дигори коми фёхстёбёл.

И хор хёстёгдёр ёй хуёнхтёмё,
Цёфсуй сё айнёг ехтёбёл
Ёма адёймаги зёрдёмё
Тундзуй уадусми сестёбёл.

Хуёнхаг фёлмён дунгити гъазти
И хор райдзастдёрёй зиннуй,
Ёрдзи рёвдаугё цёсти касти
Алке ё уарзони уинуй.

Цидёр ёндёр хузи ’й хуёнхбёсти
Дёуён дё ходёндзаст, о, хор,
Ирёфи фалдзос и цъёх фёзти
Исдё дзиллитён амондгор.

О, ЁРТТЕВЁ, НЁ БЁЛАСЁ!

О, нё дзиллё, о, нё адён,
О, нё зёнхё, о, нё бон!
Ёз сумахён царди кадён
Рёстдзийнадё ёрдзорон.

Нё бёласё ё уедагё
Ку рауагъта арф, федар,
Хори рохсёй нё ’й гъёуагё,
Ёй йин зёнхё, дон хёлар.

Ё дзёгёрёг е итауй,
Е ёрттевуй, ёвзестау,
Дзилли алкёд фёррёвдауй
Ё сурх рёзёй ёнёвгъау.

Акъоти Виктор – 105 анзи! Ёмдзёвгити цикл

АВДЁНИ ЗАР

(Базард)
Цёй, булла-булла, мё уод,
О, ме ’стъалу, мё амонд!

Дё дзёццитё рахгёнай,
’Ма хусгитё ракёнай:
Тёнёг билтё, тункъур рос,
Дё тёрних ба – хори рохс.

(Базард)
О, мё дзёццё, райрёзай, 
’Ма де ’уёнгтё райвазай.
Лёдёрунгъон ку исуай, 
Фиди фарсмё ку ’ркёсай,

(Базард)
Фёууиндзёнё устур нос:
Зиннуй астёубёл ё уорс. 
Бафёрсдзёнё уёд кизгай:
- Кёми райстай уёхён хай?

(Базард)
Сау фудгол хаста мёлёт,
Цагъайрадё, фуд къёлёт;
Е райвулдёй ахёрау, 
Зёнхё сугъдёй цёхёрау.

(Базард)
Исистадёй нё Цёдес, –
Махмё фегъустёй фёдес!
Дё фидё гёрзтё райста, 
Хуёрзбонтё нин  уёд загъта.

(Базард)
’Ма уордёгёй исцудёй
Дё сахъ фидё ёд цитёй,
Фал и тохи фёццёф ёй
ʼМа и нос дёр уомёй ёй.

Нæ юбиляртæ



141

(Базард)
Ду мё уод дё, буллагай, 
Дё дзёццитё  рахгёнай;
Тёнёг билтё, тункъур рос,
Дё тёрних ба – хори рохс!

Цёй, булла-булла, мё уод,
О, ме ’стъалу, мё амонд!

НИФСХАСТ (ДЗОРУЙ САЛДАТ)
Балладё

Гъист, ёнкъард рёстёги уадё
Ёхгёдта метёй фёндаг,
Лёгдзийнадёй тохи радё
Размё хаста нё гъуддаг.
      Мети хъёпён къёхти буни, 
      Хъёс-хъёсгёнгё, ёмбарзта
      Фади гъолтё, фал нё цуд нин
      И бурдён дёр нё саста.
Ёфсёдтонти къуари хёццё
Тохи будур – нё фусун;
Тохёнгёрзтёй – хъёбёр рёвдзё,
Зудтан знаги ёмпурсун…
      Гъёди къохи, мети рагъбёл
      Акъоппити – нё бунат.
      Тар ёхсёвё гъеуёд махбёл
      Ёрёнбарзта сау нимёт.
Нигъулдёнцё, ёскъотгёнгё,
Изди фёттё мети арф;
Раст, цума калдта, гъёр гёнгё,
Сурх цёхёртё нурмё арв.
      Акъопп, акъопп ци дессаг ёй!
      Ергъёфгёнёг нин лёудтёй. 
      Зёрдё уомёй нифсёйдзагёй,
      Нё тёрсидё мёлётёй.
Цалдёрей ни ку фёххаста,
Иссугъдёй нё маст артау,
Фал мёлёт мах нё басаста, 

Лёууианё уёйгутау…
      Нё фудголтё рёдзёхсёнтёй
      Ку гъёрзтёнцё, цёф сирдау;
      Сё сау тоги сау лёсёнтёй
      Игъустёй сё гъёр: «Уау-уау»…
Тохи будур ёрёнцадёй
Ёнёсун ’ма ёнё стуф…
Ёрмёст ма цудёй идардёй
Дзармадзантён сё гув-гув.
      Уёд уинун ёз: сугъд бёласи
      Буни хъанёй лёг лёудтёй:
      Туруса зиндтёй ё рази, 
      Ё гъёдёбёл ин хуёстёй.
Бацёй уадтён ёз, ёдёрсгё,
И бёласи размё цурд.
Цёф тугъдонён, гъёрзгё-гъёрзгё,
Ёз фегъустон ма ё дзурд:
      «Туруса ёй полкки кадё,
      Уоди бёрцё ʼй бауарзтон.
      Нури уёнгё, о, ме  ’рвадё,
      Размё тохи уой хастон…
Фал райсё ’й, мё хор, дё къохмё
Байгъёуай кёнё цёстау,
Бёсти сёрбёл кади тохмё
Цо ё хёццё ду мёнау…»
      Фурадёргёй ’ма ниррезгёй,
      Е нёбал исцёй дзурдгъон.
      Ёфсёдтонбёл, ё уод есгёй,
      Баталингё ’й ё рохс бон.

Маст иссергёй, и тугъдони
Банигёдтон ёд ёгъдау.
Ё фёдзёхст ин уёд мё тоги
Ёз ниввардтон хёзнайау.
      Турусайён ба ё гъёдё
      Циртдзёвёнён ниссагътон.
      Куд нё фескъудёй мё зёрдё,
      Къох и мардбёл байвардтон…
Турусай хъумац, фелаугё,

Сурх ёрттевгё, хёлёфёй
Ёз исцёй тухтон, рёвдаугё,
Мё хъёппёлти медёгёй…
      Е   ’стур тохи сахъ ёхсарё
      Ку банбалдёй зёрдёбёл, 
      Уёд рёхсбетгё, тоги хъаурё
      Рацёй пурх ёй бауёрбёл.
Ку ёрбон ёй… рафёлгёстён:
Дёсемёй ма байзадан;
Ёнё хуссёг, ёнё хуёрдёй,
Ёхсёггагау, байвадан…
      Нё тугъдони стъалди мастёй
      Никки нифсгиндёр фёцан.
      Нё кёрёдзей тухгин уарзтёй
      Ёнсувёртё мах иссан.
Уёд уинун ёз: н’ алли фарсёй
Немуцёгтё, сонт сирдтау,
Ёмпурстонцё хъёбёр карзёй,
Тограсугёй, ёрратау.
      Цагъайрадё – фур ёгадё ’й.
      Ёй мёлёт уомёй хуёздёр.
      Калдтан сёбёл автоматтёй
      Адзалхёссёг зинг-цёхёр.
Фал… нё фёттё ку фёцёнцё,
Сау мёлёт зилдёй фалдзос..
И фудголтё ку ёрцёнцё
Нё фалдзости еугур "фонс".
      Бери хузён рацёй калдан,
      Азёлгёй нё гъёр: «Ура!».
      Ёзнёгтёмё раёнсастан, –
      Махёй тухгиндёр ци уа!
Фал нё размё – еу къуар сёди,
Раеудагъ ёй тох кёрдтёй.
Барёхустон фондзей зёрди,
Фал мён цонг дёр фёццёф ёй.
      Уёд ме ’нбёлттё ци фёцёнцё, –
      Ку нёбал сё базудтон…
      Нё цёргёстё ёртахтёнцё,
      Се  ’ндон гъёр син игъустон…

Гъёди арфмё, лёф-лёфгёнгё,
Цурдгомау хастон мё над…
Мё фёсте уадёй гъёр гёнгё,
Немуцаг ёвдеу салдат.
      Фёййаууон дён уёд ёзнагёй,
      Арф гъёдёмё бахъёрттён.
      Бафёлладтён, мё хед калгёй,
      Мети рагъбёл бахаудтён.
Еу къёхёнёй лёнцёгондтё
Айнёг ехбёл ниггурдтён…
Исистадтён ’ма изолмё
Гъёдихулфи фёццудтён.
      Турусай сёрбари кадён
      Тох кёнун гъудёй, гъо, мён:
      Ейё адтёй еци цардён
      Мё сёйраг ихёс мёнён.
Бацудайнё содзгё артмё
Уой сёраппонд, сахъ лёгау,
’Ма мё зёрди тог идардмё 
Фёккалдтайнё ёз донау.
      Гъе, уотё, гъе, ку ёнкъардтон,
      Уомёй адтён ёз федар.
      Мё меднимёр ниццёй зардтон
      Уёлахези кадгин зар…
Уёд еу рауёнёй дзубанди
Уруссагау фегъустон.
И зуймон тухгин ёнкъарди
Сёр бёрзонддёр исистон.
      Ку ниййазёлдёй идардёй:
      «Гъей, ёрлёууё!» – зёгъгё, гъёр.
      Тог мё зёрди исирадёй,
Цёгтеголтё нё уёлгъос…

      Ракалдта, артау, цёхёр.
Дууё лёги рацёйкастёй
Сё римёхсёнтёй ёвваст,
Ефтонг уогёй автоматтёй,
Ёз райгъустон уони фарст:
      «Циуавёр дё?! Аци бёстё

      Ёвецугбёл ёй нимад,
      Рацёй гёлдзё цурд дё гёрзтё,
      Къохтё ’сесё хёрдмё тагъд! 
Неци дзоргёй, ёз мё къохтё
Сёргубурёй исистон.
’Ма си цудтён минкъий цохдёр…
Сё ходун син игъустон.
      Сё хецауён уёд ё размё
      Бакодтонцё етё мён.
      Ислёудтён, ис, ёз ё фарсмё, 
      Фарста равардта мёнён:
«Кёцёй цёуис? Ци агорис?
Цёмён дё уотё фудхуз?
Ци ’рдигон дё? Ци фёккосис?
Кёми ниддё фудцъулуз?
      – Советон дё? – Советон дён!
      (Пёртизанти къуар ан мах) –
      Кёци полки ёфсёдтон дё?
      Ци фёцайтё, ци, сумах?»
Кастёй мёнмё сах, комкоммё,
Зинг цёститёй и хецау.
Фёдздзурдтон ин ёз кёронмё
Устур цаутё – зин, уёззау…
      Ёрёгиау ин уёд федарёй
      Урух хъурёй ёз загътон, –
      Мё лёгигъёдё, ме ’хсарёй
      Фудгёнёги ёз цагътон.
Ёй мё райгурён, мё бёстё –
Уарзон Советон Цёдес!
Федун уомён ёз е  ’хёстё –
Уомёй цитгиндёр нёййес!
      Мё хъёппёлтё, уотё зёгъгёй,
      Тагъдгомауёй раластон,
      Дарий хъумац, пёр-пёр гёнгёй,
      Ёз мёхецёй райхалдтон.
Сугъзёрийнё сурх зёлдагёй 
Дамугъатё финст зилдёй,
Турусабёл цийнёйдзагёй
Бакастёй хецау гъёрёй:

      «И бёстити пролетартё,
      Баеу уотё ёдзёстхез!
      Ратонетё хъадаматё,
      Ёрхёссетё уёлахез!»
Никкодта мин уёд, рёвдаугё, 
Гъар, фёлмён гъёбес хецау,
’Ма мё зёрдё ёдёуагё
Кафун райдёдта уёрау.
      – Цёрё не ’хсён; ду нифсёй
      Тох кодтай ёма нур дёр
      Мёнё аци автоматёй        
      Знагбёл калё зинг-цёхёр.
Бакодтай ду лёгдзийнадё,
Ёй дё миуё фёнзуйнаг.
Берё бёнтти де  ’стур кадё
Цёрдзёнёй – нифсёй идзаг…
      Уотё ’сдзоргёй, ё гъёбесёй
      Мён исуагъта, ард хуёрун:
      Уарзон Советон Цёдесён
      Цомайеуёг ёз кёнун!

ЗЁРДЁ

Зёрдё фиди морё
Хонунцё Дигорё –
Уобёл  ёй алке дёр арази.
Ё асё дзурддаг нё  ’й,
Ё хъаурё зёрддзаг нё  ’й –
Дзорунцё мё адён мё рази.

Нё тохи  ’стур зеуи
Алке дёр ё реуи
Ку зонуй бёстонёй ё зёрдё:
Ё бауёр ё тогёй
Ёхседуй нё догёй –
Хуасийнё – нё цёнхё, нё хуёрдё.

Нёдёр ес кёрёнттё,
Нёдёр ба – арёнтё

Ё тоги абузгё цёхъалтён,
Нези дёр е соруй,
Мёлёти дёр молуй – 
Нёййес ин уорамён ё уадён.

Денгизтё ’ма хуёнхти,
Ё дёнттё ’ма фёзти
Еудадзуг ку косис, ду, зёрдё.
Цъёх-цъёхид уёларви.
Космосён ё арфи
Ду калис, ёхседгё, цёхёртё.

Хеуонён игон дё,
Фёлмён, ёхсицгон дё –
Рёвдауёг, табедзёгёнагё,
Хахурён ду марг дё,
Фудголён ёзнаг дё –
Нё царди цёлхдортё марагё.

Уарзони мёсуг дё, 
Е  ’рттевгё фёрдуг дё,
Ёнгъёл дёр нё фёууй ёхецён.
Ёнкъаййи бундор дё, 
Мугкагмё ин хор дё –
Ёппун си нё комис фёххецён…

Фёлтёрёй – фёлтёрмё
Федёни хуёздёрмё
Ку тундзуй карз тохи дё хъаурё.
Игъёлдзёг цинтёбёл,
Содзагё зинтёбёл
Тухгин ку кёнуй де  ’хсарё.

МЁ ДЗУРД

О, мё дзурд, дёуёй фёккорун
Уо тёхагё, цёргёсау!
Ёз ёдзох дёумё фёдздзорун, 
Исёрттевё циренау!

Ёведуйгё цийни цадёй
Ду игурис, о, мё дзурд;
Нё рёсугъд сёрбарё цардёй
Ду – хебарё  ’ма идзулд…
Ёрцёй лёууё дё бунати
’Ма хуёдкёрдгё фёрётау,
Исфёлундё нё талати
Деденгутёй уалдзёгау.
Тохи дёр уо топпи фатау,
 Цирен калгё ду тёхё;
’Ма ёдзох дёр, содзгё артау,
’Знагён сау мёлёт хёссё.
Ду исуо дзиллён зёрийнё,
Хормё ’рттевгё сурх цилле!
Хёрдмё  ’сесё царди цийнё –
Адгиндёр уомёй нёййес!
О, мё дзурд, дёуёй фёккорун,
Уо тёхагё, цёргёсау!
Ёз ёдзох дёумё фёдздзорун –
Исёрттевё циренау!

МЁ ХЁДЗАРЁ

Гъар хонсарёй – гъизт цёгатмё, 
Нигъулёнёй – хоркёсёнмё,
Хонун дзилли ме  ’стур уатмё –
Уарзон Райгурён Бёстёмё.

Сёуёхседи сурх цёхёртё –
Сугъзёрийнё фелауёнтё…
Мё цёрёни рохс къёсёртё –
Уёрёсейи боц арёнтё…

Мё федёнмё цёугё ёнзтё,
Ме  ’носони царди цинтё…
Мё тургъитё – не ’стур фёзтё,
Мё бийнонтё – нё дзиллитё.

Ёрдзё ами цардёгас ёй,
Ходуй нёмё реуигонёй.
Барёвдауй цёстингасёй, 
Бацёрунмё ци  ’хсицгон ёй.

Сауёдонау цийни хуасё
Зёнхи комёй хёрдмё уайуй;
Цёргё бёнтти  ’й баниуазё –
Цард си уотё мён рёвдауй.

Ё сугъдёг уёлдёфи сатёг 
И бёрзонд хуёнхтёй ку  ’ркафуй,
Фёккёнуй мин адгин батё, 
Царди амёндтё мин уафуй.

О, ёдта си ци будуртё
Райвазтонцё хе идардмё;
Деденгути сурх дзугуртё
Ёрветунцё не  ’стур цардмё.

Кенё ба си ци къанёуттё
Заргё уайунцё федёнмё;
Царди рохс хёссунцё дёнттё
Нё бёгъатёр сахъ адёнмё.

Не ’хгёнуй е ё къёсёртё
Сау къуматё ’ма зёгёлтёй.
Фал федар ёнцё арёнтё
Нё дзиллити конд дёгъёлтёй.

Ес ёдта си, ес, кёстёртё –
Не  ’сон бонти ёстъалутё,
Райгурён бёсти къёсёртё
Кадё-радёй фёддаргутё.

Гъар хонсарёй – гъизт цёгатмё, 
Нигъулёнёй – хоркёсёнмё,
Хонун дзилли ме ’стур уатмё –
Уарзон Райгурён Бёстёмё.

МЁСУГ

Кёлуй гъёбесмё цийни цёстисуг:
Нё цард – ёмдзёринё ёма фёрнуг;
Исаразон ёмдзёвгитёй мёсуг, 
Уоми иссерё цикорай фёрдуг.

ФАЗЁНТТЁ
(Таймуразён, Фатимён)

Хуёрзконд хъёболтё –
Мё гъазён гъолтё,
Мёнён мё ургтё.
Ёмзунд, ёмуарзон,
Ёдзох – ёмгъазон –
Фазон игурдтё.

Сё еу ци хуардта,
Уой иннё дёмдта…
Сё ахур – еумё.
Бёллунцё исонмё,
Нё рохсдёр бонмё,
Фёллойни зеумё.

ФУН

Растадёй карз уадё бёлёстён
Ку хаста сё цёнгти къёс-къёс, 
Игъустёй сёрбарё цъёх фёзтён
Сё зонгё, ёхседгё гъёлёс.

Уайтагъддёр фегон ёй мё уатён 
Ё дуарён ё еу фарс ёвваст…
Низмалдёй ме стъолё, мё бадён…
- Ци  ’рцудёй? – фетинг ёй мё каст.

Фёзиндтёй и дунгён е ’хсёнёй
Цохъагин, хъёмагин – ирон,
Е  ’хседгё цёстити цёхёрёй
Ёрттивта бёгъатёр фёндон…

– О, Къоста, мё хестёр! – фестадтён, -
Ёнё нез , дзёбёхёй цёуай! –
Ё нифси ёнгасёй ирадтён, 
Е загъта: – Хуёздёр нин исуай!

Фёббоз дён саланёй, ёрбадё,
Ёрцудтён ёз дёумё, лёхъуён.
Ёз зонун, мё кёстёр ёрвадё, 
Мё уинд ёй ёхцёуён дёуён!..  

Мё цормё берё е фёббадтёй,
Мёнён е фёдздзурдта фёрнёй;
Мё цийнён федуйён ку н’ адтёй,
Мёсуг мин е ’стъалу иссёй.

Фестадтён ё хёццё ёз Нари,
Мёйрохси нигъулдёй и ком…
Игъустёй дзиллитён сё зари
Ёхсаргин Къостайён ё ном.

Худта мё е хуёнхти рёгътёбёл, –
Баргинёй ку тахтёй цёргёс…
Дёлдёр ба и кёмтти фёхстёбёл
Ку зардта колхозон бёхгёс.

Худта мё… Идардёй ёрдозтёй
Игъустёй фиййаутён сё зар:
– Мах боз ан нё цардёй, нё кустёй,
Сё бёркад – хуасийнё, хёлар!

Худта мё… Колхозон ёстанёй
Цирёгътён ёрттивта сё рохс…
Кафтонцё фёсевёд фур хъалёй,
Сё цийнё нё кодта, нё, гъос!

Райгъал дён… Сёумигон идзулди
И хор мин рохситё хёссуй…
Нё Къостай – бёгъатёр игурди –
Сорёт ба мё размё ёстуй…

БАЦЕУ-БАЦЕУТЁ

* * *
Бацеу-бацеу… Нё ’й ёстъалу,
Зёнхи алли фарс зелуй,
Сурх цёхёртё  ейё калуй,
Сабур цардмё е седуй. (Ракетё)

* * *
       Бацеу-бацеу… И уёлхонхёй,
       Сурх фелаугёй фёззингёй,
       Ци ниррохс кёнуй хуёрзпохёй
       Зёнхи реутё ё зингёй? (Хор)

* * *
Бацеу-бацеу… Тёвдё бёнтти
Сёдё кёрци – ё дарёс,
Уорс дарунцё ё дёндёгтё –
Зёнхкосёгён – ё сагъёс. (Нартихуар)

* * *
       Бацеу-бацеу… Нанай цормё,
       Уорс уёриккау, ци кафуй?
       Сё цирагъи ходгё рохсмё,
       Халё къуёцёлбёл уафуй. (Ёлхуйнё)

* * *
Бацеу-бацеу… Цубур ронё
И даргъ лёгбёл федауй.
Ци уодзёнёй, уой базонё.
Ё буни ба ци уайуй? (Дон ёма хед)

* * *
        Бацеу-бацеу… Хонхи фахсбёл,
        Лёу-лёугёнгё, фёццёуй,
        Адёймагён е ё рагъбёл
        Кёрцё, цохъа фёххёссуй. (Фус)

* * *
Бацеу-бацеу… Нё уосонгё
Сау хъёбунёй ёй идзаг,

Бахуёрунмё, зонгё-зонгё,
Ёй адгин ёма дессаг. (Харбуз)

* * *
       Бацеу-бацеу… И сау фахси
       Рауа-бауа е кёнуй,
       Ёхуёдёгка цёсти касти
       Уорс уёриккау ку зиннуй.

Бацеу-бацеу… Е и дони
Цардёгас фёууй ёдзох,
Дон ку байсусуй донгони,
Сор ин балвасуй  ё хорх. (Кёсалгё)

* * *
        Бацеу-бацеу… Ёй зёнхёмё
        Уёлё арвёй мийнёвар,
        Донёй рандёуй мёрёмё,
        Сатёг дон ёй ё лёвар. (Уарун )

* * *
Бацеу-бацеу… Рафелауй
Хонхи сёрбёл игуёрдён,
Аййев фастёй ку федауй,
Сау-сауид ёй ё тёмён.

       Бацеу-бацеу… И фёсхонхмё
       Устур гудун низзилдёй,
       Сёуёхседё ё фалдзосмё
       Сурх пеллонёй иссугъдёй. (Хорнигулд)

* * *
Бацеу-бацеу… Нё ’й хёдонё,
Фал ёхуёдёг ба худ ёй,
Нё ’й къотёр дёр – сифти уогёй –
Дзоруй, адёймаг ба нё ’й. (Киунугё)

* * *
        Бацеу-бацеу… Фёццёй кафуй
        Тургъи, авёртти медёг,
        Къуми сабур бауолёфуй,
        Цалинмё фёууй есёг… (Цъилин)

ДУУЁРЁНГЪОНТЁ

* * *
Лёууён нёййес, рёстёг, еу рауён,
Зиннуй идардмё дё фелауён...

* * *
Ци фёнди кари дёр уарзтадё
Кёнуй ёхе хузён хуёрзадё.

* * *
Хуёрзбон гъёубёстён загъта раги,
Цёруй мулдзугау хебёраги.

* * *
Ёгъдау дзиллитён ка кёнидё,
Уой мард дзиллити мард исуидё.

* * *
Неке игуруй дойнаг дорёй.
Ци ес зинаргъдёр дё бундорёй?

* * *
Цирентё калуй царди кунцё,
Лёгён фёллойни – ё игурцё.

* * *
Ирёзёг халё – ёнёбёрцё.
Дуйне нур ма ёй хёццё-мёццё.

* * *
Сослани ’нгурё – арви ронё,
Дуйней еу надмё, цард, ёрхонё...

* * *
Цъёх арви буни зёнхи цъарё,
Тона ма кёнё, ма иуарё!

ТЕМИРАТИ ДАУИТ – 100 АНЗИ!

ТЕМИРАТИ Дауит

АЛАНТИ НАНА

Нифсдёттёг трагеди
Дууё архайди ёма авд фёззинди

АРХАЙГУТЁ

X ъ а й т а р  		  – Алайнаг ёфсади балхонтёй
Х о р ч е с к ё  		  – ё уарзон
Т и м у р  			   – эмир
Ю с у п - х а н  		  – Тимури ёфсади хестёртёй
Т а з а р  			   – Хорчески ёнсувёр
Б у д з у л а 			  – цауёйнон	
Х ъ а р а - С а у ,  Б а х о р  	 – иуазгутё
Б а з у г 			   – 15-анздзуд
А ц ё 			   – 12-анздзуд
О р а з 			   – 10-анздзуд
С а у - С а т ё г 		  – 14-анздзуд
Е с т а р 			   – 12-анздзуд
Б а с е т 			   – 10 анздзуд
Г а г а 			   – 6–7-анздзуд
1 - а г  у о с ё
2 - а г  у о с ё
3 - а г  у о с ё
4 - а г  у о с ё

Тугъдонтё, фёсевёд, сувёллёнттё, нукертё.
Архайд цёуй XIV ёноси кёрон ёма ХV ёноси райдайёни.

ФИЦЦАГ АРХАЙД

Фиццаг фёззинд

Кёсён зали рохс ёрминёг ёй. Оркестри цагъди игъусуй гъарён-
гё, богъ-богъ. Байгон ёй устур ёмбёрзён. Гъазён ёмбёрзёнбёл 
сабургай лёсунцё сау мегътё. Хёстёгёй-хёстёгдёр кёнуй бёх-

гин ёфсади унёр, тох, адёни хъёлёба, сонт гъёртё: «Маргё! Тох! 
Мёлёт!», тарст фёдес, ёнхъерёнтё, ёлгъиститё, цёфти гъёрзун, 
еуёй- еу хатт – бёхти мур-мур, уарттити гуппитё, церхъити зёлланг 
ёма цъинггитё, сувёллёнтти кёун. Истухгин ёнцё устур тугъди гё-
бар-губур ёма музыкё, уёдта ёвеппайди фескъудёнцё. Ёрмёст ма 
айдагъ еунёг гъёлёс гъарёнгёгёнёгау дёргъвётийнё зард кёнуй. 
Фёззиндтёнцё силгоймёгтё сау дарёси, бёгъёнсарёй, цёунцё, 

сё сёртё ’ма сё уёргутё хуайгёй.

1 - а г  у о с ё . Тогуарён никкодта, тогуарён, хуарз адён! 
О, мё бон!

И н н е т ё  (еумё). О, сау бон, сёрисёфти бон! О, сау бон, 
сёрисёфти бон!

2 - а г  у о с ё . О, тухгин ёма сёрустур Дигорё, хуёрзбун 
ку бацайтё, лёгёй-лёг хуёздёрёй, о мё бон!

И н н е т ё . О, сау бон, сёрисёфти бон! О, сау бон, сёри-
сёфти бон!

3 - а г  у о с ё . Уё уарзон хъёболтён, ёфсёнцъух бе-
рёгътё сё тог ниуазунцё, ой! Сау халёнттё син ёнёнигё-
дёй сё цёститё къахунцё, ой!

И н н е т ё . О, сау бон, сёрисёфти бон! О, сау бон, сёри-
сёфти бон!

4 - а г  у о с ё . Арв сёбёл неуй, зёнхё дзиназуй, ой! Су-
мах дёр никкотё, хуарз адён, никкотё, ой, мё бон!

И н н е т ё . О, сау бон, сёрисёфти бон! О, сау бон, сёри-
сёфти бон!

1 - а г  у о с ё  (ё цёнгтё арвмё ивазгёй). Ци дин код-
тан, Хуцау?! Цёмён нё ралгъистай? Цёмён исафис Дигори 
муггаг?!

Арв ферттивта ёма ниггур-гур кодта.

Г ъ ё л ё с . Кёрёдзебёл нё хуёцетё!

Азёлгё рандё ’й: «Нё хуёцетё...». Идарддёрёй: «Хуёцетё». 
Оркестри тухгин аккорд. Силгоймёгтё фёййаууон ёнцё. Байгон ёй 
дуккаг ёмбёрзён. Фёррохсдёр ёй.

Разиндтёй фёстугъди ёверхъау будур. Идард кёмидёр содзунцё 
гъёутё, гъёдтё. Сё фёсте хъуёцё ёма мегъи аууонёй фёззиннун-
цё хуёнхтё. Бустёги хёстёг – цёфтё, мёрдтё, ёрдёгсугъд бё-
лёстё... Еу рауёнмё рохси цъиртт фёккомкоммё ’й ёма си базмал-
дёй цёф тугъдон, туххёй рабадтёй ёма разиндтёй  

X ъ а й т а р , ё сёри тог кёлуй.

X ъ а й т а р . Нё-ё! Сёргубурёй нё фёууиндзинайтё 
мах! Некёд! Мёлгёй дёр нё! (Кёсуй аллирдёмё.) Цитё 
нин бакодтонцё! Цёмён? (Кёмёдёр фёккомкоммё ’й.) Е 
бабёй ци... У-у, тогмондаг сирдтё, нёма бафсастайтё?! Ёр-
бацёуй! Рауай, рауай! (Фат ёрцёттё кодта.) Дёу фагё 
ма уёддёр дён!

Ёрбазиндтёй с а у  ё н д а р г. 

Ё н д а р г . Кёми уа, мадта? Ацирдигёй ку адтёй? Кёсгё 
имё ку кодтон, се ’хсёнти размё куд лёгёрста, уомё... Ё 
мард ма ин уёддёр ку фёууидтайнё, Хуцау!

X ъ а й т а р  (гъёр имё кёнуй). У-у, сау халон, мёрдтёмё 
деголё кёнис? (Фёймё гъавта).

Ё н д а р г  (сонт гъёр). Ма фехсё! Ёз дён!
X ъ а й т а р . Хорческё!
Х о р ч е с к ё . Хъайтар! (Баймё уадёй.) Ёгас дё?! Мё 

хъазар! Мёхе, Хъайтар! (Рёвдауй ёй.) Фёйнёгфарс дё ку 
худтонцё... Куд син бакумдтай?

X ъ а й т а р . Бёргё сё фёккарстон, фал ёгёр берё ад-
тёнцё. Уёдта син нёхе ’рдигёй дёр хъозонтё фёцёй. (Ёхе 
исивазта.) Уёйёгёнёг куйтё! Ехх, уони... сё бунат зиндони!..

Х о р ч е с к ё . Сабур, сабур! Тёссаг ёй ами тёккё фён-
даггёрон. Хёстёг ёнцё нурма... Цёуён ардигёй... Дёхе 
бааууон кёнё!

X ъ а й т а р . Цёугё? Нё, Хорческё, ледзун ахур нё дён!
Х о р ч е с к ё . Ледзгё цёмён? Ёрмёстдёр, цалинмё дё 

къёхтёбёл ислёууай...
X ъ а й т а р . Нёбал ес къёхтё, мё уёргутё мин нимморё 

кодтонцё!

Х о р ч е с к ё . Ёверхъау миуё!
X ъ а й т а р . Сё уарзон миуё! Усс! Кадёр фёззиндтёй!
1 - а г  у о с ё  (рацудёй). Хъиамёти бон искодта! Дуйне 

исёфуй! Дуйне бабун ёй! Фал, барёнтё, агъуд берёгътё! 
(Кёмёдёр ёвзедуй, рандё ’й).

Б а з у г  (ё фёдбёл ласуй Естари). Тагъддёр! Фезмёлё 
тагъддёр, кизгё!

X ъ а й т а р . Биццеу! Барёнтё, кизгё!
Б а з у г . Нё, нё! (Фёлледзунцё.)
2 - а г  у о с ё  (фёззиндтёй, ё гъёбеси сувёллон). Сау 

халёнттё! Сау халёнттё! (Рандё ’й).
Х о р ч е с к ё . Бабун ёнцё адён! Уё, Хуцау, батёрегъёд 

кёнё! Гъёйдё, цёуён ести амалёй!
X ъ а й т а р . Фёйнёгфарс Хъайтар гъёуама тугъди будури 

исеса ё уод!
3 - а г  у о с ё  (рацудёй сувёллони къохбёл хуёцгёй). Ма 

тёрсё, ма тёрсё, мё къона, нёбал нё иссердзёнёнцё! 
Цёуён! (Рандё ’й).

Х о р ч е с к ё . Мадта уёд ёз дёр дё хёццё... дё фарс-
мё уодзёнён!

X ъ а й т а р . Нё! Дёуён ёндёр ёй де ’хёс... Дзёбёх 
мёмё байгъосё. Мёнён... мё цард фёцёй, фал ду...

Х о р ч е с к ё . Нё фёцёй, нё! Уёд ёз дёр гъёуама...
X ъ а й т а р . Ду гъёуама рандё уай... (Хорческё цидёр 

исцёйдзурдта.) Барёнё, бамё уадзё... бери фагё нёбал 
дён... ёз...

Х о р ч е с к ё . Ёма ёз ба?
X ъ а й т а р . Ду ба... ду гъёуама рандё уай! Ёрмёст еу-

нёгёй нё! Сувёллёнттё!.. Ёрттити сё фёккалдтонцё! Ка 
ма си раервазтёй, етё ба тарстёй, ёвёгёсёгёй ниххё-
леу ёнцё, исёфунцё, алирдёмё ледзунцё... Ёрсё ’мбурд 
кёнё! Хуёнхтёмё сё кёнгё! Басё римёхсё!

Х о р ч е с к ё . Ци син кёндзёнён?! Силгоймаг дён, Хъай-
тар!

X ъ а й т а р . Дё хъаурё дёр гъеууой медёгё ’й! Уони гъё-
уй мадё! Ма бауадзё исёскъунун Аланти уедагё! Гъёуама 
ма фёууён нё фудголти фёндёуагё! Гъёуама фёййер-
вёзонцё! Игъосис, Хорческё! Етё ’нцё нё федён! Уонёй 
бабёй райдайдзёнёй нё муггаг! Нёуёгёй райгас уодзёй 

нё бёстё! Етё ’нцё нё нифс, нё исонбони хъаурё ёма 
гъёуама зононцё сё фиддёлти нёргё кадё! Уёдта син 
гъёуама зононцё сё кёуйнаг фесёфт! Цёмён? Ёмвён-
дё, зёгъгё, н’ адтёнцё, ёмзунд... Ехх, барён... мё сёр... 
барёнё, мёлёт... Ци фёдтё, Хорческё... Мё цёститё... 
Зёгъдзёнё син... Гъёуай, зёгъё, кёнтё фидибёстё... сё-
ребарё... лёги нон... балёдёрдтё, Хорческё?!

Х о р ч е с к ё . Балёдёрдтён, Хъайтар: Фидибёстё, сё-
ребарё, лёги нон!

X ъ а й т а р . Ду уодзёнё уёлёбёл... мё зунд, мё нифс, 
мё кадё... Ард, ард бахуёрё... мё фёдзёхст мин ке... (Идар-
дёй игъусуй ёма хёстёгдёр кёнуй гъёр: «Эмир, Эмир!» 
Байгъуста.) Ёрбацёунцё! (Еуварсёрдёмё.) Цёй рёуаги 
ёй рарветон (Хорческён.) Дон! Цо, дон мин райагорё!

Х о р ч е с к ё . Нуртёккё раердзёнён! (Фёййаууон ёй.)
X ъ а й т а р . Мё кард! (Церхъ ёрцёттё кодта.)

Ёрбахёстёг ёй бёхти къёхти гъёр. Фёгъгъос ёй. 
Фёззиндтёнцё д у у ё  н у к е р и , уёдта Ю с у п - х а н . 

Аллирдёмё рагъёуай кодта, ё уёргутёбёл ёрхаудтёй. 
Рацудёй Т и м у р . 

Ю с у п - х а н . О, ханти-хан! О, дун-дуйнети Бардар! Гъе ба 
дин фёстугъд Дигори ёфсёдти будур, ё фёууинун дё ку 
фёндё адтёй!

Т и м у р  (ёдзинёг никкастёй ханмё). Дигори ёфсади, 
зёгъис?

Ю с у п - х а н . О, кадгин эмир! О, паддзёхти паддзах! Них-
хатир кёнё дё цагъайрагён. Фёррёдудтён! Мёрдти бу-
дур! Аланти ёфсад нёбал ес! Байззадёй ма си ёрмёстдёр 
мёрдтё... Халёнттё ёма стонг берёгътён хуали.

X ъ а й т а р . Саис, сау халон! Ка загъта, нёбал ёнцё алан-
тё? Ка загъта, сё тоги ферхуёстёнцё алантё?! Нё! Алантё 
ёнцё ёма уодзёнёнцё!

Т и м у р . Ка дё ду?
X ъ а й т а р . Дигорон!
Ю с у п - х а н . Сё сёрдартёй, нё кадгин эмир. Махёрди-

гонау – мингбаши Кайтар. 

Т и м у р и  амундмё гёсгё ин радавтонцё тохгё къёлётгин.

Т и м у р  (ёрбадтёй. Ё дууё фарсемё ёрлёудтёнцё 
дууё нукери ёд арцитё). Тохгё дё фёууидтон абони. Тугъ-
ди будур, тугъдон лёгтё, тугъдон цубур дзубанди. Рацо мён-
мё ёма уодзёнё ме ’фсади устурдёр балхонтёй еу. Устур 
бунат, устур хёзнатё, устур кадё!

X ъ а й т а р . Гъо, ёдта, хъёбёр «кадё»: агъуд берёгъти 
балхонгутёй еу! Ёз дёр дёуау ёнагъон сабийти арцитёбёл 
есон? Уорссёр мадтёлтё ёма уорсрехё фиддёлти фусти 
’вгарст кёнон?

Т и м у р . Рёдуд миуё, рёдуд дзурд! Ёз ёнхёст кёнун 
уёлёрвти унаффё! Сумахмё ба исмёстгун ёй Аллах! Е 
мён исаккаг кодта дун-дуйнети еунёг сёрдарёй, ёма хуё-
цёнгёрзтё куд исистайтё уё бардарёги нихмё?! Нё-ё, 
пахампармё ка нё байгъуста, еци адёнтён цёруни барё 
нёййес!

X ъ а й т а р . Мах игъосён ёрмёстдёр нё еунёг Хуцау-
мё!

Т и м у р . Цёй Хуцау уин ес? Зёнхёбёл ес еунёг Хуцау 
– Аллах! Ёма уой ба нё гъёуетё! Уомён ёма неци айтё: 
золкъитё, хъёбузатё, мулдзугутё, ругё! Сумах мёнмё 
гъёуама ковгё кёнайтё!

X ъ а й т а р . Ковгё? Дёумё? Нё-ё! Дё мёлётмё – гъо!
Т и м у р . Игъосай, алайнаг! Хуарз ёй ку зонис, мё дзурд 

нё – ме 'нгулдзи фезмёлд – ёма нёбал ес сахартё, гъёутё, 
ёгас адёнтё... Уёд мёнмё ду ба куд ёндеуис уотё?

X ъ а й т а р . Бёргё дёмё бандеуинё лёгёй-лёгмё 
тохи... Ехх! Нё, фалё-ма райсё дё кард ёма рацо, къулух 
берёгъ, хёстёгдёр мё размё!

Т и м у р . Мё зёрдёмё никкидёр хъёбёрдёр цёуис.
Рагёй бёлдтён дёу хузён лёги фёууиндмё, «къулух 
берёгъён» рёстдзийнадё ка зёгъа, «дуйнети тиранён» 
ё цёсгонмё ёргом ка бакёса. Бафёлладтён коммёгёс, 
мадзора цёсгёнттёй, губур фёсонтё ёма мёнгард къелё-
стёртёй... Хийнё ’ма козбау, ёлхёд ёма уёййаг – се ’гас 
дёр уодхёссёг ёнцё!

X ъ а й т а р . Игъосё, мадта, рёстдзийнадёмё, кёфхъун-
дар! Дёхе саис «хъёбузатёй», «ругтёй»... Хъазар дин рауа-
дёй мах хёццё фембалд! Берё ниууагътай дё тогцъух сирд-
тёй! Фал уёддёр уёлахез ба нё дё! Ду нё ёрмёстдёр 

цёгъдгё никкодтай, фал нин нё басастай нё уодтё! Нё нин 
ёркъолё кодтай нё сёртё! Нё нин ес басёттён, цалинмё 
ма ни еунёг дёр ёгас уа, уёдмё!

Т и м у р . Нёбал! Нёбал уи уодзёнёй еунёг дёр ёгас! 
Гъёуама уин тоги цади фёккалон уё байззёдтёгти. Юсуп-
хан! Зёгъё мё бёхгин Чёгётайтён: бундзагъд! Силёй, нё-
лёй, сувёллонёй, зёрондёй! Зёнхёбёл алайнаг тёф дёр 
куд некёмибал байзайа, уотё! Ёндзаргё, содзгё! Дорбёл 
дор нё – ёрмёстдёр фунук! Техалуг дёр нёбал – ёрмёст-
дёр сугъд будур!

X ъ а й т а р . О, уодесгутё, хёссетё мё тагъддёр! Мё бон 
нёбал ёй аци ёлгъист лёгмартёмё кёсун!

Т и м у р . Дё сёр ёгёр бёрзёндти хёссис ёма ’й гъё-
уама ёркъолё кёнай нуртёккё! Дё уёргутёбёл!

X ъ а й т а р . Некёд! Фёлтау зиндони арт хуёздёр!
Т и м у р  (Юсуп-Ханён). Устур лёги фёндон ёнхёст кё-

нун гъёуй! Зиндони арт коруй! 

Ю с у п - х а н  ниллёг ёрковгёй, ё къох ё зёрдёбёл 
февардта, кард фелваста, Х ъ а й т а р м ё  фёрраст ёй.

Барён! Тагъд мёлёт – ёнцон мёлёт, даргъ мёлёт – 
гъезёмарё мёлёт. Байбёдтё ёнёбадт ёма фудаг байраги 
думёгмё. Уёдта мёмё ёрхёссетё ё сёр! (Исистадёй).

Ю с у п - х а н  бацудёй Хъайтармё. 
Е ин ёнёнгъёлти ё кард фелваста ёма ёхе рарёхуста.

Т и м у р . У-у, шайтан! Байсодзетё! Фунук дёр си куд нё-
бал байзайа! 

Нукертё Х ъ а й т а р и  фёххёр-хёр кёнунцё.

Х о р ч е с к ё  (рагёпп кодта сё размё, фелваста Хъай-
тари церхъ). Нё! Нё уин ёй ратдзёнён! Еумё нё рамаре-
тё фёлтау!

Т и м у р . Ёмбесонди рёсугъд! (Юсуп-Ханмё.) Мё цати-
ри федауцён бёззуй! (Кизгён). Рамардзинан! Ёнёмёнгё! 
Гъай-гъай! Дё кадгин эмири, уёлахезхёссёгён куд ёмбё-
луй, уотё ку нё барёвдауай, уёд! 

Райамудта Ю с у п - х а н м ё , е дёр кизгёмё фёрраст ёй.

Х о р ч е с к ё . Некёд! (Церхъ фёхъхъел кодта).
Т и м у р  (Юсупён). Барёнё! (Хорческён.) Нифсгун дё, 

алайнаг. Уотё бакёнён мадта: нё федауй кард дё фёл-
мён къохти. Фал ёй кёми райстай, уоми ба равзарё... кёд 
гъуддаги дёр уотё тухгин дё, уёд уодзёнё хъёбёр хёстёг 
мёнмё. Фал састи бунати байзадтё, уёдта... ратдзёнён 
дё мё чагатайтён! Гъо! Берё ’нцё, силёмондаг, мёстгун... 
(Юсуп-Ханён.) Еу тугъдон!

Ю с у п - х а н  (фёссценёмё). Еу тугъдон! (Ёрбацудёй еу 
тугъдон.) Мёлёт! (Кизгёмё амонгёй).

Тугъдон ё сёрёй ёркувта, уёдта кард фелваста ёма 
Х о р ч е с к и  хёццё тохун райдёдта. Игъусуй аллирдигёй хъёлёба. 

Кёми сё еу фёццёйуёлахез кёнуй, кёми ба – иннё. 
Кёронмё ба тугъдон ёрхаудтёй.

Т и м у р  (фестадёй). Шайтан! (Цидёр исцёйдзурдта.)
Х о р ч е с к ё . Дзурд равардтай, эмир!
Т и м у р  (паузи фёсте). Гъо, равардтон! Ёма фёндараст! 

Ёрмёст абони! Исон ба ’й иссеретё, кёми фёндуй ку ри-
мёхса, уёддёр ёма мё цатирмё! (Цёхгёр фёззилдёй 
ёма рандё ’й.) 

И н н е т ё  рандё ’нцё ё фёсте. Ёрбайгъустёй берё бёхти къёх-
ти гъёр ёма уайтагъд райдард ёй. Хорческё сабургай ё бунати 

ёрбадтёй, еу рёстёг гъудитёбёл фёцёй,уёдта цидёр ёримиста, 
фёууадёй, Хъайтари кумё фёлластонцё, еци ’рдёмё.

Х о р ч е с к ё  (гъёрзёгау никкодта). Хъайтар! (Паузи 
фёсте.) Раймардтонцё! Нецибал мин ес аци дуйнебёл! Ци 
ма ’й мё цард? Цагъайрагёй? Кёмёндёр гъазён гъолёй? 
Нё-ё, фёлтау... (Ёрбайгъустёй сувёллони кёун.) Гъо, 
фал сувёллёнттё... Уотё мин ку загъта... Ё фёстаг фё-
дзёхст... Сувёллёнттё... Седзёр сабийтё... (Гъузгё рацё-
унцё дуккаг ёма ёртиккаг уоститё ёд сувёллёнттё.) 
Хъайтар! Цёмён мё ниууагътай еунёгёй, мё бон! Бёргё 
мё нё фёндуй ёнё дёу цёрун, фал мё дё фёдзёхстёй 

ниббастай! Ёма дин соми кёнун – исёнхёст ёй кёндзёнён! 
(Уоститёмё.) Кумё цотё?

2 - а г  у о с ё . Нёхе кёми баримёхсён, уордёмё.
Х о р ч е с к ё . Ами хе баримёхсён нёййес.
1 - а г  у о с ё  (фёззиндтёй иннердигёй, ё къохи фат 

ёма ёндурё). Римёхсгё? Нё-ё! Мё бийнонти маст си гъё-
уама райсон ёз! Цёуёнтё мё хёццё! Еугёйттёй сё кёми 
ерён, уоми цёгъдгё!

2 - а г  у о с ё . Нецибал син бакёндзинан мах! Фёлтау ма 
нё сувёллёнтти уёддёр фёййервёзун кёнён!

Х о р ч е с к ё . Раст зёгъис, хуарз уосё. Ёмбурд кёнтё 
седзёр сабийти ёма сё ести хузи рандё кёнён ардигёй! 
Басё римёхсён хуёнхти цъёсти, лёгёттё ёма кёмтти...

3 - а г  у о с ё . Куд? Кёбёлти? Агъуд берёгътё нё алли 
фарс бёз-бёз ку кёнунцё. Уой бёсти син ами байагорён 
ести.

Х о р ч е с к ё . Кёми «ами», кёми? Еу гъёу, еу хёдзарё 
ёнё ихёлд ку нёбал ес... Ёрмёстдёр уёлмёрдтё...

3 - а г  у о с ё . Мадта нин хуёнхтёмё дёр раервёзён 
нёййес...

1 - а г  у о с ё . Гъёуй раервёзун! Ци фёндуй амалёй 
дёр! (Хорческён.) Бёгъатёр кизгё дё, ду! Сосёггёй дёмё 
мёрдти ’хсёнёй кастён, уёдёйти сё хёццё ку тох кодтай, 
уёд. Хонё сувёллёнтти! Ёрмёст арёхсгай! Ани ба ёндёр 
ёрдёмё нё фёдбёл расайдзинан мах.

2 - а г  у о с ё . Ка «мах»?
1 - а г  у о с ё . Мах! (Амонуй ёхемё дёр, уомё дёр).
2 - а г  у о с ё . Е адзалмё над ёй! Комкоммё мёлёт!
1 - а г  у о с ё . Гъо, мёлёт! Нё сабийти сёраппонд!
2 - а г  у о с ё . Нё мё фёндуй! Игъосис?! Тёрсгё кёнун... 

Фёлтау...
1 - а г  у о с ё . Ци?! Фёлтау дин мёнё дё минкъий гёболи 

уёрикки ’вгарст никкёнёнтё, нё? Дёхуёдёг ба ма ин ё 
къёхтёбёл хуёцёг?!

2 - а г  у о с ё . Нё! (Сувёллон дёдтуй Хорческёмё.) Мё 
царди рохс! Мё хъёболё!.. 

И н н е т ё  дёр сё сувёллёнтти бакодтонцё Х о р ч е с к ё м ё . 
Ёрбайгъустёй бёхти къёхти гъёр.

Темирати Дауит – 100 анзи! Аланти Нана. Пьесё



164

1 - а г  у о с ё . Ёрбацёунцё! Римёхсгё уёхе! (Хорче-
скён.) Хонё сувёллёнтти!

Х о р ч е с к ё . Ёмбурд кёнтё иннё седзёрти дёр уалё 
гъёдрёбунмё, Сау адагёмё! Уёдта син ести хуёруйнаг 
сё хёццё! Цотё! (Уоститё фёййаууон ёнцё. Бацудёй, 
Хъайтари кумё фёлластонцё, еци ’рдёмё, сувёллони 
хёрдмё исиста.) Хъайтар! Ард дин хуёрун мё мард мадё 
ёма фидёй, дё тоги пурхёнтёй, аци сабийтён нивондён 
ёрхёсдзёнён мё цард, мё фёстаг исуолёфт, мё фёстаг 
тоги цъирт – се ’гасей дёр ёрхёсдзёнён нивондён Аланти 
федёни сёраппонд, Хъайтар!

Ёмбёрзён

Дуккаг фёззинд

Ёрдозё гъёди. Бонивайёнтё. Гъузгё рацудёй Б а з у г ,  ё къо-
хи арцё. Ёдзинёг кёсуй аллирдёмё, игъосуй. Ё цёстё рахаста 

ёрдозёбёл, уёдта рандё ’й фёстёмё ёма уайтагъд фёззиндтёй 
Х о р ч е с к и  хёццё. Уомё дёр фат ёма ёндурё, ё усхъи цидёр 

дзёкъолтё, ё гъёбеси – сувёллон. Сё фёдбёл – А ц ё .

Б а з у г . Мёнё замманай ёрдозё. Ами бауолёфён ес. 
Изёрёрдёмё ба рараст уодзинан. Уогё... ахсёви ами бай-
зайун дёр бёргё хуарз уидё. Сувёллёнттё сёхе ёрлёдё-
риуонцё, нё фёллад иссёуидё… 

Пихсити цидёр базмалдёй.

Х о р ч е с к ё . Тсс! Ести фегъустай? Ци уа, цума? (Сувёл-
лони Ацёмё февардта, райста фат ёма ёндурё).

Б а з у г . Магъа, нё зонун.
Х о р ч е с к ё . Гъёуама ’й зонай! Нё раздзау дё, нё бё-

рёгзонёг! Тсс! Нёуёгёй бабёй... (Сосёгкёй.) Гёр, нё 
фёдбёл бафтудайуонцё? Фал нёмё уёд айфонмё куд нё 
лёборунцё? (Игъосуй, кёсуй.) Сирд ести уайдё…

Фёззиндтёнцё С а у - С а т ё г  ёма Е с т а р , 
фур фёлладёй кёрдёгбёл бахаудтёнцё.

С а у - С а т ё г . Уау, мё къёхтё! Мёнё сё тог куд кёлуй...

Е с т а р . Ёз некумёбал цёун! Нёгъ, нёгъ!
Х о р ч е с к ё . Тсс! Сабур, сабур, фёттёрсун нё кодтайтё.
Б а з у г . Нур цёбёл тъизетё? (Хорческён.) Мадта лёу-

уён ами? Зёгъон иннетён дёр.
Х о р ч е с к ё . Барёнё. Тергади хуёздёр ёй. Уёрдуннад 

ардёмё ёгёр хёстёг ёй ёма тёссаг ёй. Да-алё еци арф 
мёскъё уинис? Тагъд се ’гасей дёр хонетё уордёмё. Уоми 
бёлёсти буни, аууони ёрбунат кёнён абони.

А ц ё  (хъур-хъур кёнуй). Мёскъи, адаги, хёрдмё, урдуг-
мё... Нур цал бони! Мё къёхтё хаунцё... уёлдайдёр ба аци 
пихсити лёсун, никки ёхсёвигон.

Х о р ч е с к ё . Бабухсетё, мё хортё, берё нё нёбал гъё-
уй. Хуёнхтёмё фёххёстёг кёнён, уоми нин тас нёбал уод-
зёнёй. Лёдёрун ёй... Зин ёй, хъёбёр зин уин ёй, фал нин 
ёндёр гёнён нёййес! Фёййервёзун гъёуй! (Рёвдауёгау.) 
Уёу-уа, Базуг, Ацё, сумахбёл ма ку дарун мё зёрдё! Лёг-
тё айтё, гёлёхха, лёгтё... фёммёмё кёсетё! (Сувёллон 
дёдтуй Сау-Сатёгмё.) Хонетё сувёллёнтти, ёз ма раз-
елон. Агоретё дон, листёнтё кёнтё.

Б а з у г . Хуёруйнагён ести амал гъёуй... бёласи сифтё, 
кёрдёгутё хуёрунцё.

Х о р ч е с к ё . Ёзиниккон дзёбодури дёркъёй нецибал 
райзадёй?

Б а з у г . Минкъий цидёртё, ’ма сё некёмён дёдтён. Дё-
хуёдёг ку загътай.

Х о р ч е с к ё . Хестёр биццеутён зёгъё – гъёддаг рёзё 
бабёй райагорёнтё. Ёрмёст идардмё нё... Ёз рацауён 
кёнон, кёд ма мё къохи ести бафтуидё, кенё ма кёд еу 
фёндаггон, еу цёрёг иссеринё. (Сувёллёнттё рандё 
’нцё.) Куд ма ракёнон?! Куд сё бауадзон судёй рамёлун? 
(Пихсити бабёй цидёр фезмалдёй. Фатёй имё фёгъ-
гъавта.) Ка дё, ци дё?! Ёма дё ци гъёуй?

Г ъ ё л ё с . Ма фёттёрсё, ёз дён!
Х о р ч е с к ё . Ка «ёз»?
Г ъ ё л ё с . Де ’нсувёр Тазар.
Х о р ч е с к ё . Сайис! Ме ’нсувёр фёммардёй! Тугъди бу-

дури байзадёй!
Г ъ ё л ё с . Нё фёммардёй, Хорческё! Ёгас ёй! Мёнё 

дён! (Рацудёй.)

Х о р ч е с к ё . Тазар! (Ёхе ибёл багёлста.) Ме ’нсувёр 
Тазар! Ёгас ёй ме ’нсувёр! Фёммардёй, дан... Нё, нё, 
мёнё Тазар! Фунёй дён ёви игъал? Ёцёг ёй, ёви аргъау? 
Сау гъёди астёу мё мард ёнсувёр райгас ёй! (Гъёр кё-
нуй.) Сау-Сатёг, Базуг! Сувёллёнттё, кёми айтё? Рауаетё 
тагъд! Ами мёнё дессёгтё ку цёуй! (Еугай-дугай ёмбурд 
кёнунцё сувёллёнттё.) Мёнё ме ’нсувёр! Ёгас ёй, уи-
нетё?! Байбёл ёмбёлайтё. Ма тёрсетё, хёстёгдёр... 
(Сувёллёнттён.) Цо-цо, марауадзё! (Базуг ёма Ацё ба-
цудёнцё Тазармё хёстёгдёр. Е дёр сё ёнёбари ё хъу-
ри кёнуй.) Гъёйдё, дзоргё тагъддёр, кёми адтё? Ами куд 
равзурстё?

Т а з а р . Е даргъ дзубанди ёй... Хъайтари ёфсади ке ад-
тён, уой дёхуёдёг зонис... Еу уёхёни... басёмё лёбурд-
тан, фал етё цалдёр хатти фулдёр... ниннё цагътонцё. 
Уёззау цёфтёй сёмё уацари бафтудтён ёма нё косёг 
фонсён сёхецён фёццёйтардтонцё. Еу рауён син раер-
вазтён куддёр амёлттёй... Уёдёй ардёмё рахау-бахау 
кёнун, кёд ма зёгъун, нёхеуонтёй еске иссеринё... Ёма, 
Хуцауёй арази, мё еунёг хуёрё мёнё!

Х о р ч е с к ё . Куд мё иссердтай?
Т а з а р . Нё бийнонтёй ма еунёг ду ке фёййервазтё, 

уой ку базудтон, уёд дё агорун байдёдтон. Исдин ирдтон 
дё фёд. Ёдосё изёр коми ку фёххёрд кодтайтё, уёдёй 
ардёмё уё фёдбёл гъузун.

Х о р ч е с к ё . Ёдосё изёр! Гёр ёма уойбёрцё куд ба-
фёразтай? Уайтагъддёр мёмё куд не ’рбауадтё?

Т а з а р . Бёргё бауадайнё, бёргё мё фёндё адтёй, 
фал... зёгъун... ку нё мё, зёгъун, балёдёрай...

Х о р ч е с к ё . Ци гъёуама балёдёрон? (Ёрбайгъустёй 
сувёллони кёун, уёдта инней, ёртигкаги.) Исёстонг 
ёнцё... (Ё размё уонён.) Цотё ёма син февёретё, ци 
мортё ма нёмё байзадёй, уони. Минкъийдёртён ёрмёст... 
Уёдмё ба уёмё мах дёр зиндзинан... Нур нин фенцондёр 
уодзёнёй, ёвёдзи... Тазар дёр нёмё фёккёсдзёнёй, ёц-
цёйнё?

Т а з а р . Гъай-гъай, мадта! Дё рахес цонг уодзёнён! Уёд-
дёр бабёй силгоймаг силгоймаг ёй, мё хуёрё! Ёз ба...

Х о р ч е с к ё . Ду ба син уодзёнё хестёр ёнсувёр, сё 

нифс, сё зёрдёдарён! (Кёстёртё рандё ’нцё.) Фал уё-
дёйти нё дзубанди нё фёцёй. Ци гъёуама балёдёрон ёз?

Т а з а р . А-а, е... Мё катайтё, мё гъудитё, мё сагъёс... 
Зёгъуйнаг дин ке дён, мё еци дзубанди...

Х о р ч е с к ё . Гъома ’й зёгъё... Рагацау ку стухстё. Ёви 
дё хуёрё уотё зиндзурд ёй ёма дё нё балёдёрдзёнёй?

Т а з а р . Бёргё н’ адтёй зиндзурд, фал ами гъуддаг...
Х о р ч е с к ё . Гъёйдёуай, ниууадзё дё бацеу-бацеутё. 

Дзорё, игъосун!
Т а з а р . Исёфунцё сахартё, гъёутё, бийнонтё, муггёг-

тё... Цёгъдунцё сё фудголтё, незтё, мёлунцё судёй... 
Ралёудтёй мёйдар ёхсёвё. Ду ба... еци мёйдари кумё-
дёр лёгёрдис...

Х о р ч е с к ё . Гъома?
Т а з а р . Цёмён есис аци седзёрти тёрегъёд дёхемё? 

Уёддёр исёвд ёнцё ёма сё ниууадзё.
Х о р ч е с к ё . Куд исёвд ёнцё?
Т а з а р . Цёмёй сё дардзёнё?
Х о р ч е с к ё . Нур бал... гм... гъёддаг рёзё, кёрдёгутё... 

маргъёй, сирдёй... еститё кёндзинан...
Т а з а р р. Цёргё ба кёми? Уазалтё, незтё, алли хъил-

матё... Мёнё гъенур уарун райдёдта ёма син ци кёнён? 
Ци син дё зёрди ес ёнё мадё, ёнё фидё, ёвёгёсёгёй? 
Уони фёдбёл уодхари бёсти раздёхё нёхемё! Ёнё гъен-
цъун, ёнё хъип-сун цёрдзинан ёма нёмё некебал бавнал-
дзёнёй, ма тёрсё!

Х о р ч е с к ё . «Ёнё гъенцъун, ёнё хъип-сун»... Цъима-
рай золкъау!

Т а з а р . Багъёуай кёнён нё хёдзари фарнё! Ма бауа-
дзён нё фиди артдзёстё ниххуссун! Куд нё ’й лёдёрис – ду 
сё кумё хонис, уоми фёййервёзён нёййес! Ёрмёстдёр 
айнёг къёдзёхтё, гъёдтё ёма дортё. Сё мёлёт ма син 
цёмён фёстётёрё кёнис?

Х о р ч е с к ё . О, Хуцау, куд фёйнёхузи ’нцё де ’сфёл-
дист адён: еуемён сувёллёнттё – ё базуртё, ё федён, 
иннемён ба – хъадаматё, е ’сёфт. Рёдуис, ме ’нсувёр! Сау 
гъёди дёр раервёзён ес. Хонхи цъёстё, айнёг къёдзёх-
тёбёл дёр раервёзён ес! Ёрмёст уарзун гъёуй исон бони 
цард, ё сёрбёл тох кёнун гъёуй! Гъёуама нё фиддёлти 

тогёйдзаг зёнхёбёл исирёза цард ёма ин сёрёвёрёг 
уонцё атё! Уёдта айдагъ атё нё – никкидёр ма агордзё-
нён седзёртё, ниффедар кёндзёнён мёхе, алцёмён дёр 
ниффёраздзёнён, ёрмёст нин цёрёнтё аци сабийтё. Ду 
ба мё нё хёдзари сугъд ёхседёрфтёмё хонис!

С а у - С а т ё г  (фёссценёй). Хорческё, тагъд! (Ёрба-
уадёй, ё гъёбеси сувёллон.) Цидёр кёнуй! (Дёттуй ёй 
Хорческёмё).

Х о р ч е с к ё  (есуй сувёллони). Ци кодта? Кёд ёнёхуёр-
гё ’й? Кёд ёдонуг ёй?

С а у - С а т ё г . Бёргё ин лёвардтон дон дёр, хуёруйнаг 
дёр...

Х о р ч е с к ё . Ёхсир! Ёхсир ёй гъудёй! Фал ин кёми ’ссе-
рён ёхсир?

Т а з а р . Гъеууонитёбёл гъуди кёнун ёз дёр! Бамё лё-
дёрё, Хорческё!

Х о р ч е с к ё . Куд дё балёдёрон! Мёнё уомё ’ркёсай 
– ивазуй мёмё ё лёмёгъ гоккитё, лихстё мин кёнунцё ё 
минкъий дзёццитё... мёлётёй мё бахезетё, зёгъгё... Ду 
ба мин ёй уадзун кёнис ами. Цёмён? Ци дин кодта?

Т а з а р . Гъо, гъо, ци дин кодтонцё? Бафёрсай дёхе?!
Х о р ч е с к ё  (сувёллонён). Бафёразё, мё цёсти гагу! 

Барёнё, гёллёха, мё хори тунё! О ме ’скёнёг Хуцау, ме 
’сфёлдесёг изёдтё, аци цёрунгъёуагё саби уё фёдзёхст 
фёууёд... Мёлётёй ёй бахезетё, Хуцау! (Паузё.) Рахе-
цён ёй... (Паузё.) Куд нё дё багъёуай кодтон! Ё мадё ба, 
мёгур, ё хъёболён тёрсгёй, фудголти гъёлёсмё багёл-
ста ёхе! Барвёндонёй! Цёмёй сё мах фёндагёй ёндёр 
ёрдёмё расайа... (Сувёллонён.) Ду ба? Фудёнгъёл ёй 
фёккодтай, биццеу.

Т а з а р . Фёууидтай! Нё дин загътон? Идарддёр дёр 
уотё уодзёнёй. Дё фёндон ёма дё гёнёнтё ёнхузён 
нё ’нцё. Дё фёндаг исёфти фёндаг ёй ёма ’й ниууадзё!

Х о р ч е с к ё . Куд ёй, гъома, «ниууадзё»? Сувёллёнтти 
богъ-богъмё къёдзёх ёскъунуй, сё тёрегъёдёй ё цёсти-
суг калуй арв! Уёд, цума, дёубёл циуавёр зёрдё ес?

Т а з а р . Ё еунёг хуёри мётёй ка гъёрзуй, гъеуёхён 
зёрдё.

Х о р ч е с к ё . Дё еунёг хуёри мётёй кёд уотё хъёбёр 

гъёрзис, уёд имё фёккёсё, къулумпитё кёнуни бёсти.
Т а з а р  (ё надбёл ёрлёудтёй). Рагъуди кёнё, фёф-

фёсмон кёндзёнё!
Х о р ч е с к ё . Тазар! Дзурд равардтон Хуцауи рази, «ёнё 

гъенцъун, ёнё хъип-сунёй» цёруни бёсти мёлёт ка ра-
взурста, уомён ёма ’й нё фёссайдзёнён! Некёд!

Т а з а р . Дзурдёй цард хъазардёр ёй, кизгё!
Х о р ч е с к ё . Мён уёхён цард нецёмён гъёуй! Еуварс 

мё фёндагёй, Тазар! (Рандё ’й ёд сувёллон).

Б а з у г  ёма С а у - С а т ё г  дёр рандё ’нцё ё фёсте.

Ёмбёрзён

Ёртиккаг фёззинд

Устур лёгёт. Ка бацёуй, е кёмидёр ёрбайсёфуй арф фёззелёнти. 
Ё фёрстё кёми тёрхёгау ёрзёболё ’нцё, кёми ба сё цума еске 

медёмё бакъахта, уотё. Хатгай кёцёйдёр разиннуй нёзи цирёгъти 
гёзёмё рохс. Тёккё бацёуёни, еуварсёрдигёй къёдзёхи ёнхёли 

Х о р ч е с к и  хуссёнгонд. Инне ’рдигёй – тъёригъос, ё сёрмё са-
макъа ауигъд. Хорческё исёрдуй тъёригъос, агъаз ин кёнуй Б а с е т . 
Сё гъёбесидзёгтё хуасё ёрбахастонцё С а у - С а т ё г  ёма О р а з .

Х о р ч е с к ё  (фёцёй ё куст, еуварс ралёудтёй). Уине-
тё?! Е ба уин нё тъёригъос! Нё нёуёг бунати бундор. Ис-
сицёфстёй арт ёма гъёуама еци зинг макёдбал ниххусса!

С а у - С а т ё г . О, не ’скёнёг Хуцау, амондгун бунат нин 
ёй фёккёнё! (Ёрёвардта ё хуасё).

Х о р ч е с к ё . Амондгун уодзёнёй! Лёгёт устур ёма сор. 
Ё бунат хуарз. Ё алли фарс – райдзаст, алцёмёй гъёздуг: 
дон, сог, кёрдёг, гъёддаг рёзё, хуёргё зайёгойтё, сирдтё, 
мёргътё... Сауёнгё ма си зумёг дёр ес цёрён, ёрмёст 
имё базелун гъёуй: ё цъёстё ма ин ё къаппилтё дортёй 
исдасдзинан, ё бацёуёнтё ба ин цёрттёй нимбёрздзинан.

С а у - С а т ё г . Етё хуарз, фал... ёдас ёй цума? Еци цъун-
дёцёститё нё ами дёр ку иссеронцё, уёдта! Дё-дё-дёй!

Х о р ч е с к ё . Мёнмё гёсгё, ёдас. Ёзинё ёрзилдтён... 
Фал ёркёсун гъёуй. Базонён бёлвурддёр. Кёд ести тас уа, 
уёд хуёнхти арфдёр баесдзинан нёхе. Нурба бал алцёмё 
дёр кёсетё, гъёуай кёнтё уёхе. Де ’мбёлттё кёми ’нцё?

С а у - С а т ё г . Агорунцё фёсалё, хуасё, фёлмён къа-
леутё, сор сифтё. Хуссёнуатён син ке загътай, уони. Мёнё 
сё ами хёстёг амайунцё. Биццеутё ба... ка гъёди, ка кёми... 
(Ё хёссуйнаг фёццёйиста, ёрбайгъустёй зар, ё хёссуй-
наг фёстёмё ёрёвардта.) Еци зар бабёй! (Игъосуй).

Е с т а р  (рауадёй лёгётёй). Игъосетё? Ёдосиккон зар! 
(Игъосуй.) Ка уа, цума?

Х о р ч е с к ё . Алёмёти зар! (Ё цёститё бацъундё код-
та ёма игъосуй).

С а у - С а т ё г . Ёзинё дёр ёй... Раст цума аргъауи фёуун!
Х о р ч е с к ё . Усс! Сау-Сатёг, Естар, барёнтё, гёлёхха, 

еу минкъий аргъауи рацёрён! Гъо, гъо, аргъау ёй е: нёхе 
хуёнхтё, нёхе лёгёт, нёхе тъёрё ёма алёмёти зар... тсс! 
(Игъосунцё. Ёрбайгъустёй сувёллёнтти кёун. Бостё-
хузёй.) Барёнтё минкъий! (Нурма имё нур багъардта, ка 
кёуй, е.) Мё сувёллёнттё! (Естарён) Ци кёнунцё?

Е с т а р . Хуёруйнаг агорунцё.
Х о р ч е с к ё . Сау-Сатёг, марауадзё бабал сё рёвдауё. 

Ести син ёргъуди гъёуй. (Фёссценёмё.) Базуг!
Б а з у г  (гъёлёс). Уёй!

Еугурёй дёр рандё ’нцё Хорческёй фёстёмё. 
Б а з у г  рацудёй, ё дустё медёмё тулд.

Х о р ч е с к ё . Ци фёцёй уё косарт? Кёдмё ибёл арха-
етё?

Б а з у г . Нуртёккё фёууодзинан.
Х о р ч е с к ё . Загътай Тазарён, сёйгё сувёллёнтён 

басё рафицун гъёуй, зёгъгё?
Б а з у г . Загътон ин, фал...
Х о р ч е с к ё . Ци?
Б а з у г . Исмёбёл гъёртё кодта...
Х о р ч е с к ё . Фёймё дзорай ардёмё.
Б а з у г . Дёхуёдёг ин ку зёгъисё... Мёнмё мёстгун кё-

нуй.

Х о р ч е с к ё  (фёссценёмё). Тазар! Гъёуис мё еу мин-
къий.

Т а з а р  (рацудёй хъур-хъур кёнгё, ё дустё медёмё 
тулд, ё къохи кард). Ци ’рцудёй, ци хабар ёй?

Х о р ч е с к ё . Кёдмё ’йбёл архаетё, дзёбодурёй ён-
дёр ма ести ёй?

Т а з а р . Ка мин архайуй мёхецёй ёндёр?! Ци лёдёрун-
цё аци хёлеугъёлёстё, мёнё? (Базугмё амонуй).

Х о р ч е с к ё . Ёма син райамонё, дё кёстёртё ’нцё! 
Марауагътё фёррёвдзёдёр кёнтё. Тагъддёр еу баси 
цумд, гёлёхха! Тёрегъёд ёнцё сёйгё сабитё!

Т а з а р  (нитътъёлланг ласта). Ёнирай фёууо дё сёй-
гё сабитёй! Кёцёй син ёрдавон еци баси цумд? Куд ёй 
рафицон? Цёбёл? Цёми? Мё ухсти финдзбёл, ёви мё 
хъонцарухъти?

Х о р ч е с к ё . Уанцон нёй, гёлёхха, тугъдон лёг ку дё, 
уёд уобёл бабёй силгоймаги куд фёрсис? Цауёйнёнттё 
куд фёффицунцё, уотё.

Т а з а р . Цауёйнёнттё фезонёг фёккёнунцё, кизгё!
Х о р ч е с к ё . Идард нёдтёбёл басё дёр рафицунцё, 

биццеу! Уёцъёфи, ме ’нсувёр, косарти уёцъёфи. Хуёрзёх-
снад ёй никкёнтё, райхатетё усхъунмё, ё дирзёгёрдёмё, 
байидзаг кёнтё дон ёма фидёй, гъемай уёдта фёууёларт 
кёнтё. Ёрмёст имё цирен куд не ’схъёрта, уотё, ёндё-
ра басодздзёй. Ес ма уотё гёнён дёр: зёнхё ракъахетё, 
цёхёртёй ёй истёвдё кёнетё ёма уёцъёф уоми ёрём-
бёрзетё. 

Лёгётёй рацудёй С а у - С а т ё г . Нёй уинунцё.

Т а з а р  (Базугён). Фегъустай, гёлех? Гъема цёугё ёма 
дин куд загъта, уотё бакёнё! Ци мёмё кёсис? Кёмё дзо-
рун ёз?! (Ё уадолё ин цёвуй.) Цёугё дин ку загътон!

Х о р ч е с к ё . Тазар! (Базуг еу дзёвгарё Тазармё кёс-
гёй райзадёй, уёдта рауидта Сау-Сатёги ёма фендё-
билё ’й. Сау-Сатёг дёр ё фёсте фёййаууон ёй.) Цё-
мён ёй ниццавтай?! Ёнёуой дёр сёбёл минкъий цёфтё 
ку нё рауадёй, сё хъисмёти ёгъатир цёфтё?!. Ёма син 
сё ирёзгё уодтё дзёбёх кёнун гъёуй! Сё зёрдитё, сё 

тогёй син фёссорун гъёуй тас, фудёнхё, фудзёрдёдзий-
надё! Гъёуама си бауадзён нифс, ёууёнкё ёма рохс уар-
зондзийнадё! Ду ба?!

Т а з а р . Ёз ба ци? Ёз Тимури уацарёй уой туххёй нё 
ралигъдтён ёма ами къёбурти рагъбёл кедёр къёбулатён 
хёрёги хафт кёнон? Нё, мё хуёрё, мён кедёр хъибилтё 
нецёмён гъёунцё! Мёхе байзёдтаг мё гъёуй, балёдёрд-
тё? Мёхе!

Х о р ч е с к ё . Райдёдтай бабёй еци дзубанди...
Т а з а р . Гъо, райдёдтон! Ёма ’й некёд фёууодзёнён! 

Ёрмёст дёуён нёбал. Нё мё балёдёрдзёнё, уомён 
ёма, дёхемё гёсгё, хуардзийнадё кёнис. Фал, нё! Тё-
регъёд гъуддаг, устур тёрегъёд! Кедёр ёнамонд цёуёт 
сосёггёй радавтай ёма сё ёнёсёр уёриккитау, скъёппёг-
мё тёрис... Ёма сё еуетё билёй хаудзёнёнцё, иннетё ба 
ервёздзёнёнцё... фонсау ёнё нон, ёнё муггагёй... кёд 
раервёзонцё, уёд. Уотё ’нгъёл дё, ниддин ёй хатир кён-
дзёнёнцё? Некёд!

Х о р ч е с к ё . Рёдуис, Тазар...
Т а з а р . Нё рёдуйун, нё! Ду ба син дё уод хуёрун кё-

нис... Мёнёй дин кедёр къёбистё хъазардёр ёнцё. Гъе-ма 
сё уарзё! Де ’нсувёр ба бунисёфт фёууёд, нё? Гъёди 
халонау еунёгёй цёрёд, нё?!

Х о р ч е с к ё . Нё, нё, Тазар!
Т а з а р . Мадта цёуён мё хёццё! Нё муггаг исёфуй, 

Хорческё! Мёнёй ёндёр нёмё нёлгоймаг нёбал байза-
дёй... Цёуён! Исараздзинан нёуёг хёдзарё – нё фицца-
гёй хуёздёр... Ес мёмё уой бёрцё... Уодзёнёй нёмё 
фонси дзогтё, бёхёргъёуттё, мулк...

Х о р ч е с к ё . Бёхёргъёуттё, мулк... Кёцёй?!
Т а з а р р. Е мёхе гъуддаг ёй... Цёуён?!
Х о р ч е с к ё . Гъе уайдё, ниххатиргёнён кёмён нёййес, 

уёхён цъёммар миуё. Нё, нё!
Т а з а р . Гъема ’дта... Мё къох дёбёл есун абонёй фёс-

тёмё – некебал дё мёнён! Тёккё исон цёун ардигёй! 
(Рандё ’й).

Х о р ч е с к ё  (ё фёдбёл). Барёнё, Тазар! Бамё лёдё-
рё! (Ёхенимёр.) Рандё ’й! Ку неци бёлах бабёй исаразидё, 
рагёй дёр тёвдё сёр адтёй, хёстмаст... Гъо, фал цёмён? 

Ку нецёмёй дё бафхуардтон, ходуйнаг дёмё ку не ’рхас-
тон, миййаг?! Тёрегъёд гъуддаг зёгъис? Нё, нё, тёрегъёд 
гъуддаг адтайдё, уоми сё ку ниууагътайнё, уёд! Ёз ба сё 
фидбилизи гъёлёсёй ку ратудтон! Гъе тёрегъёд миуё нёй! 
Гъо, фал мё ёцёгёй ескёд ку нё балёдёронцё, уёдта? 
Мёнгард ёй цард... Фудгин дёр ма разиннон, ка ’й зонуй... 
Ёццёйнё, мё гёболтё, мё минкъий гагатё... Куд ракёнон, 
мадта?! (Еу рауёнмё никъкъех ёй, ё цёстисугтё сёрфуй).

Г а г а  (ёнё стуфёй рацудёй лёгётёй). Нана... (Ё къо-
хёй амонуй.) Нана кёуй. (Фёззиндтёнцё Басет, уёдта 
Ораз. Уонён дёр амонуй Хорческёмё.) Нана кёуй.

Б а с е т . Нана кёуй?
Х о р ч е с к ё  (игъосгё райзадёй). Мё минкъий бёдёлт-

тё... Сё нанати бабёй агорунцё, мёгур. Гъай-гъай, уони 
гъар гъёбеси бёргё радзёбёх адтаййайтё, мё хортё... 
Фал кёми ’нцё, мёгур сё бон, кёми? Кёд, сё уод есгёй, 
сумахён курдтонцё цард не ’Сфёлдесёгёй, кёд сё фёстаг 
дзурдтё сумах нёмттё адтёнцё...

Г а г а  (гъёрдёрёй). Нана!
Х о р ч е с к ё  (фёймё зилдёй ёвеппайди). Гага! Мё мин-

къий, гёболё! Цёмён рацудтё дё хуссёнёй, мё хор? Цё-
мён исистадтё?

Г а г а . Цёбёл кёуис, Нана?
Х о р ч е с к ё . Ци загътай, ци? Нана?! (Ё хъури ’й ниттух-

та.) Нана!.. (Кёмидёр ниййазёлдёй «Нана!», «Нана!») Гъо, 
гъо! Ёз дё Нана дён!

Б а с е т . Нёгъ, мён!
О р а з . Нёгъ, мён! 

Фёззиндтёнцё С а у - С а т ё г , Е с т а р , Б а з у г .

Х о р ч е с к ё  (радугай сё ё хъури кёнуй). Дёу дёр! Дёу 
дёр! Дёу дёр! (Гъёрёй.) Ёз уе ’гасей Нана дён! Гъай-гъай! 
(Кумёдёр гъёр кёнуй.) Нана!

Аллирдигёй игъусуй берё гъёлёсти хъёлёба, 
Нана, зёгъгё, тухгиндёр кёнуй, уёдта ёрсабур ёй.

А ц ё  (ёрбацудёй, е ’ккой тёскъё гъёддаг рёзё ёма 
кёрдёгути хёццё). Уё бонтё хуарз!

Б а з у г . Ёгас цо! Цитё ’рбампъухтай? (Тёскъёмё ’вналуй).

А ц ё . Берё цидёртё. (Базугён.) Барён, ма ’вналё, Нана 
сё райуардзёй.

Н а н а . Ёма ма дин Годах ’ма Арсалан ба кёми ’нцё, Ацё?
А ц ё . Етё ба ма арси бёдолё ахёссунцё...
Н а н а . Циуавёр арси бёдолё, кёми?
А ц ё . Гъёди ’й иссирдтан, еу арф лёгёти, минкъий бё-

долё... Уёхён дзёбёх ёй, уёхён... Ёма, дан, ёй нёхемё 
хёссён. Фал син раледзуй. Гъема уой ахёссунцё. Мах Ба-
дёги хёццё рафардёг ан нёхемё.

Н а н а  (тарстёй). Ё мадё! Ё мадё сё ракъабёзтё кён-
дзёнёй! (Ё фарсбёл кард бёттуй.) Базуг, Тазари бёх тагъд!

Б а з у г . Нуртёккё! (Фендёдуар ёй).
Н а н а  (есуй фат ёма ёндурё). Ацё, тагъд – мё фёса-

бёрцё! Хонгё мё кёми ’нцё, уордёмё! (Иннетён.) Сумах 
– змёлгё дёр некумё! Ци не ’рцёуй – нёуёг бунат ёй! 
Базуг, Сау-Сатёг, кёстёртёмё фёккёсетё!

Ёрбайгъустёй бёхи къёхти гъёр ёма райдард ёй.

Цуппёрёймаг фёззинд

Лёгётмё бацёуён. Изёр. Б а з у г  цидёр къалеутёй 
есойнё бёттуй. С а у - С а т ё г  царёй ёркъетё хуйуй.

С а у - С а т ё г . Мёнё дессаг, кёми ’й ёдта аци афонмё 
Нана? Дё-дё-дёй, маци ’йбёл ёрцёуёд!

Б а з у г . Тсс! Игъосунцё дё! Ёнёуой дёр айсонккёй «Нана», 
«Нана» кёнунцё! Нё минкъийтё сёхе кёунёй марунцё.

С а у - С а т ё г . Басёмё кёсон... (фёццёйцудёй).
Б а з у г . Барёнё, рабал бадё мё рази.
С а у - С а т ё г . Цёмён?
Б а з у г . Магъа.
С а у - С а т ё г  (райфёнзта). «Магъа»!.. Ёндёр неци зонис?
Б а з у г . Магъа...
С а у - С а т ё г . Ёви тёрсгё кёнис?
Б а з у г . Тёрсун... Нанайён. Арси нихмё тох... Цёун имё 

гъёуй!
С а у - С а т ё г . Бёгъёнбадёй? Фёййинай мёнё аци ёр-

къетё. (Дёттуй имё ёркъетё).
Б а з у г  (еу ёркъе рабарста). Хуарз ёй. Дёсни дё хуйунмё.

С а у - С а т ё г . Хестёр кизгуттё еугурёй дёр исдёсни 
ёнцё. Ёрмёст нин сё кёрдгё Нана ёхуёдёг фёккёнуй. 

Рацудёй Б а с е т , кёуй.

Б а з у г . Цёбёл кёуис, когга? Ци бабёй кодтай?
Б а с е т . Абони мё Нана фудуаг исхудта. Къёсибадёг, 

дан, дё!
С а у - С а т ё г . Ёма имё цёмён дзурдтай фёстёмё?
Б а з у г . Хестёрмё, дё мадёмё... Куд нё фёууорёдтай 

дёхе?
Б а с е т . Гъома ин уёхёнёй ку неци загътон.
Б а з у г . «Уёхёнёй». Ёнцон ёй хестёри фёрресун кё-

нун. Уомён ёма ё уод истёнёг уй, ё зёрдё бафехсуйуй ё 
кёстёрти мётёй, хъурдохёнтёй, мастёй, дёу мётёй! Ду 
ба? Цо, дёхе нихснё! 

Б а с е т  рандё ’й.

С а у - С а т ё г .  Гёр... ести сёбёл ёрцудайдё, мадта?
Б а з у г . Магъа, фал... ма тёрсё... Уанцон тарст нёй...
С а у - С а т ё г . Куд нё тёрсон... еу зиннёг си ку нёййес...
Г а г а  (раиудёй кеугё). Нана! Нана!..
С а у - С а т ё г . Ёрсабур уо, ма ко, мё хор. Тагъд ёр-

цёудзёнёй Нана!
Г а г а . Неци ’рцёудзёнёй, сайгё мё кёнис! Арс ёй ба-

хуардта!
С а у - С а т ё г г. Гъёла дзубандитё! Ка дин загъта уотё?
Г а г а . Уартё Билахан! Мадта ’й бафёрсай! (Кёуй).
С а у - С а т ё г . Ма ’ин ци лёдёруй е ба? Ка ин радзурдта 

уотитё?
Е с т а р  (рацудёй иннердигёй). Абони къуёр-къуёрагё.
Б а с е т  (рацудёй). Сау-Сатёг, Базуг, сувёллёнттё кёун-

цё, Нанай агорунцё.

Медёгёй райгъустёй сувёллёнтти кёун, рёвдаугути дзубанди, 
еугай дзурдтё «Нана», «арси бёдолё», «фёммардёй», «неци 

фёммардёй» ёма ёндёртё. Сцени ка ’й, етё дёр дзубанди кё-
нунцё, ёма бёстё дзолгъо-молгъо иссёй. Раст еци рёстёги А ц ё 
ёрбакодта Н а н а й . Ё цёсгон тогёйдзёгтё, ё дарёс – скъудтё, 

ё еу цонг – баст, ё къах – къулух, ёнцойнё кёнуй лёдзёгбёл. Сё 
фёсте ёрбацудёй ёма еуварс ёрлёудтёй ёнёзонгё лёг.

Б а з у г  (цийни гъёр). Нана! (Ёхе ймё багёлста).

Еу усмё еугурёйдёр фёгъгъос ёнцё, уёдта лёгёт байдзаг ёй ций-
ни хъёлёбайёй, дзубандитё, гъёртёй. Еугурёй дёр сёхе ласунцё 
Нанамё. Бёлвурддёр райгъусуй еугай дзубандитё: «Нана тухгиндёр 
ёй!», «Арси рампурста». «Еци лёг ба ка ’й?». Нанай ёрбадун кодтон-

цё ё хуссёнгонди. Сау-Сатёг ин ё цёсгон сёрфуй.

С а у - С а т ё г . Дё цёсгон еугур цёфтё ’й, Нана. Хъёбёр 
дин ресунцё?

Б а з у г .  Гъёйдёуай, ци дин ракёнён?
Е с т а р . Ёццёйнё, Нана?
Н а н а . Уё, Нана уин уё рунтё рахуёра! Ма тёрсетё, мё 

хортё, радзёбёх уодзёнён!
Б у д з у л а . Некёдма фёууидтон ауёхён ёригон Нана. 

Мё сонт фарст мин ниххатир кёнё... Ка дин ёнцё атё?
Н а н а . Гъо, хёдёгай, хатир – нёхебёл фёцан... Дёхе 

бал ёруадзё. Ка мин ёнцё, загътай? Аланти седзёртё, 
ёнё мадё, ёнё фидё мёгуртё. Ёрсё ’мбурд кодтон са-
харти, гъёути, сугъд ёма ихёлд хёдзёртти буни, будурти, 
гъёдти, пихсити, хъамилти, къёхтити, уёрмити... ке – ’мёрд-
ти ’хсён, ке ба – ёрдёгмёрдтёй... Тухамёлттёй ёрбаер-
вазтан ёвёндаг рауёнтёбёл бонасадён, ёхсёвдзо кёнгё.

Б у д з у л а . Уойбёрцё къуарёй тугъди цёхёрбёл? Сё-
хуёдтё ёгас гъёувагё!

Н а н а . Берё гъёути фагё. Кёд мин сё карёмё раер-
вёзонцё, уёд.

Б у д з у л а . Ёма сё куд ервёзун кёнис еунёгёй? Аци 
лёгёти?

Н а н а . Нё зонун, нё зонун, хуарз лёг. Ести амёлттё 
кёнун гъёудзёнёй. Гъёуама байрёзонцё бёгъатёр тугъ-
дон лёгтёй, ёгъдаугин, тухгинтёй. Сё фиддёлти фарнё 
куд рахёссонцё. Гъёуама ма байсуса цард нё уодхайраг 
тогёйдзаг зёнхёбёл!

Б у д з у л а . О, Хуцау ёма ейё нё федён ку ёй! Ка ма 
ни раервазтёй, уони бёллец! Нё, ду хумётёги силгоймаг 
нё дё! Ду, ёвёццёгён, Хуцауёй ёрвист дё! Хатир корун, 
фал... кёд дин мё бон естёмёй банхус кёнун ёй... Мё не-
цёййаг цард нё бавгъау кёндзёнён.

Н а н а . Тагъд ма кёнё, хуарз лёг. Дё унаффитё тёвдё 

къёйдорбёл ма сорфунх кёнё. Ами еунёг цард не ’сфагё 
уодзёй.

Б у д з у л а . Зонун ёй ёма... Мён цард дуккаг фёууёд. 
«Нана»... Гъо, гъо. Гъема Нана кёми ес, уоми Баба дёр гъёуй. 
Ду кизгуттён амондзёнё силгоймаги миутё, ёз ба биццеутён 
– лёгау-лёги гъуддёгтё. Исарази уо, зин дин уодзёнёй...

Н а н а . Нё бафёраздзёнё!
Б у д з у л а . Алцёмён дёр бафёраздзёнён! Ёрмёст 

дёу фёндон уёд!
Н а н а . Мён фёндон нёй. Ке фёндон адтёй, е нёбал ес. 

Дзубандитёбёл дё ниддардтон. Хёстёгдёр нёмё ’рбахе-
зё. Цёнхё... кёрдзинёй неци рёвдзё ан, фал нин базонё 
нё цёрёнтё, нё уагё...

Б у д з у л а . Ёндёр хатт. Нур ба бал дё цёфтёмё фёк-
кёсё. Кёд дё фёндуй, уёд дин исон хуаси кёрдёгутё ёр-
хёссон?

Н а н а . Ёгёр дё ку батухсун кёнон...
Б у д з у л а . Цитё дзорис... е мёнён... гъёйдё... хуёрзи-

зёртё. Зиндзёнён бабёй. (Рараст ёй).
Н а н а . Дёхе бал нин уёддёр байамудтайсё. (Сувёл-

лёнттён.) Байгъосайтё, мё хори тунтё! Мёнё уин е ба 
мё ервёзунгёнёг!

Б у д з у л а . Дё ервёзунгёнёг – Хуцау, уёдта – дёхуё-
дёг! Ёз ба – хумётёги цауёйнон.

Н а н а . Нё ’й лёдёрун, уоми кутемёй февзурстё?
Б у д з у л а . Гм... е даргъ дзубанди ёй... уё фёдбёл цуд-

тён комёй ёма арси богъ-богъмё уёлбилёй ку ’ркастён, 
уёд... О Хуцау, ёригон силгоймаг биццеути фёйнердёмё 
фехста, ёхе багёлста арси дзёмбутёмё ёма ин кард ё 
гъёлёси рацавта. Сирд ёрбарра ёй... идарддёр ба...

Н а н а . Еунёг усмё фёстёдёр, зёгъгё, – къабазгай мё 
ракодтайдё арс, фал ин уалинмё арцё ё зёрди ниссагъта.

Б а з у г . Ёма ци фёцёй?
А ц ё . Ё мард ин ёрхастан! Ёфснайунцё ’й Годах ёма 

Ораз.
С а у - С а т ё г . Ё бёдолё ба? Минкъий арс ци фёцёй?
А ц ё . Минкъий арсён – минкъий лёгёт ё бунат. Фёйкё-

нунцё биццеутё!
Н а н а . Нанай минкъийтён дёр – сё минкъий листёнтё. 

Хонетё сё, Естар, Сау-Сатёг. Хуёруйнаг син ести фёййине-
тё ёма сё ниххуссун кёнтё. Цотё, мё хортё...

Б у д з у л а . Цёй, ёгёр уё ниффёстеуат кодтон. Хуёрзи-
зёртё! (Фёццёйцудёй).

Т а з а р  (рацудёй ё ком ивазгё). Гъи, фёззиндтёнцё 
бёгъатёр алантё! Ёхе мин алайнаг ка не схондзёнёй! Ка 
уин загъта, мё бёхбёл мин фёццотё, зёгъгё! Ёви бафёр-
сун дёр уё сёрмё нёбал хёссетё?

Б у д з у л а  ёрлёудтёй ёма листёг кёсуй Т а з а р м ё .

Н а н а . Фёрсунбёл нёбал адтан, биццеу. Фёдесмё тагъд 
кодтан!

Т а з а р . Гъёуама уё евдёла! Ёз уё дёлбарё нё дён! 
Куд рандёуон исон еци фёллад бёхбёл?!

Н а н а . Фёстёдёр цёудзёнё, ку бауолёфа, уёд.
Т а з а р . Е дё гъуддаг нёй! (Рандё ’й).
Б у д з у л а  (Тазари фёсте кёсгёй). Ка дин ёй аци лёг?
Н а н а  (ёнёбари). А-а, ме ’нсувёр бёргё адтёй... Фал 

кёрёдзей нёбал лёдёрён.
Б у д з у л а  (фёкъкъех ёй). Де ’нсувёр? Куд де ’нсувёр?.. 

Дё хёстёг, де ’рвадё?
Н а н а . Мё мадизёнёг, мё кёстёр. Ёма ци? Цёбёлдёр 

тухсис?
Б у д з у л а . Нё зонун... куд дин ёй зёгъон... Ёной дё цё-

мён гъёуй. Ёнёмастдёр уодзёнё. Цёй, ёз цёун!
Н а н а . Ёнёмастдёр? Нё, нё! Нёбал дё рауадздзёнён 

нур, цалинмё мин зёгъай... Ци ’рцудёй, ци масти кой кёнис? 
Дё хуарзёнхёй, мабал мё гъезёмарёй марё.

Б у д з у л а  (паузи фёсте). Ардёмё ’ймё фёдздзорё, 
мадта. Сувёллёнтти рарветё.

Н а н а . Базуг, Тазармё радзорай. (Базуг рандё ’й.) Биц-
цеутё, цотё сумах дёр. (Биццеутё рандё ’нцё.) Ёрбайгъо-
сай, хуарз лёг. Ме ’нсувёри койтё мин кёнис, фал дёхуё-
дёг ба ка дё, кёцёй дё, цёмён фёззиндтё ами?

Б у д з у л а . Будзула мё нон. Цёргёс дёр мё худтонцё 
ёригонёй кёддёр.

Н а н а . Ёвёдзи, цёргёсау бёрзёндти тёхун уарзтай.
Б у д з у л а . Уарзтон, гъо, мё бёллецти, мё сёнтти... Фал 

Хуцау ёндёр хузи загъта: мё базуртё мин ёверхъау тугъд 

ёркарста... Цубур дзурдёй, намусгин Хъайтари ёфсади ад-
тан де ’нсувёри хёццё...

Н а н а . Хъайтари ёфсади, зёгъис?
Б у д з у л а . Гъо, Хъайтари, цёбёл фёкъкъех дё? Зудтай 

ёй, миййаг? Цубур дзурдёй... ниннё хафтонцё... Ёз ма куд-
дёртёй ардёмё ’рбафтудтён...

Н а н а . Гъо, гъай-гъай, ами ёдасдёр адтёй. Ёнцондёр 
адтёй хе цард багъёуай кёнун.

Б у д з у л а . Ёфхуёргё мё кёнис. Уёззау цёфтёй, мёхе 
дёр нё лёдёрдтён, уотемёй мё ’рбахастонцё бёхбёл. 
Мё дангъатё мё уёле. (Ёвдесуй ё сёри цёф).

Н а н а  (фёкъкъех ёй). Нё ’й ахёссуй мё сёр... Зёгъай-
тё мин, хъалсёр алантё, уё хъаурё, уё номёй фудголтё 
резгё ку кодтонцё, уе ’нгёрёнтти рауайун дёр ку не ’ндиуд-
тонцё, уёд нур куд ёрхаудтайтё аци ёгади уавёрмё?

Б у д з у л а . Ёз...
Н а н а . «Ёз», «Ёз» – бёргё кёнтё, фал ка айтё нур су-

мах? Кёми ’й уё нёргё кадё, кёми ’й уё нифс?
Б у д з у л а . Нифсгъёуагё бёргё нё ’нцё алантё. Нё кард 

къумух бёргё некёд адтёй, нёхебёл некёд аурстан. Уой нё, 
фал тугъди цёхёри адзал иссерун – лёгдзийнадё хонён...

Н а н а . Гъо, мадта, куд ёрхастайтё ауёхён ходуйнаг уё 
сёрмё?!

Б у д з у л а . Раст нё дё, силгоймаг! Ходуйнаг не ’руагътан! 
Уодёгасёй ни неке бахаудтёй уацари, ё гёрзтё неке ёрё-
вардта сё рази.

Н а н а . О, Хуцау, ци кодтан, мадта?!
Б у д з у л а . Кёрёдзей нё лёдёрён! Кёрёдзебёл нё 

хуёцён! Ниххёлеу ан алли зёнхё, алли бёститёбёл.
Ихуёрст тугъдонтёй лёггадё кёнунцё алантё. Бёгъатё-
рёй мёлунцё кёми сё еуети, кёми ба иннети сёрбёл. Хат-
гай ма сауёнгё нё кёрёдзей дёр ниццёгъдён. Ёма бай-
зайунцё ёгадё ’ма ёдзардёй кедёр бёсти алантё. Нёхе 
зёнхё ба хуёрзбун бацёй, мёнё! Содзуй, гъёрзуй, ё сау 
тоги мёцуй ёма еу тохгёнёг нёбал ес ё сёрбёл. Нё на-
мусгин, нё бёгъатёр фёсевёд сёхе нивондён ёрхастонцё 
бёргё, фал сё фесафтонцё нё уёйёгёнгутё. Мулк сё ба-
бун кодта, сё фурзудёй бакурмё ’нцё, сё цёсгон бахуард-
тонцё, уёйё кёнунцё лёги фарнё, сё уодтё!

Н а н а . Гёр уёхёнттё дёр ес?
Б у д з у л а . Мулкитё, ёхцати фёдбёл лух кёнунцё се 

’нсувёрти, сё фиддёлти скъелтё! Е-уёу-уёй, алантё, уёу-
уёй! Ходуйнаг! Ходуйнаг!

Т а з а р  (ёрбаиудёй). Ци мард бабёй уёбёл ёрцудёй?
Б у д з у л а . Де ’зёртё хуарз, Тазар! Нёбал мё базудтай? 

Уогё ци дессаг ёй... Еуёй-еу хатт мёхуёдёг дёр мёхе нё-
бал базонун.

Т а з а р . Нё дё зонун ёз. (Фёстёмё фёрраст ёй).
Б у д з у л а  (ё надбёл ёрлёудтёй). Барёнё минкъий!
Т а з а р . Ка дё?
Б у д з у л а . Нуртёккё мё ёргъуди кёндзёнё. Рагёй 

бёлдтён дё фёууинунмё, Тазар, ёма дё кёдёй-уёдёй 
иссирдтон. Ду ба мин исон ледзунмё гъавис? Уанцон нёй, 
фиццаг бал ёрнимайён не ’хёстё.

Т а з а р . Еуварс, Будзула, неци ди дарун!
Б у д з у л а . Саис! Кёми ёй мё бёстё? Кёми ’нцё мё 

бёгъатёр ёрдхуёрдтё: Хъайтар, Барназ, Аспарухъ, Май-
рён-Сау? Кёми ’нцё, ёрмёстдёр мах ёфсади ка ’дтёй, еци 
фондз мин алайнаг цёргёси?!

Т а з а р . Мён фуд син неци адтёй!

Сабургай ёнбурд кёнунцё сувёллёнттё.

Б у д з у л а . Ёрмёстдёр дёу фуд! Дёу хузёнтти фуд! Ду 
дё мё тоггин! Ду лёбурдтай агъуд куййау дёхеуонтёмё, 
мёнмё!

Н а н а . Нё, нё! Е ёверхъау ёфхуёрд ёй! Е ёгёр ёй, 
хуарз лёг!

Б у д з у л а . Ёгёр, зёгъис? Игъосё, мадта! Еу бон Хъайтар 
цёттё кодта не ’фсади. Гъёуама бабёй сёмё балёбурд-
таййанё. Фал нёбёл ёнёнгъёлти нё фудголтё фёстегёй 
сёхе ниццавтонцё, фидмондаг хойтау... сё разёй ба тах-
тёй мёнё Тазар! Бёргё ’ймё гъавтон, фал мин раервазтёй. 
Ёрмёст ин мё фат ё галеу къах баййафта – ё хёцъёфи 
ниннёхстёй. Равдесёд ё къах – къулух ибёл цёуй... Уой 
фёсте базудтон: ёлхёд адтёй Тимури адёнён сугъзёринт-
тё, лёвёрттёй.

Н а н а . Нё! Мёнгёдтё дзорис! Нё, нё, уёд сё хёццё 
цёмённё ’й нуртёккё?

Б у д з у л а . Уомён, ёма Тимур уёйгёнгутён нё хатир 
кёнуй, сауёнгё ёхе хуёрзгёнгутё ку уонцё, уёддёр. Ка 
фёнди уёд – мёлёт! Ёвёццёгён, ёй Тазар ку балёдёрд-
тёй, уёд ледзёги фёцёй.

Т а з а р . Ма ’ймё игъосё, кизгё! Сайгё дё кёнуй!
Н а н а . Цёмён?
Т а з а р . Рагёй дёр ми ё уодесёг уинуй!
Н а н а . Цёмён?!
Т а з а р . Уомён ёма... лёгдёр си дён тугъди будури!
Б у д з у л а . Лёгдёр? (Ё кард фелваста.) Кёрдтё ’й ра-

взарёнтё!
Т а з а р . Ма мё тёрсун кёнё! Ёз Хуцауёй ёндёр не-

кёмёй тёрсун! (Фёстёрдёмё.) Мё кард!

Кард ин рахастонцё. Кёрёдзей комкоммё ёрлёудтёнцё.

Б у д з у л а . Не ’Скёнёгён табу!
И н н е т ё . Табу!
Б у д з у л а . Маргё!
Т а з а р . Маргё!

Тох кёнунцё. 
Т а з а р  фёццёф ёй, ё кард ёрхаудтёй.

Б у д з у л а . Маргё дё нёма кёнун. Хелё бал илгъаг зол-
къау!

Н а н а . Ести зёгъё, Тазар! Бамё ’ууёндун кёнё, ёна-
зум ке дё, уобёл! Кенё ба, соми дин кёнун, устур бёллах 
ёрцёудзёнёй, Тазар! (Паузи фёсте.) Зёгъай ёргон – раст 
дзоруй аци лёг?

Т а з а р . Нё дзоруй, нё!
Н а н а . Басоми кёнё нё мард мадё ’ма фидёй, не ’нсу-

вёрти тогёй!
Т а з а р . Ёз... гм... соми кёнун...
Н а н а . Мё зёрдёмё нё цёуй дё дзурд! Мё цёститё-

мё комкоммё кёсё! Уёдёйти загътай: «Хуцауёй ёндёр 
некёмёй тёрсун». Ард бахуёрё ё номёй. Мёнгё ку зё-
гъай, уёд зиндони цёхёри содздзёнёй дё сёр! Рёстдзий-
надё – уёдта дин Хуцау тёрхонгёнёг фёууёд!

Т а з а р . Ард хуёрун... (Фёгъгъос ёй.).
Н а н а . Ёрмёстдёр рёстдзийнадё!
Б у д з у л а . Уёд ма дин, ка ’й зонуй, Хуцау фёттёрегъёд 

кёна.
Т а з а р  (ёрхаудтёй ё уёргутёбёл). Ниххатир кёнтё! 

Туххёй, ёнхъерён кёнгёй мё тардтонцё сё разёй!
Н а н а  (имисуй). «Бёхёргъёуттё, мулк». Нур ёй балё-

дёрдтён, кёцёй дёмё ’нцё, уой! Ёверхъау миуё! Ёвер-
хъау исёфт! Ёверхъау ходуйнаг! (Паузё.) Нёбал ес аланти 
номдзуд паддзахадё! Нё гъёздуг, нё дидинёгкалгё зёнхё 
ёдзёрёг будур фестадёй... Содзунцё сахартё ’ма гъёу-
тё. Нё фёсевёди тог кёлуй. Зёронд лёгтё ’ма ёдух сил-
гоймёгти ёгъатирёй цёгъдунцё. Кустгъон адёни уацари 
тёрунцё фонси ёргъёуттау. Ка си фёййервазтёй, етё ба 
сёхе римёхсунцё гъёдтё ’ма хуёнхти. Мадтёлтё сё цё-
уёти нёбал ерунцё, цёуёт ба – сё ниййергути. Сё дууетё 
дёр кёунцё, дзиназунцё, судёй мёлунцё, незтё сё цёгъ-
дунцё... Ду ба?! Уони тог ёма рондзёй, уони цёстисугёй 
мулкитё кёнис?

Т а з а р . Мё бон неци адтёй!
Н а н а . Адтёй! Рамардайсё фёлтау! Дё ниййерёг бёсти 

сёрбёлтау!
Б у д з у л а . Дори сёрбёл ку райгурдайнё, уёддёр ёй 

гъёуай кёнинё! Уомён ёма мён дор ёй! Мё райгурён бу-
нат ёй!

Н а н а .  Де ’нсувёрти, дё фиди мёрдтё лёуунцё итигъд 
будури ёма сё нигёнёг нёййес. Халёнтгё син сё цёсти-
тё къахунцё, ёма сё еу расорёг нёййес. Фудголтё сёбёл 
кёл-кёл гёнгё сё бёхтё баскъёрунцё, раст цума инайнё 
кёнунцё сё моси ёма сё еу бауорамёг нёййес. Ду ба?! Сё 
сугъдёг нон син мулкитёбёл уёйё кёнис?! О-о! Ме ’намонд 
сёр! Ме ’нсувёр – уёйёгёнёг.

Б у д з у л а . О, куд цийнё кёнгё дё рарветинё... фал дин 
мёнё дё хуёри хатир. Цёрё еци ходуйнаги игаки хёццё!

Н а н а . Хатир? (Кёсуй, ё аллифарс ка лёууй, еци сувёл-
лёнттёмё.) Ёма атё ба? Ци зёгъдзёнёнцё атё? Ёр-
мёст ёндагонён не ’нгъезуй уёхён фудмиутё? Хеуонён ба 
хатир? Нё! Гъёуама ’й зононцё, уинонцё ёма сё зёрдё-
бёл даронцё, алантё некёд некёмён хатир кодтонцё га-

дзирахат миуё! Ёма нур дёр некёмён ес хатир! Рахёссетё 
мин мё сагъёдахъ!

Неке ’ймё неци хёссуй. Ёма ’й уёдта ёхуёдёг лёгётёй радавта. 
Еугурёй дёр ёнёдзоргёй лёуунцё.

Т а з а р . Барёнё, мё хуёрё. Уотё ку загътай: «Хуцау дин 
тёрхонгёнёг фёууёд».

Н а н а . Махён равардта еци барё Хуцау. (Райста фат 
ёма ёндурё.) Ё къохтё ин бабёдтетё!

Т а з а р . Нё гъёуй, Будзула!
Н а н а . О, Хуцау, ниххатир кёнё... Силгоймаг гъёуама 

цард дётта лёгён. Ёз ба ин ёй есгё кёнун нуртёкки. Лёг-
сирдтё адёни ’хсён цёрун аккаг нё ’нцё! (Нигъгъавта Та-
зармё, ёвеппайди ёруагъта ё сагъёдахъ.) Нё-ё! Мё бон 
нёй! Куд исесон мё къох мё мади зёнёгмё? (Фехста ё 
сагъёдахъ ёма никкудтёй.) Мё еунёг ёнсувёр! (Ёвеппай-
ди фёгъгъос ёй.).

Т а з а р . Мадта хатир?! (Бацудёй Будзуламё.) Мёлёт 
мин, Будзула! Корун ди мёлёт!

Неке неци дзоруй.

Н а н а . Ра ’й ёндё кёнтё!.. Кёцёй нёбал раздёха, уор-
дёмё!

Т а з а р . Боз дён, мё хуёрё!..

Ёндёмё фёрраст ёй, Б у д з у л а ,
А ц ё  ёма Б а з у г  – ё фёдбёл.

С а у - С а т ё г . Де ’нсувёр ёй, Нана!
Н а н а . Ме ’нсувёрбёл фёккудтён нуртёкки. Ме ’нсувё-

рён фёндараст загътон ёз. (Архайуй ёхе федарёй ёвде-
сунбёл.) Цотё сумах дёр! (Еугурёй дёр рандё ’нцё ёнё 
стуфёй.) Нана! Мёхе Нана! Зёгъай, куд ма ракёнон? Ку нё-
бал ёй зонун! Ку нецибал лёдёрун! Дё уарзон еунёг кизгё 
ёнсувёрмар иссёй! Мё тоггин – мёхуёдёг! Фал мин н’ ад-
тёй ёндёр гёнён, Нана! Сувёллёнттё гъёуама рёстдзий-
надё уинонцё! Бамё лёдёрё, ниххатир... (Ёрхаудтёй).

Ёмбёрзён

ДУККАГ АРХАЙД

Фёндзёймаг фёззинд

Лёгёт. Ё бацёуён сирди цёрттёй ёмбёрзт. 
Фёззигон мёйрохс ёхсёвё.

Тъёригъоси содзуй арт. Кёцёйдёр игъусуй зар. Алли 
рауёнти бадунцё кенё лёуунцё ёма зармё игъосунцё 

Н а н а , Б а з у г , С а у - С а т ё г .

О, айнёг къёдзёх, байгъосё дзёбёх,
Байгъосё дзёбёх мё кадёнгёмё.

О, адтён ёз дёр лёгау-лёг кёддёр,
Лёгау-лёг кёддёр, амондмё бёлдтён.

О, фал мё амонд разиндтёй мёнгард,
Разиндтёй мёнгард, фёллигъдёй идард.

О, уёууёй, уёууёй, еунёг мёгур ёй,
Еунёг мёгур ёй, ё сёр ёлгъист ёй.

О, мёгур еунёг, ку фёууа дё цард,
Ку фёууа дё цард, ке гъёуй дё мард?

Кёудзёнёй мёбёл мё еунёг ёмбал,
Мё еунёг ёмбал мё зарён хётёл!

Е ку уодзёнёй гъёргёнёг цёуёг, 
Гъёргёнёг цёуёг, гъарёнгё гёнёг.

Б а з у г . Будзула! 
С а у - С а т ё г . Будзула!
Н а н а . Будзула!
Б а з у г . Ёнкъард зар!
С а у - С а т ё г . Хъёбёр ёнкъард!
Н а н а . Зёрдё имё унгёг кёнуй. (Лёгётмё бацудёй).

Зар ёрбахёстёг ёй ёма банцадёй.

Б а з у г . Замманай мёйрохс ёхсёвё!
С а у - С а т ё г . Рёсугъд ёхсёвё!
Б а з у г . Цёуён, ракёсён.
С а у - С а т ё г г. Цёмён?
Б а з у г . Магъа.
С а у - С а т ё г . «Магъа»! «Магъа»!.. Цёуён.

Рандё ’нцё. Идардёй ёрбайгъустёй циуавёрдёр гур-гур.

Н а н а  (рацудёй). Базуг! Уё Базуг!
Б а з у г (ёрбауадёй). Мёнё дён, Нана!
Н а н а . Уёд е циуавёр гур-гур ёй, цума?
Б а з у г . Магъа... Кёд арви нёрун ёй.
Н а н а . Арви нёрун? Нё-ё, е нёрун нёй. Биццеутё кё-

мити ’нцё, Базуг?
Б а з у г . Минкъийтёй фёстёмё еугурёй дёр сё куститё 

кёнунцё. Ампал, Ацё ёма Балсёг гъёдёмё рандё ’нцё.
Н а н а . Кёци ’рдёмё?
Б а з у г . Сау хонхи бунмё.
Н а н а . Сау хонхи, зёгъис? (Тарстёй.) Ёнгъёлдён уоци 

’рдигёй цудёй уёдёйти еци ёнахур гур-гур. Сё размё ра-
кёсун гъёудзёнёй далё комёй фёххёрдкёнёнмё. Фиц-
цаг хатт рандё ’нцё ёнё мах. Базуг, исон фиййёутти хёццё 
кёстёрти мабал рарветё, рёстёгбёл ёууёнкё нёййес.

Б у д з у л а  (ёрбацудёй). Уё изёртё хуарз!
Н а н а . Ёгас цо, Дзула. Исбадё. (Базугён.) Арсалан ба 

кёми ’й?
Б а з у г . Цалдёремёй сау мёрё хёссунцё нё хумтёмё.
Н а н а . Годах ёма Хорс ба абони кёми цауён кёнунцё?
Б а з у г . Ардигёй рандёнцё Уорс хонх ёрдёмё, цёхгун 

сауёдонёмё.
Б у д з у л а . Етё дёр хайгин уёнтё Ёфсатий лёвёрттёй, 

фал нёмё ёрдхуёрёни цауёйнон ку байрёзтёй. Тёхгё-
тёхгёй, цъеуи цёстё ’ргъёвуй (Базугён.) Ёццёйнё?

Б а з у г . Магъа.
Н а н а . Ка ’й, ка? Ке бабёй ёппёлис? Дёуён се ’гас дёр 

«ардхуёрёни лёгтё».
Б у д з у л а . Мёнё Базуг. Куд нё си ’ппёлон? Цубур рёс-

тёгмё цалдёр дзабодури, сикъетё. (Базугён.) Цал адтён-
цё, цал?

Б а з у г . Магъа.
Н а н а . Орёзмёг ба кёми ’й?
Б а з у г . Нё аллифарс зелуй. Абони лёгёти гъёуайгёнёг 

е ёй.

Ёрбацудёй С а у - С а т ё г .

Н а н а . Мадта уин мёнё е ба ардхуёрёни кизгё. Сау-
Сатёгёй зёгъун. Рамулдта Нанай! Уёледарёс хуйунмё, 
алдёнбидтё зёгъай, цёрттё ёма цъоппити куститё – се 
’гасемё дёр мёнёй фёддёснидёр ёй.

С а у - С а т ё г . Сёниат дёр дёсни ёй, Боллё дёр, 
Естар...

Н а н а . Хуарз, хуарз, мё хор, цёугё ёма уонён дёр 
зёгъё: фёууотё конд еци цъоппин цъиндатё, зумёг ёй 
тагъд. Гъе уёдта нё гъар хъёппёлтён ести унаффё гъёуй, 
цалинмё нёма фёууазал ёй, уёдмё.

С а у - С а т ё г . Бёргё гъёуй, фал нёмё цёрттё фагё 
нёма ес.

Н а н а . Уобёл ба нё лёхъуёнтё байархайёнтё. Базуг, 
мё хор, тёккё исон нин цауёни цёугёй ’й. Фат ёма ён-
дурёй, церхъ ёма арцёй кадёриддёр арёхсун райдёдта, 
уони се ’гасей дёр хондзинан нё хёццё.

Б у д з у л а . Мён дёр ма феронх кёнтё, кёд уин еу-дууё 
цари исамал кёнинё.

Н а н а а. Дё цёрёнбон берё!
С а у - С а т ё г . Хуйгё ба сё бёргё тагъд ракёнианё мах.
Н а н а . Дзёбёх мин уотё, мё хъёболтё, дзёбёх. Уа-

линмё уё ракиндзитё кёндзёнён ёма ёмбесонди ёфсинт-
тё уодзинайтё. (Сау-Сатёг баевгъудёй медёмё.) Ёрмёст 
бал уёдмё раервёзун гъёуй. Фал куд, куд? Никкидёр ма 
еу зумёг аци лёгёти? Нёугёй бабёй еци гъезёмёрттё! 
Уёззау незтё, мёлётдзаг сёйгитё, ёдзард сабийти тё-
регъёддаг исёфт... Ох, дёдёй, Хуцау, куд бафёлладтён... 
Тёходуй, есгёд нин хёдзарё ку исёнтёсидё!

Б у д з у л а . Ёхуёдёг не ’сёнтёсдзёнёй, аразун ёй гъё-
уй!

Н а н а . Хуцау ку зёгъидё, бёргё! Ёз ма ин замманай 
бунат дёр иссирдтон! Ардёмё хёстёг, хор имё дзёбёх кё-
суй, ё аллифарс – игуёрдёнтё, фонсхезён бунёттё, тил-

лёги кустён дзёбёх тъёпъёнтё, сауёдёнттё – хёстёг... 
Цубур дзурдёй, цёрунён си алцидёр фагё, ёрмёст косгё 
кёнё. (Паузё.) Фал нин ёй ка аразуй, ка?

Б а з у г . Магъа, фал нёхуёдтё дёр сувёллёнттё нёбал 
ан.

Б у д з у л а . Мёнё уин никкидёр дууё косёг къохи! Нё 
аллифарс къёйдори цёндитё. Гъёдёрмёгён дёр ести 
амал уодзёнёй, бёхтё нёмё ес...

Б а з у г . О, хёдёгай, еци бёхтён дон ку нёма бадардтон! 
(Фендёбилё ’й).

Н а н а . Нё зонун, нё зонун... Хёдзарё кёнун хъёбёр 
устур гъуддаг ёй. Нё, нёма хёссун мё нифс. Дзёбёх имё 
барёвдзё гъёуй... (Будзула сагъёсти ранигъулдёй, цидёр 
зёгъуйнаг адтёй, ёхе бауорёдта.) Рагёй дё бафёрсуйнаг 
адтён... Игъосун дёмё цалдёр анзи. Цёй дессаги рёсугъд 
фёуунцё дё зартё, Будзула, фал ёнкъард, фурёнкъард...

Б у д з у л а . Уомён ёма... етё зартё нё ’нцё, фал гъа-
рёнгитё, нёлгоймаги гъарёнгитё.

Н а н а . Гъарёнгитё? Уёу-уа... Гёр ёма алли хатт цёбёл 
гъарёнгё кёнис?

Б у д з у л а . Мё мёнгё нифситёбёл, ме ’нёрцёугё бёл-
лецтёбёл...

Н а н а . Дессёгтё! Уанёбёрёг циуавёри дессаг бёллец 
уодзёнёй, дёу хузён лёгён ёнёрцёугё ка ёй?

Б у д з у л а . Некёд ёй загътайнё... Мё цёстёнгасёй 
дёр ёй некёд равдистайнё. Фал мё еугёр фёрсис, уёд-
та... Мёнгёдтё дзурд нё зонун... Ёрмёст ди рагацау Хуцауи 
хатир корун! Бамё лёдёрё...

Н а н а . Дзорё!
Б у д з у л а . Цалдёр анзи... Цалдёр ёнёкёрон анзи ра-

цудёй, еци дессаги бёхгинбёл ку рамбалдтён, уобёл.
Хуёрзарёзт цауёйнон, хуёцёнгёрзтёй дёсни... Нё, нё, 
хумётёги цауёйнон н’ адтёй, фал алёмёттаг силгоймаг, 
гурведауцё, рёсугъд! Ё цёсгонёй хортё-мёйтё кастёй! 
Дессаг, зёгъун, – ка уа? Куд ёй базундёуа?! Ёма ин рай-
дёдтон агорун ё фёд. Исёйирдтон арси хёццё гъёбесёй 
хуёцгё. Уёдёй ардёмё... Зонун ёй – дзёгъёли, фал мё 
бон нёй мё сагъёстёй фёййервёзун! Нёй! Куд амондгун 
уайдё, е ё зёрди тунтёй ке барёвдауа, е!

Н а н а . Будзула...
Б у д з у л а . Нё, нё, ма тёрсё... мё сёнтти дёр не ’ндеун 

дё фарсмё балёуун. Уомён ёма... ду... Ёз ба... Мё гёлер-
тё цёсгонёй фёттёрсдзёнёй лёг!

Н а н а . Тёрегъёд дзубанди кёнис. Ёгадё кёнис, тугъд 
ке бафхуардта, уони. Уё цёфтё ’нцё лёгдзийнади бёрёг-
гёнёнтё, ковунаккаг бёгъатёрти нисан.

Б у д з у л а . О, Хуцау, мадта мин еу минкъий зёрдёдарён 
нифс...

Н а н а . Нё! (Паузё.) Дёуёй хуёрзконддёр, хуёрзёгъ-
даудёр, тухгиндёр лёг нё зонун уодёгёсти ’хсён! Фал мё 
зёрдё ёндёрён лёвёрд ёй!

Б у д з у л а . Зонун ёй! Фал... ниххатир кёнёнтё Хуцау 
дёр, е дёр, нёбал ес Хъайтар...

Н а н а . Ес! Мёнён ес! Ёма уодзёнёй!
Б у д з у л а . Хатир. (Паузё.) Гёр, мадта дё царди бонтё 

уотемёй рарветунмё гъавис, уой номбёл бадгёй? Дёхе 
амонд ба?

Н а н а . Мёхе амонд ба – аци сувёллёнтти амонд!
А ц ё  (ёрбауадёй). Нана! Нана! (Кёуй).

Ёрбауадёй Б а з у г.

Н а н а . Ци кодтай, биццеу?
А ц ё . Ёнамонд хабар... Зёйё... Зёйё... (Кёуй).
Б у д з у л а . Ци? Дзоргё кёнё, Ацё!
А ц ё . Зёйё ракалдёй ёма биццеутё...
Б у д з у л а . Катё?
А ц ё . Ампал ёма Балсёг.
Н а н а . Мё бон куд бакалдёй! Мё хёдзарё куд фехал-

дёй! (Ё хъёппёлтё кёнуй.) Цёун гъёуй тагъд! Агорун сё 
гъёуй! Мабал лёууетё! Ракёнтё мин бёх!

Б у д з у л а . Нё, нё! Дёуён нёййес цёуён! Ёнафонё 
’й, талингё’й...

Н а н а . Куд нё сёмё цёуон, куд нё, арв ку фённёруй, 
уёддёр мён ку фёййагорунцё!

Б у д з у л а . Ести дёбёл ку ’рцёуа, уёдта?
Н а н а . Ёрцёуёд мёбёл... цифёндидёр! Куд нё ’й лё-

дёрис, ме ’намонд хъёболтё ’нцё уоми!

Б у д з у л а . Ёма иннетё ба? Ёви етё ба дё хъёболтё 
нё ’нцё? (Нана цидёр исцёйдзурдта.) Хъайтари фёдзёхст 
ба?

А ц ё . Нёбал сё гъёуй агорун, Нана. (Кёуй.) Мёхуёдёг 
ёй фёууидтон, куд...

Б у д з у л а . Ацё, Базуг!
Б а з у г . Кизгуттё, Нанамё фёккёсетё!
Н а н а . О Хуцау! (Ё цёсгон ё къохтёй бамбарзта ёма 

ё тухстёй ёрбадтёй. Будзула, Базуг ёма Ацё фёййау-
уон ёнцё. Райгъустёй сувёллёнтти кёун.) Ка кёуй? Ёй? 
(Игъусуй берёгъти неун.) Нё, берёгътё неунцё. Етё дёр, 
ёвёдзи, махау судёй мёлунцё! (Гъёрзёгау никкодта.) 
Мё бон нёбал ёй! Нёбал фёразун мёлётдзаг тох кёнун 
адёни хёццё, сирдтё ’ма ёрдзи хёццё. Зумёг ёрхёстёг 
ёй, сабитё ёнёхуёргё, бёгънёг... Цёрёнбунат нёййес, 
фёккёсёг нёййес... Кёми дё, Хъайтар, исёфгё дин ку кё-
нун?! Кёми дё, мё еунёг изёд?! Ниххатир кёнё еци дзурд, 
Хуцау! Фал дёхуёдёг дёр бунтон раст нё дё – цёмён мин 
байстай, арв ёма зёнхи ’хсён ци еунёг равзурстон, фёц-
цёрунмё ке хёццё бёлдтён, мё хори тунё, мё амонд ке 
худтон, уой?! Цёмён фенёхай дён мё кизгон бёллецтёй, 
мё сонт зёрди мондёгтёй! (Фёгъгъос ёй). О, Хуцау, мё 
фуртухстёй цитё фёдздзурдтон... Ниммин хатир кёнё! Еу-
нёгёй мё ниууагътонцё мё мадё, мё фидё, ме ’нсувёр-
тё, Хъайтар... Уой фёсте Тазар... (Гъуди кёнуй.) Ка ’й зонуй, 
раст адтё, Тазар, – аци сабийтё билёмё ’рбакодтон, ёма 
мин еугай-дугай хаунцё... Гёр, аци дууё дёр бабёй... Нё, 
нё, ани тёрегъёд нёбал бауорамдзёнён! Фёлтау... (Ислас-
та кард.) О ме ’скёнёг, кёд мин мё цард ёрмёстдёр гъе-
зёмарён равардтай, уёд ёй райсё фёстёмё! О, о! Алкёд 
сау уодхёртти бёсти – сау ингён хуёздёр! (Кард ё реумё 
фёййаразта.) Хъайтар!

X ъ а й т а р  (гъёлёс). Барён! (Рёвдауёгау.) Бафёллад-
тё? Ёви фёттарстё?

Лёгёти фарс ниррохс ёй ёма си 
разиндтёй X ъ а й т а р  ё тугъдон дарёси.

Н а н а . Хъайтар!

X ъ а й т а р . Куд тагъд ди ’рбайронх ёй мё фёстаг кур-
диадё?

Н а н а . Нё ми ’рбайронх ёй, Хъайтар!
X ъ а й т а р . Мадта куд уадзис зумёги къёсёрбёл ёна-

гъон сабийти уазал лёгёти ёвёгёсёгёй? Зин ёй? Гъо, 
гъай-гъай! Бафёразё, мё зинаргъ! Ма бакомё сёттун ци-
фёнди зиндзийнадё, циуавёр фёндуй гъезёмайраг фёл-
тёрёнтён дёр! Ёрмёст багъёуай кёнё аци сабийти!

Н а н а . Хуарз, хуарз, Хъайтар! Корун, ниммин хатир кёнё 
мё уёдёйтиккон аллайаги рёдуд. Тазарён еци ёгъатир 
тёрхони фёсте... ёнёхъаурё, ёнёбазур цёргёсау исдён.

X ъ а й т а р . Дёу тёрхон н’ адтёй. Хуцауи тёрхон адтёй. 
Бафёразё, мё зинаргъ! (Фёййаууон ёй).

Н а н а . Хъайтар! Кёми дё, Хъайтар?! Ци ’й а? Фун ёй? 
Ёви бабёй сёнттё цёгъдун? Нё, нё, уотё мин загътайдё, 
гъай-гъай! Нё, нё, мё зинаргъ, нё сё ниууадздзёнён уазал 
лёгёти. Хёдзарё! Цифёнди зинёй дёр аразён хёдзарё!

Ёмбёрзён

Ёхсёзёймаг фёззинд

Рагон хуёнхаг тъёпёнсёр хёдзарё, ё кёрон нё зиннуй.
Тургъё. Ё аллифарс дорёй даст горен. Еу къуми – гомори, 
иннердигёй – колдуар, ё дууё фарси – дууё бёласи. Алли 

рауёнти – бадён дортё, даргъ къела, бёласи бундзёфхёдтё, 
сёнарё. Фёсарёфтё. Б а з у г  цёгъдуй хётёлёй, 

С а у - С а т ё г  имё игъосуй ёма гъудити ранигъулдёй.

С а у - С а т ё г . Адёнён дессаги зар! Мё зёрдё мин 
фёррёхуста куддёр... Ду... Ду дё...

Б а з у г . Магъа. Будзула мё исахур кодта хётёлёй цёгъ-
дунбёл... Ёндёра ёз ци? Неци...

С а у - С а т ё г . Гъо, неци... Будзулайёй дёснидёр дё ду!
Б а з у г . Магъа... Ду ба ёригон Нанайёй рёсугъддёр. 

(Фефсёрми ёй).
С а у - С а т ё г . ’Цёгёй? Ёви «магъа»? (Ходуй.)
Н а н а  (уёлхёдзарёй кёд фёззиндтёй, уой нё базуд-

тонцё). Куд рёсугъд ёй сё уарзт! О, не ’скёнёг Хуцау, сё 

цард дёр син уотё рёсугъд искёнё! Ма син бауадзё сё 
сугъдёг зёрдитё исмаргёйдзаг кёнун! Басёгъёуай кёнё 
уёхён фудёнхёй! (Имисгёй.) О, Хъайтар, мах дёр уотё 
амондгун бёргё адтан кёддёр!

А ц ё  (рацудёй гёркъа амайгё). Мёнён мё гёркъа нур-
тёккё дёр цёттё ’й, фал ду ци косис, ду?

Б а з у г . Магъа, архайун ёз дёр. Ма тёрсё, дё гёркъа 
ёнё цёг нё уодзёнёй.

Н а н а  (уёлхёдзарёй). Нё бёлццон нёма зиннуй? Бу-
дзулайёй зёгъун?

Б а з у г . Магъа... Ёнгъёлдён нёма.
Н а н а . Сау мегътё бабёй берёгъти каст кёнунцё. Ёвё-

дзи, тухгин уарун уодзёнёй. Дзёбёхёй ку ’рбацёуидё...
А ц ё . Ёма Будзула кёми ’й?
Б а з у г . Будури гъёутёмё рандё ’й, хуёцёнгёрзтё аго-

рунмё махён. Гъёдин кёрдтёй, дан, уё кёдмё ахур кёнон. 
Афонё, дан, уин ёй ёцёг церхъитё райсун.

А ц ё . Хъёбёр раст зёгъуй!
Б а з у г . Гъей, дзубандибёл фёцан, февналён нё кустмё.
Г ъ ё л ё с  (фёссценёй). Базуг! Фёммёмё кёсай тё-

скъё бийунмё!
А ц ё  (фёссценёмё). Дёхуёдёг, Тулар. Лёг дё нур... 

Ходуйнаг ёй ёдзох ёнхус агорун. Лёгау лёг гъёуама ал-
цидёр зона.

Б а з у г . Кёдмё дё ахур кёндзёнёй Нана? 

Рацудёй Г а г а  гъёдин киндзи хёццё.

Г а г а  (киндзён). Ёз Нана дён, балёдёрдтё, Нана! Ёма 
мёмё игъосгё кёнё. Ардёмё рацёуай! Кёмё дзорун ёз?! 
Мёнё-ма ами ёрлёууё! Ци ниггубур дё? Мё цёститёмё 
мин кёсё! Дё дзабур цёмённё бахудтай? Ёви ма минкъий 
сувёллон дё? Магоса ходуйнаг ёй! Хускъастёу – ёгадё ’й. 
(Ё ростё ин цъинггитё кёнуй.) Гъеууотё дин! Мёнё дин!

А ц ё . Барёнё, Гага, цёбёл ёй марис?
Г а г а . Мадта Нанамё цёмённё игъосуй?
А ц ё . Ёма кёд фёууидтай Нанай сувёллёнттё нёмгё? 

(Гага неци дзоруй.) Некёд. Куд фёззёгъуй, е ди феронх ёй: 
«Кёрёдзей уарзетё! Кёрёдзей зёрдихудтёй тёрсетё!» Ду 
ба? Мадта ’й барёвдауё, тёрегъёд ёй, мёгур!

Г а г а  (киндзён). Цёй, гъо, фёррёдудтён. Гъёйдё, ёр-
сабур уо!

Ёрбацудёнцё Б а с е т  ёма Е с т а р  донёйдзаг къустелти хёццё.

А ц ё . Дес цёбёл фёккёнун, кизгуттё, уой зонетё, уё 
къустелтё уёхецёй устурдёр, уотемёй ба сё цъоппидза-
гёй куд исхёссетё? (Базугён.) Ёццёйнё?

Б а з у г . Магъа. Басетён нё зонун... Естар ба тухгин ёй. 
Нё бийнонтё еугурёй дёр тухгин адтёнцё.

А ц ё . Ё бонёй уа, уой ка ’ркордзёнёй! О, хёдёгай, уё 
донёй мин февёрайтё, мёнё си мё бёлёстён раниуазун 
кёнон! (Дон кёнуй бёлёстёбёл).

Г а г а  (киндзён). Ёрсабур уо, мё хор! Ёрсабур уо, Нанай 
рахес цёстё! Нё фалё ’ма дё Нанайён еу дзёбёх кафт 
ракёнё. (Ё цъухёй ин цъёгъдуй ёма ё хёццё кафуй). 

Б а з у г  сёмё аййевёй игъосуй, уёдта ё ронёй хётёл фелваста 
ёма син цёгъдун райдёдта. Иннетё ёрдзёф кёнунцё. 

«Гъаст» истухгин ёй.

Б у д з у л а  (ёрбацудёй). Цард ёма уин фарнё!
Б а з у г . Дёхецён дёр фарнё!

Еугурёйдёр ибёл цийнё кёнунцё: «Б у д з у л а  ёрбацудёй! 
Ёгас цо! Кёддёриддёр фёндаграст уо!»

Б у д з у л а . Дзёбёх ке айтё. Хуцау зёгъёд, кёддёрид-
дёр уё кафгё ма заргё куд ёййафон. (Базугён.) Фал, еу 
фёззелёни дё цагъд бунтон раст нёма ’й. Мёнё байгъосай! 
(Хётёл фелваста, цёгъдуй.) Балёдёрдтё? Равзарай! (Ба-
зуг цёгъдуй.) Хъёбёр хуарз, ме ’рдхуард! Рамулдтай бабёй!

Н а н а  (рацудёй). Ёгас нёмё цо, будуйраг иуазёг!
Б у д з у л а . Ёгас нин уо берё ёнзти, Нана!
Н а н а . Игъосун дёмё, Дзула, куд рауадёй дё балци?
Б у д з у л а . Ци дин зёгъон... Базуги загъдау, магъа... Ёртё 

бёхи бабёй бафтудёй мё къохи. Бёргё сёбёл фёццийнё 
кодтон, фал еу афони бон ёрбаталингё ’й, арв ёма зёнхё 
кёрёдземё фёллёбурдтонцё, ёма мё бёхтёй еу билёй 
рахаудтёй... Мё бон ин нецибал иссёй.

Н а н а . Дёхуёдёг ке байзадтё ёнё фидбилизёй!

Б у д з у л а . Иннё дууё мин ёрбаервазтёнцё ёд хуё-
цёнгёрзтё.

Н а н а . Цёй бёрцё?
Б у д з у л а . Ци фёразтонцё, уой! Ёцёг тугъдон гёрзтё. 

Не ’гасей фагё нёма уодзёнёнцё, фал... Хестёрти къуар-
мё бал уёддёр ести уодзёнёй... Уёдмё бабёй амёлттё 
кёндзинан!

Н а н а . Дё цёрёнбон берё! Ёнё дёу син цитё кодтайнё...
Б а з у г . Бахатир кёнтё... Фёууинён син нёййес? Кёд 

гёнён...
Б у д з у л а . Цёмённё син ес?! Ёрмёст фёстёдёр. Ён-

хёст иннетё дёр сё куститёй ёрбаздёхонцё ёма не ’гас 
дёр уартё фёзёмё, нё тугъдон гъёзтитё кёнунмё.

О р а з . Нёуёгёй бабёй? Ох, куд нё сё уарзун, Нана, 
куд...

Н а н а . Ёз дёр, мё хъёболё. Фал нин ёндёр гёнён 
нёййес! Тухгёнгутёй кёддёриддёр тёссаг ёй, мё хор-
тё. Гъёуама цёттё уайтё сё нихмё ’рлёуунмё! Гъёуама 
арёхсайтё фат ёма ёндурёй, ёндон церхъёй тохунмё! 
Гъёуама уё фиддёлтау уайтё тухгин ёма нифсхаст, уод-
федар, ёхсист!

Б а з у г . Гъома бал си еунёг уёддёр равзарён. Ци ’нцё, 
циуавёр ёнцё, сё дёргъё, сё уёзё... Ёндёра гъелтёбёл 
исахур ан ёма...

Б у д з у л а  (фёссценёмё). Радавайтё еу кард!
А ц ё  (рауадёй церхъи хёццё). Цёттё ’й, Дзула! Мёнё!
Б а з у г . Рахёссай, фёйуинон! (Райста кард. Будзула-

йён.) Дёу карди хузён ёй.
Б у д з у л а . Дё фарсбёл ёй бабёдтай, федауй дёбёл? 

(Базуг бёттуй кард ё фарсбёл.) Мабал ёй райхалё! Раст 
цума дёуён конд адтёй! Мадта сё равзарён, зёгъис? (Ис-
ласта ёхе кард).

Б а з у г . Магъа... Равзарён!

Нихёй-нихмё ёрлёудтёнцё. Сёхе ёрцёттё кодтонцё.

Б у д з у л а . Не ’Скёнёгён Табу!
И н н е т ё . Табу!
Б у д з у л а . Маргё!
Б а з у г . Маргё!

* 13

Тохунцё. 
Еу дзёвгарё неке хъёбёрдёр кёнуй. 

Ёрёгиау ба Будзулай кард еуварсмё расхъиудтёй.

Б а з у г . Хатир!
Б у д з у л а  (еу усмё фёкъкъех ёй). Цёмён «хатир»? Цёр-

гё! Аци кардбёл нурмё некема фёууёлахез ёй... Фиццаг хатт 
фесхъиудтёй мё къохёй. Ёвёццёгён, фёззёронд ёй Будзу-
ла... Кенё бафёллад ёй уёззау нёдтёбёл... Нё, нё, Дзула, 
лёг ёрлёудтёй дё нихмё, тухгин тугъдон, алайнаг! Байрёз-
тёнцё! Лёгтё ’нцё! О ме ’Скёнёг, арфё! Нана! Барё нин рад-
тё ёма нин исковё, цёмёй абонёй фёстёмё Базуги хёццё 
уён ёрдхуард ёнсувёртё! Сау-Сатёг, ковён къос!

С а у - С а т ё г  хёдзари фёммедёг ёй.

Н а н а . Уёддёр бабёй тагъд кёнис, Дзула. Лёппо ёри-
гон ёй нурма, ду ба...

Б у д з у л а . Ёз ба зёронд! Гъо, уой балёдёрдтён нур-
тёкки! Фал мё фиди ’рдхуард ёхецёй нё – мёнёй дёр 
кёстёр адтёй, уотемёй ба сё Хуцау раст цума кёрёдзе-
мён равардта!

Б а з у г  (Будзулайён). Кёд мё ёцёгёй дё сёрмё хёс-
сис, уёд... Корун ди, Нана, цалинмё нёма ёрфёсмон кодта...

Н а н а . Фёсевёд дёр ами нё ’нцё ёма... Ауёхён гъуд-
дагён гъёуама се ’гас дёр ёвдесён уонцё!

Б у д з у л а . Не ’вдесёнтё Хуцау ёма ё зёнхон мийнёвар 
Н а н а . (Сау-Сатёг бёгёний къос рахаста.) Гъема сумах 
фёндон фёууёд! (Райста бёгёний къос).

Н а н а . Ёрдхуард ёнсувёрён агурдёуй, бёгъатёр ка уа, 
лёгдзийнадё равдесунгъон ка уа, уёхён сахъ игурдти. Иссерд-
тонцё кёрёдзей Базуг ёма Будзула! Фёндуй сё абони ёнсу-
вёртё зёгъун. Амондгун бон фёууёд! (Будзула ёма Базугён.) 
Рахезайтё ардёмё! (Етё дёр ёрлёудтёнцё ё дууё фар-
семё.) Дзоретё, мадта, радугай, ёз куд дзорон, уотё! Абонёй 
фёстёмё ду – мё уарзон ёнсувёр! Ард хуёрун!

Б у д з у л а . Абонёй фёстёмё ду – мё уарзон ёнсувёр! 
Ард хуёрун!

Б а з у г . Абонёй фёстёмё ду – мё уарзон ёнсувёр! Ард 
хуёрун!

Н а н а . Цёттё дён дёу сёраппонд мё цард радтунмё 
дёр. Ард хуёрун!

Б у д з у л а . Цёттё дён дёу сёраппонд мё цард радтун-
мё дёр! Ард хуёрун!

Б а з у г . Цёттё дён дёу сёраппонд мё цард радтунмё 
дёр! Ард хуёрун!

Н а н а . Уё зёрдитё баеу ёнцё! Нур ба баеу кёнтё уё 
тог! (Будзула ёма Базуг фелвастонцё минкъий кёрдтё, се 
’нгулдзитёй тог рауагътонцё къосмё, исластонцё сё 
церхъитё, кёрёдзебёл федар ниххуёстёнцё ёма еумё 
баниуазтонцё бёгёний къос.) Аци ардбахуёрд кадгинёй 
хёссетё уё рамёлёти бонмё! Фёнзуйнаг уёд не ’нсувёр-
тён, нё хуёртён, не ’гас адёнён!

О р а з  (ёрбауадёй). Нана! Нана!
Н а н а . Ци ’рцудёй, Ораз, дё лёф-лёф ку ’ссудёй?
О р а з . Дёлё нёмё кадёртё ’ссёуй. Дууё лёги.
Н а н а . Рахонё сё медёмё, мё хор.

О р а з  фендёбилё ’й. Фёззиндтёнцё Х ъ а р а - С а у  ёма Б а х о р . 
Сё размё рахизтёй Нана.

Х ъ а р а - С а у . Цард ёма уин фарнё!
Н а н а . Уёхецён дёр фарнё!
Х ъ а р а - С а у . Мах агорён, Нана ке хонунцё, уой.
Б а х о р . Ёвёдзи, ду дё?
Н а н а . Ёвёдзи. Бадгё скёнтё. (Ёрбадтёй).
Х ъ а р а - С а у . Сбаддзинан, гъай-гъай. Идардёй ёй нё 

балци. (Ёрбадтёнцё).
Б а х о р . Байамонён нёхе.
Х ъ а р а - С а у . Хъара-Сау мё хонунцё.
Б у д з у л а . Будзула мё нон. Ме ’нсувёр Базуг. (Амонуй 

Базугмё).
Х ъ а р а - С а у . Мёнё е ба Бахор, мё рагон ёрдхуард. Нё 

гъёу ёрбёстон ёй фёсхуёнхтёмё рахезён ёфцёгён ё 
тёккё буни. Рёбундёр цёрёг аци коми нёййес.

Б а х о р . Адёнёй ёрвист дён. Синхаг комёй дён.
Х ъ а р а - С а у . Дё хабёрттё дин зонён. Игъуст ёнцё 

ёгас хуёнхбёсти дёр ацал-ауал анзи.
Б а х о р . Комёй-коммё ёндёр кой нёбал ес.

Темирати Дауит – 100 анзи! Аланти Нана. Пьесё

Х ъ а р а - С а у . Гъема нё рарвистонцё, базонетё, дан, ка 
’й, ци ёй, циуавёр ёй, куд ёма ’ймё ци хузи фёккёсён...

Н а н а . «Фёккёсён» зёгъис? Уё цард берё! О Хуцау, 
уотё ку уаййанё фёккёсунмё кёддёриддёр, бёргё! Уёд 
нё цард ауёхён кёуйнаг уавёри нё уайдё! Фал нё...

Б а х о р . Адён фёрсунцё, куд дин бантёстёй еци дес-
сёгтё бакёнун, зёгъгё?

Х ъ а р а - С а у . Куд ратудтай зиндонёй уойбёрцё сабий-
ти? Куд ёрбаервёзисё сё хёццё еци тёссаг нёдтёбёл, 
уал ёма уал хатти? Еуёрдигёй – лёгмартё, иннердигёй – 
гъёддаг сирдтё! Дёу хёццё ба – бёгънёг, судёймёлёг 
сабийтё... Еу къуар, иннё къуар, ёртиккаг...

Б а х о р . Ацал-ауал анзи се ’гасей куд багъёуай кодтай?
Н а н а  (гъуди кёнгёй). Се ’гасей нё... Хатир, Хъайтар, се 

’гасей нё багъёуай кодтон... Ка си – надбёл, ка мин фиццаг 
ёнзти лёгёти рамардёй, ка – зёййи буни... ка... Ёма мин 
уонёй алке фесёфт дёр мё зёрдё стонёгау адтёй!

Б у д з у л а . Куд неке уи фёззиндтёй уёд ёнхусмё?! Фал 
нур, сё къёхтёбёл ку слёудтёнцё, уёд...

Х ъ а р а - С а у . Дзёгъёли нё ’фхуёрис. Куд дзорунцё, 
уотемёй, дан, дё хёссуйнёгтёй еу устур къуар байурстай 
коми цёргутёбёл...

Н а н а . Устур къуар? Е фагё н’ адтёй! Нё адёни уедагё 
ку фёццёйскъудёй!

Х ъ а р а - С а у . Тухст рёстёг адтёй ёма алкедёр ёхе 
сёри кой кёнунбёл фёцёй, ёхе уод ервёзунбёл иссёй!

Н а н а . Гъе, гъе, мё боц иуазгутё, амонгё уин нё кёнун, 
фал ёнхус дёр раст гъе уёхён тухст рёстёги фёгъгъёуй. 
Не ’сёфт дёр гъеуёд ёрцудёй ёма нёхе сёртё, нёхе уод-
тё нё бёстёй зинаргъдёр ку ’схудтан.

Х ъ а р а - С а у . Ниххатир кёнё, фал... дё маст дзоруй нур-
тёккё.

Б а х о р . Ёма ци дессаг ёй, уал анзи уёхён фудгъезё-
мёрттё...

Х ъ а р а - С а у . Уомёй ба раст дё. Гъезёмарёгъёуагё 
н’ адтёй. Фал нурба дессёгтё ёма тёмёстё: гур-гургёнгё 
бийнонтё. Замманай хёдзарё. Куд уин бантёстёй уёхён 
галауан исаразун?

Н а н а . Цард хъазар ёй, тухст лёг – амалгун. Берё ’йбёл 

фёхъхъиамёт кодтан, зинтёй, тухститёй... уёддёр ёй иса-
разтан! Нёхе къохтёй! Нёхуёдтё! Уалинмё ба ё аллифарс 
ирёздзёнцё нёуёг хёдзёрттё, гъёутё ёма сё фиццаг 
цёргутё уодзинайтё сумах! Берё муггёгти хестёртё уо-
дзинайтё сумах, Нанай хъёболтё!

Б а х о р . Хуцау зёгъёд!
Х ъ а р а - С а у . Зёгъёд! Фал нё цуди сёр... Дуккаг хатт 

ёй зёгъён, бёлвурддёр базонун, цёмёй уёмё фёккёсён 
– уёледарёс, хуёлцёй?

Н а н а . Арфёгонд уотё. Уонитёй бал ервёзён бёргё. 
Цидёр фонси мортё исамёлттё кодтан... Сё фид ёма се 
’хсир – нё хуёруйнаг, сё цёрттё ’ма сё цъопп – нё хуссён-
тё, нё дарёс. Ес нёмё зёнхи гёппёлтё...

Б у д з у л а . Цалдёр анзи сёмё къёссатё ’ма хурдзинтёй 
сау мёрё фёххастонцё. Баси ’йтауён мёнёуё, хъёбёр-
хуар, зётхё.

Н а н а . Хуцауи фёрци нёхе дарунгъон фёцан... Фёккё-
сун ба...

Б у д з у л а . Гъай-гъай гъёудзёнёй фёккёсун, мёнё 
хёдзёрттё аразун ку райдайён, уёд.

Б а х о р . Хёдзёрттё, зёгъис?
Н а н а . Гъо, берё хёдзёрттё, уёдта алли рауёнти, нё 

хестёр лёппотён. Гъёуама сберё уонцё ёма нийвулонцё 
алли ’рдёмё. Бёргё ма син раги ёй бийнонти сагъёс кёнун, 
фал кёстёртё гъёуй мах! Гъёуама фулдёр кёнён цифён-
ди зинёй дёр! Минкъий адён исёфтмё цёунцё! Минкъий 
адён ёнё федён ёнцё!

Б у д з у л а . Нё, нё, уомёй нё бахезёд Хуцау!
Н а н а . Гъёуама тагъд низмёлонцё алантё!
Х ъ а р а - С а у . О, берё нин цёрай алцизонёг, идардмё-

уинёг Нана! Ме ’Скёнёг Хуцауёй уин ард хуёрун – некёд 
ми байрагёс адтайуонцё аци дессёгтё, мёхе цёстёй сё ку 
нё фёууидтайнё, уёд. Бантёсёнтё уё фёндтё!

Б а х о р . Мах ба цёттё кёддёриддёр ёнхусмё!
Х ъ а р а - С а у . Кёцёй уёмё 'рцудёй уойбёрцё хъаурё?
Н а н а . Кёрёдзей уарзён!
Х ъ а р а - С а у  (исистадёй). Цёй!

Исистадёй Б а х о р  дёр.

Темирати Дауит – 100 анзи! Аланти Нана. Пьесё

Н а н а . Е бабёй куд, Будзула?..
Б у д з у л а . Барёнтё, цёнхё, кёрдзин. (Исистадёй).
Х ъ а р а - С а у . Кёрдзинёфсес уотё! Нё нин ес лёууён 

– нё фёндаг даргъ, нё ампъез цубур. Цард ёма уин фарнё!
Н а н а . Уёхецён дёр – Фарнё. (Рандё ’й, Бахор дёр ё 

фёсте).
Ёмбёрзён

Ёвдёймаг фёззинд

Еци тургъё бабёй. Колдуари дууё фёрсемё арёзт бёлёстё 
исирёзтёнцё. Тургъи астёу лёууй Н а н а . Алли фарс – фёсевёд. 

Еугурёй дёр бёрёгбони дарёси, ёнцё хъёбёр игъёлдзёг.

Н а н а  (ё цёнгтё арвмё ивазгёй). О, не ’сфёлдесёг 
Хуцау, фёдзёхсён дёбёл нё фиццаг киндзёхсёвёр! 
Рёстмё уёд!

И н н е т ё . Рёстмё уёд!
Н а н а . Нё фиццаг бийнонтё Базуг ёма Сау-Сатёг амонд-

гун уёнтё!
И н н е т ё . Амондгун уёнтё!
Н а н а . Радтё син берё байзёдтёгтё, Хуцау! Берё кёс-

тёртё!
И н н е т ё . Берё кёстёртё!
Н а н а . Не ’Скёнёгён Табу!
И н н е т ё . Табу!

Ёрбацудёнцё иуазгутё.

И у а з г у т и  х е с т ё р . Киндзёхсёвёрён амонд!
И н н е т ё . Амонд!
X е с т ё р . Исёнтёсёд син берё кёстёртё!
И н н е т ё . Берё кёстёртё!
X е с т ё р . Алантё ёносмё!
И н н е т ё . Алантё ёносмё!
Н а н а . Бахезетё медёмё! Ацё! (Хёдзарёмё ин райа-

мудта).
А ц ё  (иуазгутён). Табуафси! (Медёмё сё бакодта).
Н а н а . Дзёбёх сёмё фёккёсетё, мё хортё! Идарддёр 

ба нё унаффё зонетё: абони гъёуама, иуазёгёй, фусунёй 
равдесайтё уё лёгдзийнадё – фат ёма ёндурёй, церхъ 

ёма арцёй, догъи уайунёй, гъёбесхуёст ёма дортё есунёй. 
Лёгдёртён – кадё ёгъдаумё гёсгё. Алцёмёйдёр рёвдзё 
ан. Ораз, уартё гъасти еци фёсевёдён зёгъетё: кёдёй-уё-
дёй нёбёл кафён бон искодта ёма фёсхёдзарё фёзи нё-
бал, фал мёнё нёхе тургъи кафёнтё, нёхе хёдзари! Берё 
фёууёд фёсхёдзёрттё, фёскъумтён! Уадзё ’ма нё цийнё 
нёра ёгас хуёнхтёбёл, ёгас дуйнебёл! Уадзё ’ма ’й зонон-
цё: ёгас ёнцё алантё! Кафунцё, зарунцё алантё!

О р а з  фёййаууон ёй. Ёрбацудёнцё Х ъ а р а - С а у  ёма Б а х о р .

Х ъ а р а - С а у . Цард ёма уин Фарнё!
Н а н а . Уёхецён дёр Фарнё!
Х ъ а р а - С а у . Киндзёхсёвёрён амонд!
Н а н а  ёма и н н е т ё . Амонд!
Х ъ а р а - С а у . Хуцау син радтёд берё кёстёртё!
Н а н а  ёма и н н е т ё . Берё кёстёртё!
Х ъ а р а - С а у . Алантё ёносмё!
Н а н а  ёма и н н е т ё . Алантё ёносмё!
Н а н а . Хабёрттёй уё нёма фёрсён. Медёмё бал, та-

буафси!
Х ъ а р а - С а у . Фёрсайтё – нё фёрсайтё, хуарз хабёрт-

тё ’рхастан: дууё хёдзари дё кёстёртён цёттё... Зёнхи 
хёйттё дёр.

Н а н а . Лёхъуёнтё мин дзурдтонцё. Хуцауёй уин арфё!
И н н е т ё . Арфё!
Н а н а . Табуафси, медёмё!

И у а з г у т ё  хёдзарёмё бацудёнцё.

А ц ё  (ёрбауадёй). Нана, догъёнттё цёттё ’нцё!
Н а н а . Рахёссетё устур дорин къос ёма ниуазёнтё. Ка 

фёрраздёр уа, уомён лёвар! (Ацё хёдзарёй радавта дорин 
къос ёма иннердмё фёууайуй.) Цёуёнайтё, кизгуттё, уё-
линдзёй сёмё ракёсён мах дёр. (Естари хёццё иссудёй 
уёлхёдзарёмё. Игъусуй догъёнттё ёма кёсгути хъёлё-
ба. Ёхенимёр.) Исирёзтёнцё! Ислёгтё ’нцё! О, берё мин 
цёрайтё! Нур уёмё уё ниййергутё ку ракёсиуонцё!

Тургъёмё ’рбацудёнцё гъасти фёсевёд.

О р а з . Ёрцёгъдай, Дзула! (Фёсевёдён.) Еумёйаг кафт!
Б у д з у л а . Уой бёрцё дёр кафетё! (Цёгъдуй, уёдта 

ибёл бафтудёй оркестр).
О р а з . Гага!

Кафунцё Г а г а й хёццё, уёдта иннетё дёр. Кафт истухгин ёй. 
Н а н а  сёмё кёсуй уёлхёдзарёй.

Н а н а . Уинун бабёй номдзуд аланти гупкафт. Игъосун ба-
бёй, сё тухгин къахёзмёлдёй зёнхё куд фенкъусуй, уой. 
О, номдзуд алантё! Нё ’нцё ёнарёхстдёр, ёдухдёр уё 
байзёдтёгтё! (Кафт фёцёй.) Уё цёрёнбон берё! Уё 
фиддёлти алцёмёйдёр уотё хуарз фёнзетё!

А ц ё . Нанайён еу кафт!

Адён схор-хор кодтонцё: «Гъай-гъай, еу кафт! 
Ёнёмёнгё! Дё хуарзёнхёй, Н а н а !»

О р а з . Гъёйдёуай, Н а н а ! Некёд дё фёййидтан кафгё!

Нёугёй бабёй аразий хъёлёба. 
Кадёртё Н а н а й  ёркодтонцё уёлиндзёй.

Г а г а . (Оразён сосёггёй). Дзулай хёццё сё ракафун 
кёнтё.

О р а з . Дё хуарзёнхёй, Нана, Будзулай хёццё!
Н а н а . Ку нёбал исарёхсон, магъа. Ме ’ригонёй нурмё 

некёдбал рахизтён.
О р а з . Исарёхсдзёнё! Ду алцёмё дёр дёсни дё, Нана.
Б у д з у л а . Ёма нин цёгъдгё ба ка кёндзёнёй, цёгъдгё?
О р а з . Цёгъдгё ба – Базуг! (Амонуй фёссценёмё.) Ёц-

цёйнё, Нана?
Н а н а  (фёссценёмё). Рауай, мё хор, рауай. Ци гёнён 

ма нин ес! (Рахизтёй).
Б а з у г  (рацудёй). Магъа...
Н а н а . Ниууадзё де ’фсёрмитё, лёппо, хатир дин ёй 

кёнён! Уёхён бон ёй абони. (Базуг райста хётёл ё 
фёсронёй, цёгъдуй, уёдта цагъд райста оркестр.) Хатир, 
Хъайтар! (Кафуй Будзулай хёццё).

О р а з . Ёрдзёф хестёртён!

Еугурёй дёр исистадёнцё, ёрдзёф кёнунцё. Ёвеппайди 

Н а н а  фёккиудтёй, фёццёй хаудтёй, фал ёй Б а з у г 
ёма Б у д з у л а  райахёстонцё, ёрбадун ёй кодтонцё. 

Адён исхёлхъой ёнцё. Иуазгутёй дёр кадёртё рауадёй.

Е с т а р . Нана!
О р а з . Ци кодтай, Нана?
Б у д з у л а . Сабур, сабур, хъёлёба нё уарзуй.
Е с т а р . Ацал-ауал анзи сёйгё дёр ку некёд фёцёй, 

уёд абони...
Б у д з у л а . Нё ’й раевдалдёй сёйгё кёнунмё.
Н а н а . Ма тухсетё... Ма тёрсетё, мё хортё, е уотид... 

еу минкъий мё зёрдё... Рагёй мё мардта... Нё уин ёй кой 
кодтон... Дзёгъёли... макёд римёхсетё хеуонтёй уё рист... 
Кёрёдзей гъёуай кёнтё – ёнсувёртё айтё... Барёнё, 
Хъайтар, куд нё мин хатир кёнис еунёг кафт, гёлёхха. 
Ёной... куд нё кафон – исёнхёст ёй дё фёдзёхст! Хуарз, 
хуарз, ма мёстгун кёнё, фёддёмё цёун! Кёсис, нё хъё-
болтё – лёгтё... киндзёхсёвёр... Алантё бабёй нёуёгёй 
тухгин уодзён... (Рамардёй.)

Кизгутгё ниббогъ-богъ кодтонцё. Биццеутёй дёр кадёртё кёуй. 
Мард ёрёвардтонцё даргъ къелабёл. Адён фулдёр кёнунцё. 

И у а з г у т ё  дёр рацудёнцё хёдзарёй.

Е с т а р . Нана! Мах ба?! Кёмён нё ниууагътай?!
О р а з . Ма цо, Нана! Ма бакомё, тухгин ку дё, Нана!
А ц ё . Ду дёр бабёй нё расайдтай, Нана?!
Б а з у г . Рохсаг уо, нё фёлмёнзёрдё мадё.
С а у - С а т ё г  (раиудёй, ё киндздзон сёрбёттён иси-

ста, ё дзигготё ёркалдта ёма ё сёр хуайуй). Мёнё 
мёбёл ёмбесонди мёйдар ёхсёвё ку ’рбакодта, мёнё! 
Мёнё мё зар гъарёнгёмё куд раздахтёй, Хуцау! О мё бон! 
Мёнё ме ’стур цийнё ёлгъистаг куд фёцёй...

Х ъ а р а - С а у . Уёхебёл фёххуёцетё, мё хортё. Нё 
уарзта уёхён лёмёгъ миутё уё Нана... Бафёразетё, мё 
хортё, бафёразетё, нёййес ёндёр гёнён!

Б а з у г . Фёразён, нё боц иуазгутё, фёразён! Зонун ёй, 
мёнён дзорун дёр не ’мбёлуй, – ёгъдёуттё нин хуарз амуд-
та Нана, – фал мин ниххатир кёнтё... Алли кёмттёй ёрцудай-
тё, салам нин ёрхастайтё нё синхаг адёнтёй. Ёрцудайтё 

нёмё цийни бёрёгбонмё, фал нин раздахтёй бунисёфти 
бонмё! Ниххатир кёнтё – Хуцауи тёрхон ёй. Рохсаг уо, Нана.

И н н е т ё . Рохсаг уо!
Б а з у г . Нё сёртё хуайгё фёццёудзинан гъёргёнёг. 

Ёма нёмё дё бони ёрцёудзёнёй ёнёкёрон дзиллитё! 
Уомён ёма ду не ’нккётей мадё дё. Ду дё нё кадё, нё 
еугёнёг, нё нифс! Ёма дин ард хуёрён:

Н а н а  (гъёлёс). Уодзинан ёмтухё, ёмзунд. 

Азёлгё рандё ’й: «Ёмтухё, ёмзунд»... Идарддёрёй – 
«тухё… зундёй...» Никки идарддёрёй азёлуй: Ард... ард...

Б у д з у л а  (ёхенимёр). Хорческё... Нёртон хори кизгау! Уё-
лёбёл мин зёрдё нецёмёй байвардтай... Фал мин нур уёддёр 
хёссё мё уод дё идард балций дё хёццё. Ке ма гъёун ами? 
Неке. Саунгё мёхе дёр... (Исиста хётёл, фёймё кастёй дзёв-
гарё, уёдта ’й рагъавта ё уёрагбёл ёрсёттунмё, фал цидёр 
рагъуди кодта.) Нё, нё, мё хётёл, ёз ёма ду гъёуама бакёнён 
ёнёрцёугё гъуддаг: заргё мардбёл! (Ёхенимёр, фал цума ё 
аллифарс, уони фёрсуй, уоййау.) Есгёд фегъустайтё? Мадта ’й 
фегъосдзинайтё, нуртёкки! Ами! (Гъёрдёрёй, се ’гасемён.) Берё 
’й! Кёугё нёбал! Рёсугъд фёццардёй, рёсугъд рамардёй! Ни-
вондён ёрхаста ёхе! Нивонд ба гъёуама изёдти ёмсёр уа!

Б а з у г . Раст зёгъуй Дзула. Ковуни аккаг ёй! Ёма ин ё 
нонбёл нёхе лёгёти скёндзинан ковёндонё. «Нанай ко-
вёндонё».

Б у д з у л а . Игъосетё? «Изёдти ёмсёр»! Изёдтёбёл 
ба кёугё нё фёккиндёуй! Зартё дёбёл кёндзинан, Нана! 
(Цёгъдуй хётёлёй, уёдта дзоруй).

Гъей, Нана, нёхе уарзон Нана!
Ёностё ’ма дзамантё цёудзёнёнцё,
Фёлтёртёй еу ёййевдзёнёй инней,
Дё нон ёма дё кадё цёрдзёнёнцё 

Айдагъ аланти нё – ёгас дуйней!
Гъей, Нана, нёхе уарзон Нана!

Низзардта Нанай зар. Цёгъдуй оркестр.
Фёсевёд бёрзонд исистонцё мард сё къохтёбёл.

Ёмбёрзён
1999-2000 анзтё

ЦАГЪАТИ Анастасия

ДИГОРГОМ: ХУМТЁ, ИГУЁРДЁНТЁ,
ФОНСХЕЗНИТЁ

Идарддёр. Райдайён аци анзи 2-аг номери

Абисалти игуёрдёнтё. Задёлескёй Ёхсёргини уёнгё 
устур хуасгёрцитё. Ёвёдзи, адтёнцё Абисалти гъёздугути 
къохи.

Авдёнау. Фёснёлмё хёстёг игуёрдёни ном.
Авдёнтё. Фёснёли цори хуасгёрцё.
Агинаскё. Лезгорёмё хёстёг игуёрдён.
Адагё. Къамати мёскъи игуёрдён.
Адгутё. Фёснёли цормё фонсхезнитё. Ёй еугур тёрфи-

тё рауён зёнхи гёппёл.
Адагё стойнё. Уёхъёци цормё фонсхезён рауён адаги 

хёццё.
Алёксий къулдун. Задёлески рёбун уёлвахс минкъий 

игуёрдёни гёппёл.
Албёги хёрёгбёттён. Игуёрдён Задёлески рёбун.
Амайгё. Сонгути коми фонсхезнитё.
Арёнтё. Уёхъёци цормё фонсхезнё.
Арёхъ. Игуёрдён Сурхи.
Арёхъи цёгат. Игуёрдён Сурхи цёгатварсёрдигёй.

 



204

Арвигуёрдён. Стур-Дигори хонсарварсёрдиги лигъз
игуёрдён.

Аргёнён. Фонсхезнё Къумбулти цори.
Арси ёфцёг. Уодолай рёбунтё игуёрдёнтё.
Асийтё. Фонсхезнитё Хонсари рёбунти.
Астёйуаг. Уёллагкоми, Гёрниски цори, фонс кумё рас-

къёриуонцё, уёхён рауён.
Астёуккаг къулдун. Сурхи туппурбёл игуёрдён.
Астъони гъос. Игуёрдён Билёги рёбунти.
Ауарён. Сёрддон фонсхезнитё Задёлески скёсёнёр-

диги.
Астъони фарс. Фонсхезнитё Ёхсёуи цормё.
Ауз. Хёнёзё ёма Задёлески ёхсён хуасгёрци гёппёл.
Ахёс, Ахёстё. Мёхчески цори хуасгёрцё. Уёхён номи 

хёццё фонсхезнё ма ес Задёлески рёбунти дёр.
Ахтоли игуёрдён. Игуёрдён Задёлескёмё хёстёг.
Ахуа. Фонсхезён бунат Нарёмё хёстёг.
Ёвзагау. Фонсхезнитё ёма игуёрдёнтё Тёторси. Ами 

рауён, цума ёвзаги хузён ёй, уотё зиннуй.
Ёвзёгтё. Игуёрдёнтё Гёлиатё ёма Дунти рёбунти.
Ёдбатонтё. Къёрёугоми Къороскёмё хёстёг игуёр-

дён. Цъетемё хёстёг ёвёрд ке ёй, уомё гёсгё си кёрдёг 
дёр фёстёдёр исхуёцуй.

Ёдбатонтё. Тауитти ёма Мёстиноки ёхсён фонсхезни-
тё ёма хумзёнхитё.

Ёдгерий хумё. Хумзёнхё Лезгори рёбунтё. Ёдгерий, 
ёвёдзи, нёлгоймаги ном адтёй.

Ёдторти бун. Сурхи устур хуасгёрцити фёзуёттё.
Ёзгъелитё. Хумзёнхё Лезгори рёбунти.
Ёлхойнау. Фонсхезнитё Фёрёскъётти сёрмё.
Ёлхойни бун. Мёхчески рёбун игуёрдён.
Ёмбуддзёндтё. Фонсхезнё Тёторси рёбунти. Карст нё 

цёуй кёрдёг аци рауёнти ёма фёсалё мети буни нимбу-
йуй. Уёхён номи хёццё фонсхезнё ма ес Задёлескёй ни-
гулёнёрдёмё дёр.

Ёндёр гъёу. Хумзёнхё Хонсари гъёуи фалгёрон.
Ёндёр саутё. Хумзёнхитё Хёнёзи фалгёрёнттё.
Ёндёфцёг. Фонсхезнё Донифарси сёрмё. Ёй Саргъауи 

ёфцёги фёскъилдун.

Наукæ æма истори

Ёндеккаг хумтё. Хумзёнхитё Москёй дзёвгарё идард-
дёр.

Ёндзёртё. Лигъз рауён хумтё Дзинагъай рёбунтё. Уё-
хён номи хёццё бунёттё ма ес Уёхъёцё ёма Моски фал-
гёрёнттё дёр.

Ёрбутхё. Хумзёнхё Нари рёбунти.
Ёрдози рагъ. Фонсхезнё Задёлески фалгёрон.
Ёрдозтё. Фонсхезнё Сонгути коми. Кёддёр, дан, си ад-

тёй гъёдтё ёрдозти хёццё. Уёхён номи хёццё рауён ма 
ес Дзинагъай рёбунтё дёр.

Ёрсити хед. Хёнёзё ёма Хёнёзони ёхсён фонсхез-
нитё ёма игуёрдёнтё сау гъёди арёнмё хёстёг. Кенё 
баст ёй муггаг – Ёршити – хёццё, кенё ба – арси хёццё.

Ёрсити хеди фёзё. Ёрсити хеди цори игуёрдён.
Ёртёхгун. Игуёрдён Стур-Дигори дони рёбун, Уодолай 

бакомкоммё.
Ёстёвддортё. Игуёрдёнтё Хёреси фалгёрёнтти.
Ёфсади бууат. Хуастё кумё ластонцё, уой бун. Игуёр-

дёнтё Ёркъедахёни, Москёй искёсёнёрдёмё.
Ёфцёги Хонсар. Игуёрдён Бафони ёфцёги хонсарвар-

си Задёлескёй искёсёнёрдёмё.
Ёфцёги ёндзёртё. Уёллагком ёма Къорай ёхсён ёф-

цёги фонсхезнитё.
Ёхсёвеуёттё. Стур-Дигорёй нигулёнёрдёмё фонс-

хезнитё.
Ёхсёлёгин. Мёхческё ёма Уёхъёци ’хсён фонсхез-

нитё.
Ёхсёмёргун. Игуёрдён Сурхи рёбунти.
Ёхсёни къулдун. Игуёрдён Сурхи. Къулдуни еу фарс 

адтёй Абисалти гъёздугути къохи, иннё фарс ба – Хъубадти. 
Ёхсён арён ба хецён кодта, сёрёй ци дор ниссагътонцё 
бёрёггёнён, е.

Ёхсёрё гъостё. Фонсхезнё Мёхчески рёбунти.
Ёхсёргини тёрхгутё. Задёлески рёбунти хуасгёрци 

гёппёлтё. Идардёй бакёсгёй зиннунцё тёрхгути хузён.
Ёхсёртё. Донифарси рёбунтё доргун хезнитё. Аци ра-

уён хуасё кёрдуни райдайёнти кодтонцё кувд бунёттон 
цёргутё. Ами ма ес недзаманон уёлмёрдтё дёр.

Цагъати Анастасия. Дигоргом: хумтё, игуёрдёнтё, фонсхезнитё

Ёхсёууон къунтё. Зинвадат рауён хезнитё Тёторси. 
Ёвёдзи си кёддёр хизтёнцё ёхсёуккёгти фонси ёр-
гъёуттё.

Ёхсиагё. Игуёрдён ёма фонсхезнитё Дунти рёбунти. 
Уёхён номи хёццё бунат ма ес Лезгори цори дёр.

Ёхсинцъё, Ёхсинцъитё. Скъодтатё ёма Уёхъёци 
ёхсён игуёрдён. Уёхён игуёрдён ма ес Лезгори рёбунти 
дёр.

Ёхсинцъи бун. Ёхсёуёй скёсёнёрдёмё игуёрдён. 
Ами ирёзуй тауёг ёхсинцъи бёлёстё дёр.

Ёхсирхёссёни билё. Фонсхезнё Тёторси Сойнёгвёзи 
ёма Тёгёри ’хсён.

Багкуй хумё. Хумзёнхё Лезгори фалдзостё. Багку – ном. 
Ёмбёлуй адёмон сфёлдистади дёр.

Багъёрати игуёрдён. Игуёрдён Хъалнёгъти фёлабу-
лайтё.

Бадёнтё. Игуёрдён Хёреси. Фонс рёстёгмё кёми да-
риуонцё, уёхён рауён.

Баделдёнттё. Фонсхезнё Задёлески хонсар ёрдигёй.
Баделий фахс. Баст ёй комкоммё нёлгоймаги номи 

хёццё. Хуасгёрцё ёма фонсхезни бунат Нари хонсар-нигу-
лёнёрдиги. Ёй кёрзурдуг рауён. «Баделий фахси» хёццё 
баст ёй уёхён тауёрёхъ: «Дигорон уёздёнттё, баделиати 
фиддёл Бадели ихуёрсти бацудёй Дигори хумзёнхитё гъё-
уайгёнёгёй. Гъёуай ма кодта игуёрдёнтё, гъёдтё Нари 
фёлабулайтё. Нари гъёуи цёргутё ин ё кусти миздён 
радех кодтонцё еу зёнхи гёппёл. Е нур хуннуй «Баделий 
фахс». Гёппёл кёрз урдуги ке ёй, уомё гёсгё ба Бадели 
зёнхи мех никъкъуёридё ёма бёттёнёй ёхе уомё бабёт-
тидё, уотемёй карста хуасё къулдунтёбёл».

Бёзигон. Фонсхезнитё Мёхчески рёбунти. Ами рахецён 
кёнун ёмбёлуй дзурд – кон-ком, иннё хай ба баст ёй кенё 
номи, кенё ба муггаги хёццё: Бёзи, Бёзитё, Бадзитё.

Байболи (Байголи) игуёрдён. Лигъзёндзёр рауён
игуёрдён Нёуёггъёуёй хонсарёрдёмё Бартуй коми.

Байгурён. Фонсхезнё Гёлиати сёрмё кёрзурдуг рауён.
Байдзёгат, Байдзёгёттё. Фонсхезнё Къёрёугоми коми, 

Стур-Дигори бакомкоммё. Ардёмё хор ёстёнкаст кёнуй, 
уомё гёсгё ба кёрдёгёй мёгургомау ёй.

Байради. Устур ёма лигъз игуёрдён Хёреси. Дзурд «бай-
ради» – «арфёгонд»-ёй цёуй махмё гёсгё.

Байради фахс. Игуёрдёнтё Хёреси фёхстёбёл.
Байти цагъд. Игуёрдён Стур-Дигори ’рдигёй. Баст ёй 

муггаг – Байти хёццё.
Байцай дёрён. Фонсхезнё ёма стонуёттё Къёмунтё-

мё хёстёг. Байца кенё номи, кенё ба муггаг – Байцати хёц-
цё баст ёй.

Байцати игуёрдён. Игуёрдён Фёснёли рёбунти.
Бакалёг. Фонсхезнё Донифарси рёбунти. Ами фёзуат 

фётён ке ёй, уомё гёсгё дзурд «бакалёг»-и хёццё баст 
нё й ё ном, фал – «бака»-й – «аллирдёмё фётёни» хёц-
цё.

Балидзёгат. Игуёрдёнтё Задёлески рёбунтё. Ами 
ирёзуй гъёддаг бали бёлёстё.

Барци рагъ. Фонсхезнё Мёхчески рёбунти.
Басилбатион. Хумзёнхё Мосги рёбунти.
Басой ком. Фонсхезнё Сурхи рёбунти.
Бёгёнгуни фарс. Урух фонсхезнитё хонсарёрдиги. Ами 

ёндзёрти мегъё арёх фёббадуй тъёпёнёй ёма фиццаг 
бакасти уотё зиннуй, цума бёгёни фицгёй тулфи хузён ёй. 
Бунёттон цёргутё зонунцё, куддёр ами мегъё фёззинна, 
уотё рёстёг ихёлд уодзёй.

Бёгий игуёрдён. Сёрвётти игуёрдён Задёлескёй 
скёсёнёрдёмё. Гёнён ес ёма хуннуй нёлгоймаги номмё 
гёсгё, фал ма уомё хёстёг ес ёфцёг дёр, уёхён номи 
хёццё.

Бёйон. Игуёрдён Гёлиати фалгёрон.
Бёлёсти бун. Хумзёнхё Задёлески хорискёсён ёрди-

ги. 
Бёрёги хумтё. Хумзёнхё Думти рёбунти.
Бёрзи бун. Игуёрдён Гёлиати сёрмё. Уой уёллёй ба 

ес еу минкъий ёрдозё бёрзё бёлёсти хёццё.
Бёрзё ёфцёг. Фонсхезнитё Уёхъёцёй хонсарёрдё-

мё гъёдрёбунти.
Бафони цёгат. Игуёрдён Сёрвёти Задёлески сёрмё 

нигулёнёрдёмё.
Бёхбёттён. Фонсхезнё Задёлески рёбуни.

Бёхти хёре. Доргун игуёрдён Мёстиноки хёдзаруётти 
рёбунти. Уёхён фонсхезни ном ма хёссуй Донифарси еума 
рауён дёр.

Бёхти ёндзёртё. Фонсхезнитё Гёлиати цори.
Бегкити хумё. Хумзёнхё Мосги рёбун.
Берёгъи ёфцёг. Игуёрдён Мёстиноки фалгёрёнттё.
Берёгъи мёрё. Фонсхезнё Задёлески фалдзос.
Бердзенти къёхёнтё. Фонсхезнитё Сарди коми кёрзур-

дуг фёхстёбёл.
Барой дарён. Фонсхезнё ёма фонсдарён бунат Къё-

мунтёмё хёстёг. Ёвёдзи, хунд ёрцудёй нёлгоймаги ном-
мё гёсгё.

Бехъан. Фонсхезнё Скъётти коми.
Билёги ёрдозё. Игуёрдён Дзинагъамё хастёг.
Биней хумё. Хумзёнхё Задёлески хонсарварсёрдигёй.
Биркъис. Фонсхезнё Задёлескёмё хёстёг.
Бицентё. Доргун фонсхезнё Задёлескёмё хёстёг. Би-

центё – рагон муггаг. Ёмбёлуй нарти кёдёнгити дёр.
Биццеу мёстё. Хумзёнхё Донифарсёрдиги. Алли ёрди-

гити дёр ёй ёхгёд, гъар рауён. Уоми исёрён ес, сувёл-
лёнттё кёми ёвардтонцё, уёхён циртитё. Ёвёдзи, уомё 
гёсгё хуннуй, уотё. Мёстё – ма хонунцё сауёри игурёнтё 
минералон цёнхити хёццё, фал ами уёхён сауёртёй неци 
ес.

 Биай цадё. Фонсхезнё цади хёццё Дунтёй дзёвгарё 
идарддёр.

Бодауон. Хумзёнхё Задёлески скёсёнёрдигёй. Бодаон 
дзурд радех кёнун ёмбёлуй – бодё-бодсодзён. Аци рауё-
ни ес устур фёхцёдор ёма имё хастонцё косёрттаги сёри 
къудуртё, къеретё, бодсодзёни ци фиу байзаидё, уомёй 
сё байсёрдгёй. Кувд кодтоцнё Алаурдий номбёл.

Болгитё. Хумзёнхё Мёхчески фалгёрёнттё.
Бонхуёрёнтё. Игуёрдён Задёлески фёлабулайтё.
Борба. Фонсхезнё Ёхсёуи фалдзости.
Борбай къёйтё. Ёхсёуи цормё доргун фонсхезнитё 

адаги.
Борфёзгёнён. Игуёрдён цъифдзёстити хёццё Задё-

лески фалдзости. Ами кёрдёг тагъд фёббор уй.
Ботастё. Фонсхезнё Уёхъёци рёбунтё.

Будургинтё. Лигъз хумзёнхитё Одола ёма Стур-Дигори 
ёхсён. 

Будурдзаутё. Фонсхезнё Къёрёугоми цъетей рёбунти. 
Ардёмё арёх цудёнцё будури гъёути цёргутё уолёфун-
мё, кенё сёхе дзёбёх кёнунмё рёугути незёй.

Бузуни хумё. Мёхчески сёрмё Наргъи коми цори хум-
зёнхитё. Бузуни хумё баст ёй нёлгоймаги номи хёццё. 
Куд дзорунцё, уотемёй Бузун медбёсти нимади лёг адтёй. 
Ёма ку рамардёй, уёдта ин ё хумтё, сувёллёнттё кёми 
ёвардтонцё, уёхён уёлмёрдтён байахёстонцё. Фал си, 
ёвёдзи, ёвзурстити нигёдтонцё. Ёндёр авдёни зари уё-
хён дзурдтё цёмён ес: «Хуссё, хуссё, дё бунат Бузуни 
хуми уодзёнёй», – зёгъгё. Махмё гёсгё, «Бузуни хуми» 
ном аци бунатбёл фёстагдёр ёвёрд ёрцудёй, раздёр ба 
хундтёй – Узуни хумё. Еци ном ба комкоммё баст ёй Уё-
хъёци ковёндонё «Узунёг»-и хёццё. Е дёр хумзёнхёмё 
хёстёг рауён ёй.

Бунгардгун. Фонсхезнё Задёлески фалдзостё.
Бунуёрмитё. Хумзёнхитё Донифарс ёма Мёцути ёх-

сён. Ес си рауёнёй-рауёнти ёрхитё дёр.
Бурёуи рагъ. Игуёрдён Сурхи, ё фалдзостё ба къё-

хёнтё.
Габийи хумё. Хумзёнхё Нари фалдзостё.
Гагаон. Хумзёнхё Фёрёскъётти цори.
Гагоци игуёрдён. Игуёрдён Ёхсёуи цори.
Гагуцай бадён. Фонсхезнё Задёлески хонсар-скёсё-

нёрдиги.
Гагуцай хонсар. Гагуцай хонхи бунмё хонсарварси

игуёрдён.
Гадати хумтё. Хумзёнхитё Мёхчески рёбунти. Аци фё-

зуётти ма ес уобёйттё дёр.
Гадзий цъифтё. Сёрдтон хезнитё Гёлиати сёрмё. Ами 

зёнхё хёссёнтё ёй.
Гайсёни цагъд. Игуёрдён Стур-Дигори бакомкоммё. Ё 

рёстёги кёдзосгонд ёрцудёй къотёртёй.
Галати хумё. Хумзёнхё Задёлески цори.
Галбадёни гъос. Фонсхезнё Задёлески фёлабулай.
Галбадёнтё. Фонсхезнё Ёхсёуи рёбунти.

Галеуи игуёрдён. Дзинагъайёй хонсарёрдёмё гъёди 
къох. Баст ёй Галеути муггаги хёццё.

Галзелён. Фоснхезнё Мёхчески сёрмё кёрзурдуг къол-
тёбёл.

Гали хумтё. Хумзёнхё Дзинагъай.
Галой фарс. Хумзёнхитё Мёхчески рёбун.
Ганойтион. Игуёрдён Мосги рёбун.
Гаппай игуёрдён. Хуасгёрцё Фёснёли фёлабулайти.
Гаппарён. Фонсхезнё Думти цори. Баст ёй, ёвёдзи, ном 

– гапп-и хёццё.
Гёрнисгини хонсар. Игуёрдён Гёрниски коми хонса-

рёрдиги фарсёй.
Гёбёлдзий билё. Фонсхезнё Донифарси цёгат-скёсён 

фарсёрдиги.
Гёгунотё. Фонсхезнитё Задёлески рёбунти. Махмё 

гёсгё, – Гёгун-ёй комкоммё адёймаги ном.
Гёдий цёгат. Задёлескёмё хёстёг хуасгёрцитё. Ра-

уёнёй-рауёнти си ирёзуй гёди бёлёстё.
Гёмёхтё. Сонгути коми фонсхезнитё ёстён кёрдёги 

хёццё.
Гёмёхи сёр. Ёхсёуё ёма Донифарси ёхсён фонсхезнё.
Гёнёстойнё. Игуёрдён Къёрёуи дони билёбёл Нё-

уёггъёуёй дёлдёр.
Гёсдёнттё. Игуёрдён Стур-Дигори цормё.
Гётёгти игуёрдён. Игуёрдён Бартуй коми. Баст ёй Гё-

тёгти муггаги хёццё.
Гагистёнттё. Игуёрдён Донифарси цори.
Гегий цъифтё. Игуёрдён цъифдёнтти хёццё Нарёмё 

хёстёг. 
Гелискё. Игуёрдён Хёреси.
Геппи мёрё. Раст цуппаркъумонхуз ка ёй, уёхён игуёр-

дён Задёлески цори.
Гетъотион. Игуёрдён Хёреси. Ёвёдзи, си Гетъоти муг-

гаг кёрдидё хуасё.
Гибинон. Игуёрдён ёма фонсхезнё Ёхсёуёмё хёстёг. 

Уёхён фонсхезнё ма ес Нари цори дёр. Ёвёдзи, ёвзуруй 
ном – Гибин-ёй.

Гита. Игуёрдён Хёреси.
Гогати цёгёттё. Игуёрдён Мосги фалдзостё.

Гогёлион. Игуёрдён ёма фонсхезнё Стур-Дигори рё-
бунти.

Гогий хумё. Хумзёнхё Мосги рёбун.
Голлон. Игуёрдён Хёнёзи. Баст ёй, ёвёдзи, Голлоти 

муггаги хёццё.
Гомбал дор. Игуёрдён Хонсармё хёстёг.
Гоми гъостё. Фонсхезнё Ёхсёуи цори.
Гоппи сёр. Игуёрдён ёма фонсхезнё Къёрёугоми еу 

минкъий бёрзёндёбёл.
Готой рагъ. Игуёрдён Гулёри рёбунти.
Гуёлкъуёр. Фёрёскъётти цори лигъз фёзё. Хъуёлти 

гъазён бунат.
Губорхуёрён. Игуёрдён Фёснёли цори. Аци рауён 

рёфтад кёниуонцё хуасгёрдгутё. Ардёмё син исхёссион-
цё хуёруйнаг.

Губури стён. Фонсхезнё Скъётти коми.
Гудунхуасгин. Игуёрдён Ёхсёуёмё хёстёг.
Гудуруёттё. Фонсхезнё Бартуй коми. Ами цёттё кодтон-

цё къудуртё къеудзирёгътён.
Гуйи мёрё. Игуёрдён Сурхи.
Гулей хумё. Хумзёнхё Задёлески цори. Гуле – лёги ном.
Гулитё. Хумзёнхитё Къёмунти цори. Аци ном баст ёй 

кенё лёги номи хёццё, кенё ба Гулити муггаги хёццё. 
Ёвёдзи, еци муггагёй еске Курттати коми Гулий гъёуёй 
ёрбафтудёй ардёмё.

Гулдзугёттё. Хумзёнхё Мёхческё ёма Уёхъёци ёх-
сён. Ами берё дордзёндитё ес ёма рауён дёр баст ёй 
уой хёццё.

Гурён. Фонсхезнё Хёреси кёрзурдуг къулдунтёбёл.
Гуцций Сауёдонё. Игуёрдён Хъалнёгъти цори. Фёзуа-

ти ес сауёдонё дёр.
Гъазёндонё. 1. Стур-Дигорёмё хёстёг ковён ёрдози 

цори минкъий лигъз игуёрдён. 2. Хумзёнхё Хъазахти цори. 
Тауёрёхъмё гёсгё, аци рауёнмё дон уотё хъёбёр рай-
вулдёй, ёма дони авдёнтё ёд сувёллёнттё накё кодтон-
цё.

Гъёдгёрон. Нёуёггъёу ёма Мосги ёхсён къотёргин 
игуёрдён. Уёхён нёмтти хёццё игуёрдёнтё ма ес Гё-
лиатё ёма Думти фёлабулайтё дёр.

Гъёддзагъд. Игуёрдён Хёнёзони.
Гъёддзёгат. Игуёрдён Лезгори рёбун.
Гъёдсёр. Стур-Дигорё ёма Дзинагъай сёрмё игуёр-

дёнтё.
Гъёди сёр. Игуёрдён Сонгути коми сёрмё уёлгъёдё.
Гъёлай фёзё. Хумзёнхё Мосги рёбунтё.
Гъёрескё. Фонсхезнё Хёреси.
Гъёронг. Мёстиноки хёдзаруётти цори игуёрдён адаги.
Гъёубун. Хумзёнхё Скъодтатёй минкъий дёлдёр.
Гъёугёрон. Хумзёнхё Ёхсёуи цормё.
Гъёугоми хумтё. Хумзёнхё Дзинагъай цормё.
Гъёудор. Фонсхезнё Къёмунти цори. Уёхён игуёрдён 

ма ес Скъётти коми дёр.
Гъёудуёрттё. Хумзёнхё Лезгори цори.
Гъёудзоппай билё. Стур-Дигорёмё хёстёг бёрзонд 

къёхёни цори хумё. Цоппай кодтонцё, арв ке ниццёвидё, 
уёхён зиани алливарс.

Гъёуи ёфцёг. Моски цормё игуёрдён ёма хумзёнхё.
Гъёурёбунтё. Фонсхезнё Гёлиати цори.
Гъомбадён. Игуёрдён Къумбулти цори. Уёхён бунёттё 

ма ес Къаматё ёма Мёхчески дёр.
Гъос. (Фадуатгун фёзё). Бёрзонд туппур Ёхсёуёй ни-

гулёнёрдёмё фахс фонсхезнити хёццё.
Гъосёвгёрдён. Думти цормё игуёрдён.
Гъостё. Нари фёлабулай фонсхезнитё.
Гъулайатё. Игуёрдён Хёнёзи цори. Гёнён ес ёма 

хёсса муггаги ном.
Гъурмасгё. Тёни цъетей цормё игуёрдён.
Гъурмастёнттё. Хёреси, фёззёги листвонс кёми хиз-

тонцё, еци бунёттё.
Гъур-гъуртё. Фонсхезнё Задёлескёмё хёстёг. Ами ма 

ес сауёдонё дёр.
Гъуцъунай мёрё. Игуёрдён Сурхи.
Даппагъон. Фонсхезнё Уёхъёци фёлабулай.
Даргъ арён. Игуёрдён ёма фонсхезнё Къуссуй цори.
Даргъ ёмбалтё. Фонсхезнё Фёснёли рёбунтё.
Даргъон. Гёрниски коми игуёрдён ёма фонсхезнё. 
Даргъон уёттё. Фонсхезнё Хёреси. Ами фонс сёйраг-

дёр дардтонцё зумёгон.

Дари бун. Хумзёнхё Мёхчески бунмё.
Дёлёгъёугон. Хумзёнхё Мосги дёлдзёгёттё.
Дёлёфардёг. Стур-Дигори бунмё игуёрдён ёма хё-

дзаруёттё, дони фёстаг фарсёрдигёй.
Дёлбёкъуна. Хумзёнхё Стур-Дигорё ’рдигёй.
Дёлбун. Игуёрдён Хёнёзи фалдзос.
Дёлбурёу. Игуёрдён Задёлески рёбун.
Дёлвёндёгтё. Хумзёнхё Скъодтати цори.
Дёлгъёу, кенё Дёлбилё. Хумзёнхитё Донифарси Есей 

мёсуги фёсдзёгат.
Дёлкенаскё. Игуёрдён Къуссуй.
Дёллаг арёнтё. Фонсхезнё Уёхъёци цори.
Дёллаг ёндзёртё. Фонсхезнитё Стур-Дигори.
Дёллаг ёхсиагё. Думти цормё игуёрдён.
Дёллаг бёстё. Игуёрдён ёма фонсхезнё Хёреси цё-

гатварс.
Дёллаг дон. Хумзёнхитё ёма сауёдонё Задёлескёй 

хорискёсёнёрдёмё.
Дёллаг игуёрдён. Хуасгёрцё Стур-Дигори дёлбунтё.
Дёллаг къадатё. Игуёрдён Задёлески курёнтти цормё.
Дёллаг Мёрё. Фонсхезнё Къамати сёрмё.
Дёллаг фётёнтё. Уёхъёци цормё фонсхезнитё ёма 

къотёррёбунтё.
Дёллаг хёдзёрттё. Игуёрдён сёрвёти, Задёлескёй 

хорискёсёнёрдёмё.
Дёлнёл. Гёлиати цори хумзёнхё ёма фонсхезнё. 

Ёвёрд ёнцё Нёлизёди ковёндони бунмё.
Дёлуодола. Хумзёнхё Одолай дёлёндзёрти.
Дёлсау. Игуёрдён Гёлиати цори.
Дёргъитё. Хумзёнхё Мёхчески рёбунти. Уёхён номи 

хёццё хумзёнхитё ма ес Нари, Дзинагъай, Ёхсёуё ёма 
Думти.

Дигилуёрдгунтё. Фонсхезнитё Хёреси бёрзёндти.
Дози къолтё. Игуёрдён Сурхи. Дози, гёнён ес ёма 

цёуй дзурд «ёрдозё»-й, кенё ба нёлгоймаги номёй.
Донгон игуёрдён. Игуёрдён Ёхсёуи рёбун.
Донгёнттё. Игуёрдён Къёрёуи билёбёл Дзинагъамё 

хёстёг.

Дондзёгат. Игуёрдён Задёлески рёбунти. Ами берё ес, 
мёри бун донгун кёми ёй, уёхён бунёттё.

Донтё. Игуёрдён Уёхъёци цори. Уёхён бунёттё ма ес 
Фёснёл ёма Мёстиноки цори дёр. Ами дёр ес сауёдёнт-
тё ёма къанёуттё.

Дони сёр. Фонсхезнё Уёхъёци рёбунтё.
Дони згъёлёнтё. Къёмунти цормё фонсхезнё донха-

уёни хёццё.
Дуартё. Сёрдтон хезнитё Задёлески рёбунтё.
Дунгутё. Фонсхезнитё Къёрёугоми рахезёрдиги.
Дур-Дури мёрё. Игуёрдён Сурхи.
Дууех хъала. Фонсхезнё Фёрёскъётти сёрмё. Тюрка-

гау «хъала», амонуй – «федар».
Дигой дор. Фонсхезнё Гёлиати цори. Гёнён ес ёма аци 

бунат кенё комкоммё лёги номи хёццё баст ёй – Диго, 
кенё ба муггаг – Диготи хёццё.

Дзагай хумё. Хумзёнхё Дзинагъай цори.
Дагъёли. Игуёрдён Къёмунтёмё идардгомау.
Дзала. Задёлески фалдзостё цъифгун рауён. Ирёзуй си 

хъёзгёрдёг.
Дзамайон. Гёлиати цори фонсхезнё.
Дзанкистё. Хумзёнхё Фёрёскъёттё ёма Хъазахти ёх-

сён.
Дзанцеги гъёуайгёнён. Игуёрдён Задёлески рёбун 

бёрзонд туппурбёл. Хёссуй адёймаги ном.
Дзапари бадён. Фонс рёстёгмё дарён бунат. Фонсхез-

нё Задёлески цормё хёстёг.
Дзатцетё, Дзаццетё. Фёснёлмё хёстёг игуёрдён.
Дзёбоди. Фонсхезнё Лезгори сёрмё.
Дзёгёраскё. Моски рёбун фонсхезнё ёма игуёрдён.
Дзёгъадриндзё. Игуёрдён Хёреси Ирёфи галеу-фар-

сёрдиги.
Дзёдургин. Задёлескёмё хёстёг игуёрдён. Парахат-

тёй си ирёзуй дзёдурё.
Дзёдургини адагё. Игуёрдён Задёлески фёлабулайтё. 
Дзёлдбёхтё. Фонсхезнитё Дунти цори. Дзурд – дзёлд – 

махмё гёсгё равзурстёй – зёлдё-й, иннё – дагъ – ба – тюркаг 
дзурд – дууех-ёй. Уёд си уайуй – зёлдёй ёмбёрзт хуёнхтё.

Дзилакки цирт. Уалдзигон хезнитё Дзинагъай фалдзостё. 

Дзинга. Стур-Дигори сёрмё Даси хонхи скёсёнёрдигёй 
фонсхезнё.

Дзиуайраг. Хумзёнхё Ёхсёуи цори. Ардигёй ци тиллёг 
исесиуонцё, е цудёй еумёйаг кувдён.

Дзиуари ёндзёр. Фёснёли уёлмёрдти цори фонсхез-
нё. Аци уёлмёрдти ёвардтонцё, дзиуарёй ка рамёлидё, 
еци сувёллёнтти.

Дзиуари бун. Фёрёскъётти бунмё хумзёнхё. Ами ма 
бёрёг дарунцё рагон уёлмёрдти ихёлдзёнтё дёр. Уё-
хён бунат ма ес Задёлескёй ёндёдёр Дигоризёди лёгёти 
бунмё дёр. Ёй фонсхезнё.

Дзобай хумё, Уобайи цор. Задёлескёмё хёстёг хумё. 
Ё фалдзостё ма ес Бёзити уобау. Баст ёй нёлгоймаги номи 
хёццё, кенё ба Дзобайти муггаги хёццё.

Дзорё. Хумзёнхё Фёрёскъётти цормё.
Дзортти рёгътё. Хумзёнхё Къёмунти цори. Ами ма ес 

рагон хёдзаруётти ихёлдзёнтё дёр.
Дзингагъёу. Фонсхезнитё Къёмунтёмё хёстёг.
Елиай ёндзёр. Фонсхезнитё Къамати сёрмё. Аци фёз-

уати цори ма ёвёрд ёй Елийай ковёндонё дёр. Уёхён 
бунёттё ма ес Фёрёскъёттё ёма Ёхсёуи дёр.

Елиай рагъ. Игуёрдён Задёлескёмё хёстёг. Ё астёу 
ирёзтёй еунёг бёласё – ковёндонё. Уёхён номи хёццё 
фонсхезнё ма  ес Къамати дёр.

 Елмард. Игуёрдён Задёлески фалдзости.
Елхъанти игуёрдён. Игуёрдён Хёнёзи цори. Ес ма си 

Елхъанти хумтё дёр.
Енкас, кенё Урдуги бун. Игуёрдён Дзинагъай рёбунтё. 

Зёрёндтё куд зёгъунцё, уотемёй Енкас адтёй лёги ном. 
Ервёзёни гъостё. Игуёрдён Моски фалдзостё.
Зёйтё. Игуёрдёнтё Ёхсёуи фалдзостё. Ами арёх ёр-

цёунцё зёйрацудтитё.
Есени игуёрдён. Игуёрдён Къумбулти рёбунтё.
Зёнкгин. Фонсхезнё Сонгути коми. Зайуй си хуёрунён 

бёзгё ирёзёгой – зёнкё.
Зёппадзё. Фонс кумё раскъёрионцё, уёхён бунат Хё-

нёзи. Аци рауён ма ес цалдёр уобаййи дёр.
Зёрёмёг. Фонсхезнё Мёхческё ёма Къамати сёрмё. 

Уёхён номи хёццё гъёу ма ес Туалгоми дёр.

Зёрдаутё. Фонсхезнё Къёрёуи коми. Ами ес еу туппур-
гонд рагъ ёма идардёй бакёсгёй зиннуй зёрди хузён.

Зеугарст. Игуёрдён Къёмунти фёлабулай.
Зиллон. Игуёрдён Хонсари цори.
Золойти хумё. Хумгёндё Задёлески фёлабулай. 
Игонгутё. Игуёрдён Къёмунти цори.
Илигонтё. Хумзёнхё Нари рёбун.
Ингёни дор. Фонсхезнё Донифарси цори. Ё фарсмё ма 

ес рагон уёлмёрдтё дёр.
Индзёртё. Лигъз фонсхезнитё Думти дёлфёзти.
Иноггёгтё. Хумзёнхитё Фёрёскъётти цормё хёстёг.
Инцайёнтё. Фонсхезнитё Ёхсёуи цори.
Ирон хёдзаруёттё. Фонсхезнё Къёмунти цори.
Исакти мёрё. Игуёрдён Сурхи.
Иссёуёнтё. Фонсхезнё Ёхсёуёмё хёстёг.
Истён. Листвонси хезнитё Ёхсёуи цормё.
Иуарён дор. Игуёрдён Задёлески цормё хёстёг. Аци ра-

уён исгёлдзиуонцё хёйттё хуасгёрдёнтё иуаруни рёстёг.
Иуордёг. Фонсхезнё Донифарсёрдиги.
Кауи ёфцёг. Хумгёндё Сурх-Дигори цори.
Кёвдёсаутё. Игуёрдён ёма фонсхезнё Ёхсёуи цормё.
Камарти. Игуёрдён Тёни цъетейёй дёлдёр.
Кёмттё. Фонсхезнё Къёмунти цормё адгути.
Кёурёггин. Фонсхезнё Къёмунти цори. Ирёзуй си кёу-

рёги. Ами ма ес рагон ковёндонё, кёцимё кувтонцё гъёуи 
силгоймёгтё сугъдёг Елиамё, цёмёй сё фудёртёх ёма 
ехёй багъёуай кёна, цёмёй сёмё берё уорсаг уа, уой тух-
хён.

Кёрттегинтё. Хумгёндё Донифарси фёлабулайтё. Зё-
рёндтё куд зёгъунцё, уотемёй еци рауён раги кёддёр 
ирёзтёнцё гъёддаг кёрдтутё.

Кёрзгинтё. Хумзёнхё Стур-Дигори цори.
Кёрдтуй сау мос. Хумзёнхё Ёхсёуи скёсёнёрдигёй. 

Ирёзуй си кёрдту бёлёстё.
Кёсгон стонуёттё. Сёрддон хезнитё Хёнёзи скёсё-

нёрдёмё, ёрсити хедмё хёстёг.
Кёсёнтё. Бёрзонд туппур Хонсари.
Кёфойнау. Хумзёнхё Хъазахтё ёма Тауитти ёхсён. 

Уёхён рауён ма ес Билёги дёр.

Кафойтё. Думти сёрмё бёрзонд рагъбёл хумтё. 
Кёфёнттё. Фонсхезнё Скъётти коми. Ами фёзуёттё 

ёцёгёй дёр кёфойни хузён зиннунцё. Уёхён рауён ма 
ес Тауитти цори дёр.

Кело. Хумзёнхитё Нари фалдзостё.
Кендзей хумтё. Хумзёнхё Нари цори.
Кесена. Фонсхезнё Уёхъёци. Ами ма ес рагон уобёйттё. 
Кизгутти гъазён. Фонсхезнё Къумбулти цори. Ардёмё 

арёх цёуиуонцё гъёуккаг кизгуттё сёхе ерхёфсунмё.
Кисинтё. Хумзёнхё Донифарси. Ами зёнхи мёрё ёгъ-

зёлагё ’й.
Кисиуи цъифтё. Цъимарагун бунёттё Скъётти коми.
Коли ёндзёр. Хёнёзи цормё лигъз ёндзёргонд. Ардё-

мё фонс ёрёмбурд уиуонцё минкъий цадёгондмё синёр 
цёгъдунмё.

Коли гъос. Хумзёнхё Мёхчески цори.
Ком. Мёхчески цори фонсхезён ком. Уёхён рауён ма ес 

Ёхсёуи дёр.
Коми хумтё. Къамати цормё хумзёнхитё.
Контё. Дидийнати фонсхезнитё зуймон бууётти хёццё. 

Уёхён номи хёццё хумзёнхё ма ес Дзинагъай дёр.
Кудзитегъгёнёнтё. Хумзёнхё Задёлески нигулёнёр-

диги. Хестёртё куд зёгъунцё, уотемёй раздёр Туйгъанти 
ёлдёрттё саугосёг адёни еци гёппёлёй ёндёдёр нё 
уагътонцё ёма ибёл еци ном ниффедар ёй.

Куйдарён. Фонсхезнё Фёрёскъётти рёбунти.
Куйти хумё. Хумзёнхё Фёрёскъётти фалдзостё. Аци 

рауён, ёвёдзи, раги кёддёр адтёй уёлмёрдтё, уомён, 
ёма си циртитё бёрёг ёнцё.

Кунци. Фонсхезнё Лезгори сёрмё. Ёнёуой ба кунцё – 
дигорон ёвзагбёл амонуй – исарён.

Кубкё. Фонсхезнё Задёлески фалдзостё. Ами ес къа-
наугонд фустё ёртайунмё.

Курёнттё. Хумзёнхё Донифарси рёбунти. Ами ма ес 
донгурёнттё дёр.

Курёнтти сёр. Хумзёнхитё Нари фалдзости.
Курёнтти хонсар. Хумтё Хёнёзи цори.
Курёнтти хумтё. Хумзёнхё Мосги цори.
Курдбадзи бунтё. Хумё Нарёмё хёстёг.

Курдбадзи рагъ. Хумтё цёгат-скёсёнёрдёмё Задё-
лески цори.

Курдбадзи фёзё. Игуёрдён Гёлиатё ёма Къёмунти 
ёхсён.

Куронуёттё. Игуёрдён Ёхсёуи цори.
Кусескё. Фонсхезнё Лезгорё ’рдиги. Ес си мёри хёццё 

листёг дор.
Кусрёбунтё. Игуёрдён ёма фонсхезнё Фёснёли цори.
Куст. Игуёрдён ёма фонсхезнё Думти.
Къадатё. Хумзёнхё Задёлески курёнтти цори.
Къёдзелтё. Фонсхезнё Думти сёрмё. Ес ма уёхён 

номи хёццё фонсхезнё Хёреси дёр.
Къаматтаг. Игуёрдён ёма скъётуёттё Цёгати. Кёрдёг 

си бустёги хёзна не ’рёзуй.
Къарё, Къартё. Хумхёнхитё Донифарсёрдигёй цёх-

гёр билтём ё хёстёг.
Къаханон. Фонсхезнё Ёхсёуи цори.
Къахаутё. Хумзёнхё Хёнёзёмё хёстёг.
Къёбури бадён. Фонс рёстёгмё кёми бадиуонцё, уё-

хён рауён Задёлескёй скёсёнёрдёмё.
Къёйвёз. Хумзёнхё Думти цори.
Къёйгин. Нари фёлабулайтё къёйтёй идзаг хумзёнхё. 

Уёхён рауёнтё еци номи хёццё ма ес Донифарс ёма Лез-
горёрдиги дёр.

Къёйсёр. Хумзёнхё Сонгути коми ёма Дзинагъай ба
игуёрдён уёхён номи хёццё. 

Къёлёрда. Игуёрдён ёма фонсхезнё Тёторси.
Къёлос гъазён. Игуёрдён ёма сауёдонё Уёхъёцё 

ёма Хъалнёгъти ёхсён.
Къёрестё. Фонсхезнё Думти цори.
Къёхён бун. Хумзёнхё Скъодтати гъёумё хёстёг дони 

билёбёл.
Къелди. Хумзёнхё Мёхчески цори.
Къелуадзён. Хумзёнхё ёма игуёрдён Нёуёггъёуи 

бунмё. Къёрёуи дони билёбёл.
Къирадагё. Игуёрдён Думти цори. Ес си къири хёццё 

хёлёмулё зёнхи мёрё.
Къиринтё. Фонсхезнё Донифарси фёлабулайти. Ами ис-

сирдтонцё рагон къирсодзён пецтё.

Къирнон. Доргун фонсхезнё Думтёмё хёстёг.
Къода хай. Игуёрдён Задёлески рёбунти.
Къолё хумё. Хумзёнхё урдуг къолёбёл Задёлески.
Къолигуёрдён. Хуасгёрцё Фёрёскъётти уёлвёзтё.
Къони рагъ. Фонсхезнё Задёлески цори.
Къопалетё. Хумзёнхитё Задёлески скёсёнёрдиги.
Къоппитё. Игуёрдёнтё Гёлиати цори.
Къороски сёр. Уёлвёзё игуёрдён Къёрёугомёрди-

гёй гъёди сёрмё. 
Къотёр. Игуёрдён Задёлескё ёма Хёнёзи ёхсён. За-

йуй ё астёу еунёг устур уёгъёлий къотёр.
Къохонтё. Донифарс ёма Къмубулти ’хсён хумзёнхитё.
Къохула. Нарё ёма Фёрёскъётти ёхсён игуёрдён.
Къуёзёнон. Мёхческё ёма Тауитти ёхсён игуёрдён 

ёма хумзёнхё.
Къуёрёг. Гёлиати цормё хумтё ёма игуёрдён.
Къуёрион. Фонсхезнё Задёлескё ёма Хёнёзи ёхсён.
Къубус. Къуссу ёма Хёреси ёхсён рагъ. Ес си хуасгёр-

дёнтё ёма гъёдё. Уёхён номи хёццё бунёттё ма ес Фё-
рёскъёттё ёма Хъалнёгъти рёбунти дёр.

Къубуси сёр. Игуёрдён ёма хумзёнхё Задёлески рё-
бунти. 

Къубурзелёнтё. Фонсхезнё Мёхчески фёхстёбёл.
Къулухи. Фонсхезнё Къёмунти цори.
Лекъой цъифтё. Игуёрдён Нари цори.
Лакъоти хумтё. Хумзёнхё Нари рёбунти.
Ласёгуат. Одола ёма Ёхсёргини астёу, хуасё кумё

ластонцё, еци бунат.
Ласёни сёр. Игуёрдён Стур-Дигори фалгёрон.
Лахски игуёрдён. Игуёрдён Хёнёзони.
Лёгётёндзёр. Игуёрдён Тауиттё ёма Мёхчески ёх-

сён.
Лёгётгом. Игуёрдён Къумбулти цори. Уони уёлёндзёр 

ес устур лёгёттё.
Лёгёти сёр. Хумзёнхё Нари цори.
Лёгёти цортё. Хумзёнхё Задёлески цори. Хумзёнхи 

цори адтёй устур лёгёт ёма си Хъёлисти муггаг дардтон-
цё сё листвонс.

Лёхъума. Игуёрдён Лезгори сёрмё.

Лёзогъи. Хумзёнхё Хъалнёгътё ёма Скъодтати ёхсён.
Лёстё. Задёлескё ёма Хёнёзи ёхсён игуёрдёнтё. 

Ами мёрё арёх ёрлёсёнтё кёнуй.
Лёсти мёрё. Игуёрдён Задёлески фалдзос.
Лёститё. Нарё ёма Донифарси рёбунтё игуёрдёнтё.
Лёхорёг. Фонсхезнё Къёмунти цори.
Лёхуме. Донифарси рёбунтё фонсхезнё.
Лигъзи бун. Фонсхезнё Задёлески.
Листхалтё. Фонсхезнё Гёлиати.
Магкити хуасгёрцё. Игуёрдён Къамати.
Магкити хумё. Хумзёнхё Нарёмё хёстёг.
Мадён, Мадёлтё. Фонсхезнё Фёрёскъётти цори. Уё-

хён номи хёццё игуёрдён ма ес Гёлиатёмё хёстёг дёр. 
Мадзаскё. Фонсхезнё Къуссуйёй хонсарёрдёмё. Раз-

дёр дзамёнтти аци рауён лухгонд цудёнцё Стур-Дигори 
зилди цёргути ёхсёнадон ёма стёйрон фарстатё.

Малхъарти хумё. Хумзёнхё Задёлески рабунти.
Марати ёфцёг. Фонсхезнё Къёмунтё ’рдиги. Марати 

ёфцёг баст ёй дзурд – «Марун»-и хёццё.
Матъаон. Хумзёнхё Уазай дёлфёзи. Баст ёй лёги номи 

хёццё.
Мёкъуёр. Фонсхезнё Гёрниски коми. Дзурд – мёкъуёр 

– дигоронау амонуй – мёкъур. Ёвёдзи, Уёллагкоми дзур-
дёздёхтмё рахезгёй ёхе раййивта.

Мёлкъёги цагъд. Фонсхезнё Стур-Дигорё  ’рдиги.
Мёрё. Игуёрдён Сурхи. Уёхён номи хёццё фонсхезни-

тё ма ес Мёхчески ёма Дидийнати дёр.
Мёри къолё. Игуёрдён Сурхи.
Мёсгутё. Фонсхезнё уёлбёрзонд рауён рагон мёсгути 

хёццё.
Мёстгёрон. Фёснёли цормё цъифдзаст рауён хумзён-

хё.
Мёстгон. Хумзёнхё Задёлескё ёма Хёнёзи ’хсён. Ё 

бёрёгастёути уайуй, цёнхадё ка кёнуй, уёхён дон. Уё-
хён игуёрдён ма ес Гёлиатёмё хёстёг дёр.

Мёсти бунтё. Хумзёнхё Мосги фалдзостё. Ами дёр ё 
бёрёгастёу игуруй, цёнадё ка кёнуй, уёхён сауёдонё.

Мёсти ёндзёртё. Игуёрдён Фёснёлёрдиги.
Мёсти сёр. Игуёрдён Хёнёзи. Ёй Мёстгоми дони цори.

Мёсти фёзё. Хумзёнхё Донифарсёрдиги. Кёнуй цён-
хадё. Уёхён игуёрдён ма ес Гёлиати фёлабулайти дёр.

Мёсуги къунтё. Хумзёнхё Задёлески скёсёнёрдиги. 
Нё ин ес хумёгёнён, уомён ёма ёй кёрзкъолё фахсбёл. 
Ё сёрмё ба ес рагон мёсуг.

Мёсугуат. Хумзёнхё Стур-Дигорё ’рдиги. Идардёй ба-
кёсгёй зиннуй мёсуги хузён.

Мёхёлуёттё. Фонсхезнё Къёмунти рёбунти.
Мёцъесон. Фонсхезнё Тёторси. Дзурд – мёцъес – ди-

горон ёвзаги некёми ёнбёлуй, уой хигъд нёмё ес уёхён 
нисанеуёги хёццё дзурд – изазнё. Ёвёдзи, раги кёддёр 
пайда кодтонцё еци дзурдёй дёр.

Мекъела. Уёлдзигон хезнитё Дзинагъай цори.
Метъеласкё. Игуёрдён Хёреси.
Мийнуги бун. Уёлдзигон хезнё Задёлески цори.
Миндзайтион. Игуёрдён Гёлиатёмё хёстёг.
Минкъий ёвзёгтё. Игуёрдён Думти цори.
Миугин. Игуёрдён Къёмунти цори.
Морги ёндзёртё. Задёлески искёсёнёрдёмё игуёр-

дёнтё.
Мосау. Фонсхезнё Сурхи.
Мостегъё. Фонсхезнё Мосги рёбунти.
Мосгёрёнттё. Хумзёнхё Скъодтати цори.
Моси бун. Хумзёнхё Нари цори.
Мудти раз. Задёлескёй скёсёнёрдёмё игуёрдёнтё. 

Ами сёрди муддартё ёрёвёрунцё сё бётмёнттё.
Мулёр. Игуёрдён Къумбулти сёрмё.
Мулдзуг. Фонсхезнитё ёма игуёрдёнтё Тёторси. Идзаг 

ёнцё мулдзугути гобёктёй.
Мурхуаскё. Хуасгёрцё ёма фонсхезнё Ёхсёуи цори.
Мусёргтё. Хумзёнхитё Фёснёли цори.
Мухци цёгат. Игуёрдён Задёлески сёрмё.
Мухцитё. Дзинагъай цори фонсхезнитё. Берё си ес къа-

нёуттё. 
Муцъутё. Фонсхезнё ёма игуёрдён Къуссу ’рдигёй.

Задёлеси хорискёсён ёрдигёй

Лезгори хорискёсён ёрдигёй

Донифарси хонсар ёрдигёй

ДУР-ДУРИ ИСТОРИЙЁЙ

ДЗИДЗОЙТИ Валери

ДИГОРЁНТТИ ДЕХДЗИЙНАДЁ СЁ СОЦИАЛОН 
УАВЁРМЁ ГЁСГЁ

(Идарддёр. Райдайён аци анзи 2-аг номери)

Терки хецауади бёрёггёнёнтёмё гёсгё Дигоргоми 
баделиати, цёргёсати ёма гёгуати ёлдёрттёй уёлдай 
ма цардёнцё ездёнттё (сёребарё адён – зёнхкосгутё, 
хъумайёгтё, – гъёздугутён номбёл уоститёй ка райгури-
дё, уёхёнттё ёма хехезтё (ёндёр ескуцёй ёрбафтуйёг 
адён). Бафеппайун ёмбёлуй, еци номбёлуоститён ка сён-
тёсидё, е устур хъазауатдзийнадё равдесидё тугъд кенё 
нихмёлёуддзийнёдти рёстёг. Уомён ёвдесён – Тулаттати 
Чермени лёгдзийнадё. Дур-Дури хестёртёй берети тауё-
рёхътёмё гёсгё-хъумайёгтё худтонцё, Прикуми районти 
цёрёг адёнтёй стёрти рёстёг уацари ке райсиуонцё, уё-
хёнтти. Уёлдёр куд загътон, уотемёй ма хъумайёгтё худ-
тонцё, бунёттон ездёнттён номбёлуоститёй ка сёнтёси-
дё, уони дёр. Раздёр, ёвёдзи, куд дигорёнттё – ирёнттё, 
уотё синхаг адёнихёттитё дёр кёрёдзей бёстихёйттёмё 
дёр балёбориуонцё ёма тёлёт кодтонцё айдагъ мулк ёма 
фонси ёргъёуттё нё, фал адёни дёр. Еци уацайрёгтё уой 
фёсте исуиуонцё ёлдёртти дёлбарё, хонгё ба сё кодтон-
цё хъумайёгтё, сё райгурён бёсти номмё гёсгё.

Адтёй ма нёмё хехезтё ёма лезгойрёгтё дёр. Етё ба ад-
тёнцё, Дигорёмё ёндёр ёхсёнёдтёй ка ёрбафтуидё, уё-
хёнттё. Лезгори гъёу ёвёрд ёй Донифарсёй цёгатёрдёмё 
2 километри идарддёр. Ирон фёрсаглёгтё ёма дигорон-адё-
нихёттитё Иристони нимад цудёнцё сё социалон уёвёрмё 

гёсгё ёмбарё адёнбёл. Адтёй ма Дигорёмё еума фёлхён 
дёр. Уони ба худтонцё – косёг адён. Сё ном сё уёле ёй аци 
фёлхёнён. Ци куститё ёнхёст кодтонцё, е дёр нин бустёги 
ёнёбёлвурд нёй. Адтёнцё кенё ёлхёд адён, кенё ба – 
уацайрёгтё. Ёлхёнгё ба сё кодтонцё сёрмагонд базарти. 
Уёхён базартё адтёй Мёздёги, Хъёзлари, Хъирими.

Адтёй ма ёндёр рауёнти дёр уёхён базартё. 
Уомё гёсгё ба 200-250 анзей размё нёлгоймаг-бёлццон 

хуёнхбёстёй будурмё ку рацёуидё ести гъуддаги туххён 
ёма фёстёмё сёрёгасёй ку ёрбаздёхидё, уёд е нимад 
адтёй устур скъуёлхтдзийнадёбёл.

Уомё гёсгё ба уёхён бёлццёнттё алкёддёр цудён-
цё тохёнгёрзтёй ефтонггондёй, иннемёй ба – еугёйттёй 
некёд уиуонцё, цудёнцё къуаремёй. Адён уёйё кёнуни 
фарстамё фёстёмё раздёхгёй ма мё зёгъун фёндуй: 
уёхён базарти, куд Дигорё ёма Иристони, уотё ёгас Цё-
гат Кавкази дёр балхёнён адтёй косёг адён: нёлгоймёг-
тё, силгоймёгтё аллихузи адёнихёттитёй дёр. Аргъ син 
кодтонцё 70-200 сомей уёнгё. Аргъ бёрёг кодтонцё, уёй-
ёгонд ка цудёй, уой карёмё, асёмё, нёлгоймаг ёви сил-
гоймаг уидё, ёма ё кустгъондзийнадёмё гёсгё.

Уотемёй, уёйёгонд ка ёрцёуидё, е исуидё е ’лхёнёги 
цагъайраг. Уой фёсте ба хецау ёма цагъари ёхсён рахас-
тдзийнёдтё барст цудёнцё аллихузон уавёртёмё гёсгё, 
гъома, косёг – цагъайраг ёхе куд дардтайдё хёдзари, кус-
ти. Цубур дзурдёй, хецауи бон адтёй ё косёги ёфхуёрун, 
фёстёмё рауёйё кёнун ёма ин хатгай, ку ниххатир кё-
нидё ести гъуддаги туххён, уёддёр ёрмёстдёр уомён, 
ёма ’й нё фёндё уидё косёг къохтёй фёццох кёнун. Уой 
уёлёнхасён ма косгутёбёл фёххуёст уиуонцё айдагъ ба-
зарти нё, фал ма тугъдон стёрти дёр истонцё уацайрёгтё. 
Уёхён уацайрёгтё ёма косгутё Туйгъанти гъёздуг ахилмё 
дёр дзёвгарё адтёй. Адён уёйёгёнён базари ма сёмбё-
лён адтёй уёхён цаутёбёл дёр, ёма фидё уёйё кёни-
дё, кенё ё кизги, кенё ба ё фурти, бустёги аслан аргъбёл. 
Нуртёкки доги цёстингасёй зин балёдёрён ёй, фидё ё 
бёдоли куд уёйё кёнидё, еци «гъёддаг миуё».

Фал хуёнхбёсти мёгур адён ци ёвёрёз цёрдтитё код-
тонцё, уомё ку ёркёсай лёмбунёгдёр, уёдта си уадес-

Дзидзойти Валерий. Дигорёнтти дехдзийнадё сё социалон уавёрмё гёсгё



226

сагёй неци адтёй еци дзамани. Нё син адтёй уёледарёс, 
бийнонти фидён ё сёйрагдёр мётё уидё, ё сувёллёнтти 
цёмёй бафсада, е. Нё сёмё уидё хуёруйнаг. Уой уёлён-
хасён ба ма гъёздугути ёрдигёй ёфхуёрддзийнадё, алли 
бони тухгъезёмари куст, ёппунёдзохи ёстонг цард.

Еугур еци тухстдзийнёдтё сё ёркёниуонцё уомё,  ёма 
сё зёнёг уёйё кёнунмё дёр цёттё адтёнцё мёгур, ёвё-
рёз адён. Гъе, уёхён уавёрти цардёй дзёвгарё ёности 
дёргъи Дигори ёхсёнадё, цалдёр фёлхёнебёл дехтёгон-
дёй сё социалон уагёмё гёсгё. Гъе, уотемёйти ёхсёнади 
сёри равзурстёнцё баделиатё, цёргёсатё ёма гёгуатё. 
Архивти ци гёгъёдитё байзадёй, уонёмё гёсгё сё хонгё 
дёр кодтонцё фёйнёхузи: стъаршинтё, гъёздугутё, зёнх-
гинтё, бонгинтё ёма уотё. ид. Хецён ёртасгутё ба ма сё 
къниазтёбёл дёр банимадтонцё, кёсгон ёлдёртти ёмвё-
задёбёл сё ёвёргёй.

Махён ахсгиаг нёй, ка сё куд худта ёма нимадта, е, фал 
Дигоргоми социалон уагёвёрди адёни сёрмё, бёрзонддёр 
бунати лёууёгбёл нимад ке адтёнцё, е ба бёлвурд ёй. 
Ёрмёстдёр уони бон адтёй иннё адёнти ёфхуёрун, сё-
хецён си косгутё дарун, фулдёр хатт ба сё бустёгидёр 
гъезёмарёй марун.

Цёргёсати, баделиати ёма гёгуати дёлбарё адтёнцё 
ездёнттё – адёнихёттитё, хъумайёгтё, кёвдёси игурд-
титё ёма лезгойрёгтё, ка си – фулдёр, ка – минкъийдёр. 
Уонёй хецён кодтонцё хехезтё. Етё пайда кодтонцё сё 
багъёуайгонд зёнхитёй, фистонцё ёрмёстдёр хъалон, 
гъёздугути зёнхитёй ке пайда кодтонцё, уой туххён.

Архивон гёгъёдитё куд зёгъунцё, уомё гёсгё, куд со-
циалон ёгъдауёй уёлдёрлёууёг, баделиатё уёлдай хъё-
бёрдёр пайда кодтонцё сё дёлбарё зёнхкосгути хъиамё-
тёй. Уомё гёсгё ба уёлдай ёнёуинондёр адтёнцё косёг 
адёнён, фал уони ёхсён дёр Туйгъантё хецён кодтонцё 
сё ёнёхатир хецмёрездзийнадёй.

Уёлдай хъёбёрдёр ба еци дёлдзенёгдзийнадё Дигор-
гоми рапарахатт ёй XVIII ёноси райдайёни. Ами ма мё нё-
уёгёй уё зёрдёбёл ёрлёуун кёнун фёндуй, Туйгъантё 
Дур-Дурмё 1752 анзи ке ралигъдёнцё Дигоргомёй, уой. Еци 
бунёттё раздёр адтёнцё Каззы Кайсынови. XIX ёноси рай-

дайёнти будури лигъз зёнхити фулдёр хай хаудтёй кёсгон 
ёлдёрттёмё, етё хецауеуёг кодтонцё уомити.

Зёгъён, еци гёппёлтё хаудтёнцё кёсгон ёлдёртти муг-
гёгтёмё: Тасолтантёмё, Гиляксановтёмё, Кургокинтёмё, 
Кайтукинтёмё ёма ма никкидёр кёмёдёрти. Фёстёдёр 
еци зёнхитёмё ралигъдёнцё ёма си ёрбунёттон ёнцё 
Дигори ёлдёрттё, фал айдагъ Хъубадтё ёма Хъарадзаутё 
нё. Ке зёгъун ёй гъёуй, уой агъонмё дууё адёнихаттей 
ёлдёртти ёхсён берё радзорё-бадзорё ёрцудёй, цёмёй 
бафедудтайуонцё, уой туххён. Ами сё хъаурё фулдёр ад-
тёй кёсгон ёлдёрттён.

Уавёртёй пайда гёнгёй, дигорёнттё-ёлдёрттё, сё цё-
уёт уоститён агурдтонцё ёма худтонцё кёсгон ёлдёртти 
кизгутти, сёхе зёнёг дёр лёвардтонцё киндзи, кёсгёнттёй 
уёлдёр социалон уавёри ка лёудтёй, уёхён гъёздугути 
зёнёгён. Нальчикки дзёвгарё ёнзтё фёццёргёй, еу ёма 
дууё хатти не ’сёмбёлинё, сё рагфиддёлтёй баделиати 
кизгуттё ка ёрхудта ёхецён цардёнбалён, уёхён кёсгон 
адёймёгути хёццё. Федар хуёст адтёнцё, ёрмёстдёр 
сёхе ёмсёр адёни хёццё бахёстёг кёнуни ёгъдаубёл. 
Уомён ёвдесён, берё дигорон лёхъуёнтё кёсгон нёмттё 
ке хастонцё, еци гъуддаг дёр (Пшемахо, Асланихъо, Беслён 
ёма ёнд.). Дигоргоми баделиатё кёсгон уагёвёрдтитё ёма 
ёгъдёуттё сёхе ’рдигонау фёнзунбёл хъёбёр архайдтон-
цё.

Дигоргоми баделиатё, сёйрагидёр ба – Туйгъантё, Хъу-
бадтё ёма Хъарадзаутё будурмё Тасолтанти, Гиляксановти 
ёма Хайсыновти зёнхитёмё ку раййивтонцё сё цёрёнбу-
нат, уёд сё хёццё ракодтонцё сё дёлбарё адёни дёр ёма 
ами дёр ёлдареуёг кодтонцё зёнхкосгутён. Баделиатёмё 
ихуёрсти кадёриддёр адтёй, уони ёхсён уёлдай фуддёр 
ёфхуёрд ёййафтонцё сё косгутё ёма цагъайрёгтё. Ци-
дёриддёр уёззау куст адтёй, етё еугур дёр ёнхёстгонд 
цудёнцё уони къохтёй, цёйбёрцё косун гъудёй, уойбёр-
цё. Косёг ёма цагъарён ёппундёр неци бартё лёвёрд 
цудёй. Нёдёр сёмё мулк адтёй, нёдёр зёнхё, нёдёр ба 
фонс. Ёрмёстдёр сёмё уидё хумётёг къахидарёс, ём-
пъузтитё салбар, зёронд кёрци къёредё.

Ёлдар ё фёлмён зёрди ку уидё, уёд ё бон адтёй ё 

косёги исуёгъдё кёнун дёр. Раттидё ин мулкён цигон хуё-
руйнаг фицунмё, рёвёйни гёбазё ёма фёрёт. Ёндёр имё 
мулкагёй неци хаудтёй, фал еци фёззинд хъёбёр ёстён 
хатт уидё. Цагъарён н’ адтёй уосё коруни барё дёр. Куд 
нимадтонцё, уомё гёсгё цагъайрагён бийнонтё уогё дёр 
гъёуама ма уа... Фал баделиати ёлдёртти бон адтёй уо-
мён барё радтун, цёмёй ёхе хузён цагъайраг силгоймаги 
хёццё бастдзийнадё дардтайдё, фал е дёр ёстён хатт 
уидё. Уёдта син сувёллон ку сёнтёсидё, уёд еци сабий 
дёр нимад адтёй ёлдари цагъайрагбёл. Ёлдари фёндон-
мё гёсгё ё бон адтёй уосё ракорун дёр, барё ин лёвёрд 
ку ёрцудайдё, уёд, фал е дёр ёстён хатт уидё. Аллихузи 
дёр ё барё цудёй ёлдарён ё косгутёбёл. Ёлдари бон 
адтёй ё цагъайраги рауёйё кёнун, ескёмён балёвар кё-
нун, ести дзаумаубёл ёй баййевун, рамарун.

Арёхдёр сё мардтонцё, ескёци цагъар си ё бартёбёл 
ку ’сдзоридё, уёд. Фал уёхён цаутё бустёги арёх нё цу-
дёнцё, уомён ёма ёлдар ё цагъари ку рамардтайдё, уёд 
ин косёг къохтё ба нёбал фагё кодтайдё ёма сё еци гъуд-
даг уорёдта кард исесунёй. Цубур дзурдёй, цагъартё адён-
бёл нимад дёр нё цудёнцё, нёдёр ба син закъон гъёуай 
кодта сё бартё, нёдёр бунёттон ёгъдёуттёмё гёсгё ни-
мад цудёнцё. Сё цард еугурёй дёр адтёй сё ёлдёртти 
къохи.

Ке зёгъун ёй гъёуй, баделиати фёдонтёй ма абони ка 
ес, етё уёхён гъудий хёццё арази нё ’нцё, гъома, мах 
фиддёлтё косгутё нё дардтонцё, зёгъгё, фал ёцёгдзий-
надё ци адтёй историй, уомён ба гёлдзён нёййес.

Ами нё зёрдёбёл ёрлёууй, 1866 анзи косгути бартё 
ёййивд ке ёрцудёнцё, еци гъуддаг. Уёди агъонмё газет-
ти арёх бакёсён адтёй уёхён игъосуйнёгтё: уёхён ёма 
уёхён горёти ес уёййаг зёнхкосгутё 40-45 сомебёл лё-
хъуён, кизгё – 60-65 сомебёл. Уой уёлёнхасён ма си финст 
уиуонцё сё бёрёггёнёнтё, гуриконд, ёнёнездзийнадё, 
кустгъон ёма уотё ид.

Феодалон ёхсёнади цагъар еу къёпхён уёлдёр лёуд-
тёй косгутёй. Уогё,  е дёр цагъарбёл нимад адтёй, нецё-
мёй си хецён кодта, ё бартё ба ёппундёр гъёуайгонд нё 
цудёнцё закъонёрдигёй.

Ёрмёстдёр сё бон адтёй еунёг гъуддаги сёхе багъёуай 
кёнун. Зёгъён, цагъар кенё косёги тухгёнгутё ку раахёс-
сиуонцё, уёд, кёд ё амонд уидё, ёма ибёл еу еске фембё-
лидё еци усми, уёд имё ё бон адтёй, рагон фиддёлтиккон 
ёгъдаумё гёсгё, ёхе бахатун ёма ибёл ёхе бафёдзёхси-
дё: «Ёз де ’уазёг», – зёгъгё. Ёмбёлёг, ёгъдаумё гёсгё, 
ихёсгин адтёй уой фёййервёзун ёма исуёгъдё кёнунёй, 
кенё ба ё цард дёр равардтайдё ё сёрбёл. Фал ёз некё-
ми исёмбалдтён уёхён дёнцёбёл. Ёвёдзи, уёхён ёгъ-
дау адтёй, ёцёгёй царди ёнхёстгонд ка нё цудёй.

Фиццагидёр: цагъари есгутё адтёнцё иуёнгдух, хуё-
цёнгарзёй ефтонг ёма ёдёрсагё адён. Арёхдёр цудён-
цё къуарёй ёма сё нихмё фёллёуун хъёбёр зин адтёй.

Иннемёй ба тухгёнгутё арёхдёр уиуонцё гъёздугутёй 
ёма неке фёндё адтёй уони хёццё буцёу кёнун.

Уёдта си ци уёлдай адтайдё ахёст лёгён, еуемёй ку 
фёййервазтайдё, уёддёр ёй ё фёййервёзунгёнёг ёхе-
цён цагъар искодтайдё, фал уёхён хабёрттё дёр Дигор-
гоми некёд уидё. «Мёгур косёги ёркъеагёй уафсбунтё авд 
ёнзей фагё ёнцё», «Цагъарбёл дууё уоди ес», – уёхён 
ёмбесёндтё ма абони уёнгё дёр ёрхъёрттёнцё.

Дигорё ёма Туалгоми ёхсёнёдти цёргутё дех кодтонцё 
мёнё ауёхён схемёмё гёсгё.

Дигоргоми – баделиатё
Туалгоми – ёлдёрттё

Дигоргоми – хехезтё		         Дигоргоми – хъумайёгтё
Туалгоми – фёрсаг лёгтё	         Туалгоми – кёвдёсёрдтё

Дигоргоми уездёнттё ёма
адёнихёттитё

Косгутё ёма цагъартё
дууердиги дёр

Аци схеми бёрёг ёй, Дигоргоми ёма Туалгоми ёхсёнёд-
ти алкёддёр сёрёй лёуд адтёнцё ёлдёрттё, сё бунмё 
– ба цалдёр хузи фёлхёни. Ёлдареуёг кёмён кодтонцё, 

етё Кокити Геуёргий бёрёггёнёнтёмё гёсгё хъалонтё 
фистонцё алли хузи фёрёзнитёй: ёлдарён алли хёдзарё 
дёр гъёуама ёгас бон хумё кёнуни фенхус кодтайдё, тил-
лёгёфснайёнти дёр имё еу бон фёккастайдё, еу галуёр-
дун ин сог ёрбаластайдё, еу уёрдун – хуасё, хуасё ин ёгас 
сёрддон бонёндёргъци никкарстайдё, ё хуайрагёй ин инсад, 
никки ба ма имё равардтайдё ё бёх 12 сахаттей ёнгъудёй.

Куд ё дёлбарё цёрёг, уомё гёсгё ба косёг ё ёлдарён 
гъёуама алли анз дёр лёвардтайдё еу гал, гъог, фус, фур, 
муди къёстёнгонд, фуси фёхсун, фуси ёмбес, ниуёзтё 
(арахъ, сёнё), бёгёний къуллау, мёнёуё пут ёма ёрдёг, 
нартихуари тёскъё, хъёдорё къоси ’дзаг, гъёддаг сирди 
фиди хай, робасдзар, ёрвги цар, стайдзар, цихт.

Ёхцайёй син цёйбёрцё фистонцё, е ба абони ёнхёст 
ёртёст нёма ёй, фал профессор Кокий-фурт куд финсуй, 
уотемёй ба хъалонфедёги бон адтёй уёлдёр ранимад фед-
донтё ёхцайёй дёр бафедун, ё равгё ку амудтайдё, уёд.

Уёлдёр куд загътон, уотемёй Дигори баделиатё сё цар-
ди уагёвёрди, сё ёгъдёутти хъёбёр фёнзтонцё кёсгон 
ёлдёртти, ёнхёст кодтонцё тоги цити ёгъдёуттё, уони за-
къёнттёмё гёсгё, Туйгъантё ба ма сауёнгё сё дин дёр 
пусулмон динбёл баййивтонцё ёма етё ци ёгъдёуттё ён-
хёст кодтонцё, уони райдёдтонцё кёнун. 

Дигорон уездёнттёбёл сёхе банимайгёй, баделиати 
гъёздугути лёхъуёнтё сёхецён цардёмбёлттён агурд-
тонцё кёсгон кизгутти, сё кизгуттё фулдёр хатт лёвардтон-
цё кёсгон уосгортён, уой хёццё ба сё тёккё гъёздугдёр 
муггёгти хёццё, куд зёгъён, Ёнзоратё, Тамбийтё, Кудене-
товтё. Уотемёй федардёр кодтонцё Дигорё ёма Кёсёги 
ёхсён рахастдзийнёдтё ёма бастдзийнёдтё. Кёсгёнттё 
курдтонцё Абисалти, Хъубадти, Туйгъанти муггёгтёй киз-
гуттё сёхецён уоститён.  Еци рахастдзийнёдтё сёйраг-
дёр хаудтёнцё гъёздугутёмё. Зёгъён, кёсгон инёлар 
Ёнзорати Мулдари цардёнбал адтёй Хъубадти Фузё, Ас-
лан Каголкини бийнойнаг ба адтёй Туйгъанти Фатимё. Аци 
номхигъдён ма ес раидарддёр гёнён дёр. Пусулмон дин 
ке райстонцё баделиатё, уомёй сё кадё никкидёр ма 
фёббёрзонддёр ёй Дигоргоми, кёд коми цёргути фулдёр 
хай сёхуёдтё киристон динбёл хуёст адтёнцё, уёддёр, 

ёрмёстдёр Донифарси фёлхён адтёнцё пусулмёнттё. 
Ёма кёд сё дёлбирё адтёнцё, уёддёр ёмхузон ёнёуи-
нон адтёнцё дигорон адёнён куд баделиатё, уотё кёсгон 
ёлдёрттё дёр. Никки ба ма баделиатё пусулмон динбёл 
хуёст уни рёуонёй нёуёг хъалонтё дёр ма ёвардтонцё 
сё дёлбарё адёнбёл, сё царди уавёртё син никкидёр ма 
дувёрзиндёр гёнгёй. Баделиатё ёма кёсгон ёлдёрттё 
багъёуаги арёх рахуёциуонцё кёрёдзей фарс ёма уомёй 
сё хъаурё федардёр кодта...

Иристони иннё кёмттёй игъаугидёр, Дигоргом Уёрёсей 
хёццё баеу ёй ёрмёстдёр 1781 анзи. Еци рёстёг Кавказ-
мё цёстдарёгёй нисангонд ёрцудёй инёлар А. П. Ермолов 
(1777-1861). Инёлар зёрдё байвардта баделиатён зёнхи-
тёй, уёдта син сё барадё ке гъёуай кёндзёнёй, цёмёй 
хумётёг адёни сёргъи лёууонцё, уой туххён.

1822 анзи 8 июни А. П. Ермолов бардзурд равардта Влади-
кавкази сёргълёууёг болкъон Скворцовён, цёмёй дигорон 
баделиатён балёдёрун кёна: «Будуртёмё ку раййевонцё  
сё цёрёнбунёттё, уёд ма тёрсёнтё, сё хёццё ци хумё-
тёг адён рацёуа, етё сёмё коммё ку нёбал кёсонцё, уо-
мёй. Уёхён уавёр ку сёвзура, уёд сё зёнхи гёппёлтё ист 
ёрцёудзёнёнцё». Никки ма ин бафёдзахста, «цёмёй еугур 
будури зёнхитё дёр федаргонд ёрцёуонцё баделиатёбёл, 
ёма сёмё гёгъёдитё уа уой туххён». Уомё гёсгё, 1836 
анзи 24 июни будури тёккё фулдёр зёнхитё федаргонд ёр-
цудёнцё Туйгъанти А. М.-бёл, ёнёгъёнё 19 мин дёстийни. 
Хумётёг адёнён ба гъудёй балёдёрун кёнун, ке зёнхитё-
бёл цёрунцё, еци баделиати дёлбарё ке ёнцё, ёма син сё 
бардзурдтитё ёнхёст кёнун ке гъёуй, еци гъуддаг.

Бафеппайун ёмбёлуй, Кавкази ёфсёдтон хецауадё идард-
дёр дёр зёрдиуагёй ке архайдта, цёмёй баделиати ёрмдар-
дадё никкидёр ма федардёр кодтайдё, уобёл. Баделиатё, 
цёргёсатё ёма гёгуати фёлхён ёлдёрттёбёл нимад ке 
ёрцудёнцё, е син барё лёвардта сёхе уруссаг дворянинти 
ёмвёзадёбёл нимайунён. Е ба син ёнхус адтёй нёуёг бар-
тё, зёнхитё есунён, ёфсёдтон службёмё цёунён, сё су-
вёллёнтти уёлдёр ахурадон уагдёнттёмё бакёнунён ёма 
Императори гъёуайгёнёг ёфсади службё кёнунён.

Адёнихёттитё, хъумайёгтё, косгутё 
ёма цагъарти тох Туйгъанти ёлдёртти нихмё

Баделиати фёлхён хуарз балёдёрдтёнцё сёхе пай-
дайён, Кавкази ци ёхсёнадон-политикон уавёр адтёй, уой. 
Фиццагидёр, куд бонгинтё, уотё арёх ёмбалдёнцё Кав-
кази уёлдёрлёууёг хецауади хёццё. Уомён син адтёй 
берё аллихузон фадуёттё. Еци хецауадёй аразгё адтёй 
сё хъисмёт ёма сё федён. Хумётёг зёнхкосгутён уёхён 
равгитё н’ адтёй. Иннемёй ба, Кавкази хецёуттён арёх 
ёнёзакъонёй радтиуонцё «гъёугё» гёгъёдитё, будури 
зёнхитё сёхе бакёнуни туххён. Устур гёртанбёл уруссаг 
чиновникти бон адтёй цийфёндуй зинниллухгёнён фарста 
дёр баделиати пайдайён исаразун. Профессор Хоруйти Ю. В. 
куд банисан кодта, уотемёй, Кавкази администраций косгутё 
райдайёнёй фёстёмё дёр нё бёзтёнцё уёхён бунёт-
ти косунмё, никки ба ма граждайнаг службё еци фёстёгути 
бустёги цёстиварди н’ адтёй ёма, уомё гёсгё ба, Кавказ-
мё косунмё ефстёгтё арази кодтонцё, уой дёр сё хуёз-
дёртё нё. Сё фёсте ка ниллёууидё, етё дёр раззёгтёй 
нецёмёй хецён кодтонцё, – бунатбёл мард стъегъгутё, 
гёртанесгутё ёма зудё адён. Мулк ёма гъёздугдзийнадё 
скёнуни монци фёсте зелгёй, ёгириддёр сё цёстингас нё 
дардтонцё мёгур фёллойнёгёнёг адёни царди уавёртё 
ести хузи уёддёр гёзёмё фёххуёздёр кёнунмё.

Хумётёг адёнёй ци гъёститё ёрбацёуидё, уонён над 
лёвёрд нё цудёй, чиновникти раласгити ёхгёдёй байзаи-
уонцё. Уогё, уёхён хаццёг искёнун дёр не ’нгъезуй, ёма 
баделиати ахили мийнёвёрттё еугурёй дёр уёхёнттё 
адтёнцё. Адтёй сёмё, ёфсёдтон служби ёхе кадгин-рад-
гинёй ка равдиста, уёхён инёлартё, афицертё, культури, 
ёййевади, литератури ёма ёхсёнади мийнёвёрттё...

Ке зёгъун ёй гъёуй, баделиатё Уёрёсей империй дёл-
барёмё ку цудёнцё, уёд фиццагидёр сёхе хуарздзийнади 
мётё кодтонцё. Уони нисан адтёй будурти ёма хуёнхбё-
сти дёр устур зёнхитё ёрахёссун, цёмёй уёрёсейаг за-
къонадёмё гёсгё баст адтайуонцё уонёбёл, уёдта, сё 
дёлбарё ци зёнхкосёг адён адтёй, етё дёр сё бёрни 
адтайуонцё.

Зёгъён, 1806 анзи баделиатё еугур дигорон адёни но-
мёй сёхе бахаттонцё Кавкази сёргълёууёгмё, цёмёй 
сё Уёрёсей паддзах ё цёстдардмё райса. Еци курдиади 
хёццё ма никкидёр сёхе бахаттонцё 1811-1815 ёнзти дёр. 
1815-1816 ёнзти дигорон адёни номёй Хъантемурти Алий 
(цёргёсатёй – Дз. В.), Абисалти Заурбег ёма Девлетухъ, 
Хъубадти Эйпанухъ ёма Туйгъанти Хъазий бабёрёг код-
тонцё Кавкази уёди сёйраг командёгёнёг инёлар-майор
И. П. Дельпоццой, (1739-1821), Уёрёсей императорён еу-
зёрдиуонёй ке службё кёндзёнёнцё ёма ин зёрдё бай-
вардтонцё Мёздёгёй Рукъи ёфцёгбёл сосёггай бацёуён 
фёндаг байамонунёй.

Инёлар Дельпоццой зёрдёмё хъёбёр фёццудёй ди-
горон стъаршинти фёндон, ёгас Цёгат Кавкази горётти ба-
зар кёнунён. Сёхебёл ку фенвёрстёнцё, сё къёхти буни 
зёнхё ку фёффедар ёй, уёдта рахуёстёнцё идарддёр, 
сауёнгё Бетъирбухмё Паддзахён ёхе уёнгё, косёг адён 
сё дёлбарё ке ёнцё, уой закъонёй ёрфедар кёнуни тух-
хён. Зин балёдёрён нёй, Дигори баделиатё куд ёма ци 
хузи гёгъёдитё барёвдзё кодтайуонцё, зёнхитё ёма ко-
сёг адёни сёхе дёлбарё бакёнунмё, еци гъуддаг.

Еци рёстёг баделиати ёлдёрттё кодтонцё дуёндон ар-
хайд. Еуёрдиги – сомитё ёма ард хуардтонцё Уруси пад-
дзахён, еузёрдиуонёй ин ке лёггадё кёндзёнёнцё, уой 
фёдбёл, иннердиги ба – сосёг бадзурд саразтонцё Даге-
стан ёма Цёцёни имам Шамили хёццё, Уёрёсей нихмё ё 
фарс ке тохдзёнцё 25 анзей дёргъи, уой фёдбёл.

Алагири издитайёнгёнён заводи сёргълёууёг, болкъон 
Иваницкий куд игъосун кодта, уомё гёсгё: «Артинский наиб с 
одним провожатым был у тагауров, где просил всех мусульман 
(в виде нищего), и как говорят, он от тагаурцев принял присягу 
в верности и содействии Шамилю. Затем через Салугардан и 
Алагир поехал в Дигорию...». «Этот наиб отправился в новое 
поселение в Дигорию, заехав прямо к Цопан-эффенди, потом 
вместе с ним к Вахте Кубатиеву, и там собрались дигорские 
уздени из гор. Самый старший из них Бекмурза Кубатиев (отец 
Эльмурза), Заурбек Абисалов, Кургок Туганов, Аслан Карабу-
гаев, Иналук Кубатиев» (уой иуазёгдони ёрёмбурд ёнцё) 
ёма ард бахуардтонцё, Шамили ёфсёдтён хуёруйнагёй 

ёма ёндёр гъуддёгутёй ке ёнхус кёндзёнёнцё, уой тух-
хён. Сё ёмбурди ма архайдтонцё саугосёг адёнёй дёр 
дууё лёги: Цёрикъати Барёсбий ёма Тотойти Сёууай.

Баделиатё, сёхе пайдайён гъуддёгтё цёмёй Дигори 
ёхсёнади никкидёр федардёр кодтайуонцё, уой туххёй 
пайда кодтонцё еугур мадзёлттёй дёр. Ёмархайд кодтон-
цё хецауади хёццё, козбау кёнунбёл дёр нё аурстонцё, 
сё бон кёми адтёй, уоми сё ёлхёнгё дёр ракёниуонцё. 
Хумётёг адёни ба ёнёнвёрсонёй худтонцё «сау адён». 
Еци «Сау адён» сёхе цёститёй уидтонцё, ци хузи мадзёлт-
тёй архайунцё баделиатё адёни сёрбёл рабадунмё, уой 
ёма сё маст идзагёй-идзагдёр кодта, сё нихмё хатгай ра-
истиуонцё. Куд фёстёмё, уотё адёни ёнёуинондзийнадё 
цирендёр кодта. 

Хумётёг адён еу ёма дууё хатти нё бадёттиуонцё сё 
гъаст уёлдёрлёууёг хецауадёмё. Уомён архивти берё 
дёнцитё ес.

Зёгъён, 1899 анзи 3 августи Тъёпён Дигори ёууёнккин 
адён сё гъаст балёвардтонцё хъазахъаг ёфсёдти Сёй-
раг управлений сёргълёууёгмё: «Сёдёгай ёнзти Дигорго-
ми ёлдёрттён сё кой дёр некёд некёми адтёй, некёци 
муггаг нимад адтёй уёлдёрбёл. Уой туххён финстонцё бе-
рёнимёцон уруссаг ёма ёндёр бёстити бёлццёнттё ёма 
ахургёндтё дёр.

Дигори цёрёг адёнён еске ёлдареуёг кёна, ескёци муг-
гаг, уомён нециуавёр дёнцитё ес гёгъёдитёбёл, нёдёр 
ба историон бёрёггёнёнтё. Нёййес тауёрёхъти дёр уё-
хён цаутё. Ёрмёстдёр зёнхи гёппёлтё федаргонд уиуон-
цё ёма нур дёр ёнцё хецён муггёгтё ёма адёнтёбёл. 
Уёхёнттё нур дёр ес алли дигорон лёгбёл дёр баст.

Нуртёккё, сёхе ёлдёртти бунати ниффедар кёнунмё 
ка гъавуй, уонёбёл сёхе нимайунцё баделиатё, гъома, сё 
рагфиддёл Баделий байзайёггёгтё.

Фал зундгонд куд ёй, уотемёй Баделиён ёхе байуазёг 
кодтонцё Дигорё.

Ёппундёр имё неци мулк, неци есбон адтёй, бёх ёма 
топпёй фёстёмё. Ё фёстагонтё ба исгъёздуг ёнцё алли 
хузи мадзёлттёй, косгутё дёр ёлхёдтонцё, фал син е 
барё нё дёттуй ёлдари ном хёссунмё, уомён ёма уой 

агъонмё дёр цагъартё дардтонцё, еу минкъий есбон кё-
мёдёриддёр уидё, уёхён цёрёг хёдзарё дигорёнттёй 
беретё. Дигоргоми цидёриддёр историон циртдзёвёнтё, 
мёсгутё, уёлмёрдтё, ковён бунёттё ес, етё се ’гас дёр 
ёнцё дигорёнттён еумёйаг ёма ёнцё сёхе къохти, ёр-
мёстдёр сёмё Баделий фёстагёнттё ба неци барё дарун-
цё ёгиритдёр. Дигоргоми баделиатё ёлдари бартё агорун 
райдёдтонцё сёхецён, ёрмёстдёр уруссёгтё Кавкази ку 
фёззиндтёнцё, уёдёй фёстёмё.

Фал ци дёнцитё ёрхёссиуонцё, етё алкёддёр уиуонцё 
ёнёбундор, уомё гёсгё ба сёмё Уёрёсей хецауадё ’рди-
гёй ёргон ёздёхт дёр нё цёуидё.

Баделий байзайёддёгтё сёхецён ёгёр берё бартё 
ёма хуарздзийнёдтё агурдтонцё. Ёма син куд фулдёр бар-
тё лёвёрд цудёй, уотё мёгур зёнхкосёг адён ба ёнёба-
рёгёнгёдёр цудёнцё. Еци хабёрттё ба сё фёсте алкёд-
дёр расаиуонцё змёнст фёстеугутё.

Дигоргоми феодалон уагёвёрд некёддёр адтёй, уомё 
гёсгё ба ёлдареуёг кёнунади туххён дзубанди дёр гъё-
уама ма уа. Будури зёнхи гёппёлтё лёвёрд кёмён ёрцу-
дёй, уони фулдёр хай ёй, баделиати, уёдта ёндёр фёл-
хёнтёй дёр паддзахи служби рёстёг афицертё ка иссёй, 
уёхёнтти, уёдта сё къохи бафтудёнцё, пусулмон динбёл 
хуёст ке адтёнцё, уомё гёсгё». Аци финстёг ка финста, 
етё ёнахургонд н’ адтёнцё. Уой уёлёнхасён ба еугур Ди-
горгоми цёрёг адён дёр хуарз зудтонцё, Бадели дигорон 
нё, фал Дигорёмё ёрбафтуйёггаг ке адтёй, еци хабар дёр. 
Финстёг ниффинсгути гъудимё гёсгё, аци дёнцитё гъё-
уама фёллёмёгъдёр кодтайуонцё баделиати ёма Кавкази 
администраций сёргълёугути мондёгтё. Фёстёгтё ба фул-
дёр хатт рахуёциуонцё баделиати фарс.

Баделиати ёхсёнёй рацёуёг адёнтёй адтёй уёхёнт-
тё дёр, ёма комкоммё раистадёнцё сё ахили нихмё (Туй-
гъанти Батёрбег ёма Мухарбег), иннетё ба сауёнгё 1917 
анзи Октябри революций фёууёлахези уёнгё дёр комком-
мё ёфхуардтонцё мёгур зёнхкосёг адёни Дигори коми 
дёр ёма будури дёр. Минкъий зундгиндёр ёма идардмё-
уинагёдёр ку адтайуонцё, уёд сё фёстаг уотё кёуйнаг 
уавёрмё не ’рхаудтайдё. Етё ба сауёнгё революций фёу-

уёлахези бони уёнгё дёр еци ёфхуёрёги-ёфхуардтонцё 
сё дёлбарё адёни.

Ёнёуой дёр бустёги зин уавёртё ёма фадуётти уо-
тёхстёнцё адён, Туйгъантё ба ма син анзёй-анзмё фул-
дёргёнгё цудёнцё сё хъалонтё ёма федтонтё. 1902 анзи 
1-2 маййи Дур-Дурёй 143 бийнонти ке систун кодтонцё сё 
хёдзёрттёй ёма сё Рёзбуни ёнёбёзгё зёнхитёмё ке 
ратардтонцё, е дёр сёмё нё багъардта, уонёмё нимади 
дёр некёми адтёнцё нёдёр мёгур адёни хъисмёт, нё-
дёр нё рагон фиддёлти ёгъдёуттё, нёдёр ба уездон-
дзийнадё. Ёндёр сёмё адён ёрдой кёрони бёрцё дёр 
нимади ку адтайуонцё, уёд ёрдёгёстонг, ёрдёгбёгънёг 
адён, сувёллёнттё, зёрёндтё, силгоймёгтё куд гъёуама 
ратардтайуонцё ёдзёрёг, доргун бёстихаймё.

Сауёнгё ма ХХ ёноси райдайёни дёр Туйгъантё нё аур-
стонцё сё дёлбарё адёни ёстъегъун ёма косун кёнун-
бёл. Ёнёуой дёр ёфхуёрди ци дигорон адён адтёй, етё 
ма никки хъёбёрдёр дувёр къёлёти буни бафтудёнцё.

Уой уёлёнхасён ба ма сё Терки облёсти еугур Кавка-
зи хецёуттё сайдтонцё, гъома, будурмё ё цёрёнбунат 
ка раййева хуёнхбёстёй, уонён ёнёмёнгё дехгонд ёр-
цёудзёнёй зёнхи хёйттё, зёгъгё. Куд адтёй, ци адтёй, 
уёддёр еци гъуддагбёл раледзёг адён сё зёрдё хъёбёр 
дардтонцё. Гъуддаги ба рауадёй бунтон ёндёр хузи: хон-
хёй будурмё ка ралигъдёй, уони еу хай бустёгидёр ёнё 
зёнхи гёппёлтёй байзадёнцё.

Еци уавёрти ба хумётёг адёни ёхсён ирёзтёй устур 
ёнёуинондзийнадё паддзахади хецауадёмё, уёдта баде-
лиатёмё. Фёстёгтён ба федар бастдзийнёдтё адтёй ад-
министраций хёццё.

Кавкази администрацийён кадё адтёй, хуёнхбёстёй 
будурмё ци адёнтё лигъдёй, уони нимёдзё цёмёй фул-
дёр кодтайдё, е, уомён ёма уёд хуёнхбёсти ци цёргутё 
изадёй, уони ёхсён баделиати хёццё ести буцёуттё ку 
сёвзуридё, уёд ёнцондёр сабургёнён адтёнцё. Админи-
страци син зёрдитё ёвардта, будури сё паддзахи ёфсёд-
тё еудадзугдёр ке гъёуай кёндзёнёнцё ёрбалёборгутёй, 
уой туххён. Гъуддаги ба уотё рауаидё, ёма ци дзёбёхдзий-
нёдтёй зёрдёвёрд адтёнцё, уонёй ёрмёстдёр пайда 

кодтонцё баделиати гъёздугутё. Уотё рауадёй, ёма рале-
дзёг адёнён хуёнхбёсти цёргёй, фулдёр бартё лёвёрд 
дёр ма адтёй, будури хёццё рабаргёй.

Туйгъанти ёлдёрттё, куд иннё гъёздугутё, уотё анзёй-
анзмё фулдёр кодтонцё сё хъалонти бёрцё. Хъёбёр 
арёх бархейёй ёрахёссиуонцё нёуёг зёнхитё, зёнхко-
сёг адёнён нё лёвардтонцё гъёдёмё бацёуни барё. 

Дигорон зёнхкосгутё еу ёма дууё хатти сё гъаст нё ба-
дёттиуонцё паддзахадон оргёнтёмё баделиати фудмиути 
туххён. Сё еу уёхён гъасти гёгъёдий уотё финстонцё: 
«Нё федтонтё еу хаттёй иннемё фулдёргёнгё цёунцё, 
нё зёнхи гёппёлти хёйттё нин стъаршинтё байсунцё (ба-
делиатё. – Дз. В.), ци хузи закъонмё гёсгё, уой ба нё сёртё 
нё ахёссунцё. Ци ихёслёвёрдтитё нёбёл исёвардтонцё 
(баделиатё. – Дз. В.), уони нин нур ба тухесё кёнунцё, сё 
хъалонтё федунгъон нёбал ан».

XIX ёноси фиццаг ёмбеси зёнхкосгутё, адёнихёттитё, 
хъумайёгтё хатгай исистиуонцё сё цёрён бунёттёй ёма 
алли хузи рёуёнттёй ёндёр рауёнти ёрцёриуонцё.

Туйгъантё хъёбёр фёттарстёнцё, фёстагмё бустёги 
ёнё дёлбарё адёнёй ку ёризайонцё, уомёй ёма алли 
хузи мадзёлттёй дёр архайдтонцё еци цёрёнёййивд ба-
уорамунбёл. Уотемёйти, баделиатё ёма косёг адёни них-
мёлёуддзийнадё итингёй-итингдёр кодта ёма фёстагмё 
бунтон ёзнаггадёмё рахезидё.

Баделиати ахил, Туйгъантё дёр сё хёццё, уотемёй 
хуёнхбёсти цёрёг адёнти будурмё сайдтонцё, зёрдитё 
син ёвардтонцё, – зёнхитё еумё косдзинан, зёгъгё. (Хау-
гё ба сёмё устур фёзуёттё ёркодта). Фал еу рёстёгутё 
ку рацёуидё, уёдта син баделиатё балёдёрун кёниуон-
цё, зёнхитё ёрмёстдёр уони ке ёнцё, раледзгутё ба сё 
дёлбарё косёг адён ке ёнцё, уой ёма син сё зёнхитёй 
ке пайда кёнунцё, уой туххёй сёбёл дувёр хъалонтё нин-
хуёрсиуонцё.

Адён сё сёрён ку нёбал адтёнцё, еци хъалонтё фе-
дунёй, уёд бабёй нёуёгёй сё гъаст балёвардтонцё уёл-
дёрлёууёг хецауадёмё, цёмёй сё баделиатёй исуёгъ-
дё кёнонцё ёма син ёндёр ескёми зёнхи бунат радтонцё 
ёрцёрунён. Арази адтёнцё паддзахи рази сё ихёстё ён-

хёст кёнунбёл, ёрмёстдёр баделиати ёрвёдзёгёй фёй-
йервёзонцё.

Куд Иристони иннё рауёнти, уотё Дигори зёнхкосгутё 
дёр сё зёрдё хъёбёр дардтонцё, Уёрёсей хецауадё син 
зёнхитё дёр ке ратдзёнёй, уёдта сё баделиати къёлё-
тёй дёр ёппунфёстаг ке исуёгъдё кёндзёнёй, уобёл. 
Ёма уомён ёцёгёйдёр бундор адтёй. Б. В. Скитский куд 
финста, уомё гёсгё: «Основанием для таких надежд у крес-
тьян было то, что сама русская власть хотела отделить их от 
сепаратистской мусульманской знати и тем самым ослабить 
ее влияние на народ».

Ци берёнимёцон гъёститё бацёуидё Терски облёсти, 
хатгай ба Кавкази администрацимё, етё фулдёр хатт ёнё-
дзуаппёй байзайиуонцё. Финсгё ба сё кодтонцё мёгур 
ёфхуёрд адён баделиати гъёздугутёбёл. Сё хъозёнттё 
син уайтёккёдёр фегъосун кёниуонцё ёма син сё нёдтё 
ёрёхгёниуонцё.

1846 анзи дигорон зёнхкосгутё-адёнихёттитё сё гъаст 
балёвардтонцё, баделиатё сё бустёги ке ёстъегъунцё, 
уой туххён. Кавказаг ханхи сёргълёууёг ба уомёй фёстё-
дёр бардзурд равардта, цёмёй дигорон адён ёнхёст кё-
нонцё баделиати ихёслёвёрдтитё.

Еци домён цёмёй ёнхёстгонд цудайдё, уой туххён ба 
ма ёфсёдтон разамонёг бардзурд равардта, цёмёй зёнх-
косгутё-адёнихёттитёй ихуёрститё кёнонцё сёхецён 
ёлдёрттё. Фал уидтонцё, сау адёни маст тухгиндёрёй-
тухгиндёр ке кодта, уой дёр лёдёрдтёнцё, ёма бустёги 
ёдас нё адтёнцё, ёма Бетъирбухмё игъосун кодтонцё: 
«Подчинять в подданство баделиатам черный народ – значит 
поступить несправедливо с последними, он придет в отчая-
ние, неминуемо произойдет от этого жесточайшее кровопро-
литие, так как черный народ гораздо многочисленнее старшин 
(баделиат, они же помещики. – В. Дз.). При таких условиях 
всякие освободительные меры, предпринимаемые русской 
властью, расценивались бы народом как милость начальства 
и склонили бы его на сторону власти». Адёнихёттитё ёма 
хъумайёгтёбёл нимад ка цудёй, етё ёнёуой дёр еу ёма 
дууё хатти нё бахатиуонцё хецауадёмё сё финстёгутё 
ёма курдиёдти хёццё, цёмёй сё баделиатёй рахецён 

кёнонцё, фал сёмё игъосёг некёд уидё. Уёдта номбё-
луоститёй ци зёнёг сёнтёсидё, етё сё фулдёр игурд уи-
уонцё баделиатён сёхецёй.

Банисан кёнун ёмбёлуй, Кавкази зилди уёлдёрлёууёг 
хецауадёй еуёй-еуетё уёддёр рахуёциуонцё зёнхкосгути 
домёнти фарс. Фёллойнёгёнгёути фарс ба рахуёциуонцё 
сё динмё рахасти туххён, уомён ёма сё фулдёр хуёст 
адтёнцё киристон динбёл. Баделиатё ба еугурёй дёр 
ёнхёст кодтонцё пусулмон дини ёгъдёуттё. Никки ба ма 
Цёгат Кавкази пусулмон динбёл хуёст адёнти еу хай кёд 
комкоммё нё хуёстёй, уруссаг ёфсади нихмё ци Шамил 
тухтёй, уой фарс, уёддёр сё медзёрди ба арази адтёнцё 
ё архайди хёццё.

1850 анзи Кавказаг ханхи сёргълёууёг, гурдзиаг къниаз 
Г. Е. Эристов (1769-1863), финста Кавкази сёйраг командё-
гёнёгмё: «Для разбора прав дигорских старшин (баделиат. 
– В. Дз.) и черного народа, учрежденных в 1949 г. в Нальчике 
и Ардоне, и исторического анализа сословно-поземельных от-
ношений, старшины дигорские (баделиата. – В. Дз.), на зем-
ли, лежащие вне гор, права собственности иметь не могут, 
следовательно, и повинность, платимая черным народом за 
земли на плоскости, неправильная». Инёлар Эристов раст 
гъуди кодта, фал е дёр, куд иннё ёфсёдтон разамонгутё, 
уотё ёнхёст не ’ууёндтёй, пусулмон  динбёл хуёст адёни 
сёргъи ка лёудтёй, уонёбёл, уомён ёма, киристёнттёй 
игъаугидёр, дувёндё адтёнцё.

Куд уинён, уотемёй инёлар Эристов сёйрагдёр гъёуай 
кодта киристон динбёл хуёст адёни бартё.

Баделиатё, сёхуёдтё пусулмон динбёл хуёст уогёй, 
алли мадзёлттёй дёр архайдтонцё, цёмёй фулдёр сау 
адён сёхе дин ёрдигёй фёккодтайуонцё, уобёл: «Народ 
поставлен в зависимость от старшин-фанатиков, испове-
дующих религию магометановскую, и всех христиан, живущих 
среди них, стесняют. Это явная причина развития христиан-
ства в Дигории, потому как многие осетины вновь перешли в 
магометанство», – финста инёлар Эристов.

Уёрёсей паддзахадё алли мадзёлттёй дёр архайдта 
айдагъ Дигори нё, фал ёгас Кавкази адёнихёттити ёхсён 
дёр киристон дин рапарахат кёнунбёл. 

Уойхигъд, баделиатё ба архайдтонцё, сё барё кёбёл 
цудёй, еци адёни ёхсён пусулмон дини ёгъдёуттё пара-
хат кёнунбёл. Уой хуарз лёдёргёй, инёлар Эристов фё-
дзахста:

«Если, пока есть еще время, не будет обращено на этот 
священный предмет внимание, то судя по обстоятельствам, 
оставшимся верных православию угрожает та же участь».

Раст адтёй инёлар. Дигоргоми баделиатё ёма саугосёг 
адёни ёхсён рахастдзийнёдтё уойбёрцёбёл итинг ёнцё, 
ёма гъуддагмё рёхги рёстёги каст ку не ’рцёуа, уёд си 
ка ке ниццёгъддзёй, е бёрёг нёй. Гъулёггагён, инёлари 
гъудити фулдёр хаймё гъосдард не ’рцудёй.

Растдёр адтайдё, махмё гёсгё, дигорон афицертёй 
паддзахён еузёрдиуонёй ка службё кодта, ёма будури ка 
ёрцардёй, уонён сё зёнхи гёппёлтё ниууадзун, иннё 
гёппёлтё ба ёмбалдёй хумётёг адёнён ниууадзун (ки-
ристёнттён). Уони ёрёмбурд кёнун гъудёй Хъарадзаути 
гъёуи бакомкоммё, хецён гъёу си исаразгёй, аргъауёндо-
нё ёма си арёхстгин саугин ниввёргёй. Еци гъёуёй сара-
зун ёмбалдёй, Дигори пъиристуф кёми ёрбунат кодтайдё, 
уёхён центр.

Дууё адёнтей ёхсён рахастдзийнёдтё банивёбёлдёр 
кёнуни гъуддагмё ёккаг байвёрд бахаста М. С. Воронцов 
(1782-1856). 1844-1854 ёнзти инёлар-фельдмаршал раз-
амунд лёвардта Цёгат Кавказён. Историй байзадёй, куд 
зундгин ёма идардмёуинёг разамонёг, ци бёстихаййён 
лёвардта разамунд, уоми хёдзарадон райрёзти архайд бёр-
зонд ёмвёзадёмё исесунмё архайёг. Куста Дигори будурти 
фарстатё ниллух кёнунбёл. Еци гъуддагмё сёхе раздах-
тонцё 1851 анзи. Сёрмагондёй инёлар Эристовмё ёрвист 
ёрцудёй топогрёфти къуар, капитан Ильяшенко сё сёргъи, 
уотемёй. Етё гъёуама исбёрёг кодтайуонцё киристёнттё 
ёма пусулмон адён хецёнтёй кёми ёрбунёттон адтайу-
онцё, еци бёстихёйттё ёма сё фёзуёттё. Топогрёфти
къуар хуарз бакустонцё ёма тёккё еци анз сё ихёс исён-
хёст кодтонцё. Уотемёй, Дигорёмё будури ци зёнхитё 
хаудтёй, етё барст ёма дехгонд ёрцудёнцё, уёдта бё-
рёггонд, – ка си кёбёл баст гъёуама адтайдё, сауёнгё уой 
уёнгё дёр.

Зёгъён, Хъубадти муггагён дехгонд ёрцудёй – 3000 дё-
стийни, Хъарадзаутён – 800, Абисалтён – 200, Туйгъантён  
ба 1837 анзи паддзах Никъала I ёхуёдёг балёвар кодта – 
19790 дёстийни. Зёнхитё ку иурстонцё, уёди уёнгё ма 
Туйгъантёмё байзадёй – 13504 дёстийни, 6282 дёстийни 
ба Уруси хецауадё Туйгъантёй фёстёмё балхёдта 43 мин 
сомемёй Николаевски хъаллё саразуни туххён. Ци 53919 
дёстийни ма си байзадёй, уонёй ба 9564 дёстийни иурст 
ёрцудёй зёнхкосгутё-адёнихёттитён.

Уой уёлёнхасён ма киристон ёма пусулмон динтёбёл 
хуёст адёнён дехгонд ёрцудёй сёрмагонд рауёнтё хе-
цёнтёй ёрцёрунён, гъёутё исаразунён.

«Киристёнттё – 654 адёймаги нёлгоймёгтё, Дур-Дури 
цёргутё 5 мин дёстийни, пусулмёнттё – 109 бийнонти – 4 
мин ёма 633 дёстийни. Уомёй уёлдай ма баделиатён ра-
дех кодтонцё 5 мини ёма 125 дёстийни. Зёгъун ма гъёуй 
уой дёр, ёма баделиатё арёх буцёу кодтонцё хумётёг 
дигорон адёни хёццё гъёдтёбёл. Гъуддаг уой медёги ад-
тёй, ёма гъёуи фёлабулай ци сау гъёдтё ирёзтёй, уони 
Туйгъантё нимадтонцё сёхе есбонбёл. 

Уомё гёсгё ба сёйраг командёгёнёг ци бардзурд ра-
вардта, уоми загъд адтёй, еугур Дигори гъёдтё дёр, – бу-
дури ахёстонцё 21 мин ёма 568 дёстийнемёй пайдагонд 
цёуёд еумёйагёй, ёмхузонёй.

Куд уинён, уотемёй будури Дигори зёнхити фулдёр хай 
дехгонд ёрцудёй баделиатён, ё минкъийдёр – 1,3 хай ба 
сау адёнён. Устур куст бакодтонцё Кавкази уёлдёрлёууёг 
хецауадё, цёмёй киристон ёма пусулмон динтёбёл хуёст 
адён хецёнтёй цардайуонцё, уобёл дёр. Зёгъён, еци рёс-
тёгути Дур-Дури пусулмон дини тёвагё дзёвгарё тухгиндёр 
кёнун райдёдта. Уавёр уингёй, бунёттон цёргутёй, раз-
дёр киристон ка адтёй, уонёй беретё хезун райдёдтонцё 
пусулмон динмё, сауёнгё ма нё рагфиддёлти муртаккаг 
динбёл ка хуёстёй, етё дёр.

Уой хинцгёй, Цёгат Кавкази уёлдёрлёууёг хецауадё 
байхёс кодта инёлар Эристовён, цёмёй еци фарста лём-
бунёгдёр ёвзурст ёрцёуа ёма дууети ёхсён дини фёд-
бёл хъаугъатё ма уа, уой туххён сё хецён рауёнти ёрцё-
рун кёнунмё ё гъос ёрдара.

Еци фарста ниллух кёнуни фёдбёл Эристов 1852 анзи 
е ’фсёдтон къуари хёццё рабалци кодта Дигоргоммё. Рай-
дайёни ё гъудий адтёй киристёнтти Хъарадзаути гъёуи 
бакомкоммё ёрцёрун кёнун. Фал бунёттон уавёртёмё ку 
ёркастёй, уёдта ё гъуди раййивта.

Киристон динбёл хуёст адёнён радех кодта Уорсдони 
галеу билгёрон Николаевски хъаллё ёма инёлар-майор 
Туйгъани-фурти зёнхи арёнти ёхсён лигъз фёзуёттё ёма 
’й хонгё дёр искодтонцё – Киристон гъёу (нури Дигора). Пу-
сулмон адёнён ба радех кодтонцё Чиколай дони фарсмё, 
Хъарадзаути гъёумё хёстёг ёндёр зёнхитё ёма ’й ис-
худтонцё – Пусулмонгъёу (нури Чикола).

Уой фёсте Дур-Дурёй Киристонгъёумё ниггулф кодтон-
цё киристон динбёл хуёст адён ёнёгъёнё бийнонтёгай. 
Уотё берё адтёй сё нимёдзё ёма си фёстёдёр рауадёй 
ёнёгъёнё синх, нуртёккё дёр еци бёстихай хуннуй «Дур-
Дури синх».

Пусулмонгъёумё дёр дзёвгарё пусулмёнттё баййив-
тонцё сё цёрёнбунёттё Дур-Дурёй. Гъе, уёхён унаф-
фё рахастонцё уёлдёр хецауадё, цёмёй дууё динебёл
хуёст адён кёрёдземё ма нихилдтайуонцё, уой туххён.

Уёхён рауёнти сё ёрцёрун кёнуни пълан фёццудёй 
Уёрёсей паддзах Николай I-и зёрдёмё дёр, ёма 1852 анзи 
Дигорон зёнхитёбёл фёззиндтёй дууё устур хецён гъёуи. 
Райдайёни, Киристонгъёуи ка ёрбунёттон ёй, уони нимё-
дзё хъёрттёй 263 хёдзаремё, дехгонд ба син ёрцудёй 
4870 дёстийни зёнхитё. Сёйрагдёр си ёрцардёнцё Дур-
Дурёй ёрледзёг адён, уёдта Къорайёй, Уорсдонёй, Хъё-
рёгъёцёй, Хусхъё-Майхуёй. XIX ёноси 60-аг ёнзти цёргу-
ти нимёдзё фёффулдёр ёй дууё хатти, ХХ ёноси ёмбеси 
ба си цардёй 12 мин адёймаги. Дигорё ёма урусёй уёлдай 
ма си цардёнцё белоруссёгтё, украинёгтё, дзиуиттёгтё, 
кёсгёнттё, Дагестани адёнихёттити мийнёвёрттё ёма 
ёндёр адёнихёттитё.

1859 анзи кёронмё Пусулмонгъёуи ба цардёй 109 бий-
нонти, фал, куд фёстёмё ба ирёзгё цудёй ёма сё нимё-
дзё исхъёрттёй 10 мин адёймагемё.

Ахсгиаг гъуддаг адтёй, еци дууё гъёуеми ка ёрцардёй, 
етё баделиатён хъалон ке нёбал фистонцё, е дёр, фал сё 

уёддёр Воронцов фехёсгин кодта, цёмёй баделиатён хе 
сёрмагонд федтонтё фистайуонцё, уомёй.

Еци хъалонтёй дигорон адён уёгъдёгонд ёрцудёнцё 
ёрмёстдёр 1864 анзи.

1861 анзи Уёрёсей паддзахи бардзурдмё гёсгё, фёл-
лойнёгёнёг адён уёгъдёгонд ёрцудёнцё гъёздугути 
дёлбарадёй.

Еци бардзурд Дигоргоми хъёбёр зинтёй ёнхёстгонд цудёй. 
Уомён адтёй ёхе анхосёгтё. Зёгъён, еци рёстёгути хъё-
бёр активонёй сё ихалён куст кодтонцё, Уёрёсей нихмё ка 
адтёй, етё. Пусулмёнтти амидин кодтонцё Туркмё ледзунмё, 
сё бадт бунёттёй исистунмё. Уёдта, сёдёгай ёнзти дёргъи 
ихуёрститё ка дардта, еци ёлдёртти ёвваст сё дёлбарё кос-
гутёй фёццох кёнё, е дёр бустёги ёнцон гъуддаг н’ адтёй. 
Уёрёсей хецауади фёндадтёй, цёмёй гъёздугутё ёма сё 
дёлбарё адёнти ёхсён нихмёлёуддзийнадё ма итинг код-
тайдё, е. Уони фёндадтай адёни ёзмёнститё ёрсабур кё-
нун баделиати ёлдёртти нихмё. Уомё гёсгё син аллихузон 
зёрдитё ёвардтонцё зёнхитё син фагё радех кёнунёй. Цё-
мёй косёги ё цагъари уавёрёй исуёгъдё кодтайуонцё, уой
туххён Тёгиати ёлдёрттё адёймагёй агурдтонцё: 15-50-ан-
здзуд лёгёй 180 соми, баделиатё ба – 45-анздзудёй 250 соми. 
Тёгиатё сувёллон исуёгъдё кёнунбёл агурдтонцё 8 соми, 
баделиатё ба – 10 соми. Никки ба ма еци нимёдзёбёл алли 
анз дёр ёфтуйгё цудёй.

Зёнхкосёгбёл Тёгиатё агурдтонцё – 180 соми, бадели-
атё ба – 200 соми ё исуёгъдё кёнунбёл.

Дууё ёлдёртти фёлхёнтё уёхён мадзалёй ке архайд-
тонцё, е сё мёти ёфтаугёй, уёлдёрлёууёг хецауадё 
ёнёбафёрсгё нё фёцёнцё сау адёни дёр. Уомёй сёхе 
раст кодтонцё зёнхкосгутё ёма хумётёг адёни рази.

Уотемёй 1866 анзи бацёттё кодтонцё сёрмагонд проект 
«Иристони цагъартё исуёгъдё кёнуни туххён». Кустонцё 
ибёл зёнхкосёг адёнёй Тауитти Хъайтухъ, Золойти Текъа, 
Цорити Хъубади ёма Елехъоти Туйгъан. Зин зёгъён ёй, етё 
мёгур адёни пайдайён ести хуарзёй баунаффё кодтайуон-
цё, е, уомён ёма сёхуёдтё нимад адтёнцё цёрёг хё-
дзёртти хецёуттёбёл. Уонёй кёмёдёрти сёхемё сауёнгё 
ма косгутё дёр адтёй хумётёг адёнёй. Цубур дзурдёй, еци 

равзурст лёгтё нёдёр косгутёмё, хъумайёгтёмё, нёдёр 
ба цагъартёмё неци барё дардтонцё. Уёдта хъумайёгтён 
хесёрмагонд муггёгутё уогё дёр н’ адтёй. Худтонцё сё, ке 
косгутё уиуонцё, уони нёмттёй: Туйгъанти Амурхани – косёг, 
Хъубадти Батёрбеги косёг Ахмёт ёма уотё ид.

Уёлдёр ранимад ёвзурст лёгтё мёгур адёни сёрбёл 
нё рахуёстёнцё, фал гъуддаги цуд ёздахтонцё баделиати 
пайдайён. Етё растбёл нимадтонцё косгути 180 сомебёл 
(15-50 анздзудтё) исуёгъдё кёнуни фёткё. Уотё силгой-
мёгтё – цагъарти аргъ дёр – 180 соми (15-45 анзей уёнгё).

Раздёр куд адтёй, уомёй никки фуддёр фёцёй косгути 
уавёр Дигоргоми. Баделиатё ёма сёрмагондёй Туйгъантё 
никкидёр ма еухатт равдистонцё се ’нёуинондзийнадё мё-
гур, ёнёбарё адёнмё, рагъавтонцё сё цагъари уавёрёй 
никки ёгадёдёр бунатмё ёркёнун.

Сё карз ёфхуёрд ёма тогмондагдзийнадё Туйгъантё 
ёма сё дёлбарё косгути хатгай ёркёнидё тогниккалди 
уёнгё. Уомён хуарз ёвдесён адтёй Дигоргоми Митцити 
Лало, ёлдар Туйгъанти Келемети куд рамардта, еци цау дёр.

Келемет айдагъ дигорон ёгъдёуттё нё, фал адёнён 
сёхе дёр нецёбёл нимадта, билёскъелё ёма сёмё 
ёнёнвёрсонёй кодта дзоргё дёр. Нимади дёр имё некё-
ми адтёй хестёр-кёстёр, нёлгоймаг-силгоймаг. Уотемёй 
еухатт хъёбёр бафхуёрдта Митцити муггаг ёма сё хёстё-
гути, уёдта сё синхонти Уёхъёци гъёуи. Ёхуёдёг хилё 
ракъахта Митцити Лалой хёццё, уёдта ё муггаги, адёнбёл 
дёр сё нё нимадта. Лало нё ниббёлстёй ё муггаги ёф-
хуёрд ёма хъёмайёй барёхуста Келемети, ёхуёдёг ба 
ёхе саугъёдёмё райста. Дзёвгарё рёстёгутё ёхе уоми 
римахста тог есуни тёссёй. Фал ёй уёддёр ё кёнгё ён-
сувёри фёрци расайдтонцё гъёдёй ёма ’й ёрахёстонцё. 
Ё кёнгё ёнсувёр ба ибёл гадзирахаттёй рацудёй. Уой 
фёсте ёй Келемети цирти цормё ёркодтонцё ёма ’й уоми 
ба рагон тогесуни ёгъдаумё гёсгё стори ёвгёрст никкод-
тонцё. Митцити Лалобёл фёстёдёр адён кади зар искод-
тонцё. Зари ёвдист цёуй, адён Туйгъантёмё ци ёнёуинон 
цёстингас дардтонцё, е. Аци зар ёз мёхуёдёг ниффинстон 
Дигоргоми хестёр кари лёгти дзурдтёй, мухургонд ёрцудёй 
1990 анзи газет «Социалистическая Осетия»-й.

Дур-Дури скъола

                

           Дур-Дури музей

Лалой зар

Дигори коми лёгдёр
Бёгъатёр фёйнёгфарс, е-е-ей!
Уёхъёци ёфхуёрд адёни сёрбёл
Фиццагидёр Туйгъанти нихмё ка
Бандиудта ё къох исесун, е-е-ей!
Лалой кадёбёл зардзинан ёносмё.
Уой, Лало! Адён сё кадё, сё нифс
Дёу ку нимадтонцё, е-е-ей!
Мёгур лёги ёфхуёрд ка нё уодёнстёй,
Туйгъанти нихмё лёгау ка фёллёудтёй, е-е-ей!
Тогцъух Келеметёй адён зир-зир ку кодтонцё,
Лёгёй-лёгдёр ба Лало ку адтёй е-е-ей!
Уёхъёци билёбёл Туйгъани-фурти ё тоги нивдулдта,
Мёгур адёни маст си ку исиста, е-е-ей!
Лало уоййадёбёл еунёгёй гъёди цёрун ку райдёдта,
Сау зёнхё ба ин хуссёнуат ку адтёй, е-е-ей!
Бази бёсти бёласи уедагёбёл ё сёр ку ёривёридё,
Уёд цума цёбёл гъуди кодта, е-е-ей!
Ё фур ёстонгёй бёласи сифтё хуардта,
Ё маст ё зёрди ку нёбал цудёй, е-е-ей!
Еци зин бонти ё фарсмё фёллёууёг ку неке фёцёй,
Уёхъёци лёгтё тёрхъостё ку фестадёнцё, е-е-ей!
Ё кёнгё ёнсувёр дёр ибёл
Гадзирахаттёй ку рацудёй, е-е-ей!

Цёмён ибёл ёууёндтё, де ’рдхуард ёнсувёрбёл,
Цёмён рацудтё гъёдёй ё хёццё, е-е-ей!
Ё цёстингасбёл бёрёг ку адтёй,
Туйгъанти фёсевёдмё дё ке худта, е-е-ей!
Тугцъух Туйгъантё ку ’ртумугъ ёнцё,
Дёсёй Лалобёл ёстонг сирдти хузён, е-е-ей!
Карз тонх байдёдта Дигори коми.
Лало еунёгёй и сирдти хёццё, е-е-ей!
Хуцау ёвдесён, басин ёнтёстёй
Лалой рамарун гадзирахаттёй, е-е-ей!
Нур ингён ё бунат бёгъатёр Лалойён,
Е знёгтё ба си нур дёр ёстъёлфунцё, е-е-ей!

Уодзёнёй ма

МУГГ ГТИ ИСТОРИЙ Й

БЁЗИТИ Олга 

БЁЗИТЁ
(муггаги цардвёндаг)

(Идарддёр. Райдайён аци анзи 2-аг номери)

Бёзити Ёхсарё Бидоли фурт, райгурдёй 1928 анзи Ки-
ристонгъёуи Дигори райони. Дигорай 2-аг астёуккаг скъолай 
10 къласи каст фёцёй, уёдта бацудёй Хуёнхон-металлургон 
институтмё ёма ’й фёцёй каст хуарз дипломи хёццё. Рай-
ёрвистонцё Магаданмё, ёма уоми косун райдёдта хуён-
хаг инженерёй. Хъёбёр хуарз куста. Уоми базонгё ’й еу 
уруссаг кизги хёццё Бердянскёй. Баеу кодтонцё сё цард: 
Евгения ёма Ёхсарён рантёстёй биццеу Юрий ёма кизгё 
Тамарё. Цалинмё пенсий рацудёнцё, уёдмё уоми фёк-
кустонцё, уёдта иссудёнцё Бердянскмё. Ёхсарё рамар-
дёй. (Рохсаг уёд). Бёзити Юрий ёма Тамарё Бёзион цё-
рунцё Мёскуй. Тамарён ес кизгё Ирё.

            Задёлескё                                Хёнёзё

Бидолё ё царди рёстёги, ё биццеуи дзаманёй ё зё-
рёмё, хъёбёр берё зинтё бавзурста. Дууё хатти кедёр 
ёнёцёстуарзон ёма цъифкалён миути фудёй ахёст дёр 
ёрцудёй, 1935 анзи ’й рарвистонцё Сибирмё. Уордёмё 
кедёр ёрвистонцё, уонёбёл ёвардтонцё номертё, ёма 
сёмё сё номёй нё дзурдтонцё, фал сё номертёй. Бидо-
лёмё ба дзурдтонцё ё ном ёма фиди номёй – Георгий 
Инали фурт. Ёхецён адтёй хецён цёрёнуат, уёдта косён 
кабинет – алцёмёй ёнхёст цёрунён ёма косунён. Куста 
фонси дохтурёй. 

Ахёстдони хецау ёма иннё косгутён ба адтёй сё бий-
нонти дохтур дёр. Ахёсти каст имё нё кодтонцё... Ку ис-
уёгъдё ‘й, уёд иссудёй Киристонгъёумё. Райдёдта райони 
фонси хестёр дохтурёй косун, хъёбёр устур кадё ин ад-
тёй ёгас райони цёргути ёхсён. Дзёвгарё рацардёй уоми, 
уёдта ёхе раййевун кодта Дигоргоммё, Мёхчески районмё. 

Ё кёстёр ёнсувёр Хамёза цардёй сё рагон фиддёлти 
конд хёдзари, ёнёихёлд адтёй, ёма еумё ёрцардёнцё. 
Косун райдёдта ёхе дёсниадёбёл – хестёр ветеринарёй. 
Ё рамёлёти уёнгё уоми фёццардёй. Рамардёй 1959 
анзи. (Рохсаг уёд).

Бёзити Хамёза Инали фурт, райгурдёй, архиви куд 
финст ёй, уомё гёсгё 1896 анзи. Адтёй ёнахургонд, фал 
кёсун ёма финсун ба зудта. Ё фидё Иналён берё хум-
зёнхитё адтёй, сауёнгё ма ин Фёрёскъётти дёр адтёй, 
худтонцё сё «Фёсуйтё». Инали хёдзарё, Задёлески цё-
рунгъондёр ка адтёй, уонёбёл нимад адтёй. Ихуёрст не-
кёд дардтонцё. Цардёнцё сёхе фудёбонё ёма хъаурёй. 
Хамёза куста хёдзари ёхсёвёй-бонёй, ёма ци куст нё 
бавзурста еци рёстёги, уёхён нё адтёй: гъонгёс, фиййау, 
уотаргёс. «Даргъ ёрдози» син адтёй берё игуёрдёнтё 
ёма фонси хезнитё. Хамёза адтёй Фиццаг Дуйнеуон тугъ-
ди, Карпатти. Иссудёй 1917 анзи. Бакодта бийнонти гъуддаг. 
Ёрхудта Тагъати Хазбий кизгё Анни. Исёнтёстёй син ёртё 
фурти – Таймураз, Батраз, Гятё – ёма ёртё кизги – Тама-
рё, Сатана, Олга. Ци рёстёги рацардёнцё, уоми адтёнцё 
зёрдёрохс сё цардёй, ёнёмастёй сё цард аразтонцё. Ан-
нён еци ёнёмаст игъёлдзёг цард берё нё рахаста. 1927-аг 
анзи ёрцудёй ёнамонд хабар ё цёгати. Аннён адтёй дууё 

ёнсувёри Хадзимуссё ёма Дзёхлёг. Галтёбёл ластонцё 
хуасё. Багалёг ласёгмё исбуцёу кодтонцё. Сёхуёдтё
ба ласёг ёргъувтонцё. Галтё размё рахуёстёнцё, ласёг 
фёккиудтёй, ёма дууё уёйуги хузён лёги ласёги буни фё-
цёнцё, зёфцёй рамардёнцё. Аннён уёдёй фёстёмё ё 
цард донадё кёнун байдёдта, адгин комидзаг ё цъухмё 
ёнё цёстисуг нёбал исхаста. 1939 анзи ё цардёй рахецён 
ёй. (Рохсаг уёд). 

Хамёза райзадёй ёхсёз седзёр сувёллоней хёццё. 
Берё фёгъгъигё кодта, фал седзёртёмё кёсун гъудёй, ёма 
’й дуккаг хатт гъуддаг кёнун багъудёй. Ёрхудта Тауитти Те-
мурций кизгё Мисийрёти. Мисийрёт седзёр сувёллёнттён 
сё мадё имисун нецёмёй бауагъта, адтёй син сёхе мадау. 
Ёхецён дёр адтёй Хосиротёмё дууё седзёр кизги – Нисё 
ёма Зинё. Еу бийнонтау цардёнцё. Мисийрётёй ма Хамё-
зайён исёнтёстёй ёртё фурти – Валоди (Биццеу), Созур, 
Мурат ёма еу кизгё Валентинё. Хамёза адтёй ёцёг хуёнхаг 
зёнхкосёг, фонсдарёг лёг. Фёсдзёуинё некёд дардтонцё, 
есгёд еу хатт зеу ракёнунёй фёстёмё. 1935 анзи хонхи ис-
сёнцё колхозтё. Колхозмё ку бацудёнцё, уёд ин ёхе рав-
зурстонцё бригадирёй, уёдта амбарти (склёдти) хецауёй. 
Ёнёхийнё ёма ёнёсайдёй фёккуста берё анзти. Колхоз-
мё равардта дууё гали, дууё бёхи, ёдуёс гъог, уёрдун, ба-
галёг, дзубур ёма фагусласён тацкё – уёхён ёгас гъёуи 
некёмё адтёй. Искодта ёй Хамёза ёхуёдёг, ёма си ёгас 
гъёу дёр пайда кодтонцё. Хамёза адтёй уёздан, ё дуйне-
бёл некёд неке хёццё фёззёрдихудт ёй, архайдта, цёмёй 
адтайдё ёгъдау, ё хёдзарё некёд адтёй иуазёгёй цох, ё 
цёнхё, къёбёр некёмён ёвгъау кодта. Алли куст дёр кодта 
хъёбёр лёмбунёг, дуккаг ёвнёлд имё некёд гъудёй... 

Хамёза Фидибёсти Устур тугъди райдайёни 1941 анзи 
28 августи ёрвист ёрцудёй фёллойнадон фронтмё. Пол-
тави облёстёй ба сауёнгё Сталингради уёнгё ергъёвён 
позицитё къахгё фёццудёй. Тугъди будури ёнаккаг знаги 
нихмё ё хёццё ци толдзгуйнёгтё тох кодтонцё: Будайти 
Сарёбий, Будайти Дрис, Хортити Орёзи, Бязёрти Хадзимёт, 
етё, сё тугъдон фёндёгтё имисгёй, хъёбёр арфиаг ад-
тёнцё Бёзити Хамёзайёй. Ёма кёми не ’сбёзтёй хуёнхаг 
фёлтёрдгин дигорон лёги арёхстдзийнадё, е ’рдзон федар 

250

уод, ё лёмбунёг ёма циргъ зунд! Фиццаг Дуйнеуон тугъди 
ёфсёдтон Хамёзай фёлтёрддзийнадё бабёй багъудёй. 

Метгун салд зёнхи акъоппитё къахгёй, ёфсёдтонтёй кё-
мён ё бели гъёдё расёттидё, кёмён – ё къахёни гъёдё, 
кёмён ба е ’фсёйнаг изазнё фёкъкъёдзё уидё. Хамёза, 
цалинмё сё косёндзаумёуттё исрёвдзё кёнидё, уёдмё 
хусгё дёр нё кодта. Хумётёг зёнхкосёги сёрёндзийнадё 
деси ёфтудта ё тугъдон ёнбёлтти. Ё хъазауат кусти туххёй 
ибёл ёфсёдтон хецауадё сё цёстё ёривардтонцё. Уазал 
зуймон скъодт думгёмё, итигъд будури косгёй, ёфсёдтонти 
къахидарёс ёдзёллаг уавёрмё ёрхаудтёй. Хамёза бёх-
дзёрттёй, гъогдзёрттёй растъегъидё концарухъхуёрттё 
(тугъди будури фонс дёр ёнёмёлгё кёми адтёнцё!) ёма 
си ёхсёвё бахуидё къахидарёс, – дзурдтонцё ё тугъдон 
ёмбёлттё. «Мах сё гъёмпёй байдзаг кёнианё, ёма уой 
фёрци нё къёхтё адтёнцё гъар. Ёркъейбостё дёр нин 
листёг искёрдидё, ёма сё дзёбёх исёлвасианё», – имис-
тонцё тугъдонтё.  

Ёд командир, ёд салдат – Хамёзай фёрци еци адёнёй 
дессаги лёгъуз уазёлтти беретё раервазтёнцё, беретён 
нё басудёнцё сё къёхтё. 1943 анзи Хамёза уёгъдёгонд 
ёрцудёй е ’нёнездзийнади уавёрмё гёсгё. Иссудёй хъё-
бёр ёвёлгъазёй ё хёдзарёмё. Ку фёффедардёр ёй 
ёма ё къёхтёбёл ку ислёудтёй, уёд бабёй нёуёгёй 
косун райдёдта ё уарзон колхози. Куста, мадта ци кодтай-
дё. Е ’ссудмё ё дууё фурти Таймураз ёма Батраз ёрвист 
ёрцудёнцё Фидибёстё гъёуай кёнунмё. Хуцауи фёрци 
дзёбёхёй сё хёдзарёбёл исёнбалдёнцё. 

Хамёзайён ё хуарз ёнёсайд кусти туххёй лёвёрд ёр-
цудёй, куд тугъдон, уотё фёллойнадон кади хуёрзеугутё: 
«Сталинград баергъёв кёнуни туххёй» майдан, уёдта со-
ветон хецауади арфи гёгъёдитё. Хамёзай Хуцау цёуётёй 
ёнамонд нё фёккодта. Дууё бийнойнагемёй ин исёнтё-
стёй дёс. Уонёй адёни рёнгъити рацудёй фараст. Цёуёти 
хестёртёй Таймураз ёма Батраз рацудёнцё тугъди будури 
гургъахъ нёдтёбёл. 

Таймуразбёл ёрцудёй уёхён цау. 1942 анзи цудёй Хёз-
нидони тогуарён уёззау тугъд. Уоми цёргутё фёууидтонцё 
еу салдати мард, ёма ’й бангъалдтонцё Бёзити Хамёзай 

фурт Таймураз (уомёй ба уёд неци хабар адтёй). Тугъд ку 
ёрсабур ёй хонхи, немуц уордигёй ку раеуварс кодтонцё, 
уёд салдати циртёй искъахтонцё (гёгъёдитё ин неци ис-
сирдтонцё) ёма ’й фёлластонцё Задёлескёмё. Уоми ’й 
байвардтонцё уёлмёрдти Таймурази рёуаги. Анзи дёргъи 
ин, куд фёууй, уотё марди ёгъдёуттё фёккодтан. 

Фидибёсти Устур тугъд фёцёй, знаг саст ёрцудёй.
1946 анзи 31 декабри ба Таймураз сёрёгасёй нё хёдза-

рёбёл исёнбалдёй (Хуцауёй арази ан).
Таймураз ёхуёдёг фёццудёй уёлмёрдтёмё ёма ё 

циртдзёвён рандё кодта. Цирти ба абони дёр ма байзадёй 
ёнёзонгё салдат. Таймураз ба ма берё фёццардёй. Хамё-
за ёма Мисийрёт сё цёуёти раст надбёл ниввардтонцё. 
Алкедёр си ёхе дарунгъон иссёй. Нё фиди хуарздзийнёд-
тё, ёнтёститё ёма лёгигъёдтё мён бон ниффинсун нё ’й. 
Хамёза тугъдёй ку ’ссудёй, уёд ёхе нёуёгёй баефтигъта, 
цёмёй колхозён дёр ёма колхозонтён дёр ести хуарздзий-
надё исараза, уобёл. Ё нифс алли кустмё дёр хаста... Ци-
дёр кустмё бавналидё, ёрдёгбёл ёй некёд ниууадзидё. 

1948-1949 ёнзти Задёлески бунмё Ирёфи донбёл кол-
хоз аразта, ёртё фиди кёми зилдёй, уёхён куройнё. Ё 
райдайёнёй ё фёууёнмё куройни аразгутён разамунд лё-
вардта Хамёза. Берё хъиамёт бакодта уёд уоми. Фидтё 
дёр (жернова) рафтудта ёхуёдёг Къумбулти сёри айнёг 
хонхёй – ёхсёз фиди. Ёнё техникёй куройнёмё зин ба-
уадзён адтёй дон. Цалдёр сёдё метри белтёй байгарстон-
цё дондзёуён къанау. 

Куройнё ёрзилдёй, гъёуи цёрёг адён ёрцардёнцё. 
Уёдта фёрсаг гъёути дёр идардмё ласун нёбал гъудёй 
инсуйнаг. Абони еци куройнён ё кой дёр нёбал ёй. 

Хамёза къохёй дёр дёсни адтёй. Зумёг уотари уогёй, 
ци нё кодта: къостё, уедгутё, цолпитё, дзаумёуттё арахъи 
куст кёнунён, тёгёнатё, цихтёлхъевёнтё... Мадта гъёууон 
хёдзаради техникёмё дёр уотё дёсни адтёй. Исаразидё 
бёхтёй зелгё инайгёнён машинё. Сурхи бёрзондмё иса-
разта бёхтёй ласгё хуасгёрдён ёма ёнтауён машинттё. 

Цубурдзурдёй, нёхемё царди гъёууон хёдзаради ци гъу-
дёй, уонёй ё къохтёй ци не ’скодтайдё, уёхён нё адтёй. 
Нур дёр ма беретёмё ес уой къохтёй конд дзаумёуттё. Ха-

мёза фёккуста 78 анзи кари уёнгё колхози. Фёстагдёр ма 
куста нёдтёбёл. Дигоргоми Доммёйти еу Уасгергий ковён-
дони нисайнёгтё ёвёрён кирё дёр ниввардта Хамёза. 

Хамёза рамардёй 1976 анзи 16 июли. Ёхе фёдзёхстмё 
гёсгё ’й байвардтан Курттати уёлмёрдти Горётгёрон рай-
они. Батраз ибёл ниффинста ёмдзёвгё. 

ТАЙМУРАЗ

Бёзити Таймураз Хамёзай фурт, райгурдёй 1922 анзи 
19 январи Задёлески гъёуи Мёхчески райони Цёгат Иристо-
ни хуёнхаг зёнхкосёги хёдзари. Ахур кодта Задёлески рай-
дайён, уёдта Дур-Дури ёстёуккаг скъолати. 1941 анзи Фиди-
бёсти Устур тугъд ку райдёдта, уёд колхози фёсевёдёй еу 
къуар, Таймураз дёр сё хёццё, ёрвист ёрцудёнцё акъоп-
питё къахунмё еци анзи ноябри уёнгё. 1942 анзи 1 январи 
ба ёрвист ёрцудёй Фидибёсти Устур тугъдмё, минометтё 
кёми адтёй, артиллерий еци 295 полкмё. 1942 анзи 25 апре-
ли ба ’й райстонцё 36-аг ёхсёг полкмё ёхсёгёй. Архайд-
та Хърими уёззау тугъдтити, Керчи. Фёстаг хатт ма пъисмо 
райстан уордигёй: «Ёфсёдтон ард бахуардтон ёхсёг 336-аг 
полки цори». Уёдёй Фёстёмё Таймуразёй нецибал хабар 
адтёй. Дуккаг пъисмо райстан 1945 анзи 14 апрели, кёцими 
финста: «Размё цёуён, нё цъаммар знагбёл уёлахезгён-
гё». Бахъёрттёй Берлинмё. Уордигёй дёр райстан пъисмо, 
финста си: «Нё Советтон Сурх Туруса рафелудта Берлини 
устур горёти». Уёлахези бёрёгбон Таймураз исбёрёг код-
та 1945 анзи 9 майи г. Бранденбурги. Ё фиди хёдзарёмё ба 
иссудёй 1946 анзи 31 декабри. 

Таймураз ё цард баеу кодта нёхе гъёуккаг Хосироти Тё-
тёрхъани кизгё Хёмисати хёццё.

 Таймураз 1947-1948 ёнзти ахур кодта Цёгат Иристони аху-
радон комбинати «Учетные работники ЦСУ СССР», фёцёй 
ёй хуарз бёрёггёнёнти хёццё, райста «Удостоверение с 
отличием №249». 1951 анзи ма бацудёй еу дёсниадёбёл 
исахур кёнунмё Цёгат Иристони еуанзон скъоламё – тех-
ник-строитель. Косун райдёдта Мёхчески райони РАЙЗО-й 
техник-аразёгёй 1955 анзи уёнгё. Еци анзи октябри ё бий-
нонти хёццё ё цёрён бунат раййивта Горётгёрон рай-

онмё Курттати гъёумё. Косун райдёдта Ленини номбёл 
колхози нимайёгёй, бригадирёй, адтёй ревизион къамиси 
сёрдар. Алли куст дёр ёнхёст кодта афойнадёбёл ёма 
ёнёсайдёй. Куд рацёргё колхозон, уотё ’й фёсевёд дёр 
уарзтонцё, хъёбёр устур кадё ин кодтонцё. 1963 анзёй ад-
тёй Коммунистон партий еузёрдион иуонг. 1982 анзи Тайму-
разён ё зёрдиуагон ёвёлмёцгё кусти туххёй Цёгат Ири-
стони Сёйраг Совети Президиуми Унафёмё гёсгё лёвёрд 
ёрцудёй «Цёгат Иристони гъёууон хёдзаради ёскъуёлхт
косёги» ном. Мёскуйёй ба Адёмон хёдзаради ёнтёстдзий-
нёдти равдистёй (ВДНХ) ёрласта дууё сугъзёрийнё, еу ёв-
зестё ёма еу бронзё майдантё! Рёуёг хуёдтолгё «Москвич» 
ин балёвар кодтонцё Мёскуй. 1955 анзёй 2004 анзи уёнгё 
Таймурази ном алкёддёр игъустёй, куд колхозон хецауа-
дёй, уотё ветеранти хайадёй дёр. Горётгёрони ёхсёнадон 
змёлд «Нихёси» дёр архайдта зёрдиуагёй. Адтёй ин устур 
кадё адёни ёхсён. Уомё гёсгё ин райони хецауадё исаккаг 
кодтонцё цитгин ном «Горётгёрон райони кадгин цёрёг». 

Таймуразён ё хъазауат тохи ёма ёнёзёрдихудт фёл-
лойни туххёй лёвёрд ёрцудёй паддзахадон хуёрзеугутё: 
Фидибёсти Тугъди 1-аг къёпхёни орден, майдантё «Зёр-
диуагон фёллойни туххёй», «Ленини 100 анзей юбилеймё», 
«Берё ёнзти дёргъи фёллойни туххёй», «Георгий Жукови» 
майдан ёма никкидёр берё майдантё... Хёмисат Хосиро-
нён ба Фидибёсти Устур тугъди хъазауатон фёллойни тух-
хёй 1946 анзи лёвёрд ёрцудёй майдан. 

Бёзити Таймураз ёма Хёмисат Хосирон исгъонбёл кодтон-
цё еу кизгё Заремё ёма дууё биццеуи – Олег ёма Сослан.

Таймурази фурт Олег каст фёцёй Дзёуёгигъёуи элек-
трон приборти техникум. Дёлдони науёбёл ёртё анзи устур 
кади хёццё службё кодта Сау денгизи флоти. Уёдта райста 
Цёгат Иристони паддзахадон медицинон институти ё сёйраг 
дёсниадё – дохтур. Райёрвистонцё Калинингради облёст-
мё, ёма фараст анзи уоми ё бийнонти хёццё цардёй ёма 
куста 1992 анзи уёнгё. Ё бийнойнаг Ларисё Аликкони (фило-
лог, журналист) хёццё син ес дууё фурти: Бёзити Александр 
Олеги фурт райста архитектори дёсниадё, Гёбути Олеги 
кизгё Алиси (дохтурёй косуй) ракурдта, ес син дууё фурти 
Вадим ёма Геор, цёрунцё Дзёуёгигъёуи.

Бёзити Роман Олеги фурт ёй Газпроми инженер, Бедойти 
Джемали кизгё Диани (ахургёнёг) хёццё син ес дууё фурти 
– Олег ёма Астан, ёма еу кизгё Данё, косунцё ёма цёрун-
цё сё мадё Лариси хёццё Мёздёги. Олег ёхуёдёг цардёй 
неци фёууидта, ё цардёй рахецён ёй 1994 анзи. Рохсаг уёд. 

Бёзити Сослан Таймурази фурт, Дачныййи маргъдарён 
фабрики ёма ёндёр кустуётти фёккуста. Ё бийнойнаг Гё-
маон Верё куста нё республики кинофикаций управлений ре-
визорёй. Фал 1990-аг анзи, Советон Цёдес ихёлун райдёд-
та, кустуёттё нёбал адтёй, ёма Курттати, зинтё ёвзаргёй, 
Таймураз ёма Хёмисати хёццё цардёнцё. Иссинёнтё-
стёй хъёбёр хуарз цёуёт: Илонё Бёзион (Мурити кин-
дзё, ес ин кизгё Мария) уёлдёр ахурадё райста, ёй аптеки 
провизор, цёруй Октябрьскиййи; Давид – дёндёгути дохтур; 
Денис – инженер-технолог, цёрунцё Курттати сё фиди фидё 
Таймурази хёдзари. Дзёбёхёй си цёрёнтё. Хёмисат ра-
мардёй 2002 анзи 1 сентябри, Таймураз рамардёй 2004 анзи 
2 мартъий. Рохсаг уёнтё. 

Бёзити Батраз Хамёзай фурт, райгурдёй 15 маййи 1925 
анзи Задёлески гъёуи Мёхчески райони Цёгат Иристони. Ахур 
кодта Задёлески райдайён, уёдта Дур-Дури астёуккаг скъо-
лати. 1941 анзи 1 августи ёрвист ёрцудёй Фидибёсти Устур 
тугъди цёхёрмё. Архайдта 1107 ёфсёдтон хаййи ёхсёг пол-
ки Краснодари краййи г. Туапсей ёма си фёцёй 1943 анзмё. 
Адтёй сгарёг-радиотелеграфист 1946 анзи июни уёнгё.

Рёуёг цёф фёцёй. Ку фёдздзёбёх ёй, уёдта бабёй 
сё полки ё куст хёссун райдёдта. Бахъёрттёй сауёнгё 
Берлинмё. Уёлахези бёрёгбон 1945 анзи 9 маййи исбёрёг 
кодта Берлини. Уёгъдёгонд ёрцудёй ССРЦ-и Сёйраг Совети 
бардзурдмё гёсгё 1948 анзи маййи. Иссудёй ё фиди хё-
дзарёмё, еци анз сентябри бацудёй Цёгат Иристони паддза-
хадон педагогон институтмё ёма ’й каст фёцёй 1952 анзи. 
Косун райдёдта Заманхъули гъёуи скъолай ахургёнёгёй. 

1955 анзи ё цёрёнбунат раййивта Горётгёрон райони 
Курттати гъёумё. Райдёдта райони кёмбинати косун, адтёй 
ёнёсайд косёг, ци кустмё нё арёхстёй, уёхён нё адтёй. Ё 
цёрёнбунат раййивта Октябрьскиймё. Батразён хъёбёр устур 
аргъ ёма кадё кодтонцё е ’мкосгутё дёр, райони цёргутё дёр. 
Батраз федар зунд, ёцёг дигорон ёгъдаубёл хуёст курхон лёг-

бёл нимад адтёй ёгас Горётгёрон райони дёр. Адтёй «Нихё-
си» тёккё ёууёнкгиндёр косгутёй еу. Кёд пенси есун райдёд-
та, уёддёр ибёл е ’мкосгутё сё хуёст нё уагътонцё, ёма ма 
сё хёццё фёккуста 1992 анзи 31 октябри уёнгё.  

Еци бон хъёбёр уёззау цёф фёцёй мёхъёли ёзмён-
стити. Ласт ёрцудёй Дзёуёгигъёуи РКБ-мё. Берё рёстёг 
фёцёй реанимаций, цалинмё ёхемё ёрцудёй, уёдмё. 
Уёдта ин райдёдтонцё еу операци инней фёдбёл кёнун. 
Уёдта ’й Ленинградмё фёлластонцё ёма ин цалдёр опе-
раций уоми искодтонцё. Батраз кустгъон нёбал иссёй, куд 
2-аг къёпхёни инвалид, хёдзари ёзмалдёй. 

Батразён Советон хецауадё исаккаг кодта паддзахадон
хуёрзеугутё: Фидибёсти Тугъди 1-аг ёма 2-аг къёпхёнти ор-
дентё ёма 6 майдани. 1972 анзёй фёстёмё адтёй Коммуни-
стон партий еузёрдиуон иуонг. Батраз исгъонбёл кодта хуарз 
цёуёт. Ё фиццаг бийнойнаг Липё Малионёй ин ес кизгё Ирё, 
фёцёй Киеви Паддзахадон университети юридикон факультет. 
Ё цард баеу кодта уруссаг ахургонд Василий Ильченкой хёццё. 
Ес син кизгё ёма биццеу, цёрунцё Кишиневи, косунцё уоми. 
Ё дуккаг бийнойнаг Зинё Дзукгоуонёй ин ес кизгё ёма дууё 
фурти: Валя Бёзион (ногираг Бёзати уосё) райста уёлдёр аху-
радё, косуй Севкавказэнергой. Ес ин еунёг кизгё Юля, сомехаг 
лёгмё ёрцудёй, ес син кизгё ёма биццеу. 

Бёзити Ёхсарё Батрази фурт, фёцёй каст Цёгат Кав-
кази арёзтадон техникум, косуй общепити сфери. Гъонбёл 
кёнунцё Анжеллё Дудиуони хёццё ёртё фурти – Алек-
сандр, Борис ёма Гермёни. Цёрунцё Дзёуёгигъёуи. 

Бёзити Юрий Батрази фурт, фёцёй Новочеркасски ме-
лиоративон институт, ес ин ёхе бизнес – уёргътёласён (гру-
зоперевозки). Ё бийнойнаг Светё Хъуппеуони хёццё гъон-
бёл кёнунцё дууё биццеуи ёма кизгё – Алибек, Даниел, 
Аминё. Цёрунцё Октябрьскиййи. 

ХАДЗИСМЕЛ

Бёзити Хамёзай фурт Хадзисмел (Гятё) райгурдёй 23 
сентябри 1930 анзи Задёлески гъёуи, Мёхчески райони Цёгат 
Иристони зёнхикустгёнёг мадё ёма фиди хёдзари. Бацудёй 
Задёлески авданзон скъоламё, фал ёй нё фёцёй – райдёд-
та Фидибёсти Устур тугъд... Куд будурти, уотё хонхи дёр скъо-

Бёзити Олга. Бёзитё



256

латё нихгёдтонцё. Гятё райдёдта еци ёвзонгёй колхози ко-
сун иннети хёццё. Хъёбёр берё уёззау бонтё бавзурстонцё. 
(Сумах уёхён рёстёг ма бавзаретё, нё кёстёртё!) 

1945 анзи 9 маййи фёцёй тугъд. Дуйне ёрсабур ёй. 
Райдёдтонцё скъолатё косун. 1947 анзи Гятё бацудёй 
Дур-Дури астёуккаг скъоламё, уоми фёцёй 10 къласи. 1952 
анзи бацудёй СОГПИ-мё. Хъёбёр лимёнёй фёццардёй 
Малити Геуёргий фурт Васой хёццё,  еумё ахур кодтонцё. 
Уордигёй ба ’й рарвистонцё Советон Ёфсади рёнгъитёмё. 
Службё кодта Идард Хорискёсёни. Уордигёй ку сёздахтёй, 
уёд нёуёгёй ёрлёудтёй ё ахури фёндагбёл. 1962 анзи 
фёцёй каст пединститути филологон факультет ёма рай-
дёдта косун РОНО-й, уёдта ахургёнёгёй Кирови райони. 
1963 анзи ё цард баеу кодта Адирхати муггагёй кизгё Оляй 
хёццё. Иссинёнтёстёй кизгё ёма дууё биццеуи: Свет-
ланё, Витали ёма Тамерлан. Кустонцё Цёгати Мирныййи, 
Астёуккаг Азий, уёдта иссудёнцё Курттатмё, сёхе хёдза-
рёмё. Берё нё рахаста сё рёсугъд цард. Оля рацох ёй ё 
рохс дуйнейёй 1979 анзи. Ёртё сувёллони седзёрёй бай-
задёнцё. Дуккаг гъуддаг бакодта Гятё. Ёрхудта Дзёгъойти 
Слангерий кизгё Сими, кёци седзёрти, куд фёззёгъунцё, 
хаста ёцёг мадау – ё коми комидзагёй. Иссинёнтёстёй 
ма еумёйаг кизгё Наташё дёр. Гятён еци дзёбёх цард 
дёр берё нё рахаста. Симё е ’носон дуйнемё бацудёй 
2003 анзи. Гятён ёхе евгед байзадёнцё ё седзёртё цуп-
паремёй. Ёнё ахурёй си неке ниууагъта. Светё – Бёзион 
(1964 анзи игурд) райста, ё ниййергутау ЦИПУ-й филологи 
дёсниадё. Ракуста ахургёнёгёй Дачныййи скъолай. Ё цард 
баеу кодта Гъёргинти Эдикки хёццё (2019 анзи ё цардёй 
рахецён ёй, рохсаг уёд). Расинёнтёстёй дууё кизги Ольгё 
ёма Льянё. Хестёр ахур фёцёй, косуй Мёскуй, кёстёр ба 
Гергити Валерий номбёл аййевёдти училищей ахур кёнуй. 
Цёрунцё Дзёуёгигъёуи. 

Бёзити Виталий Хадзисмели фурт (1967 анзи игурд), 
фёцёй ЦИПУ-й физкультури факультет. Ё бийнойнаг Неля 
Быдтаони (Арбитражон тёрхондони тёрхонгёнёг) хёццё 
гъонбёл кёнунцё биццеу Заурбек (фёцёй каст Хуёнхон-
металлургон институт) ёма кизгё Мария (скъоладзау). 

Бёзити Тамерлан Хадзисмели фурт (1971 анзи игурд) 

гъёууонхёдзарадон бухгалтери, уёдта хуйёги дёсниёдтё 
райста. Оксанё Сохиуони хёццё (национ дарёси дёсни 
хуйёг) гъонбёл кёнунцё еу биццеу Сёрмёти, ахур кёнуй 
арёзтадон техникуми. Цёрунцё Гяти хёццё Дзёуёгигъё-
уи. Наталья Бёзион исахур кодта Аграрон университети. Ду-
дайти Вадими хёццё ё цард баеу кодта, ес син биццеу Вовё. 
Цёрунцё Дзёуёгигъёуи. 

1992 анзи 31 октябри мёхъёли змёнстити Гяти хёдзарё 
дёр Курттати басугътонцё, ёхе ба ин иннети хёццё ама-
нати райстонцё. Берё уёззау зинтё бавзурста ё царди. Ку 
исуёгъдё ’й, уёд райдёдта Задёлески хёдзёрттё аразун. 
Цубур рёстёгмё е ’нсувёрти ёнхусёй ёма ёхе хъаурёй 
хёдзарё конд ёрцудёй. Цёрун райдёдта уоми ё бийнонти 
хёццё. Еу фондз анземё Курттати дёр ё хёдзарё исрёв-
дзё ’й паддзахади ёнхуси фёрци. Рацудёй бабёй Гятё За-
дёлескёй Курттатмё, косун райдёдта ё уарзон адёни хёццё. 

Цард еу рауён нё лёууй. Гяти цёуётёй алкёмёндёр ес 
хёдзарё г. Дзёуёгигъёуи. Сё зёронд фиди дёр сё хёц-
цё ракодтонцё цёрунмё горётмё. Хуарз кёстёртё ин ес, 
сё цёрёнбон берё! Пенси есуй. Хёдзари ё бон ци ёй, уой 
архайуй. Хёстёг-хеонти дёр рабёрёг кёнуй. 

ВЛАДИМИР

Бёзити Владимир Хамёзай фурт (Биццеу), райгурдёй 28 
августи 1941 анзи Задёлески гъёуи Мёхчески райони Цёгат 
Иристони. Бацудёй Задёлески авданзон скъоламё, 1956 анзи 
’й каст фёцёй. Идарддёр ахур кодта Дигорай 2-аг астёуккаг 
скъолай ёма ’й фёцёй 1959 анзи. 1961 анзи ба райста ара-
зёги дёсниадё арёзтадон училищей. 1961-1962 ёнзти куста 
Дигорай сёкёри заводи. 1962-1965 ёнзти службё кодта Сове-
тон Ёфсади рёнгъити Германий. Ку иссудёй, уёд ноябри рай-
дёдта косун исёрдёгёй  Ремстройтрести г. Орджоникидзей. 
1966 анзи бацудёй Цёгат Кавкази арёзтадон техникуммё, 
фёцёй ёй хъёбёр хуарз бёрёггёнёнти хёццё. Райдёд-
та косун прорабёй, уёдта участокки хецауй Ремстройтрести. 

2001 анзёй косуй Военстроййи, аразуй ёфсёдтон объект-
тё, уёладзугон хёдзёрттё. Кёмидёр куста ёма косуй Ва-
лодя, уоми ин устур аргъ кёнунцё ё ёнёсайд ёма зёрди-
уагон кусти туххён. Берё Кади, арфи гёгъёдитё райста. 

1973 анзи Володя ё цард баеу кодта Бекъурти Михали кизгё 
Нини хёццё – музыки ахургёнёг. Октябрьскиййи сёхе хъау-
рёй исаразтонцё хёдзарё ёма уоми цёрунцё. Алли хузи 
уавёртёй дёр ёй ёнхёст. Дарунцё фонс дёр, ес син зёнхи 
гёбазё, уарзунцё зёнхи куст. Алцёмёй дёр идзаг фёууй 
сё дзёхёра фёззёги. Цёрунцё сёхе хъаурёй. Берё ёнз-
ти ма фёццёрёнтё дзёбёхёй. Валоди ёма Нинё исгъон-
бёл кодтонцё 5 сувёллони – ёртё фурти ёма дууё кизги. 
Алкёмё дёр си ес уёлдёр ахурадё. 

Бёзити Игорь Валодий фурт, исахур кодта Хуёнхон
гъёууон-хёдзарадон (аграрон) университети, автомобилон 
факультет каст фёцёй, ес ин Фатимё Цибиронёй дууё 
фурти: Владимир (Мёскуй ахур кёнуй) ёма Владислав (нёхе 
Аграрон университетти ахур кёнуй). Дуккаг бийнойнаг Аль-
бинё Малиони хёццё гъонбёл кёнунцё еу биццеу Марат. 

Бёзити Инал Валодий фурт, исахур кодта ЦИПУ-и юриди-
кон факультети, дёлболкъон ёй, косуй Слестгёнёг комитети 
хайади сёргълёууёгёй ёма цёруй Беслёни. Ё бийнойнаг 
Мёдинё Касаони хёццё гъонбёл кёнунцё ёртё кизги – 
Дианё, Валерия, Аннё ёма еу фурт Константини. 

Бёзити Ибрагим Валодий фурт, Октябрьскиййи скъола 
каст фёцёй сугъзёрийнё майдани хёццё. Исахур кодта 
ЦИПУ-и экономикон факультетти, райста сурх диплом. Рандё 
’й косунмё Бельгимё, фёцёй си 5 анзи. Уордиги ку иссудёй, 
уёд ма ниггидёр фёцёй каст Аграрон университети юридикон 
факультет сурх дипломи хёццё. Райдёдта косун Сбербанки. 
Ё бийнойнаг Уалити Фатимё дёр косуй банки. Ес син дууё 
биццеуи – Димё ёма Таймураз. Цёрунцё Дзёуёгигъёуи. 

Иннё Бёзион фёцёй скъолай фёсте ЦИПУ-и модели-
рований факультет, уой фёсте ба исахур кодта Мёскуй Гос-
университетсервиси. Мёскуй ракуста, нур ба Дзёуёгигъёуи 
хуйён фабрики мастерёй косуй. 

Ноннё Бёзион скъолай фёсте бацудёй Мёскуй Борис 
Щукини номбёл театралон училищемё, актерти факультет-
мё. Дзёуёгигъёуи Уруссаг академион театри актрисёй рай-
дёдта косун. Нё республики скъуёлхт артистки ном райста. 
Уёдта фёстёмё Мёскумё рандё ’й косунмё. Алли конкур-
сти архайдта. Тёккё рёсугъддёр ирон кизгутти номхигъдмё 
хаст ёрцудёй. 

СОЗУР

Бёзити Созур Хамёзай фурт, райгурдёй 27 сентябри 1944 
анзи Задёлески гъёуи Мёхчески райони Цёгат Иристони. 1951 
анзи бацудёй Задёлески авданзон скъоламё. 1960 анзи ба ё 
ахур идарддёр кодта Мёцути астёуккаг скъола-интернатти. 
1962 анзи бацудёй Назрани ветеринарон техникуммё. Райста 
си фонси дохтури дёсниадё. 1966 анзи косун райдёдта Цё-
цён-Мёхъёли Наури райони фонси дохтурёй. 1967 анзи ба 
’й рарвистонцё Советон Ёфсади рёнгъитёмё. Службё код-
та Гурдзий Батуми. 1969 анзи иссудёй службёй, еци фёдбёл 
рандё ’й Цёгатмё – Якутимё г. Мирныймё. Бакуста си еу анз, 
уёдта фёстёмё иссудёй ё фиди хёдзарёмё.  

1970 анзи ё цард баеу кодта Любё Гайти Давиди кизги 
хёццё. Сё цёрёнбунат раййивтонцё Горётгёрон район-
мё Курттати гъёумё. Уоми исаразтонцё хёдзарё, алли ён-
цойдзийнади уавёртё си скодтонцё, дарунцё фонс, кёнунцё 
зёнхи куст, сё цёнхё-къёбёр дёттунцё ёнёвгъау. Созур 
райдёдта косун колхоз «Дружба»-и (Сунжи) фонси дохтурёй. 
Уёдта рацудёй Ленини номбёл колхозмё ферми хецауёй, 
учетчиккёй. Куста ёнёхийнё, раст. Берё ёнзти бакуста хъё-
бёр устур кади хёццё, берё хёттити ин равардтонцё Кади 
гёгъёдитё, ёхцай премитё. Еци-еу рёстёг кассирёй дёр 
куста, уёдта тракторон бригади бригадирёй дёр. Берё ёнзти 
ёновуд куст ке кёнуй, уой туххёй ин равардтонцё майдан «Во 
Славу Осетии», уёдта ин Горётгёрони райони исаккаг код-
тонцё «Гъёууон хёдзаради кадгин косёги» ном. 1993 анзёй 
фёстёмё Курттати хъазахъаг ёхсёнади атаман ёй Созур, ес 
имё берё хуёрзеугутё. Созур ёма Любё исгъонбёл кодтон-
цё 5 сувёллони – ёртё фурти ёма дууё кизги. 

Бёзити Эдуард исахур кодта гъёууон-хёдзарадон уни-
верситети. Гусати Астемури кизгё Лариси хёццё гъонбёл 
кёнунцё дууё фурти – Геуёрги ёма Руслани. Ес сёмё уё-
зёласён машинё, ёма си косуй. Цёрунцё Дзёуёгигъёуи. 
Бёзити Сашё (Александр) ё бийнойнаг Оксани хёццё гъон-
бёл кёнунцё дууё фурти – Михаил ёма Инали. Сашё дёр 
косуй уёзёласён машинёбёл. Ростови облёсти цёрунцё. 

Бёзити Альберт райста автомобилтё цалцёггёнёги 
ахурадё. Ё фиццаг бийнойнагёй Фатимё Гагионёй ин гъон-

Бёзити Олга. Бёзитё



260

бёл кёнунцё кизгё Кристинё ёма биццеу Батраз. Ё дуккаг 
бийнойнаг ёй Мёдинё Хинцёгтёй. Цёрунцё Курттати. 

Ингё Бёзион аптеки куста, ё цард баеу кодта Бетети Ге-
уёргий фурт Вови хёццё. Расинёнтёстёй ёртё сувёлло-
ни, кизгё ёма дууё биццеуи... 

Зёлинё Бёзион райста бухгалтери дёсниадё. Уртати 
Аркадий бийнойнаг ёй, цёруй Даргъкъохи, ес син биццеу 
Ибрагим ёма дууё кизги. Берё ёнзти цёретё ёнёнезёй. 

Бёзити Мурат Хамёзай фурт райгурдёй 23 мартъий 1954 
анзи Цёгат Иристони Мёхчески райони Задёлески гъёуи. 
1961 анзи бацудёй Мёцути астёуккаг скъола-интернатмё. 
1971 анзи каст фёццёй 10 къласи. 1972 анзи ’й рарвистонцё 
Советон Ёфсади рёнгъитёмё. Бафиста е ’хёс, дзёбёхёй 
исёздахтёй арфи гёгъёдити хёццё 1974 анзи ё фиди хё-
дзарёмё. Мурат 1975 анзи бацудёй Михайловскиййи профте-
хучилищемё ёма райста повёри дёсниадё. Косун райдёдта 
Цъёййи турбази шеф-повёрёй. 1977 анзи бакодта бийнонти 
гъуддаг, ё цард баеу кодта чиколайаг Гъуцъунати Светлани 
хёццё. Рандё ’нцё еумё Узбекистанмё косунмё, фёцён-
цё си ёртё анзи. Мурат косгё дёр кодта, ахур дёр. Райста 
ёндадзёги (сварщик) дёсниадё. 1981 анзи исёздахтёнцё 
Дзёуёгигъёумё. Косун райдёдта ёнхусгъёуагё зёрёндти 
хёдзари (Дом престарелых). Басикуста 1985 анзмё. Уёдта 
алли арёзтадон кустуётти куста. Мурат ёма Светён ес дууё 
кизги. Эльвирё Бёзион косуй повёрёй, ё лёг Къубалти Алик-
ки хёццё гъонбёл кёнунцё кизгё ёма биццеу Марк. Маль-
винё Бёзион косуй медицинон хуёрёй, Змейкаг уосё адтёй, 
ес ин дууё фазон кизги – Фатимё ёма Зёлинё. Цёрунцё 
Дзёуёгигъёуи. Берё ёнзти ма ёнёнезёй цёрёнтё! 

ХАМЁЗАЙ КИЗГУТТЁ

Бёзити Хамёзай кизгё Сатана (Соня), райгурдёй 1920 
анзи Задёлески гъёуи Мёхчески райони Цёгат Иристони. 
Задёлески райдайён скъола фёцёй, уёдта Фёснёли ён-
хёст астёуккаг скъолай фёцёй 9 къласи. 1939 анзи ё цард 
баеу кодта Хосироти Урусхани фурт Созури хёццё. Исён-
тёстёй син дууё кизги – Заркё ёма Земфирё (Елизаветё).  

Фидибёсти Устур тугъд ку райдёдта, уёд Созур ёрвист 
ёрцудёй уордёмё, ёма ёбёрёгёй фесавдёй. Сатана 

дууё сувёллони ёма Созури зёронд мадё ёма фиди хёц-
цё байзадёй. Сатана ёнцонтёй нё цардёй, тугъди рёстё-
ги ци зин нё бавзурста, уёхён берё нё адтёй. Кёми нё ба-
куста – колхози, гъёусовети, тукани, финагентёй, госстрахи 
Мёхчески райони. 1956 анзи ё цёрёнбунат раййивта Горёт-
гёрон районмё Курттати гъёумё... Уоми косун райдёдта. 
Еци рёстёги Дачныййи адтёй «Санаторно-лесная школа», 
ёма уоми бухгалтерёй косун райдёдта. Басикуста 18 анзи 
пенси райсунмё. Пенсий ку рацудёй, уёддёр ма бакуста 15 
анзи налогти хайади Горётгёрон райони. Сатана берё зинтё 
бавзурста, ёз ба сё цубурёй финсун – уёхуёдтё дёр сё 
зонетё. Ё цёуёт раст надбёл ниввардта. 

Заркё Хосирон ё цард баеу кодта Цакъоти Бариси хёц-
цё. Курттати гъёуи хёдзарё искодтонцё, исгъонбёл код-
тонцё ёртё кизги ёма еу биццеу. Изольдё – Тедети Мурати 
(Къолай) бийнойнаг, ес ин еу кизгё Дзерассё ёма биццеу 
Азамат. Аидё ёй Гурдзибети уосё, ес ин дууё кизги. Вандё 
– Гёбути уосё, ес ин биццеу Таймураз. Аркади ёма Мадинё 
Дзгойонён ес дууё кизги – Аидё, Анитё ёма биццеу Руслан. 
Цёрунцё Курттати. 

Земфирё (Елизаветё) Хосирон, уёлдёр ахурадё райста, 
музыки ахургёнёгёй куста. Ё цардвёндаг ба аййевади хёццё 
исбаста. Берё ёнзти сувёллёнтти ёма фёсевёди ахур кёнуй 
дигорон кафти аййевадёбёл. Иссёй Цёгат Иристони культу-
ри ёскъуёлхт косёг. Косуй Горётгёрон райони Культури хё-
дзари кафгути ансамбль «Бёркад»-и аййевадон разамонёгёй. 
Ё хёццё бакосиуонцё зундгонд кафгутё – Байти Альбинё, 
Кодзати Зелим ёма ёнд. Цалдёр фёлтёремёй «Бёркад»-мё 
нё фёсевёд кафунмё цудёнцё, Уёрёсей ёма фёсарёнти 
гастрольти берё хёттёлти адтёнцё, алкёмидёр сёбёл дес 
кёниуонцё! Ансамбль Франци, Бельги, Итали, Испаний аййе-
вадон конкурстё ёма фестивальти лауреат иссёй. Земфирё 
(Елизаветё) цёруй Октябрьскиййи. Сатанабёл ё бонирохс ба-
тар ёй 12 ноябри 2006 анзи. (Рохсаг уёд).

Бёзити Хамёзай кизгё Олга, Будайти уосё дён. Рай-
гурдтён 20 мартъий 1928 анзи Задёлески гъёуи Мёхчески 
райони Цёгат Иристони, ёцёг зёнхикустгёнёг мадё ёма 
фиди хёдзари. Задёлески авданзон скъола каст фёдтён 
1940-41 ахурадон анзи. Райдёдта Фидибёсти Устур тугъд, 

хонхи дёр скъолатё ёхгёд ёрцудёнцё. Куд ахургёнгутё, 
уотё, колхозонтёй кустгъон кадёр адтёй нёлгоймагёй, етё 
ёрвист ёрцудёнцё фидибёстё гъёуай кёнунмё. Байза-
дёнцё ма зёрёндтё, силгоймёгтё ёма скъоладзаутё. 
Колхозти куститё райзадёнцё скъоладзаутёбёл.   Еци фёз-
зёг 1941 анзи рацудан нартихуар ёфснайунмё колхози бу-
дуртёмё. Цидёр куст гъудёй, уой ёнхёст кодтонцё ёвзонг 
фёсевёд. Ёд сёрдё, ёд зумёг нё цард ёрвистан колхозон 
будурон станти (куд цардан, е хъёбёр зин финсён ёй). 

Цалинмё Фидибёсти Устур тугъд ёрсабур ёй, уёдмё ёз 
дёр кустон куд хонхи, уотё будури дёр. Нё колхозти зёнхи-
тё адтёнцё Силтанухъи будурти, уёдта Гъёдисёри. Фиди-
бёсти Устур тугъд ку фёцёй Уёлахезёй, уёдта скъолатё 
дёр райгон ёнцё, райдёдтан ахур кёнун. 1947-1948 анзи 
фёдтён 10 къласи Дигори райони Киристонгъёуи 2-аг ён-
хёст астёуккаг скъолай. Идарддёр некёмибал исахур код-
тон. Ёрбацудтён мё фиди хёдзарёмё Задёлескмё.  

1949 анзи райдёдтон косун Фёскомцёдеси райкоми фё-
севёдон хаййади (завсектор учёта). Фёккустон си 1957 анзи 
уёнгё. 1953 анзи мё цард баеу ёй Будайти Хангерий хёццё 
(толдзгуйнаг). Адёймаг ё цард ку раййевуй, уёд си ёййивд-
титё ёма цаутё ёрцёуй алкёмёндёр ёма се ’гасёй фин-
сун дёр, зонун дёр нё гъёуй. Фал уёддёр еци бони (мё 
кизгёрвисти) хабар ба нё кёстёртё дёр зонёнтё: дессаг 
дёр, ходёг дёр сёмё фёккёсдзёнёй еци цау. 

Адтёй 1953 анзи 31 маййёй – 1 июнмё. Куд фёууй, уотё 
киндзхонтёмё ёнгъёл кёсён... Еуафони изёрёй фёззинд-
тёнцё: ка си брички, ка – бёхбёл, дзурдгъон дёр нё адтён-
цё, уотемёй... Ёхсёвё-бонмё «сё фёллад фёууагътон-
цё»... Иннё бон рафёндараст ан Задёлескёй Толдзгунмё 
– мён (киндзи) брички сбадун кодтонцё. Уёхуёдтё ’й зоне-
тё, хонхёй будурмё ци фёндёгтё адтёй, уой. 

Туххёйти рахъёрттан комидумёгмё, ёрлёудтан. Бёхтё-
мё дзорёг нёбал ес – ниффунёй ёнцё «фур фёлладёй» 
мё киндзхонтё. Бёхгинтё киндзхонтё адтёнцё фулдёр. 
Брички ма байзадёнцё зёронд лёгтё, дууё, ласгё нё ка 
кодта, еци лёгтё, мадё, ёндзиуаргин ёма... мёхуёдёг –
бёхдзорёг. Ци гёнён мин адтёй?! Бёргё киндзи рёвдзити 
адтён, фал фёндагбёл куд байзайон?! Ме ’тауён исистон, 

бозитё мёхемё ёрбалвастон, ракёсё-бакёсё ракодтон, 
уёдта рафёндараст ан – иннё бёхтё дёр мё брички фёд-
бёл фённёхстёр ёнцё. «Елхъабантёбёл», ёнёзонгё 
нёдтёбёл Хёзнидони билёмё рахъёрттан. Уёдмё кин-
дзхонтё дёр райгъал ёнцё... 

Райдёдтан цёрун... ёма ма берё цидёртё. Гъонбёл 
кёнун райдёдтан ёртё сувёллони: Аркади, Олег (Барис), 
Альбини – Бёзити хуёрифурти. 

Будайти Аркади Хангерий фурт, райста дууё дёсниади 
– электрон прибортё ёртасун, уёлдёр ахурадё ба – Гъёу-
уон хёдзарадон институти – зоотехники дёсниадё, куста 
Дачныййи маргъдарён фабрики бригадирёй, ёз дёр ёма 
Олег дёр – уоми. Аркади ёма ё бийнойнаг Цакъоти Ахурбеги 
кизгё Ларисё (филолог, ахургёнёг) исгъонбёл кодтонцё еу 
фурт Мартини, е дууё уёлдёр ахуради дипломи райста, ко-
суй нё республики Сёргълёууёги ёнхусгёнёгёй. Цёрён 
еумё Дзёуёгигъёуи. 

Будайти Олег (Борис) Хангерий фурт, райста электрон при-
бортё ёртасуни дёсниадё. Нур цёруй Мёскуй. Исгъонбёл 
кодтонцё ё бийнойнаг Галинё Хъарданони хёццё ёртё кизги 
ёма биццеу: Беллё райста уёлдёр ахурадё ЦИПУ-и – косуй 
фармацевтёй Мёскуй, Оля фёцёй каст медучилище, косуй е 
дёр Мёскуй, Кристинё дёр иссёй фармацевт, косуй Дзёуё-
гигъёуи, Батраз ахур кёнуй Мёскуй. Ес син хёдзарё Беслёни. 

Альбинё (Будауон) Хангерий кизгё – чиколайаг Дедег-
кати Рамазани бийнойнаг, райста нимайёги дёсниадё. Ис-
гъонбёл кодтонцё кизгё Изольдё (ёрцудёй лёгмё Чер-
кескмё), биццеу Тамерлани. Цёрунцё ёма косунцё Мёскуй. 

Мёхе цард ба? Мё фиццаг къахдзёфбёл бёрёг адтёй, бо-
зитё мё къохи ку байзадёнцё, уёдёй. 1967 анзи 26 мартъий 
ме ’нкъай Хангерий ё цардёй рахецён ёй. Рохсаг уёд. Уё-
дёй абони уёнгё ёнцон фёндёгтёбёл нё рацудтён. Кёд 
цийфёндий зинтё бавзурстон, уёддёр боз дён Хуцауёй. Мё 
фудёбёнттёмё мё зёрдё рохс кёнуй. Мё кёстёрти хёццё 
кёрёдзей лёдёрён. Ёрцёуёггагёй мё Хуцау барёвдудта, 
алцёмёйдёр ёнхёст ёнцё мё фёндон. Рёвдаунцё мё 
ёнё зёрдихудт. Цёрун уони фёрци, арфё син кёнун. 

1969 анзи мё сувёллёнтти хёццё мё цёрёнбунат раййив-
тон Горётгёрони райони Курттати гъёумё. Райдёдтон косун 

Дачныййи санатори-скъолай. Кустон ёнёсайд, лёмбунёг, неке 
зёрдихудт хастон. Скъолай директор ёма профцёдести хай-
адёй мин берё хёттити лёвёрд ёрцудёй Кади гёгъёдитё 
ёма лёвёрттё. Бакустон си 1974 анзмё. Еци анз райдёдтон 
Дзёуёгигъёуи маргъдарён фабрики птичницё-операторёй 
косун. Хъёбёр зёрдёй, ёнёсайд куст кодтон уоми дёр. Мё 
цех адтёй ёгас фабрикён дёнцё. Мё лёмбунёг, зёрдиуагон 
кусти туххёй мин алли бёрёгбонмё дёр иссериуонцё мё ном. 
Аркади ёма Олег еци рёстёги службё кодтонцё Советон Ёф-
сади. Дзёбёхёй иссудёнцё. Райдёдтонцё етё дёр маргъда-
рён фабрики косун: Аркади – бригадирёй, Олег ба – слесёрёй. 
Ёнёсайд, ёнёзёрдихудтёй кустан ёртемёй дёр. Директор 
ёма профцёдести хайади унафёмё гёсгё нин алли бёрёг-
бонмё дёр лёвёрд цудёй Кади гёгъёдитё, ёхцай премитё. 
Лёвёрд ма нин ёрцудёй дууёуатон фатер, уёдта машинё 
«Жигули» паддзахадон аргъёй. Пенсимё дёр рацудтён уор-
дигёй 1983 анзи. 1992 анзи 31 октябри мёхъёли змёнсти ма-
хён басугъдёнцё нё хёдзёрттё. 

Хуарз уавёри нё адтан. Рахауё-бахауё кодтан еу ёртё анзи 
еске фатерти. Уёдта балхёдтан Дзёуёгигъёуи ёртёуатон фа-
тер. Паддзахадё нин фенхус кодта. Цёрун нур ба, уолёфун. 

Бёзити Хамёзай кизгё Валентинё, Хъодзасти уосё, 
райгурдёй 13 январи 1949 анзи Задёлески гъёуи Мёхчески 
райони Цёгат Иристони. 1956 анзи бацудёй Мёцути астёук-
каг скъола-интернатмё. 1967 анзи фёцёй 10 къласи хъёбёр 
хуарз бёрёггёнёнти хёццё ёма бацудёй уёлдёр ахурадё 
райсунмё Пятигорски фармацевтон институтмё. Уой дёр фё-
цёй хъёбёр хуарз бёрёггёнёнти хёццё 1973 анзи, райста 
фармацевти дёсниадё. Райдёдта косун Горётгёрон райони 
20-аг аптеки, уёдта ’й раййивтонцё Гизёлмё 19-аг аптеки раз-
амонёгёй. 1972 анзи ё цард баеу кодта дигорайаг Хъодзасти 
Анатолий хёццё. Анатоли райста уёлдёр медицинон ахурадё 
– хирурги дёсниадё. 1973 анзи октябри еумё рандё ёнцё г. 
Пензёмё, ёма Валя райдёдта косун Пензи аптекоуправлений, 
адтёй химик-аналитик «Контрольно-аналитической лаборато-
рии г. Пенза». 1978 анзи иссёй кустадон хайади сёргълёууёг, 
уёдта Пензи 155-аг аптеки сёргълёууёг. 1985 анзёй куста 
Пензи облёсти Аптекити управлений сёргълёууёги хуёдёй-
йевёгёй. 1991 анзи ёвёрд ёрцудёй Пензи облёсти ОПО 

«Фармация»-й генералон директори хуёдёййевёгёй. Уёдмё 
иссудёй ё райгурён Цёгат Иристонмё. Косун райдёдта ТПП 
«Фармация»-й генералон директори хуёдёййевёгёй. 1997 ан-
зёй ёй ЦИПУ-и фармацевтики факультети кафедрё «Техно-
логии лекарственных форм и организация фармацевтического 
дела»-й доцент. 2008 анзёй – кандидат фармацевтических наук. 

Валентинё хуарзёнхёгонд ёрцудёй паддзахадон хуёр-
зеугутёй: Кади гёгъёдитё, «РЦИ-Аланий ёнёнездзийнадё 
гъёуай кёнуни скъуёлхт косёг»-и ном ин исаккаг кодтонцё 
1998 анзи, 2008 анзи ба – «Уёрёсей Федераций ёнёнез-
дзийнадё гъёуай кёнуни скъуёлхт косёги» ном. 2009 анзи 
феврали ма Цёгат Иристони сёйраг Хецауади Унафёмё 
гёсгё, Валентинён лёвёрд ёрцудёй Арфи гёгъёди «За 
выполнение особо важных и сложных заданий по ликвида-
ции последствий вооруженной агрессии против жителей Ре-
спублики Южная Осетия». Валентинё ёй парти «Единая 
Россия»-й иуонг. Нимад ёй Цёгат Иристони Силгоймёгти Со-
вети президиуми активондёр ёрхайёгбёл. Валентинё ёй 
ёцёг фёлтёрдгин косёг, курхон зундамонёг, раствёндаг 
дёттёг, кустён раст аргъгёнёг, косёгёй куст баагорёг раз-
амонёг. Иссинёнтёстёй Хъодзасти Анатолий хёццё ёртё 
кизги. Залинё Хъодзасон иссёй  медицинон наукити доктор, 
медицинон ёма ёхсёнадон кустуётти разамонёг ёй, гъон-
бёл кёнуй биццеу Анатолий, лёгмё цуд ёй Мёскуй. Иннё 
Хъодзасон райста уёлдёр ахурадё ЦИПУ-и, исгъонбёл код-
та дууё биццеуи – Тедети Алан ёма Азамати, Мёскуй ахур 
кёнунцё. Аланё Хъодзасон фёцёй каст дууё институти, ёй 
экономикон наукити доктор, гъонбёл кёнуй Ельбийти Давиди 
хёццё ёртё сувёллони – Софья, Астемир ёма Дзамбола-
ти. Цёрунцё Дзёуёгигъёуи. Кизгуттёй алкёмён дёр ес 
хе хёдзарё. Хъодзасти Анатоли ёма Валентинё цёрунцё 
Дзёуёгигъёуи сёхе хёдзари. Цёрёнтё си фёрнёй! Атё 
адтёнцё, Иналён ё фуртти туххёй ци зудтон, етё. Нур ба 
радзорон ё кизгуттё – мё фидихуёрти туххёй, ци зонун, 
уони. 

Уодзёнёй ма

ПУБЛИЦИСТИК

ЦЁГАТ ИРИСТОНИ АВТОНОМИБЁЛ – 100 АНЗИ!

Сосёни мёйи нё республики автономибёл исёнхёст ёй 
100 анзи.

Бёрёгбони нё республикёмё адёнён райарфё кёнун-
мё ёрбацудёй берё иуагзутё Мёскуйёй ёма синхаг реги-
онтёй.

1924 анзи арёзт ёрцудёй Цёгат Иристони автономон об-
лёст, устур паддзахади автономон хай, Владикавказ ё сёй-
раг горёт, уотемёй. Владикавказ уёд ёхуёдёг дёр иссёй 
хуёдбарё административон горёт, Цёгат Кавкази бёстихай-
йи округи барти хёццё.

Ёнёмёнгё, е ахсгиаг гъуддаг адтёй бёрцёй минкъий 
адёнихаттён, уомён ёма ё ирёзтён, размё цёунён фёз-
зиндтёй дзёвгарё фулдёр мадзёлттё ёма фёрёзнитё.

Иристонён еци уавёртёмё фиццаг къахдзёф адтёй Уё-
рёсей империмё бацёун. Уомён, ёма ин хъёбёр тёссаг 
адтёй бустёги фесёфунёй – еци тас цудёй устур ёма тух-
гин адёнихёттити паддзахёдти ёрдигёй.

Публицистикæ

Александр II-ги Бардзурдмё гёсгё 1860 анзи исёвзурдёй 
Теркаг облёст, ё сёйраг горёт – Владикавказ. Фёстёдёр 
облёст дехгонд ёрцудёй зилдтёбёл (округа), сё еу – Осе-
тинский.

1917 анзи комахсёни мёйи революци Уёрёсе еугур пад-
дзахади адёнти паддзахи хецаудзийнадёй исуёгъдё кодта.

Еци анзи ци уанелтё рацудёй, уонёми дзурдтонцё Цёгат 
ёма Хонсар Иристонёй еугонд паддзахадон исарёзт искё-
нунбёл, фал нё бантёстёй еци гъудтаг.

1918 анзи хумидайёни мёйи Теркаг облёсти Уанели адён 
исарази ёнцё большевикти хецаудзийнадёбёл, ёма арёзт 
ёрцудёй Теркаг Советон республикё, Цёгат Иристон дёр 
имё бахаудтёй, уотемёй (Хонсар Иристон уёд байзадёй 
Гурдзий, меньшевикти дёлбари).

1921-1924 ёнзти Теркаг республикё иссёй Хонхаг Автоно-
мон Советон социалистон республикё, Цёгат Иристон дёр 
уомё хаудтёй.

1924 анзи ба Хонхаг АССР дехтё гонд ёрцудёй автоно-
мон облёсттёбёл, Цёгат Кавкази краймё хаудтёнцё, Цё-
гат Иристон дёр, уотемёй.

1936 анзи цёппорсей мёйи ба ССРЦ-и нёуёг Конститу-
ций («Сталини» ёй худтонцё) федаргонд ёрцудёй Цёгат 
Иристони автономи. Цёгат Иристон иссёй УСФСР-и медёг 
автономон республикё, ёхе Конституци имё ёма иннё пад-
дзахадон атрибуттё. Уотемёй бёлвурдгонд ёрцудёй нё
республики географион ёма культурон уагёвёрд, статус.

Дигорон, ирон адёни хелёдёрунадё, хезонундзийнади 
фарстатёбёл кустён цёттё кёнун райдёдтонцё разамун-
ди, кустади, науки, аййевади кадртё.

Советон централон хецауади политики ахсгиаг фарстатёй 
еу адтёй Советон Цёдеси берё адёнти хуёдбундордзий-
надёбёл архайун, ёма уомён ба гъудёй адёнихёттитёй 
сёхецёй, национ, кадртё – разамундён дёр, идеологи ёма 
национ политикё аразунён дёр.

Советон доги рёстёги Цёгат Иристони адёнён берё ён-
тёстдзийнёдтё бафтудёй сё къохи – ирёзтёй экономикё, 
ахурадё, ёнёнездзийнади гъёуайкёнунадё, национ куль-
турё.

Фидибёсти устур тугъд ку райдёдта, ёма Фидибёстё 

багъёуай кёнун ку багъудёй ёверхъау ёзнагёй, уёдта 
адён еумёйагёй бавдистонцё дессаги бёгъатёрдзийнадё 
ёма хъазауат.

1942 анзи кёрони Иристони цудёй тогкалён тох. План 
«Эдельвейс»-мё гёсгё немуц ёмпурстонцё Владикавказ-
мё, Бакуй нефтмё сёхецён фёндаг гёнгёй, байахёстонцё 
цубур рёстёгмё цалдёр гъёуи, горёти, фал 1943 анзи фиц-
цаг бёнтти Советон Ёфсад, бунёттон адёни хёццё еумё 
тохгёй, Иристон исуёгъдё кодтонцё немуцёй...

Тугъди фёсте бабёй адён сё дустё бахаттонцё, ёма нё 
республикё бонёй-бонмё ирёзтёй экономикон ёгъдауёй 
ёма рёсугъддёр, райдзастдёр кодта. Иристонёй рацёугё, 
аллирдигон, алли нацити мийнёвёрттё, искурдиадгун адё-
ни нёмттё игъустгонд адтёнцё еугур дуйней – ахургёндтё, 
музыканттё, хузёгёнгутё, заргутё, спортсментё...

Ёма, кёд, гъулёггагён, инсёййёймаг ёноси 90-аг ёнзти 
Советон Цёдес фехалдёй, уёддёр нёуёг уавёрти нё рес-
публикё ирёзтёй...

1994 анзи райдайёни ёвзурст ёрцудёй фиццаг прези-
денттёй Галазти Ёхсарбек; еци анзи кёрони ба фёззинд-
тёй нё республики нёуёг Конституци, ёййивд ёрцудёй нё 
республики ном дёр – иссёй Республикё Цёгат Иристон-
Алани...

Нур, куд еугур Уёрёсе, уотё мах республикё дёр нёуёг 
уавёрти ёййевуй, ирёзуй.

Зёгъён, фариккон анзи дзёвгарё райрёзтёнцё экономи-
кон ёнтёстдзийнёдтё: фулдёр цёуй цёрёнуётти арёзта-
дё, ирёзунцё промышленон кустадё, базайрадё, гъёууон 
хёдзаради продукци, бюджетмё ёфтуйёггёгтё. Нё респуб-
лики конд ёма ёндёр регионтёмё ёрвист товартё фёф-
фулдёр ёнцё, сё бёрцё 56 миллиард сомемёй фулдёр. 
Куст ка агоруй, уони нимёдзё зингё фёмминкъийдёр ёй. 
23 федералон паддзахадон программёмё гёсгё, республи-
кёмё ёрвист ёрцудёй 39 миллиард соми (национ проекттё 
«Культурё», «Ёдас ёма хуёрзгъёдё фёндёгтё», «Демо-
графи», «Ахурадё», «Цёрёнуат», «Туристон инфраструкту-
рё» ёма ёнд.). Социалон, инженерон, транспорт ёма гъёу-
уон хёдзаради хайёдти 216 объекти арёзт, реконструкци-
гонд, капиталон цалцёггонд ёрцудёнцё. Газёй ефтонггонд 

ёй нё республикё 94%, фёстёдёр еци ёвдесён никки 
фёффулдёр уодзёнёй. 2026 анзмё еугур скъолатё, рёвда-
уёндёнттё, астёуккаг профессионалон ахуради уагдёнттё 
цалцёггонд ёма реконструкцигонд уодзёнёнцё. Арёзт цё-
унцё нёуёг скъолатё, рёвдауёндёнттё, аййевадон, спор-
тивон уагдёнттё сувёллёнттён ёма хестёр кари адёнён.

Ёнёнездзийнади берё уагдёнттё дёр нёуёггонд цёун-
цё. Берё гъёути байгон ёнцё медицинон пункттё, аптеки-
тё. Еугур гъёутёмё дёр медицинон ёнхус хъёртуй.

Социалон ёнхус бийнонтён, бустёги ба, берё сувёллон-
гинтён, инвалидтён, седзёртён, аййевади, спорти искурди-
адгин сувёллёнттён, куд фёстёдёр, уотё фулдёр кёнуй.

Нё республики алли хузи мадзёлттё арёзт цёуй ёвзаг, 
культурё, наукё, ахурадё, аййевади – национ хелёдёруна-
дё, хуёдбундордзийнадё баергъёф кёнунён...

Орджоникидзе, 
Сабурдзийнади проспект 
советон доги

Орджоникидзе, 1983 анз

Орджоникидзе, 
1969 анз, 
1-аг маййи бон 
бёрёг кёнунцё 
синхонтё

Горёти адён бёрёгбони

АХУРАДОН РМ Г 
СКЪОЛАДЗАУТ Н

Дзтиати Ларисё

АЛФАМБУЛАЙ ДУЙНЕ*

1 кълас

*Идарддёр. Цёуй 2022 анзи 1-аг номерёй фёстёмё.

 Ахурадон œрмœг скъоладзаутœн

Алфамбулай дуйне. 1 кълас. Идарддёр

* 18


